
BUNGE LA TANZANIA 

________ 

 

MAJADILIANO YA BUNGE 

_________ 

 

MKUTANO WA SABA 

 

Kikao cha Kumi na Sita – Tarehe 5 Mei, 2022 

 

(Bunge Lilianza Saa Tatu Asubuhi) 

 

D U A 

 

Spika (Mhe. Dkt. Tulia Ackson) Alisoma Dua 

 

SPIKA: Waheshimiwa tukae.  

 

Katibu. 

 

 NDG. ZAINAB ISSA – KATIBU MEZANI:  

 

HATI ZA KUWASILISHA MEZANI 

 

Hati zifuatazo ziliwasilishwa Mezani na: - 

 

 NAIBU WAZIRI WA UWEKEZAJI, VIWANDA NA BIASHARA: 

 

Randama za Makadirio ya Mapato na Matumizi ya Wizara 

ya Uwekezaji, Viwanda na Biashara kwa mwaka wa fedha 

2022/2023. 

NAIBU WAZIRI WA MAMBO YA NDANI YA NCHI: 

 

Hotuba ya Bajeti ya Wizara ya Mambo ya Ndani ya Nchi 

kwa mwaka wa fedha 2022/2023. 

 

MHE. MUHARAMI S. MKENGE K.n.y. MWENYEKITI WA KAMATI 

YA KUDUMU YA BUNGE YA MAMBO YA NJE, ULINZI NA USALAMA: 

 

Taarifa ya Kamati ya Kudumu ya Bunge ya Mambo ya Nje, 

Ulinzi na Usalama kuhusu Utekelezaji wa Majukumu ya Wizara ya 

Mambo ya Ndani ya Nchi kwa Mwaka wa Fedha 2021/2022 

pamoja na Maoni ya Kamati kuhusu Makadirio ya Mapato na 

Matumizi ya Wizara hiyo kwa mwaka wa fedha 2022/2023. 

 

SPIKA: Ahsante sana. 

 

Katibu. 

 

NDG. ZAINAB ISSA– KATIBU MEZANI:  

 

MASWALI NA MAJIBU 

 

SPIKA: Waheshimiwa Wabunge, leo ni Alhamisi ilikuwa tuwe 

na maswali kwa Waziri Mkuu; lakini kama mnavyomwona 

Mheshimiwa Mkuchika amekaa pale bado anaendelea 

kukaimu nafasi ya Mkuu wa Shughuli za Serikali Bungeni kwa 

kuwa Waziri Mkuu hayupo Dodoma asubuhi hii. Kwa hiyo 

tutaendelea na maswali, na tutaanza na Ofisi ya Waziri Mkuu. 

Mheshimiwa Deo Kasenyenda Sanga Mbunge wa Makambako 

sasa aulize swali lake.  

Na. 129 

 

Mipaka ya Kiutawala Jimbo la Makambako 

 

MHE. DEO K. SANGA aliuliza:- 

 

Je ni lini Serikali itaangalia upya mipaka ya kiutawala 

katika Jimbo la Makambako? 

 

SPIKA: Mheshimiwa Naibu Waziri Ofisi ya Waziri Mkuu, 

Mheshimiwa Ummy Ndariananga, majibu. 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA) alijibu:- 

 

Mheshimiwa Spika, kwa niaba ya Mheshimiwa Waziri Mkuu 

naomba kujibu swali la Mheshimiwa Deo Kesenyenda Sanga 

Mbunge wa Makambako kama ifuatavyo: - 

 

Mheshimiwa Spika, kwa mujibu wa Ibara ya 74(6)(c) ya 

Katiba ya Jamhuri ya Muungano wa Tanzania ya mwaka 1977, 

Tume ya Taifa ya Uchaguzi ndiyo yenye dhamana ya 

kuchunguza mipaka na kuigawa nchi katika majimbo ya 

uchaguzi kwa ajili ya uchaguzi wa Wabunge. 

 

Mheshimiwa Spika, Katika maandalizi ya kuelekea Uchaguzi 

Mkuu wa Mwaka 2025, Tume kwa kuzingatia matakwa ya 

Katiba itatangaza utaratibu na sifa za kugawa maeneo 

mbalimbali kwa ajili ya uchaguzi. Hivyo, Mheshimiwa Mbunge 

anashauriwa kuwa pindi Tume itakapotoa tangazo la kuanzisha 

maeneo mapya ya kiutawala, ashirikiane na Mamlaka za 

kiutawala katika Wilaya na Mkoa kuandaa na kuwasilisha 

mapendekezo kwa kuzingatia vigezo vitakavyokuwa 

vimewekwa na Tume. Ahsante. 

SPIKA: Mheshimiwa Deo Kasenyenda Sanga swali la 

nyongeza. 

 

MHE. DEO K. SANGA: Mheshimiwa Spika, nakushukuru kwa 

majibu mazuri ya Serikali; hata hivyo, nina swali moja la 

nyongeza.  

 

Mheshimiwa Spika, kwa kuwa majibu ni mazuri na kwa kuwa 

wananchi wa Makambako eneo la kiutawala kama alivyojibu 

kwenye swali la msingi.  Ni lini sasa Serikali pamoja na Tume hiyo 

Tukishiikiana mimi na Serikali tutakwenda kwenye Tume ili jambo 

hili liweze kutekelezwa haraka? 

 

SPIKA: Mheshimiwa Naibu Waziri, Ofisi ya Waziri Mkuu majibu. 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA): Mheshimiwa Spika, 

nakushukuru. Napenda kujibu swali la nyongeza la Mheshimiwa 

Deo Kesenyenda Sanga Mbunge wa Makambako kama 

ifuatavyo:- 

 

Mheshimiwa Spika, kwa kuzingatia majibu yangu niliyoyatoa 

katika swali la msingi, nimesema kwamba tunaendelea na 

maandalizi. Na niliarifu Bunge lako Tukufu kwamba sasa tuko 

katika maboresho ya daftari la kudumu la wapiga kura. Kwa 

hiyo kipindi kitakapofika Tume itatangaza na Mheshimiwa Deo 

ataweza kushirikiana na wananchi wenzake katika wilaya na 

mkoa ili kuleta mapendekezo ambayo wanaona yanafaa kwa 

ajili ya jambo hilo analoliomba, asante. (Makofi) 

 

SPIKA: Mheshimiwa Edwin Enosy Swalle 

 

MHE. EDWIN E. SWALLE: Mheshimiwa Spika, asante sana 

Halmashauri ya Njombe DC ambayo ni Jimbo la Lupembe lina 

kata 12; na kata 4 kati ya hizo kata ya Ninga, Ikuna, Kichiwa, 



5 MEI, 2022 

5 
 

Mtwango na Igongolo ziko halmashauri ya Makambako na 

Jimbo la Makambako na hii inaleta ugumu sana kwenye 

utawala wa shughuli za maendeleo.  

 

Je, ni lini Serikali itarudisha kata hizi kwenye Halmashauri ya 

Njombe DC kwa ajili ya kiutawala? 

 

SPIKA: Mheshimiwa Naibu Waziri, Ofisi ya Waziri Mkuu 

majibu. 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA): Mheshimiwa Spika,  

ahsante, naomba kujibu swali la nyongeza la Mheshimiwa 

Mbunge kama ifuatavyo:- 

 

Mheshimiwa Spika, kwa kuwa suala hili pia linahusu 

wenzetu wa upande Ofisi ya Rais-TAMISEMI, na kwa kuwa suala 

la halmashauri linasimamiwa chini ya Sheria za Serikali ya Mtaa 

Sura ya 287 na 288 pamoja na mwongozo wa uanzishwaji wa 

maeneo ya utawala wa mwaka 2014. Ninaomba nimshauri 

Mheshimiwa Mbunge muendelee kufuata utaratibu wa vigezo 

na masharti ili kusudi kuweza kukamilisha jambo hilo; kwa 

kuanzia katika Serikali za vijiji kwenda kwenye DCC kwenda 

kwenye RCC halafu mkoa mama utatuletea sisi mapendekezo. 

Ahsante. (Makofi) 

 

SPIKA: Ahsante sana. Mheshimiwa Vita Kawawa swali la 

nyongeza. 

 

MHE. VITA R. KAWAWA: Mheshimiwa Spika, asante sana 

kwa kuwa na sisi Jimbo la Namtumbo lina ukubwa wa kilomita 

za mraba 20,375, na ukienda kwenye kata ya mwisho 

unatembea kilomita 254; na tumeshakaa vikao vya awali  vya 

wilaya na mkoa ili kuweka mapendekezo ya kuomba jimbo letu 

ligawiwe.  

Je, Serikali wakati ukifika inaweza ikatuweka katika orodha 

ya kugawanywa jimbo hilo? 

 

SPIKA: Hilo swali sina hakika ni la Wizara yako nafikiri ni la 

TAMISEMI, hebu wewe nipe hayo maelezo ni la Ofisi ya Waziri 

Mkuu au ni la TAMISEMI la kugawanya majimbo? 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA): Mheshimiwa Spika,  

ndiyo, ni la Ofisi ya Waziri Mkuu. 

 

SPIKA:  Haya. 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA): Mheshimiwa Spika,  Ofisi 

ya Waziri Mkuu kwenye majimbo ndio tunahusika kwenye 

halmashauri ni TAMISEMI. 

 

SPIKA: Haya majibu kwa swali la Mheshimiwa Mbunge. 

 

NAIBU WAZIRI, OFISI YA WAZIRI MKUU, SERA, URATIBU NA 

BUNGE (MHE. UMMY H. NDERIANANGA): Mheshimiwa Spika, kwa 

niaba ya Mheshimiwa Waziri Mkuu naomba  kujibu swali la 

nyongeza la Mheshimiwa Vita Kawawa Mbunge wa Namtumbo 

kama ifuatavyo: - 

 

Mheshimiwa Spika, tunatambua kwamba yapo majimbo ni 

makubwa na sisi tunafahamu. Hata hivyo, kama nilivyojibu 

katika swali la msingi lililoulizwa na Mheshimiwa Deo napenda 

nimhakikishie kwamba muda utakapofika na Tume 

itakapotangaza basi na yeye tutamweka kwenye orodha kwa 

kuzingatia vigezo na masharti, ahsante. (Makofi) 

SPIKA: Mheshimiwa Naibu Waziri ahsante sana kwa majibu 

yako kwa maswali ya Waheshimiwa Wabunge, ahsante sana. 

(Makofi) 

 

Waheshimiwa Wabunge tunaelekea Ofisi ya Rais- TAMISEMI 

Mheshimiwa Mariamu Madalu Nyoka Mbunge wa Viti Maalum 

sasa aulize swali lake. Kwa niaba yake Mbunge kutoka Ruvuma, 

Mheshimiwa Mbunge wa Mbinga. 

 

 

Na. 130 

 

Hitaji la Hospitali ya Wilaya -Songea 

 

MHE. JONAS W. MBUNDA K.n.y. MHE. MARIAMU M. NYOKA 

aliuliza:- 

 

Je, ni lini Serikali itajenga Hospitali ya Wilaya ya Songea? 

 

SPIKA: Mheshimiwa Naibu Waziri, Ofisi ya Rais - TAMISEMI, 

Mheshimiwa Dkt. Dugange majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Spika, ahsante sana, kwa niaba ya Waziri wa 

Nchi, Ofisi ya Rais, TAMISEMI naomba kujibu swali  la 

Mheshimiwa Mariamu Madalu Nyoka Mbunge wa Viti Maalum 

kama ifuatavyo:- 

 

Mheshimiwa Spika, kati ya mwaka wa fedha 2019/2020 

hadi 2021/2022 Halmashauri ya Wilaya ya Songea imepokea 

Shilingi bilioni 3.1 kwa ajili ya ujenzi wa Hospitali ya Halmashauri. 

Jumla ya majengo 14 yamejengwa kwenye Hospitali hiyo 

ambapo majengo saba yamekamilika na majengo mengine 

saba ujenzi wake unaendelea katika hatua mbalimbali za 

ukamilishaji. Ahsante. 

 

SPIKA: Mheshimiwa Mbunda swali la nyongeza. 

 

MHE. JONAS W. MBUNDA: Mheshimiwa Spika, nashukuru 

kwa majibu ya Serikali naomba kuuliza swali la nyongeza. 

Hospitali ya Wilaya ya Mbinga Halmashauri ya Mbinga Mji 

ilijengwa mwaka 1970, na mpaka sasa hivi majengo yake 

yamechakaa. Sasa hivi Serikali ina mpango mkakati wa 

kuhakikisha hospitali hizo zilizochakaa majengo zinajengwa 

upya.  

 

Je, lini Serikali itatenga fedha kuhakikisha kwamba 

majengo mapya yanajengwa katika hospitali ya Mji wa 

Mbinga? 

 

SPIKA: Mheshimiwa Naibu Waziri, Ofisi ya Rais TAMISEMI 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, ahsante sana. Naomba kujibu swali la nyongeza la 

Mheshimiwa Mbunda Mbunge wa Jimbo la Mbinga Mjini kama 

ifuatavyo: - 

 

Mheshimiwa Spika, katika  bajeti ya Serikali ya mwaka ujao 

wa fedha 2022/23 jumla ya shilingi bilioni 16 zimetengwa kwa 

ajili ya ukarabati au ujenzi wa Hospitali za Halmashauri kongwe 

na chakavu, ambapo mpango ni kujenga hospitali 19. Kwa 

hivyo naomba nimhakikishie Mheshimiwa Mbunge kwamba 

tutaangalia kama hospitali hiyo ipo kwenye orodha hiyo lakini 

kama haipo kwenye orodha hiyo tutafanya tathmini ili tuweze 

kuweka mpango wa kuikarabati hospitali hiyo. Ahsante. 

SPIKA: Ahsante sana Mheshimiwa Furaha Matondo swali 

la nyongeza. 

 

MHE. FURAHA N. MATONDO: Mheshimiwa Spika, nashukuru 

sana kwa kunipa nafasi ya kuuliza swali la nyongeza. Hospitali 

ya Wilaya ya Ilemela imejengwa lakini mpaka leo hatuna vifaa 

tiba.  

 

Je, ni lini Serikali itapeleka vifaa tiba katika Hospitali ya 

Wilaya ya Ilemela? 

 

SPIKA: Mheshimiwa Naibu Waziri, Ofisi ya Rais – TAMISEMI, 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, ahsante sana. Naomba kujibu swali la nyongeza la 

Mheshimiwa Furaha Matondo, Mbunge wa Viti Maalum kama 

ifuatavyo: - 

 

Mheshimiwa Spika, mpango wa Serikali ni kuhakikisha 

kwamba hospitali zetu zote za halmashauri mpya ambazo 

zimekamilika ujenzi wake zinanunuliwa vifaa tiba ili zianze kutoa 

huduma kwa wananchi kama ilivyokusudiwa. Na katika bajetii 

ya mwaka huu ambao tunamaliza Juni 30, Serikali ilitenga 

shilingi bilioni 33.5, na fedha zote Mheshimiwa Rais amezipeleka 

Bohari Kuu ya Madawa (MSD) na tayari taratibu za manunuzi 

zinaendelea kwa ajili ya vifaa tiba.   

 

Mheshimiwa Spika, pia katika mwaka ujao wa fedha, 

fedha zimetengwa bilioni 69.95 kwa ajili ya vifaa tiba. 

Nimhakikishie Mheshimiwa Mbunge, kwamba Hospitali ya 

Wilaya ya Ilemela ni kipaumbele. 

 

SPIKA: Mheshimiwa Kungu swali la nyongeza. 

MHE. HASSAN Z. KUNGU: Mheshimiwa Spika, ahsante. 

Hospitali ya Wilaya ya Tunduru majengo yake ni machakavu 

kweli kweli; na mingoni mwa hospitali kongwe ile naweza 

kusema ni namba moja.  

 

Je, Serikali ina mpango gani wa kutujengea hospitali mpya 

kama sio kukarabati hospitali ile? 

 

SPIKA: Mheshimiwa Naibu Waziri, Ofisi ya Rais TAMISEMI 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, nakushukuru sana. Naomba kujibu swali la nyongeza la 

Mheshimiwa Mbunge wa Jimbo la Tunduru kama ifuatavyo: - 

 

Mheshimiwa Spika, kwanza nimhakikishie Mheshimiwa 

Mbunge kwamba ameendelea kuwasemea kwa dhati kabisa 

wananchi wa Jimbo la Tunduru, na amekuja Ofisi ya Rais - 

TAMISEMI mara kadhaa kwa ajili ya kuomba ukarabati au 

ujenzi wa hospitali hii. Na mimi na yeye tumeongea mara 

kadhaa. Nimhakikishie kwamba kwenye bajeti hii ya 2022/2023 

tutaona uwezekano wa kuingiza hospitali hiyo. Na kama 

tutashindwa kufanya hivyo basi tutafanya kwenye  mwaka 

ujao wa fedha. Ahsante sana. 

 

SPIKA: Mheshimiwa Bupe Mwakang’ata swali la 

nyongeza. 

 

MHE. BUPE N. MWAKANG’ATA: Mheshimiwa Spika, asante 

kwa kunipa nafasi ya kuuliza swali la nyongeza.  

 

Ni lini Serikali itaanza ujenzi wa Hospitali ya Rufaa Mkoani 

Rukwa? 

SPIKA: Mheshimiwa Naibu Waziri, Ofisi ya Rais – TAMISEMI, 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, naomba kujibu swali la nyongeza la Mheshimiwa Bupe 

Mwakang’ata Mbunge wa Viti Maalum kama ifuatavyo: - 

 

Mheshimiwa Spika, mpango wa Serikali kupitia Wizara ya 

Afya ni kuhakikisha mikoa yetu yote inakuwa na hospitali za 

rufaa za mikoa za kisasa na zenye vifaa tiba. Ninafahamu 

Hospitali ya Mkoa wa Rukwa ni ya siku nyingi, hivyo, Ofisi ya Rais 

TAMISEMI kwa kushirkiana na Wizara ya Afya tutaona mpango 

wa kuhakikisha inajengwa hospitali au kukarabatiwa ili iweze 

kuwa na sifa ambazo zinafanana na hospitali ya rufaa ya 

mkoa, asante. 

 

SPIKA: Mheshimiwa Ester Bulaya swali la nyongeza. 

 

MHE. ESTER A. BULAYA: Mheshimiwa Spika, nakushukuru 

kwa kunipa nafasi. Halmashauri ya Mji wa Bunda imepokea 

kwa mikono mikubwa uhamasishaji wa Serikali wa ujenzi wa 

hospitali ili kusogeza huduma ya afya kwa wananchi. Najua 

wametenga milioni 500 kwa ajili ya ujenzi wa hospitali mpya ya 

halmashauri kwenye Kata ya Bunda  Stoo. Je, Serikali kwa 

mwaka huu wa fedha mko tayari kuwatengea fedha ili 

wananchi wa Bunda waweze kukamilisha hospitali yao ya mji 

ambayo iko kwenye Kata ya Bunda Stoo? 

 

SPIKA: Mheshimiwa Naibu Waziri, Ofisi ya Rais TAMISEMI 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, ahsante sana, naomba kujibu swali la nyongeza la 

Mheshimiwa Ester Bulaya, Mbunge wa Viti Maalum kama 

ifuatavyo: - 

 

Mheshimiwa Spika, ni kweli kwamba Serikali inaendelea 

kujenga  hospitali za halmashauri ikiwemo katika Halmashauri 

ya Mji wa Bunda. Kama Mheshimiwa Mbunge alivyosema, 

tayari Serikali imepeleka milioni 500. Mpango huu ni endelevu, 

nasi tutaendelea kupeleka fedha kwa awamu mpaka 

majengo yote yakamilike ili wananchi waendelee kupata 

huduma bora za afya ahsante. 

 

SPIKA: Ahsante sana Mheshimiwa Seif Hamis Said Gulamali 

Mbunge wa Manonga sasa aulize swali lake. Kwa niaba yake 

Mbunge kutoka Tabora, Mheshimiwa Emmanuel Mwakasaka. 

 

 

Na. 131 

 

Mpango wa Serikali wa Kugawa Mkoa wa Tabora 

 

MHE. EMMANUEL A. MWAKASAKA K.n.y. MHE. SEIF K. S. 

GULAMALI aliuliza:- 

 

Je, Serikali ina mpango gani wa kugawa Mkoa wa Tabora 

na kupata Mkoa wa Manonga  ili kurahisisha shughuli za 

kiutawala na kiuchumi? 

 

SPIKA: Mheshimiwa Naibu Waziri, Ofisi ya Rais TAMISEMI, 

majibu. 

   

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Spika, kwa niaba ya Waziri wa Nchi, Ofisi ya 

Rais, TAMISEMI, naomba kujibu swali la Mheshimiwa Seif 

Khamis Said Gulamali,  Mbunge wa Jimbo la Manonga kama 

ifuatavyo:- 

 

Mheshimiwa Spika, utaratibu wa kuanzisha Mkoa, Wilaya 

na Tarafa mpya umebainishwa kupitia Sheria ya Uanzishwaji 

wa Mikoa na Wilaya na Mwongozo wa Uanzishwaji wa 

Maeneo ya Utawala wa mwaka 2014. 

 

Mheshimwa Spika, kwa mujibu wa Sheria hii maombi ya 

kuanzishwa Mkoa mpya hupata ridhaa ya vijiji, kamati za 

maendeleo za kata, mabaraza ya Madiwani ya halmashauri 

zilizomo katika mkoa, Kamati ya Ushauri ya Wilaya (DCC) na 

Kamati ya Ushauri ya Mkoa   (RCC) ya Mkoa Mama. 

 

Mheshimiwa Spika, katika Kikao cha Kamati ya Ushauri ya 

Mkoa (RCC) cha tarehe 3 Machi, 2022 yaliwasilishwa 

mapendekezo ya kugawa Mkoa wa Tabora, ambapo 

ilipendekezwa suala hilo kuwasilishwa katika kikao Maalum 

cha Kamati ya Ushauri ya Mkoa (RCC) kitakachofanyika Mei, 

2022. 

 

Mheshimiwa Spika, Ofisi ya Rais TAMISEMI itakapopokea 

mapendekezo hayo, itafanya uhakiki na tathmini kisha 

itawayasilisha katika Mamlaka husika kwa ajili ya maamuzi 

kadiri  itakavyoona inafaa. 

 

SPIKA: Mheshimiwa Emmanuel Mwakasaka swali la 

nyongeza. 

 

MHE. EMMANUEL A. MWAKASAKA: Mheshimiwa Spika, 

ahsante. 

 

Mheshimiwa Spika, kwa kuwa suala hili la kugawa Mkoa 

wa Tabora na kuwa na Mkoa unaitwa Manonga ni la muda 

mrefu sasa na michakato mingi ilishafanywa ikiwemo jina 

lenyewe la Manonga. Pamoja na majibu mazuri ya Serikali, Je, 

hicho kikao cha tarehe 22 kama alivyosema Mheshimiwa 

Waziri cha RCC kikifanyika, Serikali iko tayari kuugawa Mkoa 

huu wa Tabora? 

 

SPIKA: Mheshimiwa Naibu Waziri, Ofisi ya Rais, TAMISEMI 

majibu. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, ahsante sana. Naomba kujibu swali la nyongeza la 

Mheshimiwa Emmanuel Mwakasaka Mbunge wa Tabora Mjini, 

kama ifuatavyo: - 

 

Mheshimiwa Spika, Serikali imetoa maelekezo na sheria 

kwamba lazima taratibu hizo zifuatwe na kisha maombi hayo 

yawasilishwe rasmi Ofisi ya Rais, TAMISEMI ili iweze kuwasilishwa 

kwenye mamlaka husika baada ya tathmini. Kwa hiyo, 

nimhakikishie Mheshimiwa Mbunge baada ya wao kuwasilisha 

Ofisi ya Rais, TAMISEMI, ofisi itafanya tathmini na kuwasilisha 

mamlaka husika ili maamuzi yaweze kufanyika kwa kadri 

itakavyoona inafaa, ahsante. 

 

SPIKA: Mheshimiwa Benaya Kapinga swali la nyongeza. 

 

MHE. BENAYA L. KAPINGA: Mheshimiwa Spika, nakushukuru 

sana. 

 

Mheshimiwa Spika, Halmashauri ya Mbinga Vijijini, Jimbo la 

Mbinga Vijijini kutokana na ukubwa wake tulipata ahadi ya 

Serikali  ya kuligawa. Je, ni lini ahadi hiyo itatekelezwa? 

 

SPIKA: Mheshimiwa Naibu Waziri, Ofisi ya Rais, TAMISEMI 

majibu. 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Spika, ahsante sana. Naomba kujibu swali la nyongeza la 

Mheshimiwa Benaya Kapinga Mbunge wa Jimbo la Mbinga 

Vijijini, kama ifuatavyo: - 

 

Mheshimiwa Spika, ninawaomba Jimbo la Mbinga kwa 

maana ya Halmashauri ya Mbinga wapitie hatua zile kwa 

mujibu wa sheria, wawasilishe hayo maombi Ofisi ya Rais, 

TAMISEMI, tutafanya tathmini lakini tutawapa mrejesho baada 

ya kufanya tathmini na hatimaye tutawasilisha kwa mamlaka 

husika, ahsante.(Makofi) 

 

SPIKA: Mheshimiwa Naibu Waziri tunakushukuru sana kwa 

majibu yako kwa maswali ya Waheshimiwa Wabunge. 

Tunaelekea Wizara ya Maji Mheshimiwa Martha Festo Mariki 

Mbunge wa Viti Maalum, sasa aulize swali lake.   

 

Na. 132 

 

Mpango wa Kutoa Maji Ziwa Tanganyika Kuyapeleka  

Mkoa wa Katavi 

 

MHE. MARTHA F. MARIKI aliuliza:-  

 

Je, ni lini Serikali itakuja na mpango wa kutoa Maji Ziwa 

Tanganyika na kuyapeleka Mkoa wa Katavi? 

SPIKA: Mheshimiwa Waziri wa Maji Mheshimiwa Juma 

Awesso majibu. 

 

WAZIRI WA MAJI alijibu: - 

 

Mheshimiwa Spika, nikushukuru sana. Naomba kujibu swali 

la Mheshimiwa Martha Festo Mariki Mbunge wa Viti Maalum, 

kama ifuatavyo: - 

Mheshimiwa Spika, hali ya huduma ya upatikanaji wa maji 

Mkoa wa Katavi ni asilimia 71 kwa Vijijini na asilimia 60 kwa Mjini. 

Katika kuboresha huduma ya maji Serikali imeanza kutekeleza 

miradi ya maji kwa kutumia chanzo cha Ziwa Tanganyika. 

Katika mwaka wa fedha 2021/2022 mradi unaoendelea 

kutekeleza ni Mradi wa Maji Karema katika Wilaya ya 

Tanganyika utakaohudumia vijiji vya Kapalamsenga na 

Songambele.  

 

Mheshimiwa Spika, mpango wa Serikali ni kutumia Maziwa 

Makuu kunufaisha wananchi waishio karibu na vyanzo hivyo 

ikiwemo wananchi wa Mkoa wa Katavi uliopo karibu na Ziwa 

Tanganyika. 

 

Mheshimiwa Spika, katika mwaka wa fedha 2022/2023, 

Serikali itaajiri Mtaalam Mshauri wa kufanya usanifu wa kina wa 

ujenzi wa miundombinu wa chanzo cha maji (intake) chenye 

uwezo wa kuzalisha maji mengi kutoka Ziwa Tanganyika na 

kuwezesha wananchi wa Wilaya za Tanganyika, Mlele, Mpanda 

na maeneo ya karibu kunufaika na chanzo hicho. 

 

SPIKA: Mheshimiwa Martha Mariki swali la nyongeza. 

 

MHE. MARTHA F. MARIKI: Mheshimiwa Spika, nakushukuru 

sana na ahsante kwa Mheshimiwa Waziri kwa majibu mazuri ya 

Serikali.  

 

Je, Mheshimiwa Waziri unatuhakikishia pamoja na usanifu 

huo wa kutoa maji Ziwa Tanganyika kuleta katika Mkoa wetu 

wa Katavi. Je, usanifu huo utaambatana pamoja na ufungaji 

wa mita za uhakika ambazo zitaenda kuondoa tatizo la 

ubambikizwaji wa bili kwa wananchi wa Mkoa wa Katavi? 

Ahsante.(Makofi) 

 

SPIKA: Mheshimiwa Waziri wa Maji majibu. 

WAZIRI WA MAJI: Mheshimiwa Spika, kwanza nimpongeze 

sana Mheshimiwa Mbunge Dada yangu Martha kwa kazi 

kubwa anayoifanya katika Mkoa wa Katavi, kwa kweli ni 

kielelezo chema kwa ajili ya kuwapigania wananchi wa Katavi 

kupata maji safi na salama. 

 

Mheshimiwa Spika, nataka nimhakikishie kwamba 

tumepewa maelekezo mahsusi na Mheshimiwa Rais kuhakikisha 

tunatumia rasilimali toshelevu kuhakikisha tunatatua tatizo la 

maji. Nimhakikishie kwamba tunapokwenda katika bajeti hii 

2022/2023 na asubiri katika bajeti yetu ya Wizara yetu ya Maji 

tumejipanga katika kuhakikisha tunakwenda kutumia chanzo 

cha Ziwa Tanganyika ili wananchi wa Katavi waweze kupata 

huduma ya maji safi na salama. 

 

Mheshimiwa Spika, pili ni juu ya suala zima la malalamiko 

ya bili za maji. Wizara ya Maji tumeendelea kufanya mageuzi 

makubwa sana na hata katika wiki yetu ya maji tumeshaanza 

kuweka mifumo katika kudhibiti, pia katika kuhakikisha 

tunamaliza tatizo hili la maji kabisa la bili, tumeona kabisa kizuri 

huigwa tunaona sasa ni muda wa kutumia teknolojia zilizopo 

kwa kuanzisha prepaid meter kwa maana ya mita za maji 

(LUKU) ili kuhakikisha kwamba tunaondokana na tatizo la hili la 

maji. 

 

Mheshimiwa Spika, tumesharuhusu wadau mbalimbali 

wameshaweza kufunga ili kuweza ku-study na muda si mrefu 

tutatoa maelekezo kwa ajili ya uanzaji wa hizo mita za 

maji(LUKU). Ahsante sana.(Makofi) 

 

SPIKA: Mheshimiwa Agnes Mathew Marwa swali la 

nyongeza. 

 

MHE. AGNES M. MARWA: Mheshimiwa Spika, nashukuru 

sana.  

Je, Serikali itakuja lini na mpango wa kusambaza maji 

katika vijiji vya Wilaya za Mkoa wa Mara zinazozunguka Ziwa 

Victoria ukizingatia tayari vyanzo vya maji viko wazi kutokana 

na Ziwa Victoria na vijiji vingi havina maji? (Makofi) 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge Dada yangu Agnes Marwa na 

atakubaliana na mimi Wizara ya Maji tumewekeza miradi 

mikubwa sana katika Mkoa wa Mara. Tuna mradi wa Mugangu, 

Kyabakari Butiama, zaidi ya Bilioni 70. Pia tuna mradi pale 

Bunda ambao umekwishakamilika kwa ajili ya chanzo.  

 

Mheshimiwa Spika, nataka nimhakikishie kila ambapo 

bomba kuu litakapokuwa linapita vijiji jirani tutahakikisha 

vinapata huduma ya maji safi na salama. (Makofi) 

 

SPIKA: Mheshimiwa Kabula Shitobelo swali la nyongeza. 

 

MHE. KABULA E. SHITOBELO: Mheshimiwa Spika, ahsante na 

mimi napenda niulize swali la nyongeza.  

 

Je, Serikali ina mkakati gani wa kukarabati miundombinu 

ya maji katika Jimbo la Kwimba, Misungwi, Ilemela, Sengerema 

na Nyamagana? 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge. Serikali imeendelea kujitahidi na 

inaendelea kuwekeza kuhakikisha kwamba tunakarabati na 

kujenga miundombinu mipya kuhakikisha wananchi wanapata 

huduma ya maji safi na salama. Mathalani kwa eneo la 

Misungwi tumeshakwenda na Mheshimiwa Rais na 

tumekwishazindua mradi mkubwa wa zaidi ya Bilioni 12 katika 

kuhakikisha wananchi wale wanapata huduma ya maji safi na 

salama, ahsante sana.(Makofi) 

 

SPIKA: Mheshimiwa Dkt. Thea Ntala swali la nyongeza. 

 

MHE. DKT. THEA M. NTALA: Mheshimiwa Spika, ahsante 

sana. Nami napenda kuuliza Lake Nyasa ina maji ya kutosha 

sana. Serikali ina mpango gani wa kutumia yale maji angalau 

vijiji vile karibu na lake vipate maji ya kutosha? (Makofi) 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge na pia nikubaliane nae. Sisi kama nchi 

hapa palipofikia hatuna sababu tena ya kulalamika juu ya 

changamoto ya maji, lazima tukubali tutumie rasilimali 

toshelevu tulizonazo ambazo Mwenyezi Mungu ametujalia 

katika kuhakikisha tunawekeza miradi mikubwa na kutatua 

matatizo ya maji.  

 

Mheshimiwa Spika, tumeona jitihada za Mheshimiwa Rais 

Mama yetu Samia Suluhu Hassan juu ya uwekezaji wa miradi 

mikubwa tunataka kuyatoa maji ya Ziwa Victoria kuyaleta 

Dodoma. Pia mpango wetu ni kuhakikisha maji ya Ziwa 

Tanganyika yanaenda kuwanufaisha wananchi katika eneo hilo 

la Mkoa wa Ruvuma. (Makofi) 

 

SPIKA: Mheshimiwa Kasalali Mageni swali la nyongeza. 

 

MHE. KASALALI E. MAGENI: Mheshimiwa Spika, 

nakushukuru. Kwa kuwa Serikali inayo mpango wa kuleta maji 

ya bomba kutoka Ziwa Victoria hapa Dodoma lakini ambako 

Ziwa Victoria lipo katika Mkoa wa Mwanza kwenye Jimbo la 

Sumve hakuna maji ya uhakika ya bomba kutoka Ziwa Victoria. 

Serikali imekuwa ikiahidi kwamba itatupelekea maji hayo kwa 

bajeti mbili mfululiozo.  

 

Je, ni lini sasa Serikali itapeleka maji ya bomba kutoka Ziwa 

Victoria katika Jimbo la Sumve? 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge na nimwambie tu kwamba baada ya 

dhiki sio dhiki, baada ya dhiki ni faraja. Jitihada kubwa 

zimefanyika katika Mkoa wa Mwanza Majimbo yote yamefikiwa 

na uwekezaji wa mradi wa Ziwa Victoria kasoro Jimbo la Sumve.  

 

Mheshimiwa Spika, ni muda muafaka sasa katika bajeti 

yetu hii tunayokwenda nayo 2022/2023 kuhakikisha tunapeleka 

sasa maji ya Ziwa Victoria katika Jimbo lako la Sumve. 

 

SPIKA: Mheshimiwa Shamsia Mtamba swali la nyongeza. 

 

MHE. SHAMSIA A. MTAMBA: Mheshimiwa Spika, ahsante.  

 

Mheshimiwa Spika, kutokana na changamoto kubwa ya 

maji inayotukumba katika Mkoa wetu wa Mtwara hususan 

kwenye Jimbo langu la Mtwara Vijijini. Je, Serikali ina mpango 

gani wa kutumia chanzo cha maji cha Mto Ruvuma? 

 

 SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, nataka niweke 

bayana rasilimali za maji tulizonazo juu ya ardhi na chini ya 

ardhi ni zaidi ya Bilioni 126. Bilioni 105 ni maji yaliyopo juu ya 

ardhi, kikubwa ni lazima rasilimali hizi toshelevu tulizonazo 

zitumike. Kwa eneo la Mto Ruvuma kwa maana ya Mtwara 

tukitumia chanzo cha Mto Ruvuma tutamaliza kabisa tatizo la 

maji katika Mkoa wa Mtwara. Kwa hiyo, hiyo ni dhamira yetu na 

Serikali tuna maongezi na wadau mbalimbali naamini imani hii 

tunakwenda kuitekeleza na kuhakikisha wananchi wa Mtwara 

wanaenda kuondokanana tatizo kabisa la maji. (Makofi) 

 

SPIKA: Mheshimiwa Hhayuma swali la nyongeza. 

 

MHE. ENG. SAMWELI X. HHAYUMA: Mheshimiwa Spika, 

ahsante sana kwa kunipa nafasi. Naomba nifahamu ni lini 

Serikali itakamilisha usambazi wa maji Ziwa Basutu ambako 

imefikia tu eneo moja kwa sasa na maeneo yaliyotarajiwa ni 

12? 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, nimpongeze sana 

Mheshimiwa Mbunge, kwanza anafanya kazi kubwa nzuri na 

nimekwishafika katika Jimbo lake. Kikubwa ahadi ni deni, Serikali 

na dhamira ya Rais wetu tutahakikisha kwamba tunakwenda 

kuyatumia maji yale ya Ziwa Basutu na wananchi waweze 

kupata huduma ya maji safi na salama. 

 

SPIKA: Ahsante sana Mheshimiwa Mhandisi Stella 

Manyanya swali la nyongeza. 

 

MHE. ENG. STELLA M. MANYANYA: Mheshimiwa Spika, 

ahsante sana.  

 

Kwa kuwa, Serikali imewekeza sana katika hii miradi ya maji 

vijijini na changamoto ninayoiona katika vile Vyama vya Ushirika 

vya maji ni kukosa mfumo mzuri wa kukusanya mapato. Je, 

Serikali ina mpango gani wa kuwasaidia kupata drilling system 

itakayosadia kukusanya maji kiurahisi? 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza ninathamini 

mchango mkubwa na jitihada kubwa za uwekezaji wa miradi 

ya maji vijijini. Serikali kuanzisha Wakala wa Maji Vijijini katika 

kuhakikisha inatatua tatizo la maji vijijini. Tumeona tuna jumuiya 

zetu hizi za watumiaji maji, changamoto kubwa jumuiya za 

watumiaji maji ni katika suala zima la usimamizi. Moja tumetoa 

maelekezo kwamba katika kila mradi sasa kutakuwepo na 

Technician kupitia wananfunzi ambao wanatoka katika Chuo 

cha Maji. Pili, tunataka kila mradi lazima awepo Mhasibu 

ambaye ataweza kusimamia na kuhakikisha kwamba 

tunaweka mifumo.  

 

Mheshimiwa Spika, hivi karibuni tutatangaza mfumo rasmi 

wa kuhakikisha kwamba wanakuwa na bei rahisi hata vijijini ili 

katika kuhakikisha wanapata huduma ya maji bila ya usumbufu 

wowote. 

 

SPIKA: Mheshimiwa Condester Sichalwe swali la nyongeza. 

 

MHE. CONDESTER M. SICHALWE: Mheshimiwa Spika, 

nakushukuru kwa kunipatia nafasi.  

 

Je, ni lini Serikali itatumia chanzo cha Ziwa Rukwa 

kulisambazia Jimbo la Momba maji ili kuondoa kadhia na 

changamoto ya maji ambayo tunaipata? 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge. Kwa kweli vyanzo toshelevu ndiyo suluhu 

ya matatizo ya changamoto katika Majimbo mbalimbali. Kwa 

hiyo, mkakati wa Wizara na maelekezo ya Mheshimiwa Rais ni 

kuhakikisha kwamba tunatumia rasilimali toshelevu katika 

kuhakikisha kwamba tunatatua matatizo ya maji.  

 

Mheshimiwa Spika, nimhakikishie Mheshimiwa Mbunge 

kwamba tunajitahidi kutafuta fedha katika kuhakikisha kwamba 

tunatumia rasilimali toshelevu na wananchi wako wa Momba 

hatutowasahau katika kuhakikisha tunatatua tatizo la 

maji.(Makofi) 

 

SPIKA: Mheshimiwa Aida Joseph Khenani Mbunge wa 

Nkasi Kaskazini, sasa aulize swali lake. 

 

Na.133 

 

Usambazaji wa Maji Wilayani Nkasi 

 

MHE. AIDA J. KHENANI aliuliza: - 

 

Je, ni lini Serikali itasambaza maji katika Wilaya ya Nkasi 

kutoka Ziwa Tanganyika? 

 

WAZIRI WA MAJI alijibu: -  

 

Mheshimiwa Spika, naomba kujibu swali la Mheshimiwa 

Aida Joseph Khenani Mbunge wa Jimbo la Nkasi Kaskazini, 

kama ifuatavyo:-  

 

Mheshimiwa Spika, mpango wa Serikali ni kutumia Maziwa 

Makuu kuboresha upatikanaji wa huduma ya maji kwa 

wananchi waishio karibu na vyanzo hivyo ikiwemo wananchi 

wa Wilaya ya Nkasi Mkoani Rukwa. Katika kutimiza azma hiyo, 

Serikali imeanza kutumia Ziwa Tanganyika kuwanufaisha 

wananchi wa Wilaya ya Nkasi ambapo katika mwaka wa 

fedha 2021/2022, Serikali imekamilisha miradi ya maji ya 

Kirando, Kamwanda, Mkinga na mradi wa maji Kabwe. 

Kukamilika kwa miradi hiyo kumeboresha hali ya upatikanaji wa 

huduma maji Wilayani Nkasi kutoka asilimia 47 hadi asilimia 53.  

 

Mheshimiwa Spika, katika mwaka wa fedha 2022/2023, 

Serikali itaendelea na usanifu wa miradi ya maji kupitia chanzo 

cha Ziwa Tanganyika kwenye vijiji 10 vya Kilambo, Kala na 

Tundu Kata ya Kala, Izinga, Mwinza na Wampembe Kata ya 

Wampembe, Ninde, Kisambala na Namasi Kata ya Ninde na 

Mandakerenge Kata ya Kipili. Vilevile, katika mwaka 2022/2023, 

usanifu utafanyika kwa ajili ya kupeleka maji Mji wa Namanyere 

pamoja na vijiji vilivyoko kilomita 12 kila upande ambapo 

bomba kuu litapita. Usanifu huo unatarajiwa kukamilika katika 

robo ya pili ya mwaka wa fedha 2022/2023 na baadaye ujenzi 

utaendelea. 

 

SPIKA: Mheshimiwa Aida Khenani swali la nyongeza. 

 

MHE. AIDA J. KHENANI: Mheshimiwa Spika, nakushukuru 

nami niulize maswali mawili ya nyongeza. Nkasi hatuna shida na 

uwajibikaji wako Mheshimiwa Waziri, changamoto ni kwamba 

kwa kuwa umetambua kwamba tuna Ziwa Tanganyika lakini 

bado hatuna maji kwa hiyo hatuna shida na chanzo. Ni lini 

utaonyesha uthubutu kuepusha fedha ambazo zinatumika 

kwenye usanifu na bado miradi haijakamilika lini utakamilisha 

huo mradi wa maji ili na sisi watu wa Nkasi tuweze kupata maji 

ya uhakika? 

 

Mheshimiwa Spika, swali langu la pili kwa kuwa 

Mheshimiwa Waziri mwenyewe alifika Nkasi mwaka jana na 

akatoa fedha, ukawaambia kwamba mwezi Desemba mradi 

huo utakamilika wa maji lakini mpaka leo nazungumza hizo 

Kata Tano za pale Mjini hazina maji. Ni lini sasa mtaachana na 

hizi fikra za kutumia visima badala ya kuelekeza nguvu zote ili 

kusaidia sasa Mkoa mzima badala ya Wilaya ya Nkasi peke 

yake? (Makofi) 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Aida, kwa kweli nimefika Nkasi na unafanya kazi 

kubwa unafanya kazi nzuri. Kubwa Mwenyezi Mungu hawezi 

kukupa fursa ya Ziwa halafu akakupa fursa ya kuchimba visima. 

Maeneo mengi ambayo yamekuwa na Maziwa mengi 

ukichimba visima tunafeli. Kwa hiyo, namna pekee ya 

kuhakikisha tunatatua tatizo la maji eneo la Rukwa ni 

kuhakikisha tunatumia Ziwa Tanganyika na kazi hiyo 

imekwishaanza. 

 

Mheshimiwa Spika, kubwa nimuombe Mheshimiwa 

Mbunge aendelee kutupa ushirikiano na Wizara ya Maji 

hatutomuacha katika Jimbo lake la Nkasi kuhakikisha wananchi 

wale wanapata huduma ya maji safi na salama.(Makofi) 

 

Mheshimiwa Spika, eneo la pili tulifika katika mradi ule wa 

Namanyele, Mkandarasi alikuwa anadai kiasi cha fedha na 

fedha tumeshampa sasa wananchi wanapata huduma ya 

maji. Kikubwa ni kuongeza sasa usambazaji ili wananchi wa 

eneo lile waendelee kupata huduma ya maji safi na salama.  

 

Mheshimiwa Spika, nimhakikishie Mheshimiwa Mbunge 

tuko tayari na tutashirikiana bega kwa bega katika kuhakikisha 

wananchi wake katika eneo la Namanyele wanapata huduma 

ya maji safi na salama.(Makofi) 

 

SPIKA: Mheshimiwa Sophia Mwakagenda swali la 

nyongeza. 

 

MHE. SOPHIA H. MWAKAGENDA: Mheshimiwa Spika, 

ahsante sana kwa kunipa nafasi ya kuuliza swali la nyongeza. 

Mheshimiwa Waziri Mkoa wa Mbeya una vyanzo vingi sana vya 

maji lakini chanzo kikubwa tunaliona Ziwa Nyasa ni kama 

linaweza likatatua tatizo la maji.  

 

Ni lini Serikali mtaweka fedha pale ili Wilaya zote Saba 

ziweze kupata maji kwa kupitia Ziwa Nyasa? (Makofi) 

 

SPIKA: Mheshimiwa Waziri wa Maji majibu. 

 

WAZIRI WA MAJI: Mheshimiwa Mbunge nikushukuru sana. 

Tunatambua kabisa katika eneo la Mbeya kumekuwa na 

ongezeko kubwa pamoja na uwekezaji wa miradi ya maji. 

Tumepata ombi maalum la Mheshimiwa Mbunge wa Jimbo la 

Mbeya Mjini ….. 

 

SPIKA: Mheshimiwa Waziri mbona hapo kama 

umepunguza sauti au mimi ndiyo sijakusikia. (Kicheko) 

 

WAZIRI WA MAJI: Mheshimiwa Spika, naomba nirudie 

kwamba tumepata ombi maalum la Mheshimiwa Mbunge wa 

Jiji la Mbeya Mheshimiwa Spika kwamba tukitumia chanzo cha 

Mto Kiwira tunakwenda kumaliza kabisa tatizo la maji. Kazi hiyo 

tumeshapata Mhandisi Mshauri na tumeshasaini mkataba 

Mheshimiwa Spika nataka nikuhakikishie sisi ni Wizara ya Maji si 

Wizara ya Ukame. Tutahakikisha ndoto ile ambayo umeilenga 

tunaenda kuitekeleza na wananchi wa Jiji la Mbeya wapate 

huduma ya maji safi na salama.(Makofi) 

 

SPIKA: Ahsante sana. Mheshimiwa Josephat Kandege swali 

la nyongeza. 

 

MHE. JOSEPHAT S. KANDEGE: Mheshimiwa Spika, 

nakushukuru nami kunipa nafasi niulize swali moja kwa 

Mheshimiwa Waziri.  

Mheshimiwa Spika, katika moja ya safari zake ambazo 

Mheshimiwa Waziri alifanya Mkoani Rukwa alifika Kalambo na 

akafika Ziwa Tanganyika eneo la Kasanga na alijionea jinsi 

ambavyo tuna utajiri mkubwa sana wa maji. Sasa katika majibu 

yake sijamsikia katika utafiti ambao unaendelea kama na 

chanzo kile cha kutoka Kasanga nacho ataki-consider ili kwa 

ajili ya kuhakikisha kwamba Mkoa wa Rukwa kwa ujumla, 

Songwe na ikiwezekana hata Mbeya maana maji ni mengi 

sana.  

 

Mheshimiwa Spika, naomba kauli ya Mheshimiwa Waziri. 

 

SPIKA: Mheshimiwa Waziri wa Maji, majibu. 

 

WAZIRI WA MAJI: Mheshimiwa Spika, kwanza nikushukuru 

sana lakini nimshukuru sana Mheshimiwa Mbunge. Kwa kweli 

nilifanya ziara na akanipa ombi maalum la kwenda kunionesha 

eneo lile, nikushukuru sana.  

 

Mheshimiwa Spika, tumefanya ugunduzi mkubwa sana na 

nimwombe sasa tuwaachie wataalam, lakini bila kuwaachia tu 

wataalam na sisi tuendelee kutoa mawazo yetu ni namna gani 

sasa rasilimali ile toshelevu tuliyonayo iende kunufaisha 

Kalambo na maeneo mbalimbali mengi ili katika kuhakikisha 

tunatatua matatizo ya maji, ahsante sana. 

 

SPIKA: Mheshimiwa Mhandisi Ezra Chiwelesa swali la 

nyongeza. 

 

MHE. ENG. EZRA J. CHIWELESA: Mheshimiwa Spika, ahsante 

sana. 

 

Mheshimiwa Spika, kwa kuwa tatizo hili ambalo liko Nkasi 

na sawa na tatizo ambalo liko Biharamulo hasa tukitegemea 

kwamba tuna mradi mkubwa wa kutoa maji Ziwa Victoria 

kuyaleta katika Mji wa Biharamulo.  

 

Ni nini sasa kauli ya Serikali kuhusu utekelezaji wa mradi huo 

katika mwaka huu wa fedha? (Makofi) 

 

SPIKA: Mheshimiwa Waziri wa Maji majibu. 

 

MHE. ENG. EZRA J. CHIWELESA: Mheshimiwa Spika, ahsante 

sana.  Kwa kuwa tatizo hili ambalo liko Nkasi ni sawa na tatizo 

ambalo liko Biharamulo, hasa tukitegemea kwamba tuna mradi 

mkubwa wa kutoa maji Ziwa Victoria kuyaleta katika Mji wa 

Biharamulo. Ni nini sasa kauli ya Serikali kuhusu utekelezaji wa 

mradi huo katika mwaka huu wa fedha?  (Makofi) 

 

SPIKA: Mheshimiwa Waziri wa Maji, majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Engineer Ezra, kwa kazi kazi kubwa nzuri 

anayoifanya katika Jimbo lake la Biharamulo.   

 

Mheshimiwa Spika, namna ya kutatua tatizo la maji 

Biharamulo ni kuhakikisha tunaanzisha mradi mkubwa wa 

kutumia Ziwa Victoria na tumeanza jitihada katika maeneo 

mbalimbali. Nimwombe awe mvumilivu, nadhani kipindi 

ambacho tutaisoma bajeti yetu tarehe 12 mambo yatakuwa 

bambam, tuko pamoja.  Ahsante.  

 

SPIKA: Mheshimiwa Monni, swali la nyongeza. 

 

MHE. MOHAMED L. MONNI: Mheshimiwa Spika, ahsante 

kwa kunipa nafasi ya kuuliza swali la nyongeza.  Mwezi mmoja 

uliopita nilisoma kwenye vyombo vya Habari kwamba vyombo 

vya ADB imepitisha zaidi ya bilioni 250 kwa ajili ya Bwawa la 

Farkwa. Sasa nataka kujua ni lini mradi huo utaanza?  Ahsante. 

SPIKA: Mheshimiwa Waziri wa Maji, majibu. 

 

WAZIRI WA MAJI: Mheshimiwa Spika, kwanza nimpongeze 

Mheshimiwa Mbunge amekuwa mfuatiliaji mkubwa sana juu ya 

ujenzi huo wa mradi huo wa Bwawa la Farkwa.  Utekelezaji wa 

miradi ya maji inategemea na fedha na hapa, nitumie nafasi hii  

kumpongeza sana nakumshukuru Mheshimiwa Rais kwa jitihada 

zake mahususi kabisa, African Development Bank bodi yake 

imeridhia sasa kutupatia fedha ya kuhakikisha ujenzi wa bwawa 

lile unatekelezeka. Kwa hiyo, suala la mikopo lina taratibu zake, 

lakini kikubwa tutaliharakisha ili kuhakikisha mradi ule unaenda 

kuanza na wananchi wa Farukwa kwa maana ya Jimbo lake la 

Chemba na wananchi wa Jiji la Dodoma waende kupata 

huduma ya maji safi na salama.  

 

SPIKA: Mheshimiwa Waziri wa Maji, tunakushukuru sana 

kwa majibu yako kwa maswali ya Waheshimiwa Wabunge 

ahsante sana.  

 

Tunaendelea na Wizara ya Katiba na Sheria, Mheshimiwa 

Edwin Enossy Swalle, Mbunge wa Lupembe, sasa aulize swali 

lake.  

 

Na. 134 

 

Kuharakisha Kesi za Watuhumiwa wa Mauaji Nchini 

 

 MHE. EDWIN E. SWALLE aliuliza: - 

 

Je, nini mpango wa Serikali katika kuharakisha kesi za 

mauaji ambazo huchukua muda mrefu kusikilizwa? 

 

SPIKA: Mheshimiwa Naibu Waziri wa Katiba na Sheria, 

Mheshimiwa Geofrey Pinda, majibu. 

NAIBU WAZIRI WA KATIBA NA SHERIA alijibu: - 

 

Mheshimiwa Spika, kwa niaba ya Waziri wa Katiba na 

Sheria, napenda kujibu swali la Mheshimiwa Edwin Enossy 

Swalle, Mbunge wa Lupembe, kama ifuatavyo:- 

 

Mheshimiwa Spika, Wizara yangu kupitia Ofisi ya Taifa ya 

Mashtaka imeunda kikosi kazi kwa kushirikiana na Ofisi ya 

Mkurugenzi wa Upelelezi wa Makosa ya Jinai cha kupitia 

majalada ya kesi za mauaji zenye muda mrefu kuanzia miezi 

miwili na kuendelea.  Majalada hayo yanafanyiwa mapitio na 

kutolewa uamuzi. Kikosi kazi hiki kinaendelea na kazi ya kupitia 

majalada ambapo kazi hii inatarajiwa kukamilika mwishoni mwa 

mwezi Mei, 2022.  

 

Mheshimiwa Spika, nimwombe Mheshimiwa Mbunge kuwa 

na subira ili kutoa muda hadi mwishoni mwa mwezi Mei, 2022; 

kesi zote za muda mrefu zitakuwa zimeshughulikiwa. 

 

SPIKA: Mheshimiwa Edwin Swalle, swali la nyongeza. 

 

MHE. EDWIN E. SWALLE: Mheshimiwa Spika, ahsante sana.  

Kwanza niipongeze sana Wizara ya Katiba na Sheria kwa hatua 

mbalimbali ambazo wanachukua za kuboresha mfumo wa 

katiba na sheria nchini.  

 

Mheshimiwa Spika, swali la kwanza; kwa kuwa 

watuhumiwa wengi wa makosa ya mauaji wanakaa rumande 

kwa muda mrefu sana wakisubiri mashauri yao kusikilizwa na 

watuhumiwa wengi wengine wanafia rumande wakisubiri kesi 

zao. Naomba kujua ni kwa nini Serikali isiteue Majaji wa muda 

mfupi ad hoc judges au acting judges wakasikilize mashauri 

haya kwa haraka? 

Mheshimiwa Spika, swali la pili; kwa kuwa kesi nyingi za 

mauaji zinacheleweshwa kwa sababu ya Idara ya Upelelezi 

kuchelewa kufanya wajibu wake, aidha kwa makusudi au kwa 

bahati mbaya. Je, ni lini Serikali italeta Bungeni sheria ya 

kuweka ukomo wa makosa ya mauaji ambayo upelelezi 

haukamiliki? Ahsante. 

 

SPIKA: Mheshimiwa Naibu Waziri wa Katiba na Sheria, 

majibu. 

 

NAIBU WAZIRI WA KATIBA NA SHERIA: Mheshimiwa Spika, 

nipende kumjibu Mheshimiwa Mbunge maswali yake mawili ya 

nyongeza kama ifuatavyo:- 

 

Mheshimiwa Spika, kwanza pamoja na uhaba wa Majaji 

tulionao, bado sisi kama Serikali Waziri wakishauriana na 

Mheshimiwa Jaji Mkuu, wamefanya zoezi la kuwaongezea 

mamlaka wale Mahakimu ambao ni wa mahakama hizi za 

ngazi mbalimbali ambazo zinaendesha kesi ambazo hazina 

mamlaka wao kusikiliza kesi za mauaji. Kwa hiyo, tunao 

Mahakimu nje ya Majaji 153 ambao wameongezewa mamlaka 

za kusikiliza kesi za mauaji.  

 

Mheshimiwa Spika, kwa hiyo, ukiliangalia suala la kesi hizi 

upande wa mahakama haina kuchelewesha kesi, isipokuwa 

kwenye eneo hili la upelelezi ambalo kama nilivyoeleza katika 

jibu langu la msingi, tumeamua kuunda timu kwa kushirikiana na 

Wizara ya Mambo ya Ndani ambapo tumemshirikisha 

Mkurugenzi wa Upelelezi wa Makosa ya Jinai, pamoja na Ofisi 

ya DPP, kuharakisha upelelezi wa hizi kesi ili kuhakikisha kwamba 

zinaisha kwa wakati. Mpaka sasa tayari timu iko mikoani na 

inafanya kazi usiku na mchana kuhakikisha mpaka kufikia 

mwishoni mwa Mei, hili suala la mrundikano wa kesi utakuwa 

umekwisha.  

Mheshimiwa Spika, hili suala la kuja na sheria, bado tuna 

taratibu na kanuni na sheria vilevile zinazoonyesha kipindi cha 

upelelezi cha kesi, lakini matukio ni mengi sana kwa sasa hivi, 

kwa hiyo, kila siku kesi za mauaji nyie wenyewe mtakuwa 

mashahidi zinazaliwa kila siku. Kwa hiyo, ndiyo maana tumekuja 

na huu mkakati ambao tutakuwa tunatumia hawa Mahakimu 

ambao hawapo katika vigezo vya kusikiliza kesi za mauaji 

kuwaongezea nguvu.  Vile vile tutahakikisha kwamba 

tunakimbiza hizi kesi na zinakwenda kumalizika kwa wakati, bila 

kuchelewesha aina yoyote kesi za mauaji. 

 

SPIKA: Mheshimiwa Naibu Waziri, ahsante sana kwa majibu 

yako kwa maswali ya Waheshimiwa Wabunge.  

 

Tunaendelea na Wizara ya Ardhi, Nyumba na Maendeleo 

ya Makazi, Mheshimiwa Shabani Omari Shekilindi, Mbunge wa 

Lushoto sasa aulize swali lake.  

 

Na. 135 

 

Hitaji la Kupima Maeneo Mji wa Lushoto 

  

MHE. SHABANI O. SHEKILINDI aliuliza:-  

  

Je, ni lini maeneo mengi ya Mji wa Lushoto yatapimwa?  

 

SPIKA: Mheshimiwa Naibu Waziri wa Ardhi, Nyumba na 

Maendeleo ya Makazi, Mheshimiwa Ridhiwani Kikwete, majibu. 

  

NAIBU WAZIRI WA ARDHI, NYUMBA NA MAENDELEO YA 

MAKAZI alijibu:-  

 

Mheshimiwa Spika, kwa niaba ya Waziri wa Ardhi, Nyumba 

na Maendeleo ya Makazi, napenda kujibu swali la Mheshimiwa 

Shabani Omari Shekilindi, Mbunge wa Lushoto, kama ifuatavyo:-  

  Mheshimiwa Spika, halmashauri ni mamlaka ya upangaji 

kwa mujibu wa Sheria ya Mipango Miji Na. 8 ya mwaka 2007, 

hivyo majukumu ya kisheria ya kutenga bajeti, kwa ajili ya 

kupanga na kupima yapo ndani yao. Hata hivyo, katika mwaka 

wa fedha 2021/2022, Serikali imetoa mkopo wenye thamani ya 

shilingi bilioni 55.6 kwa halmashauri 55, Vyuo vya Ardhi vya 

Tabora na Morogoro na Chuo Kikuu Ardhi Dar es Salaam, kwa 

ajili ya utekelezaji wa Programu ya Kupanga, Kupima na 

Kumilikisha Ardhi.  

 

Mheshimiwa Spika, Halmashauri ya Wilaya ya Lushoto ni 

miongoni mwa halmashauri zilizokopeshwa fedha hizo ambapo 

jumla ya shilingi milioni 208 zimetolewa kwa ajili ya kupima 

viwanja takriban 2,600 katika maeneo ya Lushoto Mjini, Mnazi, 

Mlola, Mlalo na Lukozi. Pamoja na jitihada hizi za Serikali, natoa 

rai kwa Halmashauri ya Wilaya ya Lushoto na Halmashuri zote 

nchini kuhakikisha kuwa zinatenga fedha katika bajeti zao kwa 

ajili ya kupanga, kupima na kumilikisha ardhi.  

 

SPIKA: Mheshimiwa Shabani Shekilindi, swali la nyongeza. 

 

MHE. SHABANI O. SHEKILINDI: Mheshimiwa Spika, 

namshukuru Waziri kwa majibu mazuri, lakini pia nimshukuru kwa 

kutupa milioni 2008. Kama unavyojua Wilaya ya Lushoto ni 

kubwa sana. Kwa hiyo, milioni 208 ni fedha chache sana. Swali 

la kwanza, je, Serikali haiona sasa kwamba kuna haja ya 

kuongeza fedha zile angalau zifike hata bilioni moja ili kumaliza 

upimaji katika Wilaya ya Lushoto? 

 

Mheshimiwa Spika, swali la pili; takwimu za nchi nzima 

zinaonesha kwamba ni asilimia 25 tu ya sehemu ya ardhi ndiyo 

iliyopimwa katika nchi hii ya Tanzania. Je, haioni Serikali 

kwamba inasuasua sana kwa suala hili la kupima na kuleta 

migogoro ndani ya nchi hii. Sasa Serikali ina mpango gani au 

ina mkakati gani wa haraka kuhakikisha kwamba inatenga 

bajeti ya kutosha na kupima ardhi hii nchi nzima ili kuondoa 

migogoro ndani ya nchi hii ya Tanzania?  (Makofi) 

 

SPIKA: Mheshimiwa Shekilindi umeuliza maswali matatu 

kwa wakati mmoja, Mheshimiwa Naibu Waziri jibu maswali 

mawili kati ya hayo matatu. 

 

NAIBU WAZIRI WA ARDHI, NYUMBA NA MAENDELEO YA 

MAKAZI: Mheshimiwa Spika, naomba kumjibu maswali ya 

nyongeza Mheshimiwa Shekilindi, kama ifuatavyo:- 

 

Mheshimiwa Spika, kwanza Serikali imeendelea ku-support 

hatua mbalimbali zanazofanywa na halmashauri zetu 

kuhakikisha kwamba miradi au maeneo yetu yanapimwa. 

Katika kufanya hivyo Serikali imepata mkopo wa dola milioni 150 

kwa ajili ya utekelezaji wa mradi wa umilikishaji wa ardhi 

ambapo katika moja ya mambo makubwa yanayoenda 

kufanyika ni kuendelea kupima na kupanga ardhi ya Tanzania. 

Nataka nimhakikishie Mheshimiwa Mbunge kwamba pamoja na 

kwamba anaona fedha hizi hazitoshi lakini mipango kwa ajili ya 

kupima Tanzania nayo pia inaendelea. 

 

Mheshimiwa Spika, pili, katika ardhi ya Tanzania, takribani 

asilimia 20 ya maeneo ya Tanzania yamepimwa ambapo 

viwanja zaidi ya 2,800 na mashamba zaidi ya 28,000 

yamekwisha tambulika. Hivyo nataka nimhakikishie Mheshimiwa 

Mbunge kwamba zoezi linaendelea kufanyika na ni mipango 

na maelekezo ya Serikali kuhakikisha kwamba ardhi yote ya 

Tanzania inapimwa. Ahsante.  

 

SPIKA: Mheshimiwa Naibu Waziri tunakushukuru sana kwa 

majibu yako kwa maswali ya Waheshimiwa Wabunge.  

Sasa tunaenda Wizara ya Habari, Mawasiliano na 

Teknolojia ya Habari, Mheshimiwa Nicholaus George Ngassa, 

Mbunge wa Igunga, sasa aulize swali lake.  

 

Na. 136 

 

Hitaji la Mtandao wa Mawasiliano ya Simu – Jimbo la Igunga 

 

 MHE. NICHOLAUS G. NGASSA aliuliza:- 

 

Je, ni lini Serikali itafikisha mawasiliano ya simu katika Kata 

ya Kinungu, Isakamaliwa, Mtungulu, Kining’inila na Itumba? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, Mheshimiwa Kundo, majibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI alijibu:- 

 

Mheshimiwa Spika, kwa niaba ya Waziri wa Habari, 

Mawasiliano na Teknolojia ya Habari, naomba kujibu swali la 

Mheshimiwa Nicholaus George Ngassa, Mbunge wa Igunga, 

kama ifuatavyo:- 

 

Mheshimiwa Spika, Serikali kupitia Mfuko wa Mawasiliano 

kwa Wote (UCSAF) itafikisha huduma za mawasiliano ya simu 

katika Kata za Kinungu, Isakamaliwa, Mtungulu, Kining’inila na 

Itumba katika Jimbo la Igunga mwaka wa fedha 2022/2023 

kupitia Mradi wa Tanzania ya Kidijitali.  

 

Mheshimiwa Spika, Zabuni ya miradi hii itatangazwa kabla 

ya mwaka wa fedha wa 2021/2022 kukamilika.  Ahsante. 

 

SPIKA: Mheshimiwa Nicholaus Ngassa, swali la nyongeza. 

MHE. NICHOLAUS G. NGASSA: Mheshimiwa Spika, ahsante 

sana.  Kwanza nimshukuru sana Waziri wa Habari, Mawasiliano 

na Teknolojia ya Habari, Mheshimiwa Nape Nawuye na Naibu 

wake Mheshimiwa Kundo, kwa ushirikiano mkubwa walionipatia 

kuhusu hili suala la mawasiliano ya mitandao na kwa majibu 

mazuri haya ya Serikali sina swali la nyongeza ila niwaambie 

wana Igunga subiri neema ya mitandao  ya simu.  Ahsante 

sana. 

 

SPIKA: Sasa hapo sina hakika unalo la kuzungumza, 

Mheshimiwa Naibu Waziri, karibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, napenda kupokea shukrani na 

pongezi kwa niaba ya Serikali na kwa niaba ya Mheshimiwa 

Waziri wangu kwa ushirikiano ambao tunawapatia 

Waheshimiwa Wabunge wote kwa sababu kazi yao ni 

kuwawakilisha wananchi wao, ahsante.  

 

SPIKA: Mheshimiwa Profesa Ndakidemi, swali la nyongeza. 

 

MHE. PROF. PATRICK A. NDAKIDEMI: Mheshimiwa Spika, 

ahsante sana kwa kunipa fursa; je, Serikali ina mpango gani 

kuboresha mawasiliano ya simu ya katika Kata za Urushimbwe, 

Kibosho Kati na Mabogini, zilizopo katika Jimbo la Moshi Vijijini? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, majibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, naomba kujibu swali la 

nyongeza la Mheshimiwa Ndakidemi, Mbunge wa Moshi Vijijini 

kama ifuatavyo:- 

Mheshimiwa Spika, kwanza kabisa nampongeza 

Mheshimiwa Mbunge kwa kazi kubwa anayoifanya katika 

wananchi wake wa Jimbo la Moshi, lakini vilevile katika kata 

ambazo amezitaja Urushimbwe, Kibosho Kati pamoja na 

Mabogini, tayari tumeziingiza kwenye mradi wa Tanzania 

kidigitali.  Vilevile Mheshimiwa Mbunge wiki mbili zilizopita alifika 

ofisini kwetu tukakaa tukaongelea kuhusu suala la kata hizi tatu 

na alihakikisha kabisa kwamba tayari tumeshaziweka kwenye 

utekelezaji wa mradi wa Tanzania kidigitali. Nakushukuru sana. 

 

SPIKA: Mheshimiwa Florent Kyombo, swali la nyongeza. 

 

MHE. FLORENT L. KYOMBO: Mheshimiwa Spika, nakushukuru.   

Pia niipongeze Wizara na Mheshimiwa Naibu Waziri 

aliyetembelea Wilaya ya Misenyi na kuahidi kufunga minara 

katika kata kumi na mpaka sasa ameongea kata tatu 

zimeshafungiwa minara bado kata saba. Je, ni lini sasa kata 

hizo zitamaliziwa kufungiwa minara ili wananchi wapate 

mawasiliano? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, majibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, ni kweli kabisa kuna kata 

ambazo tuliziingiza katika utekelezaji wetu na tayari hatua za 

awali za ujenzi huo zimeshaanza. Hivyo, namwomba 

Mheshimiwa Mbunge aendelee kuwa na subira wakati 

utekelezaji huu ukiendelea kufanyika kwa wakandarasi wetu wa 

ndani.  

 

SPIKA: Mheshimiwa Ally Makoa, swali la nyongeza. 

 

MHE. ALLY J. MAKOA: Mheshimiwa Spika, nakushukuru kwa 

kunipa nafasi ya kuuliza la nyongeza. Kata ya Suruke 

imeshajengwa mnara wa TTCL, lakini leo una mwaka mzima 

haufanyi kazi. Je, ni lini Serikali itawasha mnara ule wananchi 

waweze kupata huduma ya mawasiliano? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, majibu.  

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, naomba kujibu swali la 

Mheshimiwa Mbunge kama ifuatavyo:- 

 

Mheshimiwa Spika, ujenzi wa minara una hatua, hatua ya 

kwanza ni kuhakikisha kwamba tunajenga ile passive 

equipment maana yake kusimamisha ule mnara. Hatua ya pili ni 

kuweka vile vifaa vya kurusha mawimbi maana yake active 

equipment. Hatua ya kwanza katika minara yote ya TTCL nchi 

nzima tumeshamaliza na hatua inayofuatia ni kuhakikisha 

kwamba sasa tunaweka zile active equipment. Kwa hiyo, 

nimwombe Mheshimiwa Mbunge awe na subira, kazi hiyo 

imeshaanza na vifaa vimeshaingia, nina uhakika kwamba kabla 

ya mwaka huu wa fedha kuisha hatua zitakuwa 

zimeshakamilika za utekelezaji  katika kusimika hizo acturial 

equipment. Ahsante sana. 

 

SPIKA: Mheshimiwa Kamamba, swali la nyongeza.  

 

MHE. ALYOCE J. KAMAMBA: Mheshimiwa Spika, ahsante 

kwa kunipa nafasi ya kuuliza swali la nyongeza. Katika Wilaya ya 

Kakonko, zipo Kata za Nyamtukuza, Nyabiboye, Gwarama, 

Kasuga, Lugenge, Gwanubu, Katanga Namguzu, zina tatizo 

kubwa sana la mawasiliano ya simu. Je, ni lini Serikali itapeleka 

mawasiliano katika kata hizo.  Ahsante.  (Makofi) 

 

SPIKA: Mheshimiwa Naibu Waziri wa Habari, Mawasiliano 

ya Teknolojia ya Habari, majibu. 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, naomba kujibu swali la 

Mheshimiwa Kamamba, Mbunge wa Kakonko, kama 

ifuatavyo:- 

 

Mheshimiwa Spika, Jimbo la Kakonko, ni jimbo ambalo liko 

mpakani na tayari tumeshaliingiza katika utaratibu wa miradi ya 

mipakani.  Tayari tumeshawasiliana na Mheshimiwa Mbunge na 

kata hizo ambazo amezitaja, zimeshaingizwa katika mpango 

huo. Kwa hiyo, nimwombe Mheshimiwa Mbunge asubiri 

utekelezaji kulingana na taratibu za kimanunuzi ukamilike na 

baada ya hapo changamoto ya mawasiliano katika Jimbo la 

Kakonko itakuwa imepungua kama sio kwisha kabisa.  

 

SPIKA: Mheshimiwa Mwantumu Zodo, swali la nyongeza. 

 

MHE. MWANTUMU M. ZODO: Mheshimiwa Spika, 

changamoto ya mawasiliano kwa maeneo ya Kwekivu, Kimbe, 

Namkindi katika Jimbo la Kilindi ni kubwa na usikivu ni mdogo 

sana. Je, ni lini mtakwenda kutujengea minara kwa ajili ya 

kupata mawasiliano? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, majibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, naomba kujibu swali la 

Mheshimiwa Mbunge, kama ifuatavyo:- 

 

Mheshimiwa Spika, Jimbo la Kilindi, tumeshaliweka katika 

utekelezaji wa Tanzania ya Kidigitali, kwa hiyo, nimwombe tu 

Mheshimiwa Mbunge tuendelee kushirikiana ili kuhakikisha 

kwamba wataalam wetu watakapofika katika maeneo yao, 

watoe ushirikiano na kutoa maeneo kwa ajili ya kusimika miradi 

hii ya minara.  

SPIKA: Mheshimiwa Josephine Chagula, swali la nyongeza. 

 

MHE. JOSEPHINE T. CHAGULA: Mheshimiwa Spika, ahsante 

sana.  Maeneo mengi ya Wilaya ya Nyang’hwale, hayana 

mawasiliano kabisa ya simu kama Nyamtukuza, Nyalubele, 

Ligembe na sehemu zote ambazo ziko maeneo yale ambayo 

yako karibu na Nyang’hwale.  Je, ni lini sasa Serikali itapeleka 

mawasiliano ili wananchi wale waweze kupata mawasiliano 

mazuri? 

 

SPIKA: Mheshimiwa Naibu Waziri wa Habari, Mawasiliano 

na Teknolojia ya Habari, majibu. 

 

NAIBU WAZIRI WA HABARI, MAWASILIANO NA TEKNOLOJIA 

YA HABARI: Mheshimiwa Spika, nashukuru kwa kunipatia nafasi 

ya kujibu hili.  Kwa mujibu wa matakwa ya Ilani ya Chama cha 

Mapinduzi, ukurasa wa 97 Ibara ya 61(j) inatutaka Serikali 

kuhakikisha kwamba wananchi wote wa Tanzania wanapata 

huduma ya mawasiliano. Hivyo basi, namwomba Mheshimiwa 

Mbunge, kwa sababu najua Mheshimiwa Mbunge wa jimbo 

tayari tunaendelea kuwasiliana kuhusu changamoto hizo, 

naamini kabisa mpango wa mwaka mmoja utakapokamilika na 

mpango wa miaka mitano tunaamini kwamba maeneo mengi 

yatakuwa yameshapata mawasiliano nchi nzima.  Nakushukuru 

sana. 

 

SPIKA: Mheshimiwa Naibu Waziri, tunakushukuru sana kwa 

majibu yako kwa maswali ya Waheshimiwa Wabunge.  

 

Sasa tunaingia Wizara ya Mambo ya Ndani ya Nchi, 

Mheshimiwa Jonas  William Mbunda, Mbunge wa Mbinga Mjini, 

sasa aulize swali lake.  

Na. 137 

 

Ujenzi wa Vituo vya Dawati la Jinsia katika 

 Vituo vya Polisi Wilaya 

 

MHE. JONAS W. MBUNDA aliuliza:- 

Je, ni lini Serikali itaanza ujenzi waVituo vya Dawati la Jinsia 

katika kila Makao Makuuya Polisi ya Wilaya 

 

SPIKA: Mheshimiwa Naibu Waziri wa Mambo ya Ndani ya 

Nchi, majibu. 

 

NAIBU WAZIRI WA MAMBO YA NDANI YA NCHI alijibu:- 

 

Kwa niaba ya Waziri wa Mambo ya Ndani ya Nchi, 

napenda kujibu swali la Mheshimiwa Jonas William Mbunda, 

Mbunge wa Mbinga Mjini, kama ifuatavyo:- 

 

Mheshimiwa Spika, Serikali inatambua umuhimu wa Dawati 

la Jinsia na Watoto kuwepo kwenye vituo vya Polisi nchini, kwani 

husaidia kushughulikia matatizo ya wananchi wa makundi 

yanayonyanyaswa katika jamii wakiwemo wanawake na watoto. 

Ujenzi wa ofisi za dawati katika vituo vya Polisi unaendelea nchi 

nzima na kwa kadri ya upatikanaji wa fedha Serikalini, Mashirika 

ya Kimataifa na Wadau wa Maendeleo wa ndani na nje ya nchi. 

 

Mheshimiwa Spika, mpaka sasa zimejengwa ofisi 70 katika 

vituo vya Polisi na vinafanya kazi. Kwa Mkoa wa Ruvuma, vituo 

vya dawati la jinsia na watoto vimejengwa kwenye vituo vya Polisi 

Songea, Tunduru na Mbinga. Aidha, ramani za majengo ya vituo 

vya Polisi zimeboreshwa ili kuingiza ofisi za jinsia na watoto. Hivyo, 

vituo vipya vitakavyokuwa vinavyojengwa kuanzia sasa vitakuwa 

vimezingatia umuhimu wa kuwa na Ofisi za Dawati la Jinsia na 

Watoto. 

 

Mheshimiwa Spika, nashukuru. 

 

SPIKA: Mheshimiwa Jonas Mbunda, swali la nyongeza. 

 

MHE. JONAS W. MBUNDA: Mheshimiwa Spika, namshukuru 

Naibu Waziri kwa majibu mazuri ya Serikali. Vitendo vya ukatili na 

unyanyasaji wa kijinsia unaendelea katika nchi yetu, kuna 

umuhimu mkubwa wa Serikali kuweka mikakati ya kuhakikisha 

kwamba vituo hivyo vinajengwa kwa nchi nzima. 

 

Mheshimiwa Spika, jengo la dawati la jinsia lililoanza 

kujengwa katika Wilaya ya Mbinga sehemu kubwa limejengwa 

kupitia michango ya wadau mbalimbali. Swali langu: Je, Serikali ni 

lini italeta fedha kuhakikisha kwamba inakamilisha ujenzi wa 

jengo hilo? (Makofi) 

 

SPIKA: Mheshimiwa Naibu Waziri wa Mambo ya Ndani ya 

Nchi, majibu. 

 

WAZIRI WA MAMBO YA NDANI YA NCHI: Mheshimiwa Spika, 

naomba kujibu swali la nyongeza la Mheshimiwa Mbunda, kama 

ifuatavyo:- 

 

Mheshimiwa Spika, kama nilivyosema katika jibu la msingi, 

vyanzo vya fedha kwa ajili ya ujenzi wa vituo vya Polisi vikiwemo 

maeneo ya jinsia na watoto zinatoka Serikalini, kwa wadau wa 

ndani na wa nje na mashirika mbalimbali. Kwa hiyo, nampongeza 

Mheshimiwa Mbunda kwa wadau wake kushiriki, lakini tumesema 

pale ambapo watakuwa wamefika kiwango cha umaliziaji kupitia 

Mfuko wa Tuzo na Tozo ya Jeshi la Polisi, tutasaidia kukamilisha.  

Mheshimiwa Spika, kwa hiyo, niko tayari kuwasiliana nawe ili 

kuona nini kinahitajika kukamilisha kituo hicho alichokirejea. 

 

Mheshimiwa Spika, ahsante. 

 

SPIKA: Mheshimiwa Naibu Waziri wa Mambo ya Ndani ya 

Nchi, tunakushukuru kwa majibu yako kwa maswali ya 

Waheshimiwa Wabunge.  

 

Waheshimiwa Wabunge, tunaendelea na Wizara ya 

Uwekezaji Viwanda na Biashara, Mheshimiwa Joseph Zacharius 

Kamonga, Mbunge wa Ludewa sasa aulize swali lake. 

 

Na. 138 

 

Fidia kwa Wananchi Waliopisha Ujenzi wa Viwanda  

Liganga na Mchuchuma 

 

MHE. JOSEPH Z. KAMONGA aliuliza:-  

 

Je, ni lini Serikali italipa fidia Wananchi waliotwaliwa ardhi 

yao kwa ujenzi waViwanda maeneo ya Liganga na 

Mchuchuma? 

 

SPIKA: Naibu Waziri wa Uwekezaji Viwanda na Biashara, 

Mheshimiwa Kigahe, majibu. 

 

WAZIRI WA UWEKEZAJI, VIWANDA NA BIASHARA alijibu:-  

 

Mheshimiwa Spika, kwa niaba ya Waziri wa uwekezaji 

Viwanda na Biashara, napenda kujibu swali la Mheshimiwa 

Joseph Zacharius Kamonga, Mbunge wa Ludewa, kama 

ifuatavyo:-  

Mheshimiwa Spika, Mradi Unganishi wa Mchuchuma na 

Liganga unatarajiwa kutekelezwa kwa ubia kati ya Shirika la Taifa 

la Maendeleo (NDC) kwa niaba ya Serikali na Kampuni Binafsi, 

ambaye ni mbia. Katika kutekeleza mradi huo, Serikali imetenga 

fedha katika bajeti ya mwaka 2022/2023 kwa ajili ya kufanya 

uthaminishaji upya na hatimaye kulipa fidia kwa wananchi 

wanaopisha mradi huo kwa mujibu wa Sheria. 

 

SPIKA: Ahsante, Mheshimiwa Joseph Kamonga, swali la 

nyongeza. 

 

MHE. JOSEPH Z. KAMONGA: Mheshimiwa Spika, nashukuru 

sana kwa majibu mazuri yaliyotolewa na Serikali, ila nina swali 

moja dogo la nyongeza.  

 

Mheshimiwa Spika, kwa kuwa Serikali imekuwa na dhamira 

ya kutengeneza ajira maeneo haya yenye uwekezaji kwa 

kutenga vitalu vya wachimbaji wadogo; na kwa kuwa katika 

eneo lile la Mkomang’ombe, eneo lote lenye makaa  ya mawe 

limeshikiliwa na Serikali kupitia Wizara hii: Je, Serikali haioni haja ya 

kukaa na wachimbaji wadogo ambao wamekuwa wakiomba 

muda mrefu kugaiwa maeneo ya kuchimba makaa ya mawe ili 

nao waweze kutengeneza ajira? 

 

Mheshimiwa Spika, ahsante. 

 

SPIKA: Mheshimiwa Naibu Waziri wa Uwekezaji, Viwanda 

na Biashara, majibu. 

 

NAIBU WAZIRI WA UWEKEZAJI VIWANDA NA BIASHARA: 

Mheshimiwa Spika, naomba kujibu swali dogo la nyongeza la 

Mheshimiwa Zachariuz Kamonga, Mbunge wa Ludewa, kama 

ifuatavyo:- 

Mheshimiwa Spika, kwanza nampongeza sana 

Mheshimiwa Zacharius kwa ufuatiliaji kwa ajili ya utekelezaji wa 

mradi huu katika Jimbolake la Ludewa. Ni kweli dhamira ya 

Serikali ni kuona sasa tunashirikisha wachimbaji wadogo katika 

maeneo yote au katika biashara zote ambazo zinafanyika 

kwenye maeneo husika. 

 

Mheshimiwa Spika, kama nilivyosema, kwa sababu mradi 

huu ni mkubwa, kwa sasa bado tunakamilisha majadiliano na 

huyu mwekezaji mkubwa. Kwa hiyo, naamini atakapoanza 

kutekeleza na hao wengine wachimbaji wadogo nao naamini 

watashiriki katika kuhakikisha wanafaidika na uwepo wa mali asili 

au madini haya katika maeneo hayo ya ludewa. 

 

Mheshimiwa Spika, tunalichukua hili kwa uzito wake ili 

kuhakikisha local content nayo inachukua nafasi yake. 

 

Mheshimiwa Spika, nakushukuru. 

 

SPIKA: Mheshimiwa Naibu Waziri tunakushukuru kwa majibu 

yako kwa maswali ya Waheshimiwa Wabunge. 

 

Waheshimiwa Wabunge, tumefika mwisho wa kipindi cha 

maswali kutoka kwenu na baadaye majibu kwa upande wa 

Serikali. Sasa nilete matangazo niliyonayo hapa mezani. Kwanza 

ni tangazo la wageni waliopo hapa Bungeni. Tutaanza na 

wageni waliopo kwenye jukwaa la Spika. 

 

Kwanza ni wageni 11 wa Mheshimiwa Mhandisi Hamad 

Yussuf Masauni, Waziri wa Mambo ya Ndani ya Nchi. (Makofi) 

 

Waheshimiwa Wabunge, kuna Wabunge mnatambea, 

kuna wabunge mmesimama.  

Kwanza ni wageni 11 wa Mheshimiwa Mhandisi Hamad 

Yussuf Masauni, Waziri wa Mambo ya Ndani ya Nchi, ambao ni 

Wakuu wa Vyombo vya Ulinzi na Usalama pamoja na Viongozi 

wa Wizara ya Mambo ya Ndani ya Nchi. Yupo Ndugu 

Christopher Kadio ambaye ni Katibu Mkuu, karibu sana; yupo 

pia Ndugu Ramadhani Kailima ambaye ni Naibu Katibu Mkuu, 

karibu sana; yupo IGP Simon Sirro ambaye ni Mkuu wa Jeshi la 

Polisi, karibu sana; yupo pia Meja Jenerali Suleiman Mzee 

ambayo ni Kamishna Jenerali wa Jeshi la Magereza, karibu 

sana; yupo pia Ndugu John Masunga ambaye ni Kamishna 

Jenerali wa Jeshi la Zimamoto na Uokoaji; karibu sana; yupo pia 

Dkt. Anna Makakala, ambaye ni Kamishna Jenerali wa 

Uhamiaji, karibuni sana. (Makofi) 

 

Ahsanteni sana Waheshimiwa Wabunge. Yupo Ndugu 

Ismail Rumatila ambaye ni Mkurugenzi Mkuu wa Mamlaka 

Vitambulisho vya Taifa (NIDA), karibu sana; yupo pia Prof. 

Suffian Bukurura ambaye ni Mwenyekiti wa Bodi ya Shirika la 

Uzalishaji Mali, Jeshi la Polisi, karibu sana; yupo Meja Jenerali 

Mstaafu Raphael Muhuga ambaye ni Mwenyekiti wa Bodi ya 

Shirika la Magereza (SHIMA),  karibu sana; yupo pia ndugu 

Wanja Mtawazo ambaye ni Mkurugenzi wa Sera na Mipango, 

karibu sana; yupo pia Ndugu Aloyce Musika ambaye ni 

Mkurugenzi wa Idara ya Huduma kwa Jamii na Huduma za 

Uangalizi, karibuni sana. (Makofi) 

 

Waheshimiwa Wabunge, ipo pia familia ya Mheshimiwa 

Waziri wa Mambo ya Ndani ya Nchi. Yupo mke wake Bi. Tania 

Ally, karibu sana; pia pale pembeni yupo na mtoto wa 

Mheshimiwa Masauni ambaye ni Asha Masauni, karibuni sana. 

(Makofi) 

 

Tunao pia wageni mbalimbali wa Waheshimiwa Wabunge 

kwanza ni wageni watano wa Mheshimiwa Jumanne Abdallah 

Sagini, Naibu Waziri wa Mambo ya Ndani ya Nchi ambao ni 

kwanza; Mariam Sagini ambaye ni mke wake, karibu sana. Mtu 

wa kamera naona hajawahi, kwa hiyo, simama kidogo 

Wabunge hawajakuona humu ndani. Karibu sana. Ahsante 

sana. (Makofi) 

 

Yupo pia Ndugu Aisha Sagini ambaye ni mtoto wake, 

wapo pia Ndugu Abdulrahman Sagini, Leyla Sagini na Sabri 

Sagini, karibuni sana. (Makofi) 

 

 Wapo wageni tisa wa Mheshimiwa Naibu Waziri kutoka 

Butiama ambao ni Kamati ya Siasa ya Wilaya wakiongozwa na 

Mheshimiwa Moses Kaegele ambaye ni Mkuu wa Wilaya, 

karibuni sana. (Makofi) 

 

 Wapo vile vile rafiki zake kutoka Butiama, sijui wakowapi 

hao, wapo watatu; yupo Mnanka, Mirenyi na Charles, sijui 

wamekaa upande gani? Karibuni sana. (Makofi) 

 

 Tunao wageni 26 wa Mheshimiwa Jonas William Mbunda 

ambao ni Madiwani na Wakuu wa Idara kutoka Mbinga Mjini, 

Mkoa wa Ruvuma. Karibuni sana. (Makofi) 

 

 Tunao wageni 13 ambao pia ni wa Mheshimiwa Mbunda 

ambao ni wataalam wa Halmashauri ya Mji wa Mbinga kutoka 

Mbinga Mjini, Mkoa wa Ruvuma. Karibuni sana. (Makofi) 

 

 Tunao wageni 60 wa Mheshimiwa Anna Lupembe ambao 

ni Wanamaombi kutoka Jijini Dodoma. Karibuni sana. (Makofi) 

 

 Waheshimiwa Wabunge, tunao wageni waliotembelea 

Bunge kwa ajili ya mafunzo. Kundi la kwanza ni viongozi 55 wa 

Serikali ya Wanafunzi wa Chuo cha Ufundi Arusha wakiongozwa 

na Ndugu David Kajode. Karibuni sana. (Makofi) 

 Tunao pia wanafunzi 50 wa Chuo cha Elimu ya Biashara 

(CBE) kutoka Jijini Dodoma. Karibuni sana. (Makofi) 

 

 Waheshimiwa Wabunge, hao ndio wageni tulionao leo 

Bungeni. Kama wapo wengine ambao hawakutambulishwa 

hapa, basi nikipata taarifa zao, tutawatambulisha. 

 

 Waheshimiwa Wabunge, ninalo tangazo hapa lingine la 

muhimu kabisa. Mtakumbuka kwamba siku ya Jumapili tarehe 

01 Mei, 2022 tulikuwa na Maadhimisho ya Sikukuu ya 

Wafanyakazi Duniani ambapo Kitaifa sherehe hizo zilifanyika 

Dodoma na Mgeni Rasmi alikuwa Rais wa Jamhuri ya 

Muungano wa Tanzania, Mheshimiwa Samia Suluhu Hassan.  

 

Ni kawaida ya maadhimisho hayo kuambatana na tukio la 

kuwatambua na kuwapa zawadi wafanyakazi bora waliofanya 

vizuri katika taasisi au idara mbalimbali za Serikali. Kwa 

kuzingatia utaratibu huo, nami nimeona ni vema sisi kama 

Bunge tutumie utaratibu wetu wa kibunge kuwaleta hapa 

Bungeni na kuwatambua wafanyakazi bora wa ofisi yetu ya 

Bunge kwa mwaka huu 2022. (Makofi) 

 

 Waheshimiwa Wabunge, kwa sababu hiyo, leo hii katika 

gallery ya Spika wapo wafanyakazi bora wa Ofisi ya Bunge kwa 

Idara na Vitengo ambao naomba wasimame ili tuwatambue 

na kuwapongeza. Kati yao wapo wafanyakazi bora 

walioshinda nafasi ya kwanza hadi ya tatu ofisi ya Bunge nao ni 

kama ifuatavyo:-  

 

Nafasi ya kwanza ni Ndugu Hassan Maulid Mohamed 

ambaye ni Afisa Hesabu Mwandamizi. Ahsante sana. (Makofi) 

 

Nafasi ya pili wamefungana wawili, kwanza ni Waziri 

Kizingiti ambaye ni Msaidizi wa Ofisi. (Makofi/Vigelegele) 

Haya, ahsanteni sana. Aliyefungana naye ni Emmy Jacob 

Mbutu ambaye ni Afisa TEHAMA wa pili. Ahsante sana. 

(Makofi/Vigelegele) 

 

Nafasi ya tatu ni ya Dkt. Jeminian Festo Temba, Daktari 

Mfawidhi. Ahsanteni sana. (Makofi) 

 

Waheshimiwa Wabunge, kwa niaba yenu tunawapongeza 

sana. Watumishi hawa wa Ofisi ya Bunge ambao umefuatwa 

utaratibu wetu wa kawaida kwa sababu hapa tunalo Tawi la 

TUGHE, na hawa ndio washindi wetu kwa mwaka husika wa 

kutambua juhudi za watumishi wetu. Kwa hiyo, pamoja na 

pongezi hizi tulizozitoa tutatumia utaratibu wetu wa kawaida 

kuwakabidhi zawadi zao. Kwa hiyo, kwa sehemu hii, kwa 

sababu sisi tumeshafanya kwa sehemu yetu, nimwagize sasa 

Katibu wa Bunge kuchukua hatua zinazofuata kuwakabidhi 

zawadi zao. 

 

Kwa hiyo, tunawashukuru sana watumishi wetu wa Bunge 

kwa hatua hiyo mliyofikia, mwendelee kutia bidii na watumishi 

wengine wote tunatambua mchango wenu, lakini sasa hawa 

ndio wametuongoza kwa safari hii; na tunaamini hii itawatia 

moyo wengine kufanya bidii zaidi na ninyi pia kuendelea 

kushikilia hizo nafasi. (Makofi) 

 

Waheshimiwa Wabunge, baada ya tangazo hili, 

tunaendelea na ratiba iliyo mbele yetu. 

NDG. ZAINAB ISSA – KATIBU MEZANI 

 

HOJA ZA SERIKALI 

 

Makadirio ya Mapato na Matumizi ya Serikali kwa Mwaka wa 

Fedha 2022/2023 - Wizara ya Mambo ya Ndani ya Nchi  

 

 Waheshimiwa Wabunge, Katibu akiwa anasoma shughuli 

inayofuata hapo, wamesimama Waheshimiwa Wabunge 

wawili. Tutaanza na Mheshimiwa Omari Kigua. 

 

HOJA YA KUAHIRISHA SHUGHULI ZA BUNGE 

 

 MHE. OMARI M. KIGUA: Mheshimiwa Spika, nakushukuru 

kwa kunipa nafasi. Naomba nisimame kwa mujibu wa Kanuni 

ya 51 Sura ya 1 na hii inazungumzia kwamba Mbunge anaweza 

kusimama kwa ajili ya kuomba Bunge liahirishwe kwa sababu ya 

dharura. Dharura ni juu ya taharuki ya kupanda kwa bei ya 

mafuta nchini, ahsante. 

 

 SPIKA: Mheshimiwa Kigua amesimama lakini ametaja 

Kanuni ya 51. Kanuni 51 inahusu maswali ya nyongeza, lakini 

amesema taarifa ambazo zinahusu Kanuni ya 54 kwamba 

anaomba Bunge liahirishe shughuli zake ili tujadili jambo ambalo 

amelisema hapo kwa kifupi na ndivyo kanuni zetu zinavyotaka.  

 

Sasa nawasikia watu wakisema atoe hoja. Aatatoa hoja 

nikishampa nafasi ya kutoa hoja. Kwa sasa lazima awe 

amesema kwanza, halafu ndiyo apewe nafasi.  

 

Sasa hilo jambo ambalo amelisema Mheshimiwa Kigua, 

nitampa nafasi azungumze halafu kwa sababu ameisema kwa 

kifupi na ndivyo inavyotakiwa, nielewe hoja yake, halafu ikiwa 

ipo sawa sawa, nitaitoa kwa Bunge ili muweze kuunga mkono 

hoja hiyo.  

Mheshimiwa Kigua. 

 

 MHE. OMARI M. KIGUA: Mheshimiwa Spika, nakushukuru 

sana. Ni ukweli usiopingika kwamba Watanzania na dunia 

nzima wanajua kwamba kuna changamoto ya kupanda kwa 

haraka sana kwa mafuta ya petrol, diesel pamoja na mafuta ya 

taa. (Makofi) 

 

Mheshimiwa Spika, ukipandisha bei ya mafuta ya taa, 

petrol na diesel umepandisha kila kitu. 

 

MBUNGE FULANI: Amen! 

 

MHE. OMARI M. KIGUA: Jambo hili Tanzania nzima sasa hivi 

kelele ni suala la mafuta. Sasa sisi kama Wabunge wa Bunge la 

Jamhuri ya Muungano wa Tanzania, tunao wajibu mkubwa 

sana wa kuisimamia na kuishauri Serikali katika jambo hili. 

(Makofi) 

 

Mheshimiwa Spika, kwa kweli isingekuwa busara kama 

wananchi ambao wametupa dhamana kubwa ya kuweza 

kuwasemea hapa Bungeni tusiposema jambo hili na Serikali 

isiposimama hapa kusema jambo lolote lile maana yake 

tunakuwa hatuwatendei haki wananchi wetu. (Makofi) 

 

Mheshimiwa Spika, wenzetu wa EWURA juzi wametoa bei 

elekezi ambazo zimeanza jana tarehe 4 Mei. Nilikuwa natazama 

hapa petrol Kagera ni shilingi 3,385/=. Jambo hili ni lazima sasa 

tusimame kama Wabunge, tuzungumze na tuishauri Serikali. 

Nina uhakika Serikali hii ya Chama cha Mapinduzi chini ya 

uongozi wa Mheshimiwa Samia Suluhu Hassan ina uwezo wa 

kufanya jambo kama ambavyo Serikali nyingine katika dunia 

wanafanya, kwa sababu wananchi hawawezi kuzungumza, 

wananchi hawawezi kulalamika, halafu Serikali haisemi jambo 

lolote.  

Mheshimiwa Spika, kwa hiyo, nilikuwa naomba ridhaa yako 

kutoa hoja kwamba Waheshimiwa Wabunge wa Bunge la 

Jamhuri ya Muungano wa Tanzania tuzungumzie hoja hii ili 

tusikilize Serikali inasema nini juu ya ongezeko la mafuta? 

 

Mheshimiwa Spika, naomba kutoa hoja. 

 

 MHE. JOSEPH K. MUSUKUMA: Mheshimiwa Spika, naafiki. 

 

(Hoja ilitolewa iamuliwe) 

 

SPIKA: Waheshimiwa Wabunge hoja imeungwa mkono; 

sasa tukae kidogo. (Makofi) 

 

Waheshimiwa Wabunge ametoa hoja Mheshimiwa Kigua 

na naona imeungwa mkono na Wabunge wengi. Sasa kwa 

sababu hoja tunazoweza kujadili kwenye Kanuni 54 ni lazima 

masharti ya Kanuni 55 yawe yametimizwa; na sasa Kanuni ya 55 

Fasili ya nne inasema; 

 

55.-Jambo lolote litahesabiwa kuwa ni lenye maslahi kwa 

Umma iwapo utatuzi wake unategemea hatua zaidi kuliko zile 

za utekelezaji wa kawaida wa Sheria peke yake. 

 

Waheshimiwa jambo hili alilolizungumzia Mheshimiwa 

Kigua hapa nadhani wote tuna taarifa, kwamba Mheshimiwa 

Waziri Mkuu kwa maelezo ya Mheshimiwa Rais wa Jamhuri ya 

Muungano wa Tanzania alichukua hatua za kuwaita Mawaziri 

wanaohusika pamoja na pia Wizara ya Nishati ili wazungumze. 

Taarifa hiyo imetoka, kwamba wamezungumza mambo gani 

na maelekezo gani yametoka. Lakini pamoja na hilo, kwa 

sababu Bunge kazi yetu ni kuisimamia na kuishauri Serikali, hoja 

hii ambayo imeungwa mkono hapa itajadiliwa na Wabunge 

kama kazi yao ya kuishauri Serikali ifanye nini kwenye jambo hili. 

(Makofi) 

 

Sasa, kwa utaratibu wetu tulionao watasimama Wabunge 

wachache ambao watapewa fursa ya kujadili hoja hiyo, halafu 

mtoa hoja atahitimisha hoja yake, na kisha mimi nitazungumza 

baada ya huo mjadala kama Bunge nimepata picha gani 

ambayo nitatoa maelekezo kwa Serikali.  

 

Sasa Wabunge ambao watapata fursa ya kujadili, 

mmesimama Wabunge wengi, lakini hamtaweza kupata fursa 

wote; na kwa hiyo nitakuwa natazama; wewe endelea tu 

kusimama; nataza kuanzia huku mpaka huku halafu nitataja ni 

Wabunge gani ambao watapata fursa ya kulizungumzia jambo 

hili. 

 

Naandika hapa Waheshimiwa Wabunge; naandika wale 

niliowachagua halafu nitawataja.  

 

Sawa, sasa nitawataja hawa ambao wako hapa, na 

nadhani wote tutaridhika kwamba hao watatuwakilisha.  

Majina yako mengi sana hapa, lakini Mheshimiwa Musukuma, 

Mheshimiwa January Makamba, Mheshimiwa Shangazi, 

Mheshimiwa Songe, Mheshimiwa Joseph Mhagama, 

Mheshimiwa Waitara, Mheshimiwa Grace Tendega, 

Mheshimiwa Neema Lugangira, Mheshimiwa Engineer Stella 

Manyanya, Mheshimiwa Festo Sanga na Mheshimiwa Kasalali 

Mageni. (Makofi)  

 

Mheshimiwa Mpembenwe alikuwa amesimama nilikuwa 

nimemuandika hapa, nimeruka naona jina lake kulitaja, na 

huyu alikuwa ni Mheshimiwa Mhagama au ni Kakunda; na 

Mheshimiwa Simbachawene atachangia. Basi sasa nalazimika 

kuwapa wote wawili kwa sababu niliandika jina moja. Sawa, 

kwa makofi hayo naamini tutakuwa, (Makofi) 

Waheshimiwa Wabunge, kila mmoja atapata nafasi ya 

kuchangia hawa ambao nimewataja hapa na. Kila mjumbe 

atapewa nafasi ya dakika tano, dakika tano. Mheshimiwa 

Musukuma. 

 

MHE. JOSEPH K. MUSUKUMA: Mheshimiwa Spika, 

nakushukuru sana kwa kunipa nafasi niwe mchangiaji wa 

kwanza katika hoja iliyotolewa na Mheshimiwa Kigua kwa ajili 

ya maslahi mapana ya Taifa letu lakini pia ya wananchi wetu 

ambao tunawawakilisha humu Bungeni. Nikupongeze pia 

wewe kwa kukubali kutusikiliza. 

 

Mheshimiwa Spika, sisi tunaotoka kijijini leo bei ya dizeli 

ambao kwenye Majimbo yetu wengi tunatumia mafuta ya 

vidumu leo tunauziwa mafuta shilingi 5,000; hii ni hali mbaya 

sana na ndiyo maana busara yako imeona namna nzuri ya 

kuweza kutusikiliza.  

 

Mheshimiwa Spika, mimi ni Mjumbe wa Kamati ya Nishati; 

nilikuwa nataka kuomba Serikali itueleze tu ukweli, kwamba 

mafuta haya ambayo yamepanda bei juzi ni mafuta 

yamenunuliwa mwezi wa pili, sasa yamepanda yakiwa kwenye 

meli. Pamoja na kwamba bei zina-reflect Ulaya, lakini yakiwa 

tayari yameshanunuliwa kwenye meli bei imeongezeka. Sasa 

lazima Serikali ione namna. 

 

Mheshimiwa Spika, ni mimi ni mmoja wa wafanyabiashara. 

Sisi tunacheza na namba tu, ukilegea kwenye namba sisi 

tunapita hapo hapo. Kwa hiyo, ni vizuri na ni lazima Serikali ione 

namna. 

 

Mheshimiwa Spika, wewe ulikuwa humu Bunge lililopita, 

iliwahi kushuka bei ya korosho hapa Serikali ilipeleka Jeshi 

kwenda ku-rescue ile situation ya korosho; na baada ya hapo 

mpaka leo hakuna mtu anachezea bei ya korosho kwa sababu 

wanajua kabisa kwamba kuna tahadhari tukileta mchezo 

Serikali itaingia kwenda kuchukua hii biashara. (Makofi) 

 

Mheshimiwa Spika, kwa hiyo niombe, Serikali kwenye hili 

hakuna namna, yaani kazi ya Serikali ni lazima kutuangalia sisi 

wananchi wake. Kama hali inatokea ya dharura kwa nini Serikali 

isiwe na dharura? Tuna dola kwenye benki, BoT tuna dola, hili 

jukumu kama linakuwa ni la kibiashara kwa nini Serikali isichukue 

dharura ya yenyewe kuagiza mafuta angalau ikakubali kula 

hasara hata kwa kitu kidogo? Lakini kama hamna, tuone 

namna kabisa kama Bunge, hii hali siyo nzuri na bado mafuta 

mwezi ujao yatapanda tena kwa takriban shilingi 3,800. (Makofi) 

 

Mheshimiwa Spika, hili suala halikubaliki, sisi Wabunge, 

kama kuna kodi tuliziweka kwenye mafuta, kuna vitu tuliweka 

tuone namna ya kuondoa hizo kwa dharura hii ya miezi mitatu ili 

mafuta yarudi kuwa chini na wananchi waweze kufaidi Serikali 

yao.  

 

Mheshimiwa Spika, na nipongeze pia Serikali, nimeona 

hotuba ya Mheshimiwa Waziri Mkuu na Mawaziri mliokaa jana; 

hii ndiyo Serikali ambayo tunaitaka, siyo mkae kimya. Sisi 

tulalamike na Serikali ilalamike hapa, tokeni na jibu. Nimeona 

mmesema tuwape muda, sisi kama wawakilishi wa wananchi 

tunasema tumekubaliana na hilo; lakini sasa mtoke na kitu 

ambacho hata kama ni dharura Bunge tukae tena kutengua 

hata kitu chochote kwenye bajeti ili tuone namna ya 

kupunguza bei. (Makofi) 

 

Mheshimiwa Spika, nchi yetu inakubalika kukopa Kimataifa 

na tunakopa, tukopeni tufidie hizi gharama ili mafuta yaweze 

kushuka kwasababu kwa sasa hakuna Mtanzania atakayeweza 

ku-afford mafuta. Halafu hili Waheshimiwa Wabunge hata sisi 

wenyewe linatupiga; kwa sababu tunalipwa mileage za 

kwenda vijijini, leo mimi mileage yangu ya kwenda Geita 

inaishia Shinyanga, sasa kutoka Shinyanga kwenda kule na 

kurudi ninarudije, na mimi ni Mbunge bado kuna watu wa chini.  

 

Mheshimiwa Spika, mimi ni msafirishaji yaani kwa sababu tu 

watanzania tuna nidhamu ya kuiheshimu Serikali na kuwapa 

muda. Hebu jiulize msafirishaji aliyekuwa anapeleka abiria kwa 

shilingi 30,000 leo Mwanza. Leo mafuta yamefika shilingi 3,400 

bado nauli shilingi 30,000, hili haliwezekani lazima sisi kama 

Bunge tukubaliane tuishauri Serikali na Serikali ije na kauli nzuri. 

Hatua mliyoianza ni nzuri, hatutaki tena kusikia tunalalamika, 

mkae mtoke na kauli moja ili wananchi waweze kufaidi na 

Serikali yao ya Awamu ya Sita. (Makofi) 

 

Mheshimiwa Spika, nakushukuru sana. (Makofi) 

 

SPIKA: Ahsante sana. Mheshimiwa Simon Songe. 

 

MHE. SIMON S. LUSENGEKILE: Mheshimiwa Spika, 

nakushukuru kwa kunipa nafasi ili nami nijadili hili suala la 

dharura. Nimpongeze sana mtoa hoja kwa kutoa hoja hii 

ninaamini sasa sisi kama Bunge tunaenda kuishauri vizuri Serikali 

ili iweze kuchukua hatua. (Makofi)  

 

Kama alivyosema Mheshimiwa Musukuma, kwamba sasa 

hivi mafuta yamepanda. Ukiangalia kwenye baadhi ya 

majimbo huko vijijini; kwa mfano kule ambako hakuna sheli 

(vituo vya mafuta sasa hivi kule mafuta yanauzwa zaidi ya 

shilingi 5,000. Jambo hili ni hatari kwa kuwa tunajua mafuta 

yanapopanda bei kila kitu kitapanda bei. Tunavyozungumza 

leo, jana kusafirisha cement kutoka Tanga kwenda Mwanza, 

hapo nyuma walikuwa wanasafirisha kwa tani moja shilingi 

130,000 lakini tunavyozungumza leo tani moja ya cement 

kusafirisha kutoka Tanga kwenda Mwanza imepanda mpaka 

shilingi 160,000 ambapo inaenda kupandisha mfuko wa cement 

kwa shilingi 1,500 jambo hili ni kubwa. (Makofi) 

 

Mheshimiwa Spika, naishauri sasa Serikali kwa mambo 

mawili; jambo la kwanza ni kufanya hatua za dharura, kutafuta 

fedha kwa ajili ya kupeleka ruzuku kwenye mafuta ili walau 

tuweze kupunguza gharama za mafuta. Tukiweka ruzuku pale 

maana yake gharama ya mafuta inapungua, na ikishapungua 

hizi gharama za mafuta zitapunguza gharama za vitu vingine 

ambavyo sasa vitapanda bei.  

 

Mheshimiwa Spika, pamoja na hayo, ninajua wazi kwamba 

tuna tozo nyingi ambazo tumeweka kwenye mafuta kwa ajili ya 

nchi na kwa ajili ya bajeti tuliyoipitisha. Lakini sisi ndio Wabunge 

na sisi ndio tuliyopitisha bajeti, hivyo kuna haja sasa ya 

kuangalia baadhi ya tozo tuweze kuziondoa kwa wakati wa 

dharura kwa hii miezi miwili; kwa maana ya mwezi wa tano na 

mwezi wa sita, tuzipunguze takribani kuanzia shilingi 400 mpaka 

shilingi 500 ili tuwe na unafuu kwenye mafuta. Tukiyafanya haya 

yataleta unafuu wa maisha kwa wananchi wetu, hamna 

namna ambayo tunaweza kufanya kwa sababu maisha ya 

kwetu tunayajua huko vijijini yanategemea mafuta; bila mafuta 

maisha hayaendi. Kwa sababu gani, kwa sababu leo cement 

itapanda, nondo zitapanda, sabuni zitapanda kila kitu 

kitapanda kwa hiyo, lazima tuchukue hatua za tahadhari za 

haraka ili kunusuru hili janga kubwa. (Makofi) 

 

Mheshimiwa Spika, ninaomba sasa nami kuunga mkono 

hoja na tuweze kutafuta fedha za dharura tuweze kunusuru 

suala hili la dharura katika nchi. Ahsante sana. (Makofi) 

 

SPIKA: Ahsante sana. Mheshimiwa Joseph Mhagama. 

MHE. JOSEPH K. MHAGAMA: Mheshimiwa Spika, na mimi 

nakushukuru kwa kunipa nafasi ya kuchangia hoja hii muhimu 

sana kwa maslahi ya Watanzania.  

 

Mheshimiwa Spika, kati ya mwezi Januari, 2021 mpaka Mei, 

2022 mafuta ya aina ya petroli yamepanda kwa asilimia 92; ni 

asilimia kubwa sana; toka shilingi 1,695 mpaka shilingi 3,200 na 

kitu huo ni mzigo mkubwa sana kwa Watanzania. (Makofi)  

 

Mheshimiwa Spika, lakini katika miezi hii miwili kati ya Aprili 

na Mei mafuta yamepanda kwa asilimia 21. Kwa hiyo, 

ukiangalia katika ujumla wake gharama ya maisha kwa 

Watanzania imeongezeka kwa zaidi ya asilimia 92 kati ya 

mwaka jana na sasa na gharama ya maisha kwa Watanzania 

kati ya mwezi Aprili na Mei imeongezeka kwa asilimia 21. 

Wananchi wa Madaba kwa sehemu kubwa wanasaga nafaka 

kwa kutumia dizeli, maisha yao yameongezeka sana gharama, 

lakini Watanzania wengi vijijini wanatumia diseli kwenye kilimo. 

 

MHE. TARIMBA G. ABBAS: Mheshimiwa Spika, taarifa.  

 

SPIKA: Mheshimiwa Joseph Mhagama kuna taarifa kutoka 

kwa Mbunge wa Kinondoni. 

 

T A A R I F A 

 

MHE. TARIMBA G. ABBAS: Mheshimiwa Spika, nataka 

kuongeza kwenye hoja yake na nimpe taarifa kwamba gari 

yangu mimi nilikuwa nikijaza kwa shilingi 250,000 full tank, jana 

nimelipa shilingi 350,000 na hivyo aweze kuona uzito wa 

kupanda kwa bei hizi. Ahsante sana. (Makofi) 

 

 SPIKA: Mheshimiwa Joseph Mhagama unaipokea taarifa 

hiyo. 

MHE. JOSEPH K. MHAGAMA: Mheshimiwa Spika, ahsante 

naipokea taarifa muhimu sana kwa kujenga na kunogesha hoja 

hii. (Makofi) 

 

Mheshimiwa Spika, hoja yangu ni ushauri, kwa sababu 

maelezo mazuri yametolewa na athari za kupanda kwa bei ya 

mafuta kwa Watanzania zimeelezwa. Mafuta ndiyo usalama 

wa Taifa letu, mafuta ndio uchumi wa nchi yetu na mafuta ndio 

ustawi wa jamii ya Watanzania. (Makofi) 

 

Mheshimiwa Spika, katika mazingira ambayo tunaendana 

na tunasema ni market economy, uchumi huria 

unapojiendesha intervention ya Serikali ni muhimu sana kwa 

sababu huwezi kuliacha soko huria liende kiholela. Soko huria 

siyo soko holela; kwa hiyo intervention ya Serikali kwenye 

masuala ya fiscal policy na kwenye masuala ya momentary 

policy ni lazima yafanyike. (Makofi) 

 

Mheshimiwa Spika, na katika mazingira hayo kwa vile 

umenipa dakika tano tu naomba nitoe ushauri mahsusi. Tunazo 

tozo ambazo ukizijumlisha, mimi ningeongea mbili tu. Kuna fuel 

levy na kuna excise duty kwa pamoja zinachangia shilingi 792. 

Hapo Mheshimiwa Waziri au Serikali iangalie namna gani 

tutatoka. Tunajua umuhimu wa tozo zinazohusu ujenzi wa 

barabara vinakwenda kwa ajili ya ujenzi wa barabara vijijini. 

Tunajua umuhimu wa tozo zinazotumika kujenga miradi ya maji 

hizo zibaki kwa sababu tunaenda kuleta maendeleo kwa 

wananchi. Lakini zipo tozo zingine ambazo tuweza kupunguza 

government expenditures tukaenda kuboresha maisha ya 

Watanzania. (Makofi) 

 

Mheshimiwa Spika, naomba tuangalie zile ambazo hazina 

madhara ya moja kwa moja kwenye miradi ya wananchi vijijini 

na badala yake tushughulike na expenditures zingine ambazo 

tunaziweka kwenye on hold kwa muda mrefu. Ahsante sana. 

(Makofi)  

 

SPIKA: Ahsante sana. Mheshimiwa Joseph Kakunda. 

 

MHE. JOSEPH G. KAKUNDA: Mheshimiwa Spika, nashukuru 

sana; na mimi nichangie hoja ya Mheshimiwa Kigua ambayo 

naiunga mkono asilimia 100.  

 

Mheshimiwa Spika, ni kweli kwamba Watanzania wapo 

katika hali ngumu sana sasa hivi kutokana na kupanda kwa bei 

za mafuta ambako kunapandisha sasa bei karibu zote. Na ni 

jambo la kuipongeza Serikali kwa kikao cha jana, wamekaa 

kikao cha jana, tumepata taarifa. Lakini yale yaliyojadiliwa jana 

yanalenga kupunguza kuanzia mwezi wa sita mwishoni, wa 

saba, wa nane huko. Maana yake ni kwamba hapa katikati 

hapa maumivu kwa Watanzania yatakuwa makubwa. 

 

Mheshimiwa Spika, mimi nina ushauri. Ushauri wa kwanza 

nilikuwa kwenye nchi ya Kenya wiki tatu zilizopita na bahati nzuri 

nikakutana na Waziri wa Fedha Kenya, Mheshimiwa Ukur 

Yattani, nikamuuliza mmepata wapi fedha ninyi kwenye bajeti 

yenu za kutoa ruzuku takriban shilingi za Kenya bilioni 34.4 

ambazo kwa Tanzania hapa ni karibu shilingi bilioni 900, 

mmepata wapi kwenye bajeti? Akaniambia bwana hatujapata 

kwingine isipokuwa hizi fedha tumezikopa IMF.  

 

Sasa kama wenzetu Kenya wanaweza wakakopa hizo 

fedha wakawapunguzia wananchi wao maumivu ya mafuta 

na Kenya maumivu ya mafuta ni makubwa kuliko ya Tanzania, 

foleni zilizokuwepo Kenya wakati ule na mpaka sasa bado 

zinaendelea na wana ration ya mafuta, sisi hapa hatujapata 

hali kama hiyo. Sasa kama wenzetu Kenya wana maumivu 

makubwa na Serikali yao imechukua hatua hiyo ya dharura, 

kwa nini sisi Serikali yetu isikope kwa ajili ya kupunguza maumivu 

kama walivyofanya wenzetu? 

 

Mheshimiwa Spika, jambo la pili, ni kweli nchi yetu ni kubwa 

kuliko nchi nyingine. Katika nchi zinazotuzunguka hapa sisi 

Tanzania ni kubwa kuliko nchi nyingine isipokuwa Kongo, kwa 

hiyo, hatuwezi kulingania intervention zinazochukuliwa na 

Tanzania tukalinganisha na Burundi, tukalinganisha na Rwanda 

ni vinchi vidogo vidogo sana vikieneo, ukalinganisha na Malawi 

sijui Zambia, hapana. Nchi yetu ni kubwa… 

 

SPIKA: Mheshimiwa Kakunda subiri kidogo, ni nchi ndogo 

kwa maeneo ya kijiografia siyo vinchi. Rekebisha kauli yako. 

 

MHE. JOSEPH G. KAKUNDA: Mheshimiwa Spika, nchi ndogo 

kijiografia yaani kieneo, yaani sisi ni nchi kubwa kieneo, kilometa 

za mraba kwa mfano. Sizungumzii nchi ndogo kwa namna 

kudharau, hapana, hizi nchi zinazotuzunguka ni ndogo 

kijiografia.  

 

Kwa hiyo kusafirisha kwa mfano mafuta kutoka Dar es 

Salaam mpaka Kagera ni mwendo mrefu zaidi kuliko kusafirisha 

mafuta kutoka kwenye ncha moja ya nchi ya Rwanda 

kupeleka ncha ya mwisho. Kwa hiyo, ni gharama kubwa zaidi 

kusafirisha mafuta kwa nchi yetu. Kwa hiyo ushauri wangu kwa 

Serikali yangu hata usafirishaji wa mafuta inabidi muubadilishe, 

kwamba katika maeneo mengi tutumie reli badala ya kutumia 

malori ya matenki ya mafuta itashusha gharama za mafuta. 

 

Mheshimiwa Spika, ushauri wa mwisho, ningependa 

kuishauri Serikali yangu na hili ni jambo la muhimu sana. 

Wananchi wanahitaji kupata matokeo ya haraka, kama kuna 

mbinu mbadala za kuagiza mafuta ambazo zitashusha bei ya 

mafuta kwa haraka basi zitumike hizo badala ya mbinu 

ambayo sasa hivi imesababisha ongezeko la mafuta.  (Makofi) 

Mheshimiwa Spika, nashukuru sana kwa nafasi hii. (Makofi) 

 

SPIKA: Waheshimiwa Wabunge, niwakumbushe tu hapa 

mbele kwa sababu tunaangalia idadi ya wanaochangia, hii 

hoja iliungwa mkono sawa kwa watu kusimama, lakini 

michango yenu hapa naona kila mtu anachangia anakaa 

mnasahau kuunga mkono hoja ya Mheshimiwa au siyo lazima 

uunge mkono unaweza pia kuchangia kwa kuikataa hiyo hoja 

kwa kutokubaliana nayo, sasa ukikaa bila kuunga mkono 

tunachukua kwamba umeikataa hoja ya Mheshimiwa Mbunge.   

 

Mheshimiwa Mwita Waitara. 

 

MHE. MWITA M. WAITARA:  Mheshimiwa Spika, nakushukuru 

sana kwa nafasi. Kwanza naomba nikushukuru sana kuruhusu 

hoja hii ijadiliwe na Bunge, lakini naipongeza Serikali kwa hatua 

ambayo kupitia Mheshimiwa Waziri Mkuu kufanya kuijadili 

kuangalia namna ya kupunguza shida ya mafuta Tanzania.  

 

Mheshimiwa Spika, hoja yangu wakati nimesimama hapa 

naomba mwongozo wako wakati ule ilikuwa ni hoja hii. Kwa 

hiyo, kwa kunipa nafasi ya kuchangia maana yake sintarudia 

tena kusimama itakuwa imekufa.  

 

Mheshimiwa Spika, mambo yafuatayo moja ni kwamba 

bei imepanda ya mafuta na bei hizi kuna mjadala mkubwa 

sana kwenye mitandao ya kijamii inaendelea, wananchi 

wamepata mkanganyiko. Kama sisi kwa mfano, nchi kama 

Zambia ukiangalia bei ambao wanauza kule Zambia diesel kule 

shilingi 2,470 lakini tunajua wengi mizigo yao wanapitishia kwetu 

hapa, lakini sisi hapa Tanzania diesel imetangazwa bei ya 

EWURA ni zaidi ya shilingi 3,000.  

Mheshimiwa Spika, watu wameenda mbali zaidi kuangalia 

mpaka Msumbiji kule Maputo bei ikoje, wamezungumza bei ya 

mafuta kule Zanzibar na wanajaribu pia kutugawa.   

 

Mheshimiwa Spika, kwa hiyo, ni jambo ambalo Serikali 

lazima ichukue hatua za dharura. Kwa sababu, kwa mfano 

mimi natoka Tarime Vijijini kuna hoja imezungumzwa kwamba 

Rais wa Kenya Mheshimiwa Uhuru Kenyatta ameweka ruzuku ya 

Shilingi Bilioni 850 au Zaidi, lakini Wakenya wakati wa shida ya 

mafuta kule Kenya walipiga foleni kule Tarime mpaka hapa 

Kirumi kuja Musoma kuchukua mafuta.  Baada ya Mheshimiwa 

Rais wa Kenya kuweka ruzuku kwenye mafuta yao zile foleni 

pale Tarime hazipo sasa, maana yake imekuwa na impact, 

mafuta kule Kenya yameshuka wanapata huduma ndani ya 

nchi yao. 

 

Mheshimiwa Spika, kwa wale ambao wanabeza kwamba 

ruzuku haitasaidia kwamba siyo kweli, itasaidia sana kuondoa 

kero kwa wananchi, itasaidia sana. (Makofi)  

 

Mheshimiwa Spika, lazima tukubaliana kwamba sasa hivi 

kwa mfano, nadhani wiki iliyopita walitangaza kupandisha bei 

ya nauli kwa mabasi, sasa bei imepanda jana tutarajie kwamba 

kesho keshokutwa wenye mabasi watapandisha bei kwa 

sababu mafuta yamepanda na wanayo hoja ya kuzungumza. 

(Makofi) 

 

Mheshimiwa Spika, kwa hiyo, jambo hili kwa kweli ni jambo 

muhimu kweli Serikali kuchukua hatua. Hatua ya kwanza ni 

kwamba Serikali iangalie namna ya kuongeza ruzuku ili 

kupunguza bei. Pili ni kupunguza zile tozo ambazo bei 

zinapanda duniani kote, lakini bei zipo kwenye individual 

countries kwa sababu ya kodi ambazo wameziweka. Kwa hiyo, 

sisi kama Serikali, kama nchi tukae chini tuangalie ni kitu gani 

kifanyike kupunguza ukali wa maisha kwa wananchi wetu na 

wananchi hawana namna yoyote ile wanaangalia Serikali yao 

ya Chama cha Mapinduzi, yenye huruma, sikivu iwaondolee 

uchungu wa maisha ya ukali ule ili waendelee kuishi kwa raha 

katika Serikali yao ambayo wanaipenda sana. (Makofi) 

 

Mheshimiwa Spika, ninaunga mkono hoja tunatarajia kwa 

hatua ambayo Serikali imechukua jana kukaa pamoja, wasikae 

vikao virefu, watu wanaendelea kuumia, maneno mengi 

mtaani, waje na suluhu ya dharura ya kusaidia Watanzania ili 

maisha yaendelee.   

 

Mheshimiwa Spika, ahsante sana, naunga mkono hoja ya 

Mheshimiwa Kigua. (Makofi) 

 

SPIKA: Mheshimiwa Grace Tendega. 

 

MHE. GRACE V. TENDEGA: Mheshimiwa Spika, ahsante sana 

kwa kunipa nafasi, mimi naunga mkono hoja ya Mheshimiwa 

Kigua kama alivyoitoa.  (Makofi) 

 

Mheshimiwa Spika, ukiangalia changamoto hii ya mafuta 

tukianzia Machi.  Machi petrol ilikuwa Shilingi 2,459 hii ni kwa Dar 

es Salaam, Aprili ilikuwa Shilingi 2,642 na Mei ilikuwa Shilingi 

3,148, ina maana kumekuwa na ongezeko la asilimia 28.  Ukija 

diesel ilikuwa Shilingi 2,500 natolea kwa Dar es Salaam, Aprili, 

Shilingi 2,644 na Mei Shilingi 3,258 ongezeko la asilimi 30; mafuta 

ya taa ilikuwa Shilingi 1,811 mwezi Machi, Aprili ilikuwa Shilingi 

2,173 na Mei imekuwa Shilingi 3,112.  Sasa hii trend ya 

kuongezeka mafuta kiasi hiki inakwamisha hata maendeleo ya 

Watanzania kwa ukubwa, kwa maana nyingine hili ni janga 

kama lilivyokuwa janga la UVIKO.  (Makofi) 

 

Mheshimiwa Spika, tukiangalia Watanzania asilimia kubwa 

kule vijijini mafuta ya taa ndiyo wanayoyatumia, hii imeleta 

changamoto kubwa wananchi kwa ongezeko la zaidi ya 

asilimia 71 ya mafuta ukiangalia toka Machi mpaka Mei. 

(Makofi) 

 

Mheshimiwa Spika, sasa mimi ninaliona tatizo hili ukiangalia 

wale wananchi waliokuwa wakipanda bodaboda kwa Shilingi 

1,000 hivi sasa hivi ni shilingi 3,000, wale waliokuwa wakipanda 

bajati kwa shilingi 5,00 sasa hivi ni shilingi 1,500 inakwenda hadi 

shilingi 2,000 kwa Mtanzania wa hali ya chini imekuwa ni 

changamoto kubwa sana. (Makofi) 

 

Mheshimiwa Spika, ushauri wangu kwa Serikali, kwa 

sababu kwa sababu nimesema hili ni janga ni kama lilivyokuwa 

la UVIKO tunaweza kukopa pia mikopo ya bei nafuu ikasaidia 

kuweza kupunguza changamoto hii.  (Makofi) 

 

Mheshimiwa Spika, lingine tukiangalia kama tuliweza kutoa 

ruzuku kwa pembejeo, basi tufanye hivyo pia hata kwa sekta hii 

ya mafuta ili tuone jinsi ambavyo wananchi itawapunguzia 

mzigo mkubwa wa kuendesha maisha yao. Unaona wananchi 

wanapata shida, kwa kweli hali ni mbaya.  Usafiri bei 

zimepanda mno na kila mtu anakuja na bei zake, kwa hiyo, 

Watanzania wanapata changamoto kubwa ya mafuta haya 

yalivyopanda. (Makofi) 

 

Mheshimiwa Spika, jambo lingine tuweze kuondoa tozo 

nyingine, tunaweza tukaancha hizi za REA na mambo mengine 

lakini hizi tozo nyingine tuziondoe kwa muda wa mpito, tukikaa 

sawa tutakuja kuona huko mbele. Lakini kwa wakati huu, hizi 

tozo tupunguze ili wananchi waweze kufanya hivyo, lakini 

Serikali kwa kweli ipate muda wa kuyatafakari haya na kuja na 

majibu kwa Watanzania.   

 

Mheshimiwa Spika, tumeona kwa nchi ya Kenya, walitoa 

ruzuku lakini hata jana wameendelea kutoa ruzuku, wametoa 

ruzuku ya shilingi za Kenya bilioni 34.4 ambayo ni sawasawa na 

shilingi bilioni 691.2 za Tanzania.  Hii inawasaidia wananchi wa 

Kenya kuweza kupunguziwa ukali wa Maisha yao. (Makofi) 

 

Mheshimiwa Spika, nakushukuru lakini niombe Serikali kwa 

kweli ikae, itafakari ije na majibu ambayo yatawasaidia 

Watanzania. (Makofi) 

 

SPIKA: Ahsante sana. Mheshimiwa Mageni Kasalali 

atafuatiwa na Mheshimiwa Neema Lugangira, Mheshimiwa 

Shangazi ajiandae. 

 

MHE. KASALALI E. MAGENI: Mheshimiwa Spika, 

nakushukuru. Nami nianze kwa kuunga mkono hoja ya 

Mheshimiwa Kigua na nijielekeze moja kwa moja katika 

kuipongeza Serikali kwa hatua ambazo imeanza kuzichukua. 

 

Mheshimiwa Spika, Mheshimiwa Waziri Mkuu amewaita 

watu, amewaita Viongozi wahusika na ametoa maelekezo ya 

Serikali, nami nishauri kwenye jambo hili la msingi ambalo 

linaathiri maisha ya watu kwa kiwango kikubwa. 

 

Mheshimiwa Spika, unapozungumzia suala la kupanda 

kwa bei za mafuta katika Jimbo la Sumve ni tofauti sana na 

unapozungumzia jambo hili na Dar es Salaam. Watu wa vijijini 

unaposema Mwanza mafuta yanauzwa diesel kwa Shilingi 3,300 

Sumve ujue yanauzwa kwa shilingi 5,000. Kwa sababu watu 

wetu hawana vituo vya mafuta wanakwenda kununua kwenye 

vituo vya mafuta ndiyo wanakwenda kuuziwa huko vijijini, usafiri 

wetu mkubwa ni bodaboda, kwa hiyo, suala la mafuta sisi pia 

watu wa vijijini limetuathiri sana.  (Makofi) 

 

Mheshimiwa Spika, ndiyo maana mchango wangu mimi 

wa moja kwa moja ninaiomba Serikali, katika hatua ambazo 

imeanza kuzichukua jambo la kuondoa tozo za Serikali kwenye 

mafuta ni jambo ambalo haliwezi kuepukwa.  Umefika wakati ni 

lazima sasa tuacha kugeuza mafuta kuwa sehemu pekee ya 

kutafuta fedha. Ni lazima tufikirie njia nyingine kwa huu muda 

hali ya wananchi huko vijijini ni na mijini ni mbaya kwa sababu 

mafuta yapo juu. (Makofi) 

 

Mheshimiwa Spika, kuna jambo hapa nataka pia 

tuliangalia wakati Serikali inajadili na inafuatilia najua ina 

vyombo na ina taratibu zake, suala hili la mafuta mimi 

limenishtua kidogo, kuna bei ya diesel imeizidi bei ya petrol, 

lakini namna ilivyoizidi kwa Tanzania bei ya petrol nilikuwa 

naangalia kwa Dar es Salaam ni karibu Shilingi 110 tofauti ya bei 

diesel na petrol, lakini ukiangalia kwenye soko la dunia tofauti si 

kubwa kiasi hicho.   

 

Mheshimiwa Spika, mimi ninaona bado kuna shida kwenye 

namna ya manunuzi ya hii bidhaa ya mafuta. Hili jambo 

linatakiwa liangaliwe kwa jicho la tatu, inawezekana 

tunazungumza bei kupanda lakini pia kukawa kunakuwepo bei 

kupandishwa. Inaweza ikapanda lakini ikapandishwa visivyo 

kawaida. (Makofi) 

 

Mheshimiwa Spika, naomba pia Serikali iangalie na kwa 

kuanzia vigezo vya namna ambavyo hizi taratibu za manunuzi 

za kupata wazabuni wa kutuletea mafuta zinafanyika.  Kwa 

sababu pia kuna sehemu zinalalamikiwa na humu tulishawahi 

kushauriwa na baadhi ya Wabunge kufikiria njia mbadala 

kuhusu namna ya kununua mafuta, tusilazimishe kiwepo 

chombo kimoja tu cha kununua mafuta. Haya ndiyo madhara 

na inafika wakati namna ya ku-control inakuwa vigumu. 

(Makofi)   

 

Mheshimiwa Spika, hivyo, nashauri kwamba namna ya 

mafuta haya tunayoyatumia, tunayoyalalamikia kupanda bei, 

upo umuhimu wa Serikali mbali na kujadili namna ya kupunguza 

tozo, iangalie namna ya kuona kama kulikuwa kuna utaratibu 

unaofaa uliotumika kwenye namna ya kupata watu wa 

kutuletea haya mafuta kwa sababu ya hizo bei ambazo 

zinamkanganyiko. (Makofi) 

 

Mheshimiwa Spika, nchi yetu... 

 

SPIKA: Muda wako umekwisha Mheshimiwa. 

 

MHE. KASALALI E. MAGENI: Mheshimiwa Spika, nakushukuru 

na naunga mkono hoja. (Makofi) 

 

SPIKA: Ahsante sana.  Mheshimiwa Neema Lugangira 

atafuatiwa na Mheshimiwa Rashid Shangazi, Mheshimiwa Stella 

Manyanya ajiandae. 

 

MHE. NEEMA K. LUGANGIRA: Mheshimiwa Spika, nashukuru 

sana kwa kunipa fursa hii nami naunga mkono hoja ya 

Mheshimiwa Omari Kigua. (Makofi) 

 

Mheshimiwa Spika, napenda kuipongeza sana Serikali kwa 

jitihada za haraka ambazo imeshachukua, lakini naomba 

nasema kwamba jitihada hizi hazitaondoa taharuki iliyopo kwa 

sasa wala kupunguza mtikisiko wa kiuchumi ambao upo. Hivyo, 

ninapenda kuishauri Serikali mambo mawili yafuatayo: - 

 

Mheshimiwa Spika, jambo la kwanza ningependa 

tutambue kuna utofauti wa zile gharama ambazo zinachangia 

kupanda kwa mafuta kwa maana kwamba zipo kodi za Serikali 

na zipo kodi za kitaasisi. Kwa hiyo, mimi ningependa kujielekeza 

katika tozo za kitaasisi. (Makofi) 

 

Mheshimiwa Spika, jambo ambalo napenda kuishauri 

Serikali ni kwamba tukiangalia tozo hizi za kitaasisi gharama 

yake inafikia karibu Shilingi 500. Kwa hiyo, nipendekeza kwa 

Serikali ione naomna gani ya kuondoa tozo hizi za kitaasisi na 

tozo hizi za kitaasisi haziathiri moja kwa moja mapato ya Serikali 

kwa maana ya kodi za Serikali, vilevile hazitagusa zile tozo 

ambazo zipo ringfenced kama maji pamoja na REA kwa 

maana ya umeme vijijini. Jambo hili linawezekana na hata hivi 

karibuni tutakumbuka kwamba Serikali iliondoa Shilingi 100 

katika tozo hizi za mafuta.  (Makofi) 

 

Mheshimiwa Spika, kwa msingi huo huo napenda kuishauri 

Serikali kwa msisitizo mkubwa ione namna gani ambavyo 

itaondoa tozo za kitaasisi ambazo zinakaribia gharama ya 

Shilingi 500. (Makofi) 

 

Mheshimiwa Spika, jambo la pili, natambua kwa kuokoa ... 

 

MHE. SAASHISHA E. MAFUWE: Mheshimiwa Spika, taarifa. 

 

SPIKA: Mheshimiwa Saashisha. 

 

T A A R I F A 

 

MHE. SAASHISHA E. MAFUWE: Mheshimiwa Spika, ahsante 

sana. Ninampa Msemaji Dada yangu Mheshimiwa Neema 

taarifa kwamba, pamoja na tozo hizi za kitaasisi, lakini kuna 

fedha ambazo zipo kwenye madini. Madini ambayo yamekuwa 

yakikamatwa kama faini sasa hivi ni wakati sahihi Serikali iuze, 

iweze kuingiza huku kama sehemu yakusaidia uchumi wetu 

ikiwa ni pamoja na zile dhamana zinazowekwa mahakamani, 

sasa hivi ziletwe ziingie huku.  (Makofi) 

 

SPIKA: Mheshimiwa Saashisha anayepewa taarifa yupo 

nyuma yako hapo.   

 

MHE. SAASHISHA E. MAFUWE: Mheshimiwa Spika, aahaa!  

SPIKA: Haimaanisha uengee naye, ongea na 

mimi.(Kicheko) 

 

MHE. SAASHISHA E. MAFUWE: Mheshimiwa Spika, lakini la 

mwisho, fedha zile za CSR ambazo zinatolewa na Taasisi 

tunaweza tukaamua mwaka mmoja zote tuzichukue ziingie 

humu ziweze kutusaidia, ahsante sana. (Makofi) 

 

SPIKA: Mheshimiwa Neema Lugangira, unaipokea taarifa 

hiyo.  

 

MHE. NEEMA K. LUGANGIRA: Mheshimiwa Spika, nashukuru 

sana naipokea taarifa hiyo. 

 

Mheshimiwa Spika, naendelea kusisitiza na kurudi palepale 

kujielekeza kwamba Serikali ione namna gani ya kuondoa tozo 

hizi za kitaasisi ambazo zinakaribia Shilingi 500 na jambo hili 

linawezekana na linaweza kufanyika kwa uharaka. (Makofi)  

 

Mheshimiwa Spika, ushauri wangu wa pili kwa Serikali ni 

kwamba natambua baada ya tozo hizi za kitaasisi kuondolewa 

taasisi hizi zitakuwa na mapato mapungufu. Hivyo, Serikali 

itafute fedha za kuweza kutoa ruzuku au subsidy kwa hizi taasisi. 

Moja ya njia ambayo Serikali inaweza ikafanya ni kwa kuitisha 

vikao vya dharura na mashirika ya fedha yanayotudai yaani 

creditors wetu ili kujadiliana nao namna gani ambavyo 

tutaweza kupata kipindi maalum cha kutolipa yale makato ya 

mwezi. Tuweze kufanya loan repayment re-scheduling jambo 

ambalo linakubalika na katika majadiliano hayo Serikali iweze 

pia kuhakikisha ya kwamba kutakuwa hakuna penalty za aina 

yoyote.  (Makofi) 

 

Mheshimiwa Spika, kwa mantiki hiyo, endapo tutafanikiwa 

katika jambo hilo basi ile fedha ambayo kila mwezi Serikali hivi 

sasa inatumia kulipa makato ya hii mikopo tuliyonayo ambayo 

ni takriban Bilioni 600 mpaka Bilioni 800 kila mwezi, fedha hiyo 

Serikali itaweza kutumia kuleta kwenye uchumi kama subsidy ili 

kupunguza makali ya kiuchumi na wananchi wote kwa ujumla 

tuweze kupata ahueni kutokana na janga hili la kiuchumi tulilo 

nalo. (Makofi) 

 

Mheshimiwa Spika, baada ya kusema hayo, naamini 

kabisa Serikali sikivu ya Chama cha Mapinduzi chini ya 

Mheshimiwa Rais Samia Suluhu Hassan, itachukua ushauri wa 

Wabunge kwa uzito mkubwa na itaweza moja, kutoa tozo hizi 

za kitaasisi ili kupunguza gharama za mafuta. Pili, kuitisha 

mikutano ya dharura na mashirika ya kifedha yanayotudai ili 

kuona namna gani ambavyo tutaweza kufanya loan 

repayment scheduling. (Makofi) 

 

Mheshimiwa Spika, baada ya kusema hayo nashukuru 

sana kwa fursa hii, naunga mkono hoja. (Makofi) 

 

SPIKA: Ahsante sana. Mheshimiwa Rashid Shangazi 

atafuatiwa na Mheshimiwa Stella Manyanya, Mheshimiwa Festo 

Sanga ajiandae. 

 

MHE. RASHID A. SHANGAZI: Mheshimiwa Spika, nakushukuru 

kwa nafasi hii. Nami naomba kwanza niunge mkono hoja ya 

Mheshimiwa Omari Kigua kwa namna ambavyo hali ipo huko 

mtaani ni lazima sasa Wabunge tunao wajibu wa kuishauri 

Serikali kuona namna bora sana ambayo tunaweza ikatusaidia 

kutoka katika jambo hili.  (Makofi) 

 

Mheshimiwa Spika, wote tunakubaliana kwamba miongoni 

mwa sababu ambazo zinachangia ongezeko hili la mafuta ni 

sababu za nje, lakini sisi kama nchi lazima tutafuta maeneo ya 

matumaini kwa watu wetu kwa sababu Serikali hii ni yao na 

imeahidi kuwatumikia, kwa hiyo, ni vyema itakatafuta namna 

bora ya kuweza kuondoa changamoto hizi.  (Makofi) 

Mheshimiwa Spika, katika eneo ambalo ningeshauri 

kwanza ni sisi kwa mwezi matumizi yetu ya ndani ya mafuta ni 

kama lita Milioni 300, hiki ni kiasi ambacho tunakitumia ndani 

japo uagizaji tunafika mpaka kwenye lita Milioni 600 lakini haya 

mengine yanakwenda nje ya nchi.  

 

Mheshimiwa Spika, ningependa kuishauri Serikali kwamba 

katika eneo hili tungekuja na mpango wa stabilization fund 

ambayo itakwenda ku-stabilize bei ya mafuta. Maana yake 

Serikali ije iombe kibali kwa Bunge, wakakope japo bilioni 300 

kwa maana kwamba angalau kila lita moja ya mafuta 

tuiwekee ruzuku ya shilingi 1,000 ili mafuta haya yaweze kushuka 

bei.  (Makofi) 

 

Mheshimiwa Spika, hii itatusaidia kwamba hatutakwenda 

kugusa hizi tozo pamoja na kodi nyingine zilizopo pale, kwa 

sababu hizi tozo zilikuwepo miaka sita iliyopita na hazijawahi 

kuwa tatizo. Kwa hiyo, leo siyo kwamba kwa kuwa mafuta 

yamepanda bei tatizo ni hizi tozo, hizi tozo zinatusaidia maeneo 

megine kama kupeleka umeme vijijini, barabara, maji na 

kadhalika. Kwa hiyo, ni lazima kuje na maarifa mengine ya 

ziada ambayo yataendelea kuhakikisha kwamba tozo 

zinaendelea kuwepo ili miradi ya maendeleo iendelee 

kufanyika kwa sababu ni wajibu wa Serikali kupeleka miradi ya 

maendeleo. 

 

Mheshimiwa Spika, bila kufumua bajeti ya Serikali ambayo 

imeshapita kupitia hizo tozo, solution hapa ni kuja na price 

stabilization fund, tuweke ruzuku katika kila lita moja ya mafuta 

tunaweza tukajipa kipindi cha miezi mitatu mitatu, kwamba 

labda miezi mitatu hii tutazame, tu-pump shilingi bilioni 300 

katika mwezi wa kwanza wa uagizaji, mwezi wa pili, lakini 

baadaye tuangalie na hali huko duniani inaendelea vipi. Hilo ni 

jambo la haraka ambalo Serikali linaweza likalitazama. (Makofi) 

 



5 MEI, 2022 

73 
 

Mheshimiwa Spika, eneo la pili, jana kulikuwa na kikao kizuri 

sana ambacho Mheshimiwa Waziri Mkuu alikiitisha, 

tunampongeza kwa jitihada hizi, lakini katika kutazama sana 

pale sikumuona Waziri wa Viwanda na Biashara na mimi 

naamini yeye ndiye mwathirika mkubwa sana katika eneo hili, 

kwa sababu hapa eneo ambalo tunalizungumza zaidi ni 

kwenye usafiri, lakini tunasahau eneo muhimu sana la uzalishaji. 

 

 Mheshimiwa Spika, huko kuna viwanda ambavyo vinatumia 

mafuta haya haya kuzalisha bidhaa maana yake bila 

kuangalia eneo hili la price stabilization fund, mfumuko wa bei 

kwenye baadhi ya bidhaa utakuwa mkubwa sana na 

wananchi hawataweza kuhimili hiyo hali. Kwa hiyo, niombe 

sana Mheshimiwa Waziri Mkuu pamoja na Serikali kwa ujumla 

kwamba ni vizuri sana katika hatua hii kumshirikisha kwa dhati 

kabisa Waziri wa Viwanda na Biashara ili aweze kuangalia sekta 

hii yote ya kibiashara na viwanda kwa ujumla wake. (Makofi) 

 

 Mheshimiwa Spika, mwisho lakini sio kwa umuhimu...  

 

(Hapa kengele ililia kuashiria kwisha kwa muda wa 

Mzungumzaji) 

 

 SPIKA: Muda wako umekwisha Mheshimiwa, ahsante sana. 

 

 MHE. RASHID A. SHANGAZI: Mheshimiwa Spika, ahsante na 

naunga mkono hoja.  (Makofi) 

 

 SPIKA: Mheshimiwa Mhandisi Stella Manyanya, atafuatiwa 

na Mheshimiwa Festo Sanga na Mheshimiwa Twaha 

Mpembenwe ajiandae. 

 

 MHE. ENG. STELLA M. MANYANYA:  Mheshimiwa Spika, 

ahsante sana kwa kunipa nafasi hii.  Nianze kuunga mkono hoja 

ya Mheshimiwa Kigua kwamba tatizo hili la mafuta ni kubwa na 

lina athari kubwa kwenye uchumi wetu.  (Makofi) 

 

 Mheshimiwa Spika, nianze kusema kwamba, kwanza 

naipongeza michango mbalimbali ya Waheshimiwa Wabunge 

waliotangulia, lakini niseme tu kwamba hatua zozote 

tutakazozichukua zisiende kuleta athari katika ile mikataba 

ambayo tumeshaingia na wakandarasi wetu katika maeneo 

mbalimbali hususan katika maendeleo ambayo tayari 

tulishajipangia, REA ikiwa ni mojawapo.  (Makofi) 

 

 Mheshimiwa Spika, nasema hivyo kwa sababu tayari 

walishaingia mikataba na kwa sababu kazi lazima zifanyike, 

pale utakaposema kwamba simamisha fedha labda ya tozo 

mahali fulani ina maana utakuwa unasimamisha ule mradi, 

unless kama tutakuwa na uwezekano wa kutoa fedha kutoka 

maeneo mengine na kupeleka huko kama ambavyo 

imesemwa bajeti tayari ilishawekwa.  

 

 Mheshimiwa Spika, kulikuwa na suala ambalo tulimsikia 

Mheshimiwa Waziri, kulikuwa na jitihada ya kwenda kuongea 

moja kwa moja na wale wazalishaji wa mafuta ili tuweze 

kuyapata kwa bei ambayo ni rahisi au wao kutuuzia moja kwa 

moja, huo mpango sijajua ulifikia wapi.  La pili ninaloliona ni 

kwamba suala la uadilifu na lenyewe lazima tulipigie kelele.  

(Makofi) 

 

 Mheshimiwa Spika, Mheshimiwa Tabasam alizungumza siku 

ile hapa hatuna uhakika, lakini tunasema iko haja ya kufuatilia 

anapolia mtu yawezekana kuna jambo, iko haja ya kufuatilia ili 

tuone kwamba taratibu tulizojiwekea zinakwenda sawasawa. 

(Makofi) 

 

 Mheshimiwa Spika, jambo lingine niseme tu kwamba athari 

hizi za mafuta tumeziongelea zaidi kwa ujumla wake. Siku za 

nyuma tulikuwa na taasisi ambazo zilikuwa zinapanga bei ya 

bidhaa mbalimbali, sasa hivi ikiongezeka lita moja kwa Sh.100 

au Sh.200, kila mtu anapandisha bidhaa mara mbili au mara 

tatu, huko ndiko wanakoumia wananchi zaidi. Kwa nini huko 

tumekuacha kunakwenda kiholela? 

 

 Mheshimiwa Spika, nimeangalia bei ya bati iliyokuwa 

inauzwa Sh.19,000 sasa hivi Sh.28,000 gauge 30; ukienda 

kwenye mafuta hivyo hivyo.  Kwa hiyo, kuna maeneo 

tumeacha kuyasimamia ipasavyo, pamoja na haki ya 

wafanyabiashara kuweka bei ambayo ni bei huria, lakini… 

(Makofi) 

  

 MHE.  KABULA E. SHITOBELO:  Mheshimiwa Spika, Taarifa.  

 

 MHE. ENG. STELLA M. MANYANYA: …iko haja ya kufuatilia 

upatikanaji wa bei hizo.  

 

 SPIKA: Mheshimiwa Stella Manyanya kuna taarifa kutoka 

kwa Mheshimiwa Kabula. 

 

 MHE. KABULA E. SHITOBELO: Mheshimiwa Spika, ahsante 

napenda tu kumwambia kwamba tozo zinazoongelewa ni zile 

ambazo hazitaathiri mapato ya Serikali. (Makofi) 

 

 SPIKA: Mheshimiwa Stella Manyanya unaipokea Taarifa 

hiyo? 

 

 MHE. ENG. STELLA M. MANYANYA: Mheshimiwa Spika, 

naomba nisimjibu.   

 

 Mheshimiwa Spika, niseme tu kwamba, kimsingi tozo zote 

ambazo zipo kwenye mafuta ziliwekwa kwa sababu na ndio 

maana tunaona kwamba namna ya kusaidia watu waweze 

kuendelea na mfumo ule wa kupata maendeleo tuliyojipangia, 

lakini pia kuhakikisha hatukwami. Kuna kupunguza matumizi 

yasiyo ya lazima hiyo ndio ambalo naungana nalo. (Makofi) 

 

 SPIKA: Mheshimiwa Manyanya kuna taarifa nyingine kutoka 

kwa Mheshimiwa Khadija Taya. 

 

T A A R I F A  

 

 MHE. KHADIJA S. TAYA: Mheshimiwa Spika, nataka nimpe 

taarifa mzungumzaji kwamba, leo mabasi ya Shabiby 

yameongeza bei kutoka VIP shilingi 35,000 mpaka shilingi 45,000 

na mabasi yale ya kawaida shilingi 22,000 ni shilingi 28,000, kwa 

hiyo hali ni mbaya Waheshimiwa.  (Makofi) 

 

 SPIKA: Sasa ngoja, ngoja, kabla sijaleta hiyo taarifa ili 

uipokee au hapana hayo mabasi yametajwa mahususi, lakini 

nadhani bei za mabasi zimetangazwa kwa mabasi yote. Kwa 

hiyo, tusije tukajikuta hapa kwamba tunazungumzia kampuni 

moja kana kwamba kampuni nyingine bei ziko kawaida. Bei 

mabasi yote yametangazwa na chombo chetu cha Serikali 

kinachoangalia bei za vyombo vya usafiri. Kwa hiyo tusije 

tukajikuta kwamba tunazungumzia kampuni moja hapa ya 

mabasi, mabasi yote yametangaziwa bei mpya.  Mheshimiwa 

Stella Manyanya.  (Makofi) 

 

 MHE. ENG. STELLA M. MANYANYA: Mheshimiwa Spika, 

ahsante kwa kunisaidia eneo hilo.  

 

 Mheshimiwa Spika, ninachosisitiza ni nini, tupo katika vita 

vya kiuchumi na jambo hilo la vita vilivyotokea huko kulikotokea 

duniani kuna wengine wananufaika humo humo kwa wao sasa 

kuwa ma-supplier wa mafuta katika nchi nyingine.  Matokeo 

yake tunazuiliwa mafuta yasitoke maeneo fulani au vikwazo 

vinawekwa sehemu nyingine, lakini kuna wengine ambao 

wananufaika na mfumo huo kwa sasa hivi.  Hilo suala pia liko 

kidunia na dunia tunaomba ituelewe sisi tupo katika kukuza 

uchumi wetu sasa hivi, wenzetu wameshatangulia, lakini kila 

vikwazo vinavyowekwa vinaumiza nchi hizi ambazo 

zinaendelea sasa hivi. Kwa hiyo, lazima tutupie na jicho huko 

kwa hiyo mimi nasema kwa ujumla wake dunia hii kwa sababu 

tunaongea live inatusikia tunaumizwa katika nchi 

zinazoendelea.  (Makofi) 

 

 MHE. ABEID R. IGHONDO: Mheshimiwa Spika, Taarifa. 

 

 MHE. ENG. STELLA M. MANYANYA: Mheshimiwa Spika, 

ahsante sana na naunga mkono hoja, lakini iko haja ya 

kufuatilia kwa karibu kuona kwamba bei za bidhaa mbalimbali 

zinasimamiwa vizuri na mafuta tutafute fedha itakayopatikana 

kupitia vyanzo vingine, lakini tozo za msingi… 

 

 SPIKA: Sasa kwa sababu unaendelea kuongea basi 

Mheshimiwa Ighondo, Taarifa.  (Makofi/Kicheko) 

 

 MHE. ABEID R. IGHONDO: Mheshimiwa Spika, nashukuru. 

Nilitaka kumpa taarifa mzungumzaji kwamba, pamoja na 

sababu za kidunia, lakini sisi tunazungumzia dharura iliyopo 

mbele yetu kama Taifa kwa sababu zetu za ndani tuchukue 

hatua za makusudi hasa kwenye tozo ambazo sio za lazima, 

ambazo haziwezi kuathiri masuala yetu ya maendeleo ili 

kunusuru uchumi wetu pamoja na kushusha hali ya maisha kwa 

wananchi wetu. (Makofi) 

 

 SPIKA: Haya Mheshimiwa Stella Manyanya unaipokea 

taarifa hiyo? 

 

 MHE. ENG. STELLA M. MANYANYA: Mheshimiwa Spika, hii 

siipokei kabisa, kwa sababu tumefahamishwa kwamba 

changamoto mojawapo inayosababisha haya tuliyofikia ni 

hivyo vita vilivyoko huko kwenye mataifa.  Kwa hiyo lazima tu-

deal na sababu zinazosababisha, kwa hiyo pamoja na hayo ya 

kupunguza, haya ni matokeo ya athari zinazoendelea huko 

duniani. Tunasema kwamba hao wanaoweka hivyo vikwazo, 

hao wanaosema hili lisifanyike wakati wenyewe pia 

wanafanikisha kupeleka bidhaa zao maeneo mengine 

wanatuua nchi zinazoendelea.  (Makofi) 

 

 SPIKA: Ahsante sana.  Mheshimiwa Festo Sanga atafuatiwa 

na Mheshimiwa Twaha Mpembenwe na Mheshimiwa Zahor Haji 

ajiandae. 

 

 MHE. FESTO R. SANGA: Mheshimiwa Spika, ahsante sana 

kwa kunipa nafasi.  Nianze kwanza kwa kuunga hoja mkono.  

Hoja hii ni hoja mahususi na nadhani matumaini kubwa ya 

Watanzania yalikuwa ni jinsi gani Bunge litajadili hili jambo na 

kwa kweli nimefurahishwa kwamba tumepewa nafasi ya 

kulijadili jambo hili mahususi kwa ajili ya Taifa letu na ni la 

dharura. 

 

 Mheshimiwa Spika, kwa kweli hali ya wananchi huko nje ni 

mbaya sana.  Leo ninavyozungumza wananchi wangu wa 

Makete wananunua mafuta kwa bei ya Sh.3,400 mpaka 

Sh.3,500 na kwenye vidumu wanakaribia karibu Sh.4,600 na 

kuendelea.  Hali ya wananchi wetu ni mbaya na bahati mbaya 

sana suala la mafuta lina athari nyingi za kimnyororo kwenye 

maisha ya wananchi.  Suala la mafuta sio kama jambo dogo, ni 

jambo kubwa ambalo linaathiri kuanzia maisha ya mtu wa chini 

kabisa hadi mtu wa mwisho. (Makofi) 

 

 Mheshimiwa Spika, niiombe Serikali, hata kama tuko kwenye 

mazungumzo, kwenye vikao tunavyoendelea navyo, hili jambo 

ni la dharura lazima tulichukue katika udharura wake. Kwenye 

hizi kodi na tozo ambazo tunazizungumza, bei ya mafuta 

duniani hadi yanafika Dar es Salaam ni Sh.1,162 kwa lita, lakini 

msalaba na mnyororo wa kodi zilizoko na tozo zilizoko kwenye 

mafuta ni zaidi ya shilingi 1,300, yaani bei ya mafuta duniani ni 

ndogo kuliko mnyororo wa kodi tulizonazo nadhani za nchi.  

(Makofi) 

 

 Mheshimiwa Spika, kwa hiyo, mimi niombe Serikali ione 

umuhimu wa kuzipunguza hizi tozo ambazo hazina umuhimu 

kwenye maisha ya Watanzania. Kwa sababu hata tukifanya vipi 

tukasema bei ya mafuta shilingi 1,000 kwa lita lakini kama huu 

mnyororo hapa wa hizi tozo TBS, TASAC, EWURA...  (Makofi) 

 

 MHE. KENNETH E. NOLLO: Mheshimiwa Spika, Taarifa. 

 

 SPIKA: Mheshimiwa Sanga kuna taarifa kutoka kwa 

Mheshimiwa Nollo. 

 

 MHE. KENNETH E. NOLLO: Mheshimiwa Spika, nataka tu 

nimpe taarifa mzungumzaji badala ya kutumia mifano ya mbali 

sana kwa nchi zingine, tofauti tuna Zanzibar hapo Zanzibar lita 

ni Sh.2,600 na huku iko hivyo.  Kwa hiyo, tutumie tu ka-treatment 

ka Zanzibar hapo ili tuweze ku-rescue situation ambayo ni nchi 

moja.  Ahsante sana.  (Makofi) 

 

 SPIKA: Mheshimiwa Festo Sanga unaipokea taarifa hiyo? 

 

 MHE. FESTO R. SANGA: Mheshimiwa Spika, naipokea na hili 

ndio maana nalisisitiza, hizi tozo ambazo zipo kwenye mafuta 

zingepunguzwa.  Nataka tujenge msingi kwa mfano EWURA, 

wako kwenye maji, wako kwenye umeme, wako na maeneo 

mengine; EWURA wangeondolewa mle kwa sababu kwa kipindi 

hiki, kwa udharura huu, hawana haja TASAC wangepunguziwa 

lakini hizi excise duty kwenye kodi karibu shilingi 400 

zingepunguzwa hizi zote ili tuweze ku-rescue hali ya nchi 

kwenye Taifa letu.   

 Mheshimiwa Spika, kwa upande mwingine nazungumzia 

tupate mkopo popote pale kwa ajili ya kuweka ruzuku kwenye 

mafuta ili yaweze kupungua.  Kwa sababu tukiendelea kuacha 

hali hii na kwa jinsi tunavyofanya projection inawezekana 

mbele mafuta yakazidi kupanda bei, tutasema nini kwa 

Watanzania.  Ni vyema tukaanza ku-rescue kwa uharaka zaidi 

hali hii kwa kutafuta fedha mahali pengine tukaweka kwenye 

mafuta, Watanzania wakarudi kwenye hali ya kawaida, nauli 

zitashuka, bodaboda sasa hivi huko nje ukiangalia hata bei 

zimepanda, yaani hali sio nzuri kwa wananchi huko nje. (Makofi) 

 

 Mheshimiwa Spika, tuiombe Serikali, hatua zinachukuliwa 

ikiwemo ya kusaidia kuongeza watu wanaoagiza mafuta nje, 

lakini kwa wakati huu na Mheshimiwa Rais anaupiga mwingi na 

tunaamini hili atalipiga mwingi kuhakikisha kwamba tunapata 

fedha ya kuweka ruzuku kwenye mafuta ili bei ishuke.  

 

 Mheshimiwa Spika, nilikuwa na hayo tu kwamba Serikali 

ichukue hatua hiyo kuhakikisha kwamba tunashusha bei 

kwenye mafuta.  (Makofi) 

 

 Mheshimiwa Spika, ahsante.  (Makofi) 

 

 SPIKA: Ahsante sana.  Mheshimiwa Twaha Mpembenwe 

atafuatiwa na Mheshimiwa Zahor Mohamed Haji na 

Mheshimiwa Ezra Chiwelesa ajiandae. 

 

 MHE. TWAHA A. MPEMBENWE: Mheshimiwa Spika, 

nakushukuru kwa kunipa nafasi ili kuweza kuchangia hoja hii ya 

msingi zaidi iliyopo mbele yetu.  Awali ya yote niseme naunga 

mkono hoja, lakini la pili nashukuru jitihada ambazo tayari 

zimeshachukuliwa na Serikali katika kuweza kuangalia jinsi ya 

kuweza kutatua tatizo hili.   

 Mheshimiwa Spika, kwenye uchumi kuna tools maalum 

ambazo huwa zinatumika kwenye kuweza ku-regulate uchumi 

wa nchi. Kuna kitu kinaitwa monetary policy na kuna kitu 

kinaitwa fiscal policy sasa kwa interest ya muda mimi nilikuwa 

naomba niizungumzie hii fiscal policy kwa kifupi sana.  (Makofi) 

 

 Mheshimiwa Spika, kwanza nimshukuru sana Waziri 

Mheshimiwa January Makamba mdogo wangu big up na hii 

inanikumbusha sana kauli ya Mzee Kikwete anaposema 

kwamba big brain lazima tuweze kuzipa nafasi yake.   

 

 Mheshimiwa Spika, kulikuwa na wazo la tozo ile la kusema 

Sh.100 tunaipunguza ili kuweza kuangalia hali kidogo ya mafuta 

itakavyokuwa, lakini for some reasons the situation was very 

ballistic, kwa hiyo kukawa na interpretation tofauti. Sasa hapa 

kwenye fiscal policy ndio sehemu ambayo sasa Serikali 

inapaswa ipafanyie kazi ya msingi. Wabunge wenzangu 

wamezungumzia suala hapa la kwenda kukopa, lakini naomba 

nitoe ushauri kwa Serikali naishauri Serikali isiende kukopa kwa 

ajili ya kutatua tatizo hili, no.  (Makofi) 

 

 Mheshimiwa Spika, ninachoomba kuwashauri Serikali ni 

kwamba, tozo zilizopo katika mafuta zipo takribani 23 tozo moja 

tu la Sh.100 ambayo ilikuwa imetolewa, najua kilikuwa kina 

athari na sisi bajeti yetu ni cash budget system kwamba 

tunakusanya halafu tunatumia na hizi tozo tayari 

tumeshaziweka katika mahesabu yetu kwamba tunakwenda 

kuzitumia. Sasa ushauri wangu kwa Serikali ni lazima tuangalie 

vyanzo vipya vya mapato.  Nilitoa mfano hapa mwaka jana 

kwamba twendeni tukaangalie jinsi gani ya kuweza kuwa na 

kitu kinaitwa TVA License viewers wa TV wako wengi sana na ni 

chanzo cha mapato kinachojitegemea.   

 

 Mheshimiwa Spika, leo mama anakwenda kukopa fedha 

kwa ajili ya kuweza kuleta mambo ya maendeleo ndani ya 

nchi, tumeona mambo ya madarasa, tumeona vituo vya afya 

na hili vilevile tumwombe Mheshimiwa Rais kwenda kukopa?  

Nasema tu kwa Wabunge wenzangu, mawazo yangu ni 

kwamba tuangalie vyanzo vipya vya mapato.  Hapa ndipo 

sasa Wizara ya Fedha inapaswa iangalie nini cha kuweza 

kufanya, ndio maana tuna kitu tunaita Wizara ya Fedha na 

Mipango. Hizi brain kubwa kubwa za late kina Profesa Ngowi 

ziko wapi.  Huu ndio wakati muafaka sasa wa kuangalia kipi 

kinaweza kufanyika kwenye fiscal policy, pale ambapo kuna 

gap ya fedha tunazozitoa kwenye tozo…  (Makofi) 

 

 MHE. ESTHER N. MATIKO:  Mheshimiwa Spika, Taarifa. 

 

 SPIKA: Mheshimiwa Mpembenwe kuna taarifa kutoka kwa 

Mheshimiwa Matiko. 

 

 MHE. ESTHER N. MATIKO:  Mheshimiwa Spika, nakushukuru 

sana, nataka nimpe taarifa tu mzungumzaji kwamba, hapa 

tunaongelea jambo la dharura kuweza ku-rescue hii situation ya 

mafuta, anapendekeza vyema anasema kwamba, tuangalie 

vyanzo vipya vya mapato ambavyo itategemea mpaka 

tunamaliza Bunge la Bajeti. Sasa hiyo inakuwa haina udharura 

wowote ule, ukipendekeza chanzo kipya cha mapato sasa hivi 

lazima kije hapa Bungeni tukiidhinishe na kitakuja kupitishwa 

kwenye Sheria ya Fedha ambayo tunaitengeneza mwaka huu. 

Kwa hiyo, ni jambo la dharura tunaomba ujielekeze vyema.  

(Makofi) 

 

 SPIKA: Mheshimiwa Twaha Mpembenwe. 

 

 MHE. TWAHA A. MPEMBENWE: Mheshimiwa Spika, uchumi 

ninaouzungumza hapa ni uchumi wa hali ya juu sana, too 

advanced to be understood by ordinary individual.  (Makofi) 

 Mheshimiwa Spika, tunapozungumza kutoa tozo maana 

yake ni nini Serikali, Wizara ya Fedha na Mipango sasa ni wakati 

muafaka wa kuweza kuangalia kama tuliweza kusema 

kwamba tumetoa Sh.100 tukawa na deficit ya shilingi bilioni 30 

tunajaribu kuangalia where are we going to get that money 

from? Tunapoweza kujua kwamba wapi tunakwenda kuipata 

hiyo fedha, ndio pale tunakuja na tafsiri sasa fiscal policy 

inakwenda kufanya kazi na kwa tafsiri hii hii maana yake ni nini, 

tusiwe tunakwenda kwenda tu katika kukopa kopa, 

tunakwenda kukopa ndio sawa, kuna mambo ya kwenda 

kufanyika kwa ajili ya kukopa, lakini kuna technics za kiuchumi 

ambazo inabidi sasa ziweze kufanyika na the brain inayoweza 

kutumika ni Wizara ya Fedha.   

 

 Mheshimiwa Spika, nimezungumza hapa suala vile vile la 

mambo ya monetary policy, hili ni suala ambalo linajitegemea 

tofauti, lakini Waheshimiwa Wabunge wenzangu sidhani kama 

tumeweza kuligusa kwa undani zaidi...  (Makofi) 

 

 MHE.  AGNES M. MARWA: Mheshimiwa Spika, Taarifa. 

 

 SPIKA: Mheshimiwa Mpembenwe kuna taarifa kutoka kwa 

Mheshimiwa Agnes Mathew Marwa. 

 

 MHE. AGNES M. MARWA: Mheshimiwa Spika, napenda 

kumpa taarifa mzungumzaji kwamba ni kweli suala la kukopa 

kwa sasa hivi kwa suala hili la dharura kwanza kukopa ni 

process, lakini pia ni kuhamisha tatizo kutoka sehemu moja 

kwenda sehemu nyingine ambao mzigo huo huo utarudi kwa 

wananchi. Ijapokuwa kukopa ni suala zuri, lakini sasa kwa 

sababu hili ni suala la dharura basi tuangalie jinsi tu ya kuondoa 

hizo tozo chefuchefu ambazo zitasaidia kwa sasa hivi kwa suala 

la dharura.  (Makofi) 

 SPIKA: Mheshimiwa Agnes nadhani Mheshimiwa 

Mpembenwe alisema yeye haungi mkono hilo eneo la mkopo. 

Sasa ni kwamba unampa taarifa au unamuunga mkono 

kwenye hoja yake kwamba yeye hakubaliani na hoja ya 

kwamba nchi ikope? 

 

 MHE. AGNES M. MARWA:  Mheshimiwa Spika, namuunga 

mkono. 

 

 SPIKA: Mheshimiwa Twaha Mpembenwe. 

 

 MHE. TWAHA A. MPEMBENWE: Mheshimiwa Spika, ndio 

maana huyu ni kada mzuri wa Chama cha Mapinduzi, 

napokea taarifa.  

 

 Mheshimiwa Spika, kwa hiyo, ninachotaka kusema tu ni 

kwamba Serikali sasa, Wizara ya Fedha na Mipango ni wakati 

muafaka sasa wakae kitako na kuweza kuangalia vyanzo vipi 

tunakwenda kuvitumia ili kuweza ku-rescue situation. Kwa tafsiri 

hiyo hiyo maana yake ni nini?  Narudia kusema kwamba 

Mheshimiwa January wazo lake lilikuwa zuri sana, lakini 

hakuweza kueleweka, it was too advanced, probably the 

procedures hazikuwa za kufuatwa the way it should be lakini at 

the end of the day twendeni tukaondoe hizi tozo zilizopo. Tozo 

23 katika suala zima la mafuta this is absolutely ridiculous.  

(Makofi) 

 

 Mheshimiwa Spika, naona kengele imegonga, naunga 

mkono hoja, lakini tusiende kukopa Wizara ya Fedha wakae 

kitako.  (Makofi) 

 

 SPIKA: Ahsante sana.  Mheshimiwa Zahor Mohammed Haji 

atafuatiwa na Mheshimiwa Ezra Chiwelesa na Mheshimiwa 

George Simbachawene ajiandae. 

 MHE. ZAHOR MOHAMMED HAJI: Mheshimiwa Spika, 

nakushukuru.  Naomba kuongea kwa ufupi; la kwanza tupo 

kwenye kitu tunaita crisis management. (Makofi) 

 

 Mheshimiwa Spika, naunga mkono hoja ya Mheshimiwa 

Mbunge, tatizo letu tunataka wananchi wa-feel kwamba 

Bunge linafanya kazi yake na Serikali inatusikiliza kwenda 

kulifanyia hili.  Naomba tufanye yafuatayo, kwa sababu tunajua 

chanzo cha tatizo na tunajua tutokee wapi; kuna tozo, kuna kila 

kitu; watu wanasubiri majibu, ningeomba Serikali kwa haraka 

iwezekanavyo; tutazungumza mpaka asubuhi hapa hatutafikia 

mahali isipokuwa Serikali waje na jawabu tunatokaje hapa ili 

kupunguza maumivu ya wananchi. (Makofi) 

 

 Mheshimiwa Spika, wamezungumza huko vita, kitu gani, 

hatuna tatizo, lakini vita ni opportunity, kwa hiyo huko mbele ya 

safari tutajua nini cha kufanya, lakini leo tunawaomba sana 

Serikali njooni na majibu, sasa hivi nini kinafanyika, tupunguze 

tension ya wananchi ili maisha yarudi kama kawaida. (Makofi) 

 

  Mheshimiwa Spika, nakushukuru sana.  (Makofi) 

 

  SPIKA: Ahsante sana.  Mheshimiwa Ezra Chiwelesa 

atafuatiwa na Mheshimiwa George Simbachawene na 

Mheshimiwa January Yussuf Makamba ajiandae.  

 

 MHE. ENG. EZRA J. CHIWELESA: Mheshimiwa Spika, 

ahsante sana kwa kunipa nafasi nami pia. Ni-declare tu 

kwamba naunga mkono hoja na ninampongeza sana mtoa 

hoja. (Makofi)  

 

Mheshimiwa Spika, nadhani kwa sababu mengi 

yameshaongelewa, nitaongea kwenye mambo kama mawili 

au matatu. Cha kwanza ni tozo. Nimejaribu kupitia huku na hoja 

yangu ilikuwa tozo zisifutwe, lakini tujaribu kuona jinsi ya 

kuzipunguza, kwa sababu haiwezekani nchi iko kwenye crisis, 

mwezi wa Kumi na Moja mwaka 2021 au mwezi wa Kumi au 

wherever huko nyuma TBS walikuwa wanapata Shilingi moja au 

Shilingi mbili na sasa wanaendelea kupata pesa ile ile. Kwa 

hiyo, nilikuwa naomba kwanza tupunguze even by 50%. 

Tukiweza ku-cut down by 50% watu waelewe kwamba nchi iko 

kwenye crisis, wananchi wanaumia, nchi inaumia, Mheshimiwa 

Rais naye anahangaika; kwa hiyo, tukiweza kushusha even by 

50% kwenye zile tozo, zitaweza kutusaidia. (Makofi)  

 

Mheshimiwa Spika, pili, nimejaribu kupitia ile calculation; 

najua hata Taifa limepitia wakati mgumu sana. Tunatoka 

kwenye post impact ya Corona, leo tunakuja kwenye mafuta 

pia. Hawa wanaotuletea mafuta hapa in bulk procurement 

wana fixed profit, kwamba wakati wa Corona, kipindi dunia 

imefungwa watu wamejifungia, wao waliendelea kupata faida 

kwenye nchi hii kwa sababu shughuli zetu zliendelea, leo dunia 

inahangaika mafuta yanapanda bei, yeye bado anapata fixed 

profit ile ile. (Makofi)  

 

Mheshimiwa Spika, kwa hiyo, kuna haja ya ku-revisit hizi 

profit zao, kwa sababu kuna financial overhead hapa, kwa 

sababu kulikuwa na financial cost. Yeye kama amekopa, 

financial cost imekuwa calculated hapa. Kwa hiyo, 

tunachohitaji, tuongeenao pia, kwamba wewe mwaka 2021 

umepata faida ya Shilingi 123 kwa lita, sasa hivi hata wewe 

kubali kushuka kwa sababu Taifa hili haliwezi kuendelea 

kuangamia huku wewe ukiwa unatengeneza faida ile ile. 

(Makofi) 

 

Mheshimiwa Spika, kwa hiyo, turudi hata kwao hawa, 

kipindi tunayaangalia haya, kurudi kwa hawa wafanyabisahara 

pia, twende sasa kwenye upande wa Serikali. Najua iko miradi 

ambayo tunakusanya, tunalipa, tunakusanya tunalipa. Kama 

tutaogopa kugusa kwenye sehemu kama za REA, tutaogopa 

kugusa kwenye sehemu za maji; hivi vitu vitapanda bei, kwa 

sababu mafuta yanapopanda bei, costs zikianza kubadilika, 

tutakuwa na variation kubwa. Serikali itaenda kuwalipa tena 

wafanyabiashara… 

 

MHE. GODWIN E. KUNAMBI: Mheshimiwa Spika, taarifa. 

 

SPIKA: Mheshimiwa Chiwelesa, kuna Taarifa kutoka kwa 

Mheshimiwa Godwin Kunambi. 

 

T A A R I F A 

 

MHE. GODWIN E. KUNAMBI: Mheshimiwa Spika, ni kweli 

kwamba tozo zinaathiri moja kwa moja bei ya kupanda kwa 

mafuta, lakini kuna ushindani wa soko. Ushindani wa soko pia 

unaathiri moja kwa moja kwenye kushuka kwa bei. Hivyo, 

nadhani ni vyema sasa Serikali ikaruhusu kuwe na uhuru wa 

kuagiza mafuta na bila ya shaka naamini bei itashuka. (Makofi) 

 

Mheshimiwa Spika, ahsante. (Makofi)  

 

SPIKA: Mheshimiwa Ezra Chiwelesa, unaipokea taarifa 

hiyo? 

 

MHE. ENG. EZRA J. CHIWELESA: Mheshimiwa Spika, 

tumesimamisha Bunge kwa hoja ya dharura. Hayo mambo ni ya 

baadaye, we are talking about now. Hizo idea tutazitoa 

baadaye huko, mambo ya kuanza kuagiza; hii ni dharura. 

(Makofi)  

 

Mheshimiwa Spika, tunapoongea leo, mimi kwangu 

Biharamulo mafuta ni shilingi 3,370. Naongelea Biharamulo mjini. 

Kutoka Biharamulo Mjini kuna wananchi wako kwenye kata 

ambazo zinaenda kilometa 70 kutoka mjini, yule mwananchi leo 

mafuta yako shilingi 4,000 yanaelekea shilingi 5,000; bodaboda 

ndiyo ambulance yao, bodaboda ndiyo usafiri wao. 

Tunapoongea hapa, tuongee hili jambo kama dharura. Hizo 

ideas Serikali itupe nafasi tutatoa mawazo huko baadaye jinsi 

ya kufanya, lakini for now it is an emergency.  

 

Mheshimiwa Spika, tunapoongelea emergency, yaani 

tunataka Serikali isikie leo, kesho jioni au leo jioni tuje na majibu, 

kwamba tumesikia na tumeondoa shilingi 200 mafuta yashuke 

leo. Tukitaka kwenda mwisho wa mwezi, it won’t help us, 

huenda huko vita itakuwa imeisha, mafuta yatakuwa 

yameshuka pia. Hicho ndiyo tunachoendeleanacho. (Makofi) 

 

Mheshimiwa Spika, kwa hiyo, ninachosema ni kwamba, 

twende kwenye hali ya udharura, tuone tunafinya wapi, bei 

zishuke, wananchi wakiamka kesho waamke na tabasamu.  

 

Mheshimiwa Spika, ahsante sana. Naunga mkono hoja. 

(Makofi)  

 

SPIKA: Ahsante sana. Mheshimiwa George 

Simbachawene, atafuatiwa na Mheshimiwa January Makamba 

na mwenye hoja, Mheshimiwa Omary Kigua, ajiandae.  

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, nakushukuru sana kwa kunipa 

nafasi na ninaomba nimuunge mkono kabisa Mheshimiwa 

Kigua kwa hoja yake. Hoja yake iko wazi na ni halisi na 

Watanzania karibu wote wanaguswa na madhara ya upandaji 

wa bei za mafuta, na jambo la dharura huwa linatatuliwa kwa 

njia ya dharura. Kwa hiyo, nataka nikubaliane sana na wote 

wanaozungumza kutatua jambo hili kwa njia ya dharura huku 

tukiendelea na mipango ya muda wa kati na muda mrefu. Kwa 

sasa shida ipo na wananchi wanaumia sasa hivi 

tunavyozungumza. (Makofi) 

Mheshimiwa Spika, nataka niwahakikishie Waheshimiwa 

Wabunge na Watanzania wote kwamba Mheshimiwa Rais 

Samia Suluhu Hassan halali kwa sababu ya jambo hili; 

Mheshimiwa Makamu wa Rais, Dkt. Philip Isdor Mpango halali; 

Mheshimiwa Waziri Mkuu halali; na Waheshimiwa Mawaziri na 

viongozi hatulali kwa sababu jambo hili naamini limetugusa sote 

na ndiyo maana hata Wabunge hamlali. (Makofi)  

 

Mheshimiwa Spika, kwa hiyo, tunapokuwa na jambo kama 

hili, la kwanza ni maelewano kati yetu viongozi, jambo ambalo 

tayari nayaona mafanikio makubwa kwamba Bunge sasa na 

Serikali tunashikamana pamoja kujadili positively namna ya 

kutatua tatizo. Huu ni ushindi wa kwanza. (Makofi) 

 

Mheshimiwa Spika, ndiyo maana jana Mheshimiwa Waziri 

Mkuu kwa maelekezo ya Mheshimiwa Rais, ameitisha kikao cha 

Mawaziri wachache, inawezekana tulikuwa wachache, lakini 

tulijadili jambo hili kwa uzito mkubwa mno na ndiyo maana 

Mheshimiwa Waziri akija atazungumza; na hata ile taarifa 

iliyotokana na kikao kile imezungumza baadhi ya namna 

ambavyo Serikali itachukua mawazo ya Wabunge katika 

kutatua tatizo hili. (Makofi)  

 

Mheshimiwa Spika, lakini… 

 

MHE. NEEMA W. MGAYA: Mheshimiwa Spika, taarifa.  

 

SPIKA: Mheshimiwa Waziri, hapa unachangia kama 

Mbunge. Kwa hiyo, Mbunge anatoa taarifa. (Makofi)  

 

Mheshimiwa Neema Mgaya. 

T A A R I F A 

 

MHE. NEEMA W. MGAYA: Mheshimiwa Spika, ahsante. 

Napenda kumpa taarifa mzungumzaji aliyetoka kuchangia hivi 

punde; kutokana na unyeti wa suala hili na michango 

mbalimbali ya Waheshimiwa Wabunge walioomba suala hili 

litatuliwe kwa uharaka kutokana na unyeti wa jambo hili, haoni 

kwamba kuna umuhimu sasa Bunge liahirishwe ili Serikali ipate 

muda wa kuchakata jambo hili vizuri na ikiwezekana kesho 

asubuhi mrudi na majibu ambayo yatakwenda kuwapa unafuu 

wananchi wetu? (Makofi)  

 

SPIKA: Mheshimiwa Neema hiyo haiwezi kuwa taarifa ya 

Waziri, kwa sababu yeye hana uwezo wa kuahirisha Bunge. Pia 

wakiulizwa; nilimwona Mbunge mwingine naye kauliza maswali 

kama Serikali imjibu. Hapa Serikali inachangia, mwenye hoja ni 

Mbunge. Mheshimiwa Omari Kigua ndio mwenye hoja, ndiyo 

maana atahitimisha yeye. Kwa hiyo, hawa hawawezi kuulizwa 

maswali ya kujibu na hata Mheshimiwa January Makamba 

atakaposimama anachangia, siyo anajibu hoja za Wabunge. 

Msianze kusema haikujibiwa hoja yangu, hapana. Mwenye hoja 

yuko kule na ni Mbunge.  

 

Mheshimiwa Simbachawene, malizia mchango wako.  

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, kama nilivyosema kwamba Serikali 

tunaliangalia hili jambo na tunahitaji kwa kweli kutafakari kwa 

uangalifu mkubwa kwa sababu mnafahamu nyie wote 

Waheshimiwa Wabunge na tumeshiriki kutunga hapa sheria za 

fedha mbalimbali. Kuna maeneo ambayo huwezi kugusa kwa 

sababu ni statutory; yapo kwa mujibu wa sheria na yanatupatia 

mapato.  

 



5 MEI, 2022 

91 
 

Mheshimiwa Spika, leo hii katika maamuzi ya jambo hili 

tukienda kwa fujo fujo, tukienda bila kutafakari, tujue kwamba 

tunaenda kuathiri miradi ya maji, tunaenda kuathiri miradi ya 

barabara, tunaenda kuathiri miradi ya ujenzi wa reli na 

tunaenda kuathiri miradi mingi ya TARURA. Kwa hiyo, tuwe 

makini. Haya yote ndiyo yanayotugusa na ni kipimo kwetu sisi 

Wabunge juu ya kuwaletea maendeleo wananchi wetu na 

tumeahidi na yapo kwa mujibu wa sheria. Kwa hiyo, lazima 

tuwe makini. 

 

Mheshimiwa Spika, nakubaliana na mawazo 

yanayotolewa kwamba tuangalie masuala ya tozo na nini, 

lakini tumejaribu kuangalia hata hayo ni sehemu kidogo sana, 

kwa hiyo, inaweza isilete hata huo unafuu. Umakini mkubwa 

upo, lakini nataka niwahakikishie Waheshimiwa Wabunge na 

Watanzania kwa ujumla, lazima tukipewa nafasi kama Serikali, 

muda siyo mrefu tunaweza tukaja na majibu kwa sababu Rais 

hawezi kushindwa kutupatia majibu Watanzania kwa sababu 

yeye ni Rais, ana uhalali wa kuamua chochote, hawezi 

akashindwa. (Makofi)  

 

Mheshimiwa Spika, Serikali haiwezi ikashindwa kupata 

majibu. Kwa msaada huu wa mawazo ya Wabunge, 

haiwezekani tukashindwa kupata majibu. Mimi naamini 

tutapata majibu na tutajitahidi kabisa kupunguza kwa namna 

yoyote ile. Kupata majibu ni kupunguza bei. Ni kupunguza bei, 

hakuna njia nyingine, ni kupunguza bei. Tunapunguzaje? 

Tutafanyaje? Njia zote zitatumika kuhakikisha kwamba, 

tunapunguza. Kama ni ku-subsidize, kama ni kufuta kodi au 

vyovyote vile, tutafanya, maana sisi ndio tunaotunga sheria na 

tuko hapa wote na Rais yupo, analiona hili tatizo. Waziri Mkuu 

yupo, Makamu wa Rais yupo. (Makofi)  

 

Mheshimiwa Spika, kwa hiyo, naamini tutatoka salama, 

Waheshimiwa Wabunge watuamini Serikali. Nami nataka 

niwahakikishie kwamba, tukipewa muda siyo mrefu tunaweza 

tukaja na majibu. 

 

Mheshimiwa Spika,… 

 

MHE. INNOCENT S. BILAKWATE: Mheshimiwa Spika, taarifa. 

 

SPIKA: Mheshimiwa Simbachawene kuna taarifa kutoka 

kwa Mheshimiwa Bilakwate.  

 

T A A R I F A 

 

MHE. INNOCENT S. BILAKWATE: Mheshimiwa Spika, ahsante. 

Nataka kumpa taarifa mchangiaji anayeendelea na mchango 

wake: Pamoja na Serikali kuchukua hatua za dharura 

kupunguza bei ya mafuta, lazima Serikali iangalie huko vijijini 

ambako ndiko kuna wananchi ambao wanapata shida. Bidhaa 

zinapanda, lakini sehemu nyingine zinapanda siyo kwa sababu 

ya kupanda kwa mafuta. 

 

Mheshimiwa Spika, kwa sababu haiwezekani kitu 

kilichokuwa kinauzwa shilingi 2,000/= leo hii kimepanda zaidi ya 

asilimia 200. Kwa hiyo, pamoja na hatua mnazochukua kama 

Serikali, lazima mwangalie bidhaa huko chini ambazo 

zimepandishwa zinaendana na uhalisia?  

 

Mheshimiwa Spika, ahsante.  

 

SPIKA: Haya, ahsante sana. Mheshimiwa George 

Simbachawene. 

 

WAZIRI WA NCHI, OFISI YA WAZIRI MKUU, SERA, BUNGE NA 

URATIBU: Mheshimiwa Spika, naipokea taarifa ya Mheshimiwa 

Bilakwate kwamba gharama nyingi za maisha zinapanda kwa 

sababu leo hii tunavyozungumza kutokana na maendeleo ya 

nchi hii ambapo hakuna kitongoji hakina chombo cha moto; 

hakuna kijiji hakina vyombo vya moto; kila mahali kuna vyombo 

vya moto; na kwa hiyo, usafiri ni karibu kila mahali. Ukitaka 

kutoa mazao shambani kwenda sokoni utapakia kwenye 

pikipiki, utapakia mgonjwa kwenye chombo cha moto. Kwa 

hiyo, kila kitu kitaguswa tu. 

 

Mheshimiwa Spika, kwa hiyo, ni kweli tunafahamu kama 

Serikali na kwamba ni lazima tujitahidi kutumia njia yoyote 

kuhakikisha kwamba bei ya mafuta inapungua kama jambo la 

dharura.  

 

Mheshimiwa Spika, kwa hiyo, napenda niunge mkono hoja 

ya Mheshimiwa Kigua na kwamba Serikali tunachohitaji kwa 

kweli ni muda wa kutafakari, tukikurupuka hapa tutaharibu na 

mambo mengine ambayo kwa kweli yapo na tulishayapanga 

sote kwa kushirikiana, na mengine ni mambo yaliyopitishwa na 

Bunge hili.  

 

Mheshimiwa Spika, naomba kuunga mkono hoja. (Makofi) 

 

SPIKA: Ahsante sana. Sasa Waheshimiwa Wabunge 

pamoja na kwamba Mheshimiwa January Makamba atakuwa 

anachangia kama Wabunge wengine, lakini sitaruhusu taarifa ili 

tumwelewe Mheshimiwa Waziri mwenye sekta.  

 

Mheshimiwa January Makamba.  

 

WAZIRI WA NISHATI: Mheshimiwa Spika, nakushukuru kwa 

fursa hii ya kuchangia hoja hii na moja kwa moja nianze kusema 

kwamba naunga mkono hoja ya Mheshimiwa Kigua. Ni hoja 

iliyokuja kwa wakati sahihi kwa jambo sahihi na kwa namna 

sahihi. Pia nawapongeza Waheshimiwa Wabunge wote 

waliochangia na kutoa maoni katika hoja hii. Maoni, ushauri, 

mapendekezo mazuri kabisa, nasi kama Serikali tunayachukua. 

(Makofi)  

 

Mheshimiwa Spika, kuna mambo kadhaa katika jambo hili. 

Ni dhahiri kwamba, wote tunajua bei zimepanda duniani. Nasi 

kama nchi sio wazalishaji wa mafuta, tunanunua mafuta kutoka 

nje na sehemu kubwa ya bei ya mafuta inayopangwa hapa 

Tanzania inatokana na vitu viwili. Kwanza, gharama ya mafuta 

yenyewe kwenye Soko la Dunia; pili, gharama ya kuyaleta 

mafuta hapa Tanzania; tatu, kodi na tozo mbalimbali za hapa 

nchini; na mwisho kabisa, gharama za kufanya biashara 

yenyewe hapa nchini.  

 

Mheshimiwa Spika, sasa kuna mambo katika hayo hatuna 

mkono nayo. La kwanza ni bei ya mafuta duniani; la pili, ni 

gharama za kuyaleta mafuta duniani na la tatu ni gharama ya 

ufanyaji wa biashara yenyewe ya mafuta. Sasa tunaweza 

kusema maana vita ya Ukraine imekuwa ndiyo sababu ya rahisi 

zaidi. Siku hizi wanasema, mtu hata ukichelewa kurudi 

nyumbani unasema vita ya Ukraine. (Kicheko/Makofi)  

 

Mheshimiwa Spika, hii vita imesababishaje? Kwa sababu ni 

lazima kulieleza. Ukilieleza hivi juu juu tu, hata wananchi 

wanasema kila kitu sasa mnasema vita. Asilimia 12 ya mafuta 

yote duniani yalikuwa yanazalishwa na nchi ya Urusi. Ni nchi ya 

pili kwa uzalishaji wa mafuta; ya kwanza ni Marekani; ya pili ni 

Urusi na Saudi Arabia wanakaribiana. Asilimia 12 ya mafuta 

yaliyokuwa yanazalishwa Urusi yalikuwa yanauzwa pale eneo la 

Ulaya. Baada ya vita sasa, kwanza uzalishaji ukapungua; pili, 

mauzo ya mafuta Ulaya na yenyewe yakasimama, kwa sababu 

zile nchi zilipunguza kununua mafuta na sasa hivi zinataka 

kugomea kabisa.  

 

Mheshimiwa Spika, mfumo wa usafirishaji wa mafuta yale 

katika nchi za eneo lile ulikuwa ni karibu. Sasa hivi ambapo yale 

mafuta yanatafuta soko alternative, mfumo mzima wa 

usafirishaji wa mafuta duniani maana yake ni kwamba meli hizi 

zinaenda umbali zaidi, insurance inakuwa kubwa zaidi 

nagharama inakuwa kubwa zaidi. Kwa hiyo, siyo suala la bei tu, 

hata suala la usafirishaji wa mafuta limekuwa kubwa sana na 

ndiyo maana premiums, maana gharama ya kuleta mafuta 

imepanda sana kwa kiwango kikubwa.  

 

Mheshimiwa Spika, ukitazama hizi bei za mwezi wa Tano 

ambazo zimepanda kwa kiasi kikubwa ambazo ndiyo 

zimesababisha hoja hii, maana yake ni kwamba zimetokana na 

bei iliyokuwepo ya mafuta duniani miezi miwili iliyopita. Mfumo 

wetu sisi ni kwamba bei ya mafuta tunayoingiza ambayo 

yamesafishwa ya kwenye pump hapa nchini, bei zake 

zinashabihiana na bei za dunia za miezi miwili iliyopita. 

 

Mheshimiwa Spika, mtu akiangalia kwenye internet leo 

akaona bei zimeshuka, akasema ninyi hamshushi, inakuwa ni 

makosa, lazima utazame bei za miezi miwili iliyopita ndiyo ujue 

bei ya pump leo. Ukitazama historia ya bei ya mafuta duniani 

kwa miaka 15 iliyopita, bei ya juu iliyowahi kufikiwa miaka 14 

iliyopita ilikuwa ni Shilingi 137/= kwa pipa. Sasa hivi bei ya mwezi 

Machi ilikuwa ni kubwa kuliko bei ya miaka 14 iliyopita. Ndiyo 

maana bei za mwezi wa Tano zimepanda kwa kiwango 

kikubwa.  

 

Mheshimiwa Spika, kwa hiyo, kuna mengi ya kueleza 

kuhusu kupanda kwa bei. Sasa nini tunafanya, kwa sababu 

muda ni mfupi? 

 

Mheshimiwa Spika, napenda kumpongeza Mheshimiwa 

Rais, alitoa maelekezo na Mheshimiwa Waziri Mkuu jana 

tumekaa kikao kirefu kutazama hatua za haraka kama 

ambavyo Wabunge wanataka tufanye, kama ambavyo 

wanawasilisha sauti za wananchi wanaowawakilisha. (Makofi)  

Mheshimiwa Spika, kuna hatua ambayo imezungumzwa 

kwa kirefu nayo ni ya kikodi na tozo. Sasa hizo hatua zinataka 

mashauriano, zinataka uzingatiaji wa sheria na kanuni 

zinazoongoza uwekaji na uondoaji wa hizo kodi na tozo. Sasa 

bahati nzuri mamlaka yapo kwenye Serikali, lakini pia mamlaka 

yanayohusu masuala ya kifedha pia yapo hapa Bungeni. 

(Makofi)  

 

Mheshimiwa Spika, kwa hiyo, sisi kama Serikali na kama 

alivyogusia Mheshimiwa Simbachawene, tunasema kwamba 

suala hili tumelichukua. Tunafahamu udharura na uharaka 

wake, na vilevile tunataka uzingatiaji wa sheria, kanuni na 

taratibu za nchi zinazohusiana na masuala ya kodi. Hivi karibuni 

tumekubaliana kwamba tutakuja na majawabu kuhusu suala 

hili, hasa kwenye masuala haya. (Makofi)  

 

Mheshimiwa Spika, pia kama alivyozungumza Mheshimiwa 

Waziri Mkuu jana, suala lingine ni kutafuta namna mbadala ya 

kupata watu watakaotuletea mafuta kwa bei nafuu. Suala hilo 

limetokana na ushauri wa Waheshimiwa Wabunge hapa 

Bungeni, nasi tukatoa kauli kukaribisha watu. Tumepokea 

maombi mengi, tumeyachakata na tuna imani kabisa kwamba 

katika wale ambao watapita vigezo ambavyo vitazingatia 

kanuni na taratibu na sheria za Serikali, tutaingia nao kwenye 

mazungumzo kwa namna ya uwazi, ili tuone kama tunaweza 

kupata nafuu katika uagizaji huo wa mafuta. 

 

Mheshimiwa Spika, kama nilivyosema wakati ule, sisi 

hatung’ang’anii mfumo hata kama hautupi bei nzuri. Kama 

Serikali tupo tayari kwa njia yoyote kwa namna yoyote kutumia 

mfumo wowote ambao utatuhakikishia bei nafuu na hilo ndilo 

ambalo tumelifanya. (Makofi)  

Mheshimiwa Spika, kumekuwa na malalamiko kuhusu 

mfumo uliokuwepo. Malalamiko haya yamekuwepo muda 

mrefu, lakini pia biashara ya mafuta ni biashara ambayo ina 

vita ya wenyewe kwa wenyewe. Kuna madaraja matatu; kuna 

wenye vituo, kuna wa katikati wale MCS na kuna wale suppliers. 

Huu mfumo umekuwa ni sehemu ya ugomvi; na wakati 

mwingine udhaifu wa mfumo pamoja na kwamba upo wakati 

mwingine unakuzwa ili mfumo huu aidha uchanganywe na vitu 

vingine au uondolewe kabisa ili turudi kule katika mfumo 

ambao ulikuwa hautuhakikishii supply. Falsafa yetu ni kwamba 

chochote kinachotuhakikishia bei nafuu kuleta mafuta 

tutakifanya. (Makofi) 

 

 Mheshimiwa Spika, sasa pamoja na kwamba tunachukua 

hizi hatua za kikodi haraka zaidi lakini kuna hatua za muda wa 

kati ambazo pia tumeanza kuzichukua.  Mojawapo ni kuanzisha 

hifadhi ya kimkakati ya Taifa ya mafuta (Strategic Petroleum 

Reserve). Iliahidiwa muda mrefu na mimi nimeelekeza na ndani 

ya wiki mbili tutasaini kanuni mpya kwa sababu lazima 

ianzishwe kwa kanuni inayotokana na Sheria ya Mafuta ya 

Petrol ndani ya wiki mbili tutaanzisha kanuni mpya za kuanzisha 

hifadhi ya kimkakati ya mafuta hapa nchini, na tutaelezea kwa 

kirefu. (Makofi) 

 

  Mheshimiwa Spika, lakini hatua nyingine ni kuanzisha mfuko 

wa kuhimili bei za mafuta kama alivyozungumza Mheshimiwa 

Shangazi, inaitwa Fuel Price Stabilization Fund. Wizara ipo katika 

hatua za mwisho za kuandika andiko la Baraza la Mawaziri na 

tutapeleka katika kikao kijacho cha Baraza la Mawaziri ili mfuko 

huo uanze na uweze kutumika katika nyakati kama hizi kwa siku 

zijazo; na utaratibu wake tutauelezea kwamba mfuko huu 

unapataje pesa. (Makofi) 

 

 Mheshimiwa Spika, nyingine ni ile ndoto yetu ya muda 

mrefu ya kuanzisha kituo kikubwa cha biashara ya mafuta hapa 

nchini.  Pia tuko katika hatua za mwisho, kwa sababu hii ina 

ushirikiano na sekta binafsi, wa kuigeuza TIPPER kuipanua, 

kuikarabati, kui-modernize na kuijengea uwezo wa kuhifadhi 

mafuta mengi zaidi na ili pale sasa pawe kituo kikubwa cha 

biashara ya mafuta katika ukanda huu. 

 

Mheshimiwa Spika, ndani ya mwezi huu wa tano kabla 

haujaisha tutasaini makubaliano na sekta binafsi ya kuanzisha 

kituo hicho kitakachotuwezesha kuhifadhi mafuta 

yatakayotosheleza mahitaji ya hapa nchini kwa kipindi kirefu. 

 

Mheshimiwa Spika, lingine ni kwamba, rasmi kama Waziri 

mwenye dhamana nimeongea na Mawaziri wenzangu katika 

ukanda huu wa Afrika Mashariki pamoja pia na nchi za Zambia 

na Malawi kuomba tuitishe mkutano wa dharura ndani ya 

mwezi huu wa tano kule Arusha ili kwa pamoja tujadiliane kama 

tunaweza kuunganisha nguvu na kujenga soko moja la ukanda 

huu ili tuwe na mkono mkubwa zaidi wa kuweza kuamua 

namna ambavyo tunaweza tuka-dictate bei vilevile. 

Tumeshakubaliana kikao hicho kitafanyika Arusha. Bado 

tunazungumza kuhusu tarehe kwa sababu yapo ya 

kubadilishana uzoefu. 

 

Mheshimiwa Spika, lakini vilevile ni ile point aliyoongea 

Mheshimiwa Manyanya kwamba mafuta hapa duniani yapo ya 

kutosha chini ya ardhi yanayoweza kutolewa kwa ratiba stahiki 

na bei ikashuka, lakini kuna mambo ya kijiopolitiki, mambo ya 

kisiasa duniani ambayo yanasababisha baadhi ya mafuta 

yawe locked out kwenye soko la dunia. Lakini mkiunganisha 

nguvu kama nchi kama za kwetu mnaweza mka-lobby na 

mkafanya jitihada ili mafuta ya namna ile yaingie kwenye soko 

la dunia na bei iweze kushuka. (Makofi) 

 

(Hapa kengele ililia kuashiria kwisha kwa muda wa 

Mzungumzaji) 

SPIKA: Haya Mheshimiwa Waziri malizia dakika moja. 

  

WAZIRI WA NISHATI: Mheshimiwa Spika, la mwisho 

tumekuwa tunafanya jitihada; nimeongea na Waziri wa Algeria, 

Waziri wa Nishati wa Zabeijan, Waziri wa Nishati wa Oman 

kuona kama tunaweza kwa nchi kupata unafuu. Na katika 

mazungumzo yote jambo moja limekuja kwamba Mheshimiwa 

Waziri tunaweza tukawapa petrol diesel hatuna.  Kwa sababu 

hapa imezungumziwa habari ya diesel, tofauti ya diesel. 

ukitazama mwenendo wa bei katika mwaka mzima uliopita 

landed cost ya mafuta bei iliyofika pale Dar es Salaam, 

ukiangalia jirani zetu Wakenya mwezi Machi tofauti kati ya 

gharama za diesel ilipofika Kenya na petrol ilipofika Kenya kuna 

tofauti ya shilingi karibu 600 kwa Kenya. 

 

Mheshimiwa Spika, hapa kwetu landed cost ya diesel na 

petrol ilikuwa ni 1,960 kwa petrol, 2,150 kwa diesel. Kwa mara ya 

kwanza unaona divergence (kupanuka) kwa tofauti kati ya 

diesel na petrol.  Leo hii kituo kikubwa (price point) ya diesel 

duniani ni Bandari ya New York. Kwa mara ya kwanza diesel iko 

chini kwa record ya miaka 32 iliyopita na nchi yetu hii siyo mara 

ya kwanza ambapo diesel iko juu kuliko petrol. Yote inahusiana 

na mfumo wa usafirishaji wa diesel na petrol na refining 

capacity na demand ya diesel na petrol. 

 

Mheshimiwa Spika, kwa hiyo kusitokee maneno hapa 

kwamba petrol iko hivi kwa hiyo kuna kitu, hili ni jambo la 

kawaida katika biashara hiyo.  Napenda nihakikishie Bunge lako 

kwamba Serikali ya Mheshimiwa Rais Samia Suluhu Hassan 

inawajali wananchi, inajua kilio chao inaungana na Wabunge 

katika kuhakikisha kwamba kilio hicho cha kupunguza gharama 

tunakichukua na tunakifanyia kazi. (Makofi) 

Mheshimiwa Spika, naomba nimalize kwa kuunga mkono 

hoja tena. (Makofi) 

 

SPIKA: Ahsante sana Mheshimiwa Omari Kigua uhitimishe 

hoja yako. 

 

MHE. OMARI M. KIGUA: Mheshimiwa Spika, binafsi 

nikupongeze sana wewe, nikupongeze kwa hekima kubwa 

uliyoonesha ya kuruhusu jambo hili ambalo linawagusa 

Watanzania liweze kuzungumzwa na Waheshimiwa Wabunge 

huku tukiamini kabisa Waheshimiwa Wabunge ndiyo wawakilishi 

wa Watanzania.  (Makofi) 

 

Mheshimiwa Spika, lakini la pili niwapongeze Waheshimiwa 

Wabunge wote takribani 17 ambao wamesimama, 

wamechangia vizuri sana haitakuwa busara ya kurejea tena 

yale ambayo yamezungumzwa.  

 

Sasa ukiangalia hoja za Waheshimiwa Wabunge hapa 

maeneo mawili ndiyo yaliyoguswa, wamegusia role ya Serikali 

kuweka ruzuku, lakini la pili wamezungumzia suala la tozo 

kwenye bei ya mafuta. (Makofi)  

 

Mheshimiwa Spika, sasa hatukupaswa kufika hapa 

tulipofika kwa sababu tunazo Kamati; unayo Kamati yako ya 

Bajeti, una Kamati ya Nishati ambayo wangeweza kukaa na 

Serikali haya mawazo ambayo wamezungumza Waheshimiwa 

Wabunge wangeweza kuzungumza katika Kamati hizo. Lakini 

nadhani hatujachelewa, naomba nirejee maelezo ya 

Mheshimiwa Simbachawene aliyosema kwamba jambo la 

dharura linatatuliwa kwa dharura. (Makofi) 

 

Mheshimiwa Spika, naiomba sana Serikali jambo hili 

linawagusa Watanzania takribani milioni 60 maisha haya ya 

Watanzania yanazidi kwenda juu kwa sababu ya gharama ya 

mafuta na hatujui vita ya Ukraine na Urusi itaisha lini. 

 

Mheshimiwa Spika, wamezungumza watu hapa kwamba 

ipo sheria ya kuwalinda consumers, lakini nataka niseme hatuna 

sheria moja ambayo inamlinda consumer. Sasa Mheshimiwa 

Waziri Makamba amesema hapa kwamba ataleta regulation, 

lakini mimi nadhani way forward ya jambo hili tuwe na policy 

ambayo itaenda kutengeneza sheria ya kuwa na mfuko 

ambao ni imara kabisa, inapotokea dharura kama hii Serikali 

iweze kuchukua fedha pale na kuweka ruzuku katika maeneo 

kama haya. (Makofi)  

 

Mheshimiwa Spika, baada ya kusema hayo mimi 

nimefarijika sana nikiamini kabisa suala hili limezungumzwa kwa 

mapana na niiombe Serikali, naamini kabisa chini ya uongozi 

wa Mheshimiwa Rais wa Jamhuri ya Muungano wa Tanzania na 

ninyi Mawaziri mliopo hapa mnaenda kuleta majibu ya haraka 

ili watanzania waone kwamba Serikali yao inawajali. (Makofi) 

 

Mheshimiwa Spika, ahsante sana.  

 

SPIKA: Waheshimiwa Wabunge tumejadili hoja hii iliyokuwa 

imeletwa na Mheshimiwa Omari Kigua kwa muda mrefu kidogo 

na nadhani Wabunge hata wale ambao hamjapata nafasi ya 

kuzungumza, lakini hawa waliopata nafasi ya kuzungumza bila 

shaka wamewakilisha mawazo yenu pia. (Makofi) 

 

Waheshimiwa Wabunge ameeleza hapa kwa kirefu 

Mheshimiwa Waziri mwenye sekta na mambo mbalimbali 

ambayo yanatarajiwa kufanywa, lakini wakati wa mijadala kwa 

kawaida, jambo ambalo pengine halitatokea leo, lakini kwa 

kawaida hoja kama hizi huwa inabidi zifungwe kwa Bunge 

kuwa na maazimio juu ya jambo hilo ambalo limejadiliwa hapa 

ndani.   

Kwa hiyo, kwa utaratibu mtoa hoja ndiye anayetakiwa 

kuja na maazimio ili Bunge sasa liyatazame yale maazimio, 

halafu lione litaendaje na hayo maazimio kama linakubali na 

vipi huwa ndiyo maana tunahojiwa hapa ndani. 

 

Lakini kwa sababu sote tunakubaliana jambo ni la dharura 

kwa hiyo hakuna maandalizi ya jambo la dharura kwa hiyo 

hawezi kuambiwa Mbunge mbona hukuja na maazimio na 

mambo kama hayo. Lakini kwa mijadala namna ilivyokuwa 

hapa ndani na kwa maelezo ambayo ameyatoa kwa kirefu 

kabisa Mheshimiwa Waziri mwenye sekta na Waheshimiwa 

Wabunge mawazo yenu mliyoyatoa ni dhahiri kwa taarifa ile 

aliyokuwa ameitoa Mheshimiwa Waziri Mkuu kwa kikao 

alichokuwa amekaa tayari Wabunge mlikuwa mmeshaanza 

kutoa mawazo sehemu mbalimbali ambazo mnaweza kutoa 

mawazo na hayo mawazo yenu ndiyo yaliyopelekea kikao kile. 

Hii ni kwa sababu taarifa iliyotolewa ni dhahiri kwamba mawazo 

ya Wabunge yamechukuliwa na kile kikao na yanaendelea 

kufanyiwa kazi. 

 

Lakini pamoja na yale yameongezwa tena mawazo 

mengine ya Waheshimiwa Wabunge. Sasa, kwa kuwa Serikali 

ilikuwa imeshaanza kufanya ama kuchukua hatua mbalimbali 

na sasa Wabunge wamependekeza humu hatua mbalimbali 

pia zinazoweza kuchukuliwa kwa muda mfupi kwa muda mrefu 

nadhani zichukuliwe hizo pamoja Waheshimiwa Wabunge ili 

sasa Waziri; kwa sababu Kanuni yetu ya 56 inatoa fursa kwa 

Waziri kuja na kauli kuhusu jambo fulani.  Sasa kwa sababu 

jambo hili hatutalimaliza kwa Bunge kuazimia jambo fulani basi 

mimi nimuagize Waziri alete kauli hapa Bungeni ya mambo 

haya tuliyoyajadili na hatua mbalimbali ambazo Serikali 

itazichukua kwenye jambo hili.   

Sasa kwa sababu ni jambo la dharura na lazima tulifanye 

kwa udharura basi nimpe muda kidogo Mheshimiwa Waziri; 

maana kulikuwa na pendekezo hapa kwamba pengine Bunge 

liahirishwe litoe fursa kwa Serikali ikajipange na mambo kama 

hayo; hatutaahirisha Bunge isipokuwa Waziri atapewa fursa siku 

ya Jumanne ataleta kauli yake hapa ndani namna ya kulifanyia 

kazi jambo hili. Na kwa sababu mengine tuliyoyasema 

Waheshimiwa Wabunge yanahitaji muda kidogo kwasababu 

kabla Serikali haijasema itafanya jambo fulani lazima ifanye 

utafiti na mambo kama hayo. 

 

Kwa hiyo sisi tunataka, yale ya muda mfupi atatueleza siku 

hiyo ya Jumanne yale ya muda mrefu tunaendelea kumpa 

nafasi Mheshimiwa Waziri lakini na Serikali kwa ujumla 

kuendelea kujipanga. Kwa mfano hoja iliyozungumzwa 

amezungumza Waziri lakini pia Waheshimiwa Wabunge 

mmeizungumza hapa, ya kuanzisha mfuko maalum sasa 

uanzishaji wa mfuko maalum inawezekana unahitaji muda 

kidogo kujipanga Serikali kabla haijasema jambo. Hata hivyo 

maadamu limesemwa basi Serikali itakuwa ikilifanyia kazi na 

mambo mengine yaliyozungumzwa hapo. Pia na hii hoja ya 

kuleta mafuta pengine kwa njia nyingine na yenyewe inaweza 

ikawa si jambo la muda mfupi kwa sababu lazima watafutwe 

hao watu wa kuleta mafuta na tujiridhishe mafuta yanatoka 

wapi na hayo mafuta je, yatakuwa safi.  Ninyi ni mashahidi, TBS 

huwa inarudisha meli hapa. Kwa hiyo hatutaki mafuta yaje 

halafu tuambiwe jamani bei iko pale pale kwa sababu mafuta 

yaliyoletwa tena na kampuni fulani ni machafu. Kwa hiyo hayo 

yote ya kujipanga. Yako mambo yanayoweza kufanywa kwa 

muda mfupi ikiwa ni pamoja na yale mengi ambayo Wabunge 

wameyasema hapa na sina haja ya kuyarejea, mawazo 

yaliyotolewa ni mengi sana Mheshimiwa Waziri nadhani yote 

ameyapata na Serikali nzima wataleta hiyo kauli. 

Lakini sasa nieleze jambo moja la ujumla Waheshimiwa 

Wabunge; ndiyo maana huwa nawashauri siku zote hapa 

pengine kuna watu hawaelewi wataelewa vizuri leo.  Ni vizuri 

sana ukisikia Rais amezungumza mahali fuatilia na sasa hivi 

tunazo namna nyingi za kufahamu Rais amesema nini na wapi.  

Kwa nini ni muhimu, kwa sababu kanuni zetu zinamlinda Rais 

humu ndani kusemwa kwa namna isiyostahili. Kusema kwa 

namna isiyostahili kwa namna ipi? Rais anaweza kuwa 

amelizungumzia jambo fulani, ukalizungumza na wewe kwa 

maana pengine ya wazo lako tofauti na Rais lazima ulete hoja 

mahsusi hapa. Hii ni kwa sababu hatuwezi kuwa tunajadili 

jambo ambalo Rais ameshalifanyia maamuzi kila mtu 

anatakiwa kufanya kazi yake nadhani tunaelewana vizuri.  Sasa 

hapa limezungumzwa jambo moja ambalo ndiyo maana 

nimelazimika kulisema ili taarifa zetu rasmi za Bunge zikae 

sawasawa kuhusu tozo ya shilingi 100. (Makofi) 

 

Mheshimiwa Waziri wa Nishati aliiondoa ile tozo Rais 

akairejesha mjadala kuhusu hoja hiyo maana yake tena 

unajiuliza kuhusu maamuzi aliyoyatoa Mheshimiwa Rais na hapa 

panakuwa si mahali pake labda kama hoja mahsusi imeletwa 

kuhusu maamuzi ya Rais.  Pungufu ya hapo sote ni kazi yetu 

kufuatilia Rais amesema nini kuhusu jambo gani ili unapotaka 

kuchangia uwe umejipanga kwa namna ambayo kanuni yetu 

ya 71 hutaikosea kwa sababu haitaki Rais ajadiliwe humu ndani 

kwa namna isiyostahili. 

 

Waheshimiwa Wabunge baada ya kusema hayo na kutoa 

maelekezo hayo kwa upande wa Serikali kwamba tutapata 

kauli juu ya hatua mbalimbali zinazochukuliwa siku ya Jumanne 

tunaendelea na ratiba yetu. 

 

Katibu. 

NDG. ZAINAB ISSA – KATIBU MEZANI:   

 

HOJA ZA SERIKALI 

 

Makadirio ya Mapato na Matumizi ya Serikali kwa mwaka wa 

fedha 2022/2023 – Wizara ya Mambo ya Ndani ya Nchi 

 

SPIKA: Waheshimiwa Wabunge sasa nimuite Waziri wa 

Mambo ya Ndani ya Nchi Mheshimiwa Mhandisi Masauni aje 

awasilishe hoja yake. 

 

WAZIRI WA MAMBO YA NDANI YA NCHI: Mheshimiwa Spika, 

kabla sijaanza naomba hotuba yangu yote iingizwe katika 

Taarifa Rasmi za Bunge lako tukufu (Hansard).  

 

Mheshimiwa Spika, naomba kutoa hoja kwamba sasa, 

Bunge lako Tukufu lipokee na kujadili Taarifa ya Utekelezaji wa 

Mpango wa Bajeti ya Mwaka 2021/2022 na kupitisha Makadirio 

ya Mapato na Matumizi ya Fedha kwa Wizara ya Mambo ya 

Ndani ya Nchi kwa mwaka 2022/2023.  

 

Mheshimiwa Spika, awali ya yote naomba nimshukuru 

Mwenyezi Mungu kwa kunijalia uhai na kuniwezesha kuwasilisha 

Hotuba hii nikiwa na afya njema. Kwa dhati kabisa, naomba 

kutumia nafasi hii kumshukuru Rais wa Jamhuri ya Muungano 

wa Tanzania na Amiri Jeshi Mkuu, Mheshimiwa Samia Suluhu 

Hassan kwa kuniamini na kuniteua kuwa Waziri wa Mambo ya 

Ndani ya Nchi tangu tarehe 8 Januari, 2022. 

 

Mheshimiwa Spika, nampongeza Mheshimiwa Rais, kwa 

kazi nzuri ambayo anaendelea kuifanya ya kuleta mageuzi 

makubwa ya maendeleo ya nchi yetu. Pia namshukuru kwa 

dhati kabisa kwa kutoa kipaumbele katika kushughulikia 

changamoto za vyombo vya usalama zilizodumu kwa muda 

mrefu ikiwemo masuala ya ajira, upandishwaji wa vyeo, stahiki, 

ulipaji wa madeni, ujenzi wa miundombinu na ununuzi wa 

vitendea kazi. 

 

Mheshimiwa Spika, naomba pia nimshukuru Mheshimiwa 

Rais kwa kuendelea kuleta mapinduzi ya kibajeti kwenye 

vyombo vya usalama, kwa kuwezesha ongezeko la fedha kwa 

mafungu yote yaliyo chini ya Wizara ya Mambo ya Ndani ya 

Nchi kwa mwaka 2022/2023. Ni dhahiri kabisa, hali hii itasaidia 

kwa kiasi kikubwa kuimarisha utendaji kazi wa vyombo hivi na 

Wizara kwa ujumla wake katika kutoa huduma kwa wananchi. 

 

Mheshimiwa Spika, pongezi zangu za dhati kabisa pia 

nazitoa kwa Mheshimiwa Makamu wa Rais wa Jamhuri ya 

Muungano wa Tanzania, Dkt. Philip Isdor Mpango, Rais wa 

Zanzibar na Mwenyekiti wa Baraza la Mapinduzi Mheshimiwa 

Dkt. Hussein Ali Mwinyi, Waziri Mkuu wa Jamhuri ya Muungano 

wa Tanzania Mheshimiwa Kassim Majaliwa Majaliwa (Mb), kwa 

kumsaidia Mheshimiwa Rais kuliongoza Taifa letu kutoa ushauri 

na maelekezo mbalimbali ambayo yamewezesha Wizara ya 

Mambo ya Ndani ya Nchi kutekeleza wajibu wake kwa ufanisi. 

 

Mheshimiwa Spika, nakupongeza wewe binafsi Dkt. Tulia 

Ackson Mwansasu (Mb) kwa kuchaguliwa kuwa Spika wa 

Bunge la Jamhuri ya Muungano wa Tanzania. Aidha, 

nampongeza Mheshimiwa Mussa Azzan Zungu (Mb.) kwa 

kuchaguliwa kuwa Naibu Spika wa Bunge la Jamhuri ya 

Muungano wa Tanzania. Kuchaguliwa kwenu ni ishara tosha 

kwamba sisi Wabunge wenzenu tunawaamini, tunawakubali na 

tupo tayari kufanya kazi kwa usimamizi wenu. Hongereni Sana. 

 

Mheshimiwa Spika, kwa namna ya kipekee nawapongeza 

na kuwashukuru Waheshimiwa Wajumbe Makini wa Kamati ya 

Kudumu ya Bunge ya Mambo ya Nje, Ulinzi na Usalama chini ya 

uongozi wa Mheshimiwa Vita Rashid Mfaume Kawawa Mbunge 

wa Jimbo la Namtumbo. Kamati imepitia kwa kina bajeti ya 

Wizara ya Mambo ya Ndani ya Nchi kwa mwaka 2022/2023 na 

kutoa ushauri na mapendekezo ambayo yamesaidia 

kuboresha bajeti ya Wizara kwa mwaka wa fedha 2022/2023.  

 

Mheshimiwa Spika, tarehe 24 Aprili, 2022 kwa masikitiko 

makubwa tulimpoteza Mbunge mwenzetu Mheshimiwa Irene 

Alex Ndyamkama, aliyekuwa Mbunge wa Viti Maalum 

akiwakilisha Mkoa wa Rukwa. Naungana na Waheshimiwa 

Wabunge wenzangu kutoa pole kwa familia yake na wote 

walioguswa na msiba huu. Mwenyezi Mungu ampumzishe kwa 

amani, Amina. 

 

Mheshimiwa Spika, kuhusu Taarifa ya Utekelezaji wa 

Mpango na Bajeti kwa Mwaka 2021/2022 na Makadirio ya 

Mapato na Matumizi ya fedha kwa mwaka 2022/2023. Katika 

mwaka 2021/2022 Bunge liliidhinishiwa bajeti ya jumla ya shilingi 

939,08. Zikijumuisha shilingi 521.86 za mishahara, shilingi 389.75 za 

Matumizi Mengineyo na shilingi bilioni 27.47 za Maendeleo. Hadi 

kufikia Machi, 2022 jumla ya shilingi 674.51 zilipokelewa kwa 

mchanganuo ufuatao shilingi bilioni 382.19 mishahara, shilingi 

bilioni 274.3 matumizi mengineyo, bilioni 18.02 ni za Miradi ya 

Maendeleo. Fedha zilizopokelewa ni sawa na asilimia 71.83 ya 

bajeti yote iliyoidhinishwa.  

 

Mheshimiwa Spika, kuhusu makusanyo ya maduhuli, lengo 

ya ukusanyaji wa maduhuli kwa mwaka 2021/2022 ilikuwa ni 

jumla ya shilingi bilioni 374.97. Katika kipindi cha Julai, 2021 hadi 

Machi, 2022 jumla ya shilingi bilioni 195.46 zilikusanywa ambayo 

ilikuwa ni sawa na asilimia 78.47 ya lengo la kukusanya bilioni 

249.08. 

 

SPIKA: Waheshimiwa Wabunge hoja imeungwa mkono; 

sasa tukae kidogo. (Makofi) 

Waheshimiwa Wabunge ametoa hoja Mheshimiwa Kigua 

na naona imeungwa mkono na Wabunge wengi. Sasa kwa 

sababu hoja tunazoweza kujadili kwenye Kanuni 54 ni lazima 

masharti ya Kanuni 55 yawe yametimizwa; na sasa Kanuni ya 

55(4) inasema; 55.-Jambo lolote litahesabiwa kuwa ni lenye 

maslahi kwa Umma iwapo utatuzi wake unategemea hatua 

zaidi kuliko zile za utekelezaji wa kawaida wa Sheria peke yake. 

 

Waheshimiwa jambo hili alilolizungumzia Mheshimiwa 

Kigua hapa nadhani wote tuna taarifa, kwamba Mheshimiwa 

Waziri Mkuu kwa maelezo ya Mheshimiwa Rais wa Jamhuri ya 

Muungano wa Tanzania alichukua hatua za kuwaita Mawaziri 

wanaohusika pamoja na pia Wizara ya Nishati ili wazungumze. 

Taarifa hiyo imetoka, kwamba wamezungumza mambo gani 

na maelekezo gani yametoka. Lakini pamoja na hilo, kwa 

sababu Bunge kazi yetu ni kuisimamia na kuishauri Serikali, hoja 

hii ambayo imeungwa mkono hapa itajadiliwa na Wabunge 

kama kazi yao ya kuishauri Serikali ifanye nini kwenye jambo hili. 

(Makofi) 

 

Sasa, kwa utaratibu wetu tulionao watasimama Wabunge 

wachache ambao watapewa fursa ya kujadili hoja hiyo, halafu 

mtoa hoja atahitimisha hoja yake, na kisha mimi nitazungumza 

baada ya huo mjadala kama Bunge nimepata picha gani 

ambayo nitatoa maelekezo kwa Serikali.  

 

Sasa Wabunge ambao watapata fursa ya kujadili, 

mmesimama Wabunge wengi, lakini hamtaweza kupata fursa 

wote; na kwa hiyo nitakuwa natazama; wewe endelea tu 

kusimama; nataza kuanzia huku mpaka huku halafu nitataja ni 

Wabunge gani ambao watapata fursa ya kulizungumzia jambo 

hili. 

 

Naandika hapa Waheshimiwa Wabunge; naandika wale 

niliowachagua halafu nitawataja.  

Sawa, sasa nitawataja hawa ambao wako hapa, na 

nadhani wote tutaridhika kwamba hao watatuwakilisha.  

Majina yako mengi sana hapa, lakini Mheshimiwa Musukuma, 

Mheshimiwa January Makamba, Mheshimiwa Shangazi, 

Mheshimiwa Songe, Mheshimiwa Joseph Mhagama, 

Mheshimiwa Waitara, Mheshimiwa Grace Tendega, 

Mheshimiwa Neema Lugangira, Mheshimiwa Engineer Stella 

Manyanya, Mheshimiwa Festo Sanga na Mheshimiwa Kasalali 

Mageni. (Makofi)  

 

Mheshimiwa Mpembenwe alikuwa amesimama nilikuwa 

nimemuandika hapa, nimeruka naona jina lake kulitaja, na 

huyu alikuwa ni Mheshimiwa Mhagama au ni Kakunda; na 

Mheshimiwa Simbachawene atachangia. Basi sasa nalazimika 

kuwapa wote wawili kwa sababu niliandika jina moja. Sawa, 

kwa makofi hayo naamini tutakuwa, (Makofi) 

 

Waheshimiwa Wabunge, kila mmoja atapata nafasi ya 

kuchangia hawa ambao nimewataja hapa na. Kila mjumbe 

atapewa nafasi ya dakika tano, dakika tano. Mheshimiwa 

Musukuma. 

 

MHE. JOSEPH K. MUSUKUMA: Mheshimiwa Spika, 

nakushukuru sana kwa kunipa nafasi niwe mchangiaji wa 

kwanza katika hoja iliyotolewa na Mheshimiwa Kigua kwa ajili 

ya maslahi mapana ya Taifa letu lakini pia ya wananchi wetu 

ambao tunawawakilisha humu Bungeni. Nikupongeze pia 

wewe kwa kukubali kutusikiliza. 

 

Mheshimiwa Spika, sisi tunaotoka kijijini leo bei ya dizeli 

ambao kwenye Majimbo yetu wengi tunatumia mafuta ya 

vidumu leo tunauziwa mafuta shilingi 5,000; hii ni hali mbaya 

sana na ndiyo maana busara yako imeona namna nzuri ya 

kuweza kutusikiliza.  

Mheshimiwa Spika, mimi ni Mjumbe wa Kamati ya Nishati; 

nilikuwa nataka kuomba Serikali itueleze tu ukweli, kwamba 

mafuta haya ambayo yamepanda bei juzi ni mafuta 

yamenunuliwa mwezi wa pili, sasa yamepanda yakiwa kwenye 

meli. Pamoja na kwamba bei zina-reflect Ulaya, lakini yakiwa 

tayari yameshanunuliwa kwenye meli bei imeongezeka. Sasa 

lazima Serikali ione namna. 

 

Mheshimiwa Spika, ni mimi ni mmoja wa wafanyabiashara. 

Sisi tunacheza na namba tu, ukilegea kwenye namba sisi 

tunapita hapo hapo. Kwa hiyo, ni vizuri na ni lazima Serikali ione 

namna. 

 

Mheshimiwa Spika, wewe ulikuwa humu Bunge lililopita, 

iliwahi kushuka bei ya korosho hapa Serikali ilipeleka Jeshi 

kwenda ku-rescue ile situation ya korosho; na baada ya hapo 

mpaka leo hakuna mtu anachezea bei ya korosho kwa sababu 

wanajua kabisa kwamba kuna tahadhari tukileta mchezo 

Serikali itaingia kwenda kuchukua hii biashara. (Makofi) 

 

Mheshimiwa Spika, kwa hiyo niombe, Serikali kwenye hili 

hakuna namna, yaani kazi ya Serikali ni lazima kutuangalia sisi 

wananchi wake. Kama hali inatokea ya dharura kwa nini Serikali 

isiwe na dharura? Tuna dola kwenye benki, BoT tuna dola, hili 

jukumu kama linakuwa ni la kibiashara kwa nini Serikali isichukue 

dharura ya yenyewe kuagiza mafuta angalau ikakubali kula 

hasara hata kwa kitu kidogo? Lakini kama hamna, tuone 

namna kabisa kama Bunge, hii hali siyo nzuri na bado mafuta 

mwezi ujao yatapanda tena kwa takriban shilingi 3,800. (Makofi) 

 

Mheshimiwa Spika, hili suala halikubaliki, sisi Wabunge, 

kama kuna kodi tuliziweka kwenye mafuta, kuna vitu tuliweka 

tuone namna ya kuondoa hizo kwa dharura hii ya miezi mitatu ili 

mafuta yarudi kuwa chini na wananchi waweze kufaidi Serikali 

yao.  

Mheshimiwa Spika, na nipongeze pia Serikali, nimeona 

hotuba ya Mheshimiwa Waziri Mkuu na Mawaziri mliokaa jana; 

hii ndiyo Serikali ambayo tunaitaka, siyo mkae kimya. Sisi 

tulalamike na Serikali ilalamike hapa, tokeni na jibu. Nimeona 

mmesema tuwape muda, sisi kama wawakilishi wa wananchi 

tunasema tumekubaliana na hilo; lakini sasa mtoke na kitu 

ambacho hata kama ni dharura Bunge tukae tena kutengua 

hata kitu chochote kwenye bajeti ili tuone namna ya 

kupunguza bei. (Makofi) 

 

Mheshimiwa Spika, nchi yetu inakubalika kukopa Kimataifa 

na tunakopa, tukopeni tufidie hizi gharama ili mafuta yaweze 

kushuka kwasababu kwa sasa hakuna Mtanzania atakayeweza 

ku-afford mafuta. Halafu hili Waheshimiwa Wabunge hata sisi 

wenyewe linatupiga; kwa sababu tunalipwa mileage za 

kwenda vijijini, leo mimi mileage yangu ya kwenda Geita 

inaishia Shinyanga, sasa kutoka Shinyanga kwenda kule na 

kurudi ninarudije, na mimi ni Mbunge bado kuna watu wa chini.  

 

Mheshimiwa Spika, mimi ni msafirishaji yaani kwa sababu tu 

watanzania tuna nidhamu ya kuiheshimu Serikali na kuwapa 

muda. Hebu jiulize msafirishaji aliyekuwa anapeleka abiria kwa 

shilingi 30,000 leo Mwanza. Leo mafuta yamefika shilingi 3,400 

bado nauli shilingi 30,000, hili haliwezekani lazima sisi kama 

Bunge tukubaliane tuishauri Serikali na Serikali ije na kauli nzuri. 

Hatua mliyoianza ni nzuri, hatutaki tena kusikia tunalalamika, 

mkae mtoke na kauli moja ili wananchi waweze kufaidi na 

Serikali yao ya Awamu ya Sita. (Makofi) 

 

Mheshimiwa Spika, nakushukuru sana. (Makofi) 

 

SPIKA: Ahsante sana. Mheshimiwa Simon Songe. 

 

MHE. SIMON S. LUSENGEKILE: Mheshimiwa Spika, 

nakushukuru kwa kunipa nafasi ili nami nijadili hili suala la 

dharura. Nimpongeze sana mtoa hoja kwa kutoa hoja hii 

ninaamini sasa sisi kama Bunge tunaenda kuishauri vizuri Serikali 

ili iweze kuchukua hatua. (Makofi)  

 

Kama alivyosema Mheshimiwa Musukuma, kwamba sasa 

hivi mafuta yamepanda. Ukiangalia kwenye baadhi ya 

majimbo huko vijijini; kwa mfano kule ambako hakuna sheli 

(vituo vya mafuta sasa hivi kule mafuta yanauzwa zaidi ya 

shilingi 5,000. Jambo hili ni hatari kwa kuwa tunajua mafuta 

yanapopanda bei kila kitu kitapanda bei. Tunavyozungumza 

leo, jana kusafirisha cement kutoka Tanga kwenda Mwanza, 

hapo nyuma walikuwa wanasafirisha kwa tani moja shilingi 

130,000 lakini tunavyozungumza leo tani moja ya cement 

kusafirisha kutoka Tanga kwenda Mwanza imepanda mpaka 

shilingi 160,000 ambapo inaenda kupandisha mfuko wa cement 

kwa shilingi 1,500 jambo hili ni kubwa. (Makofi) 

 

Mheshimiwa Spika, naishauri sasa Serikali kwa mambo 

mawili; jambo la kwanza ni kufanya hatua za dharura, kutafuta 

fedha kwa ajili ya kupeleka ruzuku kwenye mafuta ili walau 

tuweze kupunguza gharama za mafuta. Tukiweka ruzuku pale 

maana yake gharama ya mafuta inapungua, na ikishapungua 

hizi gharama za mafuta zitapunguza gharama za vitu vingine 

ambavyo sasa vitapanda bei.  

 

Mheshimiwa Spika, pamoja na hayo, ninajua wazi kwamba 

tuna tozo nyingi ambazo tumeweka kwenye mafuta kwa ajili ya 

nchi na kwa ajili ya bajeti tuliyoipitisha. Lakini sisi ndio Wabunge 

na sisi ndio tuliyopitisha bajeti, hivyo kuna haja sasa ya 

kuangalia baadhi ya tozo tuweze kuziondoa kwa wakati wa 

dharura kwa hii miezi miwili; kwa maana ya mwezi wa tano na 

mwezi wa sita, tuzipunguze takribani kuanzia shilingi 400 mpaka 

shilingi 500 ili tuwe na unafuu kwenye mafuta. Tukiyafanya haya 

yataleta unafuu wa maisha kwa wananchi wetu, hamna 

namna ambayo tunaweza kufanya kwa sababu maisha ya 

kwetu tunayajua huko vijijini yanategemea mafuta; bila mafuta 

maisha hayaendi. Kwa sababu gani, kwa sababu leo cement 

itapanda, nondo zitapanda, sabuni zitapanda kila kitu 

kitapanda kwa hiyo, lazima tuchukue hatua za tahadhari za 

haraka ili kunusuru hili janga kubwa. (Makofi) 

 

Mheshimiwa Spika, ninaomba sasa nami kuunga mkono 

hoja na tuweze kutafuta fedha za dharura tuweze kunusuru 

suala hili la dharura katika nchi. Ahsante sana. (Makofi) 

 

SPIKA: Ahsante sana. Mheshimiwa Joseph Mhagama. 

 

MHE. JOSEPH K. MHAGAMA: Mheshimiwa Spika, na mimi 

nakushukuru kwa kunipa nafasi ya kuchangia hoja hii muhimu 

sana kwa maslahi ya Watanzania.  

 

Mheshimiwa Spika, kati ya mwezi Januari, 2021 mpaka Mei, 

2022 mafuta ya aina ya petroli yamepanda kwa asilimia 92; ni 

asilimia kubwa sana; toka shilingi 1,695 mpaka shilingi 3,200 na 

kitu huo ni mzigo mkubwa sana kwa Watanzania. (Makofi)  

 

Mheshimiwa Spika, lakini katika miezi hii miwili kati ya Aprili 

na Mei mafuta yamepanda kwa asilimia 21. Kwa hiyo, 

ukiangalia katika ujumla wake gharama ya maisha kwa 

Watanzania imeongezeka kwa zaidi ya asilimia 92 kati ya 

mwaka jana na sasa na gharama ya maisha kwa Watanzania 

kati ya mwezi Aprili na Mei imeongezeka kwa asilimia 21. 

Wananchi wa Madaba kwa sehemu kubwa wanasaga nafaka 

kwa kutumia dizeli, maisha yao yameongezeka sana gharama, 

lakini Watanzania wengi vijijini wanatumia diseli kwenye kilimo. 

 

MHE. TARIMBA G. ABBAS: Mheshimiwa Spika, taarifa.  

 

SPIKA: Mheshimiwa Joseph Mhagama kuna taarifa kutoka 

kwa Mbunge wa Kinondoni. 

T A A R I F A 

 

MHE. TARIMBA G. ABBAS: Mheshimiwa Spika, nataka 

kuongeza kwenye hoja yake na nimpe taarifa kwamba gari 

yangu mimi nilikuwa nikijaza kwa shilingi 250,000 full tank, jana 

nimelipa shilingi 350,000 na hivyo aweze kuona uzito wa 

kupanda kwa bei hizi. Ahsante sana. (Makofi) 

 

 SPIKA: Mheshimiwa Joseph Mhagama unaipokea taarifa 

hiyo. 

 

MHE. JOSEPH K. MHAGAMA: Mheshimiwa Spika, ahsante 

naipokea taarifa muhimu sana kwa kujenga na kunogesha hoja 

hii. (Makofi) 

 

Mheshimiwa Spika, hoja yangu ni ushauri, kwa sababu 

maelezo mazuri yametolewa na athari za kupanda kwa bei ya 

mafuta kwa Watanzania zimeelezwa. Mafuta ndiyo usalama 

wa Taifa letu, mafuta ndio uchumi wa nchi yetu na mafuta ndio 

ustawi wa jamii ya Watanzania. (Makofi) 

 

Mheshimiwa Spika, katika mazingira ambayo tunaendana 

na tunasema ni market economy, uchumi huria 

unapojiendesha intervention ya Serikali ni muhimu sana kwa 

sababu huwezi kuliacha soko huria liende kiholela. Soko huria 

siyo soko holela; kwa hiyo intervention ya Serikali kwenye 

masuala ya fiscal policy na kwenye masuala ya momentary 

policy ni lazima yafanyike. (Makofi) 

 

Mheshimiwa Spika, na katika mazingira hayo kwa vile 

umenipa dakika tano tu naomba nitoe ushauri mahsusi. Tunazo 

tozo ambazo ukizijumlisha, mimi ningeongea mbili tu. Kuna fuel 

levy na kuna excise duty kwa pamoja zinachangia shilingi 792. 

Hapo Mheshimiwa Waziri au Serikali iangalie namna gani 

tutatoka. Tunajua umuhimu wa tozo zinazohusu ujenzi wa 

barabara vinakwenda kwa ajili ya ujenzi wa barabara vijijini. 

Tunajua umuhimu wa tozo zinazotumika kujenga miradi ya maji 

hizo zibaki kwa sababu tunaenda kuleta maendeleo kwa 

wananchi. Lakini zipo tozo zingine ambazo tuweza kupunguza 

government expenditures tukaenda kuboresha maisha ya 

Watanzania. (Makofi) 

 

Mheshimiwa Spika, naomba tuangalie zile ambazo hazina 

madhara ya moja kwa moja kwenye miradi ya wananchi vijijini 

na badala yake tushughulike na expenditures zingine ambazo 

tunaziweka kwenye on hold kwa muda mrefu. Ahsante sana. 

(Makofi)  

 

SPIKA: Ahsante sana. Mheshimiwa Joseph Kakunda. 

 

MHE. JOSEPH G. KAKUNDA: Mheshimiwa Spika, nashukuru 

sana; na mimi nichangie hoja ya Mheshimiwa Kigua ambayo 

naiunga mkono asilimia 100.  

 

Mheshimiwa Spika, ni kweli kwamba Watanzania wapo 

katika hali ngumu sana sasa hivi kutokana na kupanda kwa bei 

za mafuta ambako kunapandisha sasa bei karibu zote. Na ni 

jambo la kuipongeza Serikali kwa kikao cha jana, wamekaa 

kikao cha jana, tumepata taarifa. Lakini yale yaliyojadiliwa jana 

yanalenga kupunguza kuanzia mwezi wa sita mwishoni, wa 

saba, wa nane huko. Maana yake ni kwamba hapa katikati 

hapa maumivu kwa Watanzania yatakuwa makubwa. 

 

Mheshimiwa Spika, mimi nina ushauri. Ushauri wa kwanza 

nilikuwa kwenye nchi ya Kenya wiki tatu zilizopita na bahati nzuri 

nikakutana na Waziri wa Fedha Kenya, Mheshimiwa Ukur 

Yattani, nikamuuliza mmepata wapi fedha ninyi kwenye bajeti 

yenu za kutoa ruzuku takriban shilingi za Kenya bilioni 34.4 

ambazo kwa Tanzania hapa ni karibu shilingi bilioni 900, 

mmepata wapi kwenye bajeti? Akaniambia bwana hatujapata 

kwingine isipokuwa hizi fedha tumezikopa IMF.  

 

Sasa kama wenzetu Kenya wanaweza wakakopa hizo 

fedha wakawapunguzia wananchi wao maumivu ya mafuta 

na Kenya maumivu ya mafuta ni makubwa kuliko ya Tanzania, 

foleni zilizokuwepo Kenya wakati ule na mpaka sasa bado 

zinaendelea na wana ration ya mafuta, sisi hapa hatujapata 

hali kama hiyo. Sasa kama wenzetu Kenya wana maumivu 

makubwa na Serikali yao imechukua hatua hiyo ya dharura, 

kwa nini sisi Serikali yetu isikope kwa ajili ya kupunguza maumivu 

kama walivyofanya wenzetu? 

 

Mheshimiwa Spika, jambo la pili, ni kweli nchi yetu ni kubwa 

kuliko nchi nyingine. Katika nchi zinazotuzunguka hapa sisi 

Tanzania ni kubwa kuliko nchi nyingine isipokuwa Kongo, kwa 

hiyo, hatuwezi kulingania intervention zinazochukuliwa na 

Tanzania tukalinganisha na Burundi, tukalinganisha na Rwanda 

ni vinchi vidogo vidogo sana vikieneo, ukalinganisha na Malawi 

sijui Zambia, hapana. Nchi yetu ni kubwa… 

 

SPIKA: Mheshimiwa Kakunda subiri kidogo, ni nchi ndogo 

kwa maeneo ya kijiografia siyo vinchi. Rekebisha kauli yako. 

 

MHE. JOSEPH G. KAKUNDA: Mheshimiwa Spika, nchi ndogo 

kijiografia yaani kieneo, yaani sisi ni nchi kubwa kieneo, kilometa 

za mraba kwa mfano. Sizungumzii nchi ndogo kwa namna 

kudharau, hapana, hizi nchi zinazotuzunguka ni ndogo 

kijiografia.  

 

Kwa hiyo kusafirisha kwa mfano mafuta kutoka Dar es 

Salaam mpaka Kagera ni mwendo mrefu zaidi kuliko kusafirisha 

mafuta kutoka kwenye ncha moja ya nchi ya Rwanda 

kupeleka ncha ya mwisho. Kwa hiyo, ni gharama kubwa zaidi 

kusafirisha mafuta kwa nchi yetu. Kwa hiyo ushauri wangu kwa 

Serikali yangu hata usafirishaji wa mafuta inabidi muubadilishe, 

kwamba katika maeneo mengi tutumie reli badala ya kutumia 

malori ya matenki ya mafuta itashusha gharama za mafuta. 

 

 Mheshimiwa Spika, Miradi ya Maendeleo inayotekelezwa 

na Jeshi la Zimamoto na Ukoaji; katika Mwaka wa Fedha 

2021/2022 Jeshi la Zimamoto na Ukoaji linatekeleza miradi 

ifuatayo:- 

 

Mheshimiwa Spika, Ukarabati wa Kituo cha Zimamoto na 

Uokoaji Ilala – Dar es Salaam. Ujenzi wa Nyumba za Makazi ya 

Askari katika eneo la Kikombo – Dodoma. Ujenzi wa Kituo cha 

Zimamoto na Uokoaji katika eneo la Nzuguni –    Dodoma. 

Umaliziaji wa Ujenzi wa Kituo Kikuu cha Zimamoto na Uokoaji 

katika eneo la TAZARA - Mchicha Dar es Salaam. 

 

Mheshimiwa Spika, miradi ya kipaumbele ya Jeshi la 

Zimamoto na Uokoaji kwa Mwaka 2022/2023; katika mwaka wa 

fedha 2022/2023 Jeshi la Zimamoto lilitekeleza miradi ifuatayo:-  

 

Mheshimiwa Spika, ukarabati wa vituo vinne vya zimamoto 

na uokoaji katika Mikoa ya Kilimanjaro, Morogoro, Mwanza na 

Ruvuma na pia ujenzi wa vituo saba vya zimamoto na uokoaji 

katika Mikoa ya Geita, Kagera, Katavi, Manyara, Njombe, 

Simiyu na Songwe.  

 

Mheshimiwa Spika, kukamilisha ujenzi wa nyumba za 

makazi ya askari Kikombo – Dodoma; uendelezaji wa Chuo cha 

Zimamoto na Uokoaji Chogo – Handeni Mkoani Tanga, ujenzi 

wa vyumba vya kuhifadhia silaha katika Mikoa tisa (9) ikiwemo 

Arusha, Dar es Salaam, Dodoma, Morogoro, Mwanza, Ruvuma, 

Simiyu, Songwe na Tanga.  

 

Mheshimiwa Spika, Idara ya Uhamiaji; udhibiti na uingiliaji 

wa kazi na utokaji wageni nchini; Idara ya Uhamiaji inaendelea 

kusimamia na kutoa huduma za kuwawezesha raia wa 

Tanzania na wageni kutoka na kuingia nchini. Katika kipindi cha 

kuanzia Julai, 2021 hadi Machi, 2022 jumla ya wageni 958,007 

waliingia nchini ikilinganishwa na wageni 511,243 waliongia 

katika kipindi kama hicho kwa mwaka 2020/2021. Aidha, jumla 

ya wageni 882,579 walitoka nchini ikilinganishwa na 421,687 

waliotoka nchini mwaka 2020/2021.  

 

Mheshimiwa Spika, idadi ya wageni walioingia na kutoka 

nchini imeongezeka kutokana na nchi mbalimbali kuondoa zuio 

la watu kusafiri baada ya maambukizi ya UVIKO–19. Aidha, hadi 

kufikia Machi, 2022 wageni 430 walizuiwa kuingia nchini 

kutokana na sababu za kiusalama au kutokidhi vigezo vya 

uhamiaji misako, doria na ukaguzi.  

 

Mheshimiwa Spika, Misako, Doria na Ukaguzi; Wizara 

kupitia Idara ya Uhamiaji imeendelea kufanya misako, doria na 

ukaguzi katika maeneo mbalimbali. Hadi kufikia Machi, 2022 

jumla ya watuhumiwa 14,728 wa uhamiaji haramu 

walikamatwa na kuchukuliwa hatua za kisheria. Aidha, Wizara 

imekamilisha rasimu ya mkakati wa namna bora ya kulipatia 

ufumbuzi wa kudumu suala la wahamiaji haramu 

mapendekezo hayo yapo katika hatua za majadiliano. 

 

Mheshimiwa Spika, vitendea kazi vipo Idara ya Uhamiaji; 

katika mwaka 2021/2022 Idara ya Uhamiaji imepata kibali cha 

kununua magari sita na hatua za ununuzi zimekamilika.  

Upatikanaji wa magari hayo utasaidia katika shughuli za 

misako, doria, ukaguzi pamoja na shughuli za utawala. Aidha, 

Mwaka wa Fedha 2022/2023, Idara ya Uhamiaji imetengewa 

shilingi bilioni 5.6 kwa ajili ya kununua magari 30. 

 

Mheshimiwa Spika, Majengo ya Ofisi na Makazi ya Askari 

ya Uhamiaji; Wizara kupitia Wizara Idara ya Uhamiaji imepanga 

kukamilisha miradi ya Ujenzi wa Ofisi ya Uhamiaji katika Mikoa 

ya Geita, Lindi na Mtwara. Vilevile itaendelea na ujenzi wa ofisi 

ya uhamiaji Makao Makuu Dodoma, ujenzi wa kambi ya 

mafunzo na uhamiaji Boma Kichakamiba - Tanga na kujenga 

nyumba 12 za makazi ya wakufunzi ujenzi wa Ofisi ya Uhamiaji  

Butiama, Mara, Mlele - Katavi, pamoja na ukarabati ofisi ya 

Uhamiaji Mkoa wa  Mara, Morogoro na Kurasini -Dar es Salaam.  

 

Mheshimiwa Spika, kazi nyingine za ukarabati nyumba 10 

za makazi ya askari -Tabora na nyumba sita Pwani na ujenzi wa 

nyumba mbili za makazi ya Makamishna wa Uhamiaji - 

Dodoma. Aidha, nyumba 12 za Wakala wa Ujenzi TBA zilizopo 

eneo la Msamala Mkoa wa Ruvuma zinazokodishwa na Idara 

ya Uhamiaji zitatununuliwa kwa ajili ya makazi ya askari. 

  

Mheshimiwa Spika, Mamlaka ya Vitambulisho vya Taifa – 

NIDA; katika kipindi cha Julai, 2021 hadi Machi, 2022, NIDA 

imesajili watu 380,688, hivyo kufikia jumla ya watu 22,917,859 

waliosajiliwa ikiwa ni sawa na asilimia 90.8 ya lengo la kusajili 

watu 25,237,954. Jumla ya wageni wakaazi 34,776 na wakimbizi 

236,792 wamesajiliwa. Pia, Namba za Utambulisho 19,313,358 

zimezalishwa na kugawiwa kwa wananchi hadi kufikia Machi, 

2022. 

 

Mheshimiwa Spika, NIDA imezalisha vitambulisho 2,621,644 

na kufanya jumla ya vitambulisho 10,761,886 vilivyozalishwa 

hadi Machi, 2022. Aidha, vitambulisho 2,535,520 

vimeshasambazwa kwa wananchi na hivyo kufanya 

vitambulisho vyotevilivyosambazwa kuwa ni 10,011,679. Pamoja 

na Serikali kusogeza huduma za ugawaji wa vitambulisho karibu 

na wananchi, bado kuna vitambulisho 750,207 katika Ofisi za 

Wilaya za NIDA, Ofisi za Kata, Shehia, Vijiji na Mitaa ambavyo 

havijachukuliwa na wananchi. Natoa wito kwa wananchi wote 

waliopewa taarifa ya kwenda kuchukua vitambulisho vyao 

wafanye hivyo.  

Mheshimiwa Spika, ilitarajiwa kuwa watu wote wenye 

Namba za Utambulisho wangepata vitambulisho. Hata hivyo, 

wakati wa utekelezaji kulitokea changamoto za mkataba ya 

NIDA na mkandarasi wa mradi. Katika kutatua changamoto 

hiyo, mwezi Machi, 2022, NIDA imeshasaini mkataba na 

Kampuni ya IRIS Corporation Berhad ya nchini Malaysia. 

Mkataba huo wa miezi 18 unahusisha ununuzi wa kadi ghafi na 

vifaa vya TEHAMA, matengenezo ya Kituo cha Kuchakata 

Taarifa na Kituo cha Uokozi wakati wa Majanga, pamoja na 

mafunzo. Utekelezaji huo utawezesha kuzalisha 1,960,000 ifikapo 

Juni, 2022. 

 

Mheshimiwa Spika, kwa kutumia watalaam wa ndani wa 

NIDA imefanikiwa kujenga mifumo 13 kati ya 16 iliyopangwa 

mifumo hiyo imesaidia kutumia watalaam wa ndani kupunguza 

utegemezi wa mkandarasi. Katika mwaka wa fedha 2022/2023 

NIDA itaboresha na kukamilisha mifumo mbalimbali 

inayotumika katika shughuli za usajili na utambuzi ikiwemo vifaa 

na mifumo ya kiusalama ya TEHAMA katika mfumo wa usajili. 

 

Mheshimiwa Spika, katika mwaka wa fedha 2022/2023, 

NIDA itaendelea na zoezi la usajili na utambuzi wa watu 

1,200,000 wanatarajiwa kutambuliwa na kusajiliwa. Aidha, 

magari sita na kadi ghafi 8,500,000 zimeshanunuliwa ili 

kuendelea na shughuli za usajili na uzalishaji wa vitambulisho. 

Uunganishaji wa mfumo wa NIDA na mifumo ya taasisi nyingine 

hadi kufikia Machi, 2022, jumla ya taasisi 59 zimeunganishwa 

katika mfumo wa usajili na utambuzi watu ambapo Taasisi za 

Umma ni 25 na binafsi 34.  

 

Mheshimiwa Spika, lengo ni kurahisisha utoaji wa huduma 

za utambuzi kwa wananchi wanaopata huduma katika taasisi 

hizo. Aidha, watu wenye namba za utambulisho wa Taifa 

wanaweza kutumia namba hizo kupata huduma mbalimbali 

katika mwaka wa fedha 2022/2023. Mamlaka imepanga 

kuwafikia watoa huduma wengi zaidi ikiwemo Taasisi za Fedha 

na Vyama vya Ushirika ili kuziunganisha na Kanzi data ya NIDA.  

 

Mheshimiwa Spika, Usajili na Usimamizi wa Jumuiya za Kidini 

na Zisizo za Kidini; Wizara itaendelea kusajili na kusimamia 

Jumuiya za Kidini na zisizo za Kidini hadi kufikia Machi 2022. 

Jumla ya maombi ya usajili jumuiya 356 yalipokelewa. Jumla ya 

jumuiya 268 zilisajiliwa, kati ya jumuiya hizo 169 ni za kidini, 99 

zisizo za kidini. Pia, maombi 88 yanaendelea kufanyiwa kazi.  

 

Mheshimiwa Spika, vilevile ufungaji wa mfumo wa 

kielektroniki wa usajili na usimamizi wa jumuiya Registration of 

Societies Management Information System umekamilika. Mfumo 

husika upo katika hatua za majaribio na utaanza kutumika Julai, 

2022. Pamoja na mambo mengine, mfumo huo utawezesha 

jumuiya kuwasilisha maombi ya usajili na kuambatisha nyaraka 

zinazohitajika. Viongozi wa Jumuiya kulipa tozo na ada kwa 

kutumia mfumo, wadau kupata taarifa za Jumuiya zilizosajiliwa. 

Mfumo umeunganishwa na mifumo mingine ya Serikali ya 

GePG na NIDA. Natoa wito kwa viongozi wa jumuiya za kidini 

na zisizo za kidini kuzingatia sheria na katiba za jumuiya hizo ili 

kuepusha migogoro. 

 

Mheshimiwa Spika, katika mwaka wa fedha 2022/2023, 

Wizara itaendelea kusajili, kuhakiki na kukagua jumuiya kwa 

mujibu wa sheria ili kuhakikisha zinajiendesha kulingana na 

malengo ya kuanzishwa kwake.  

 

Mheshimiwa Spika, Udhibiti wa Usafirishaji Haramu wa 

Binadamu; hadi kufikia Machi, 2022, Wizara imewaokoa 

wahanga 182 wa usafirishaji haramu wa binadamu waliokuwa 

wakitumikishwa kuomba mitaani, kufanya kazi za ndani, 

kufanya kazi ngumu za kutumikishwa kingono. Katika kipindi 

hicho, kesi 11 za usafirishaji haramu wa binadamu zilizohusisha 

wahalifu 33 zilifunguliwa. Kati ya kesi hizo, kesi sita 

zimeshatolewa uamuzi na wahalifu 13 kuhukumiwa. 

 

 Mheshimiwa Spika, katika mwaka wa fedha 2022/2023, 

Wizara itaanzisha Ofisi ya Sekretarieti Zanzibar na kujenga 

nyumba salama tatu kwa ajili ya wahanga katika Mikoa ya Dar 

es Salaam, Dodoma na Zanzibar. Vilevile, itaendelea kutoa 

mafunzo kwa wadau wa elimu kwa umma kufanya uchunguzi 

na operesheni za kubaini mitandao ya biashara haramu ya 

binadamu na kuimarisha ushirikiano wa kimataifa, kikanda na 

kijumuiya katika kupambana na usafirishaji haramu wa 

binadamu.  

 

Mheshimiwa Spika, Huduma kwa Wakimbizi; Wizara 

inasimamia na kuratibu shughuli zote zinazohusu wakimbizi 

nchini hadi kufikia tarehe 31 Machi, 2022, Tanzania ilikuwa na 

jumla ya wakimbizi wanaoomba hifadhi 257,267 ambao kati ya 

hao wakimbizi wanaoishi katika makambi 207,676 na waliopo 

kwenye makazi ni 27,726. Vilevile wakimbizi 21,508 wanaishi 

kwenye baadhi ya vijiji vya Mikoa ya Kigoma 150 wapo eneo la 

Chogo Mkoani Tanga na 207 wapo katika maeneo ya mijini 

kwa vibali maalum. 

 

Mheshimiwa Spika, katika kipindi cha kuanzia tarehe 1 

Julai, 2021 hadi tarehe 31 Machi, 2022, Wizara kwa kushirikiana 

na Shirika la Umoja wa Mataifa la Kuhudumia Wakimbizi 

(UNHCR) iliwarejesha wakimbizi 10,866 kwenye asili yao ya 

Burundi kwa hiari yao. Aidha, Wizara kwa kushirikiana na Shirika 

la Kimataifa la Uhamiaji (IOM) imewahamisha katika nchi ya 

tatu wakimbizi 1,733. Wakimbizi hao wamehamishiwa katika 

Nchi za Australia, Canada, Marekani, Ubelgiji, Ufaransa na 

Uingereza.  

 

Mheshimiwa Spika, katika mwaka wa fedha 2022/2023, 

Serikali itaongeza jitihada za kuwatafutia wakimbizi suluhisho la 

kudumu. Jitihada hizo zitaendelea kufanyika kupitia urejeaji wa 

hiyari na uhamiaji katika nchi ya tatu.  

 

Mheshimiwa Spika, Shukrani; naomba nitumie nafasi hii 

kukushukuru wewe binafsi, Naibu Spika, Wenyeviti wa Bunge na 

Wenyeviti wa Kamati za Kudumu za Bunge kwa kusimamia 

vema shughuli za Bunge la Jamhuri ya Muungano wa Tanzania.  

(Makofi) 

 

Mheshimiwa Spika, kwa namna ya pekee natoa shukrani 

zangu za dhati kwa Naibu Waziri wa Mambo ya Ndani ya Nchi, 

Mheshimiwa Jumanne Abadalah Sagini, Mbunge wa Jimbo la 

Butiama kwa kunisaidia kusimamia majukumu ya Wizara. Aidha, 

nawashukuru Katibu Mkuu Ndugu Christopher Kadio na Naibu 

Katibu Mkuu Ndugu Ramadhani Kailima kwa kusimamia vema 

utekelezaji wa kazi za Wizara.  (Makofi) 

 

Mheshimiwa Spika, natoa shukrani zangu kwa Wakuu wa 

Vyombo vya Ulinzi na Usalama vilivyopo chini ya Wizara ya 

Mambo ya Ndani ya Nchi viongozi hao ni Inspekta Jenerali wa 

Polisi Ndugu Simon Nyakoro Sirro; Kamishna Jenerali wa Jeshi la 

Magereza, Meja Jenerali Suleiman Mzee; Kamishna Jenerali wa 

Jeshi la Zimamoto na Uokoaji Ndugu John W. Masunga; 

Kamishna Jenerali wa Uhamiaji, Dkt. Anna P. Makakala; 

Mkurugenzi Mkuu wa Mamlaka ya Vitambulisho vya Taifa, 

Ndugu Ismail H. Rumatila kwa kusaidiana na watumishi waliopo 

chini yao wamesaidia kuendelea kuwepo kwa amani na utulivu 

nchini. (Makofi) 

 

Mheshimiwa Spika, nitumie fursa hii pia kuwashukuru 

Wenyeviti wa Bodi na Wajumbe wa Mashirika na Taasisi zote 

zilizopo chini ya Wizara kwa kutoa ushauri na kuboresha 

utendaji wa usimamizi katika maeneo yao.  (Makofi) 

Mheshimiwa Spika, nawashukuru Wakurugenzi, 

Wakurugenzi Wasaidizi, Makamishna, Makamishna Wasaidizi, 

Wakuu wa Vitengo, Maafisa, Askari na watumishi wote wa 

Wizara ya Mambo ya Ndani ya Nchi kwa kuendelea kutekeleza 

majukumu ya Wizara. Aidha, nazishukuru Jumuiya za Kidini na 

zisizo za Kidini, Vyombo vya Habari na wananchi kwa ujumla 

wake.  (Makofi) 

 

Mheshimiwa Spika, mwisho lakini siyo kwa umuhimu, bali ni 

kwa umuhimu wa kipekee naishukuru familia yangu hususan 

mke wangu, baba yangu mzazi na watoto wetu, jamaa zangu 

wote na ndugu na marafiki kwa ushirikiano mkubwa 

wanaonipa katika kutekeleza majukumu yangu. Aidha, 

nawashukuru wananchi wa Jimbo la Kikwajuni, wananchi 

wenzangu wa Jimbo la Kikwajuni kwa kuniunga mkono pamoja 

na kuchangia maendeleo ya jimbo letu.  (Makofi) 

 

Mheshimiwa Spika, Hitimisho; Makadirio ya Mapato; katika 

mwaka wa fedha 2022/2023 Wizara imewekewa lengo la 

kukusanya jumla ya shilingi 407,600,000,000 kutoka kwenye 

vyanzo mbalimbali. Mikakati iliyowekwa ya ukusanyaji wa 

mapato ni pamoja na kufanya uhakiki, ufuatiliaji na ukaguzi wa 

jumuiya zilizosajiliwa; kununua vitendea kazi ikiwemo magari; 

kuimarisha mfumo wa kielektroniki unaotumika katika ukusanyaji 

wa maduhuli na kuendelea kutoka elimu kwa umma. 

 

Mheshimiwa Spika, maombi ya fedha kwa mwaka 

2022/2023; kwa heshima na taadhima, naomba sasa Bunge 

lako liidhinishe Bajeti ya jumla ya shilingi 1,211,881,077,000 kwa 

ajili ya Wizara ya Mambo ya Ndani ya Nchi kwa mwaka 

2022/2023. Ambapo kati ya fedha hizo, shilingi 471,249,055,000 

ni kwa ajili ya Matumizi Mengineyo, shilingi 600,219,122,000 ni 

kwa Mishahara na shilingi 140,412,900,000 ni fedha za Miradi ya 

Maendeleo. Ambapo kati ya fedha za maendeleo, shilingi 

133,134,800,000 ni fedha za ndani na Sh.7,278,100,000 ni fedha 

za nje. 

 

Mheshimiwa Spika, naomba kutoa hoja. (Makofi) 

 

HOTUBA YA WAZIRI WA MAMBO YA NDANI YA NCHI MHE. 

MHANDISI HAMAD YUSSUF MASAUNI (MB.), AKIWASILISHA 

BUNGENI MAKADIRIO YA MAPATO NA MATUMIZI YA FEDHA KWA 

MWAKA 2022/2023 KAMA ILIVYOWASILISHWA MEZANI 

 

A. UTANGULIZI 

 

1. Mheshimiwa Spika, naomba kutoa hoja kwamba, Bunge 

lako sasa lipokee na kujadili Taarifa ya Utekelezaji wa 

Mpango na Bajeti ya Mwaka 2021/2022 na kupitisha 

Makadirio ya Mapato na Matumizi ya Fedha kwa Wizara 

ya Mambo ya Ndani ya Nchi kwa mwaka 2022/2023.  

 

2. Mheshimiwa Spika, awali ya yote namshukuru Mwenyezi 

Mungu kwa kunijalia uhai na kuniwezesha kuwasilisha 

Hotuba hii nikiwa na afya njema. Kwa dhati kabisa, 

naomba kutumia nafasi hii kumshukuru Rais wa Jamhuri ya 

Muungano wa Tanzania na Amiri Jeshi Mkuu, Mhe. Samia 

Suluhu Hassan kwa kuniamini na kuniteua kuwa Waziri wa 

Mambo ya Ndani ya Nchi tangu tarehe 08 Januari, 2022. 

 

3. Mheshimiwa Spika, pamoja na kumshukuru Mhe. Rais, 

nampongeza kwa kazi nzuri anayoendelea kuifanya ya 

kuleta mageuzi makubwa ya maendeleo ya nchi yetu 

katika maeneo yote ikiwemo masuala ya usalama kwa 

ujumla wake. Pia, ninamshukuru kwa dhati kwa kutoa 

kipaumbele katika kushughulikia changamoto za Vyombo 

vya Usalama zilizodumu kwa muda mrefu ikiwemo 

masuala ya ajira, upandishwaji vyeo, stahiki, ulipaji wa 

madeni, ujenzi wa miundombinu na ununuzi wa vitendea 

kazi. 

 

4. Mheshimiwa Spika, mbali ya kazi kubwa ya kuzitatua 

changamoto za vyombo vyetu vya usalama nilizozitaja 

kwa kipindi kifupi tangu ameingia madarakani, naomba 

pia nimshukuru Mhe. Rais kwa kuendelea kuleta mapinduzi 

makubwa ya kibajeti kwenye vyombo vya usalama, kwa 

kuwezesha ongezeko la fedha kwa mafungu yote yaliyo 

chini ya Wizara ya Mambo ya Ndani ya Nchi kwa mwaka 

2022/2023. Ni dhahiri kabisa, hali hii itasaidia kwa kiasi 

kikubwa kuimarisha utendaji kazi wa Vyombo vya Usalama 

na Wizara kwa ujumla wake katika kutoa huduma kwa 

wananchi. 

 

5. Mheshimiwa Spika, pongezi zangu pia nazitoa kwa 

Makamu wa Rais wa Jamhuri ya Muungano wa Tanzania, 

Mhe. Dkt. Philip Isdori Mpango, Rais wa Zanzibar na 

Mwenyekiti wa Baraza la Mapinduzi Mhe. Dkt. Hussein Ali 

Mwinyi na Waziri Mkuu wa Jamhuri ya Muungano wa 

Tanzania Mhe. Kassim Majaliwa Majaliwa (Mb.), kwa 

kumsaidia Mhe. Rais katika kuliongoza Taifa letu, kutoa 

ushauri na maelekezo mbalimbali ambayo yamewezesha 

Wizara ya Mambo ya Ndani ya Nchi kutekeleza wajibu 

wake kwa ufanisi. 

 

6. Mheshimiwa Spika, vilevile, nakupongeza wewe binafsi 

Dkt. Tulia Ackson Mwansasu (Mb.) kwa kuchaguliwa kuwa 

Spika wa Bunge la Jamhuri ya Muungano wa Tanzania 

kwa asilimia 100. Aidha, ninampongeza Mhe. Mussa Azan 

Zungu (Mb.) kwa kuchaguliwa kwa asilimia 98.3 kuwa 

Naibu Spika wa Bunge la Jamhuri ya Muungano wa 

Tanzania. Asilimia ya kura za ndiyo mlizozipata ndani ya 

Bunge hili ni ishara tosha kwamba sisi Wabunge wenzenu 

tunawaamini, tunawakubali na tupo tayari kufanya kazi 

ndani ya Bunge kwa usimamizi wenu. HONGERENI SANA. 

 

7. Mheshimiwa Spika, kwa namna ya kipekee nawapongeza 

na kuwashukuru Waheshimiwa Wajumbe Makini wa 

Kamati ya Kudumu ya Bunge ya Mambo ya Nje, Ulinzi na 

Usalama (NUU) chini ya uongozi wa Mhe. Vita Rashid 

Kawawa Mbunge wa Jimbo la Namtumbo akisaidiwa na 

Makamu Mwenyekiti Mhe. Vincent Paul Mbogo Mbunge 

wa Jimbo la Nkasi Kusini.  

 

8. Mheshimiwa Spika, Kamati hii imekuwa na msaada 

mkubwa katika utekelezaji wa kazi na majukumu ya Wizara 

kupitia maoni, ushauri na maelekezo ambayo imekuwa 

ikitoa pamoja na ushirikiano wa dhati katika masuala 

yanayohusu Wizara. Aidha, Kamati imepitia kwa kina bajeti 

ya Wizara ya Mambo ya Ndani ya Nchi kwa Mwaka 

2022/2023 na kutoa ushauri na mapendekezo ambayo 

yamesaidia kuboresha bajeti hii na mwelekeo wa Wizara 

kwa mwaka wa fedha 2022/2023.   

 

9. Mheshimiwa Spika, tarehe 24 Aprili, 2022 kwa masikitiko 

makubwa tulimpoteza Mbunge mwenzetu Mhe. Irene Alex 

Ndyamkama, aliyekuwa mbunge wa viti maalum 

akiwakilisha Mkoa wa Rukwa. Msiba huu ni pigo kubwa 

kwetu wote, hivyo naomba nichukue fursa hii kutoa pole 

kwako Mhe. Spika, Waheshimiwa Wabunge wenzangu 

wote, familia yake, Chama Cha Mapinduzi pamoja na 

wananchi wa Mkoa wa Rukwa kwa kuondokewa na 

mpendwa wetu. Mwenyezi Mungu ampumzishe kwa 

amani, Amina. 

B. TAARIFA YA UTEKELEZAJI WA MPANGO NA BAJETI KWA 

MWAKA 2021/2022 NA MAKADIRIO YA MAPATO NA 

MATUMIZI YA FEDHA KWA MWAKA 2022/2023 

 

Mapitio ya Mapato na Matumizi ya Fedha kwa Mwaka 

2021/2022  

 

10. Mheshimiwa Spika, katika mwaka 2021/2022 Wizara ya 

Mambo ya Ndani ya Nchi iliidhinishiwa bajeti ya jumla ya 

Shilingi 939,089,045,000. Kati ya fedha hizo Shilingi 

521,868,651,000 ni kwa ajili ya Mishahara, Shilingi 

389,750,394,000 ni za Matumizi Mengineyo na Shilingi 

27,470,000,000 ni za Miradi ya Maendeleo.   

  

11. Mheshimiwa Spika, hadi kufikia Machi, 2022 jumla ya 

Shilingi 674,519,036,551.66 zilipokelewa na Wizara. Kati ya 

fedha hizo, Shilingi 382,195,444,973.08 zilikuwa ni za 

Mishahara, Shilingi 274,300,902,961.37 kwa ajili ya Matumizi 

Mengineyo na Shilingi 18,022,688,617.21 ni za Miradi ya 

Maendeleo. Fedha zilizopokelewa ni sawa na asilimia 

71.83 ya bajeti yote iliyoidhinishwa na Bunge.  

 

12. Mheshimiwa Spika, Wizara pia ilipokea jumla ya Shilingi 

55,155,537,101.29 kwa ajili ya kulipa madeni ya watumishi, 

wakandarasi, wazabuni na watoa huduma. Kati ya fedha 

hizo, Shilingi 50,611,293,832.21 ni kwa ajili ya Jeshi la Polisi, 

Shilingi 4,516,792,092.86 Jeshi la Magereza na Shilingi 

27,451,176.22 Jeshi la Zimamoto na Uokoaji.  

 

Makusanyo ya Maduhuli 

 

13. Mheshimiwa Spika, malengo ya ukusanyaji wa maduhuli 

ya Serikali yaliyowekwa kwa mwaka wa fedha 2021/2022 

ni jumla ya Shilingi 374,975,034,000. Kwa kipindi cha Julai, 

2021 hadi Machi, 2022 jumla ya Shilingi 195,464,755,316 

zilikusanywa sawa na asilimia 78.47 ya lengo la kukusanya 

Shilingi 249,085,706,938.39. Ukusanyaji wa maduhuli 

umepungua kutokana na sababu mbalimbali zikiwemo: 

baadhi ya ofisi za wilaya za uhamiaji (70) 

kutokuunganishwa na mfumo wa hati dharura za 

kielektroniki, kutokuunganishwa na huduma za kimtandao 

katika ofisi za Jeshi la Zimamoto na Uokoji za wilaya, 

upungufu na uchakavu wa vifaa vya TEHAMA kwa ajili ya 

kuunganishwa na mifumo ya kielektroniki ya ukusanyaji 

maduhuli na upungufu wa magari ya ufuatiliaji wa 

ukusanyaji maduhuli. 

 

Mafanikio Yaliyopatikana katika Mwaka 2021/2022 

 

14. Mheshimiwa Spika, kupitia utekelezaji wa Mpango na 

Bajeti ya mwaka 2021/2022 Wizara ya Mambo ya Ndani ya 

Nchi imepata mafanikio mbalimbali yakiwemo: kukamilika 

kwa nyumba 119 za maafisa na askari wa Jeshi la 

Magereza katika maeneo mbalimbali nchini; kukamilika 

kwa ujenzi wa Ofisi ya Kamanda wa Polisi Singida; 

kukamilisha ujenzi wa Kituo cha Zimamoto na Uokoaji 

Wilayani Chamwino – Dodoma; na ukamilishaji wa kituo 

cha Polisi Daraja C Mtambaswala – Mtwara. 

 

15. Mheshimiwa Spika, mafanikio mengine ni kukamilika kwa 

Kiwanda cha Maziwa katika Gereza Kingolwira – 

Morogoro, kukamilika kwa majengo ya kiwanda cha 

kuchakata na kupakia chumvi katika Gereza Lilungu – 

Mtwara, kukamilika kwa ujenzi wa Zahanati ya Polisi Wilaya 

ya Bariadi; kuanzishwa kwa Kambi ya Mafunzo ya Idara ya 

Uhamiaji katika eneo la Bomakichakamiba mkoani Tanga 

na kukamilisha ufungaji wa Mfumo wa Ki-elektroniki wa 

Usajili na Usimamizi wa Jumuiya (Registration of Societies 

Management Information System – RSMIS). 

16. Mheshimiwa Spika, Wizara imefanikiwa kununua magari 19 

kwa ajili ya kusindikiza misafara ya Viongozi Wakuu wa 

Kitaifa; kununua magari 25 ya Jeshi la Zimamoto na 

Uokoaji kwa ajili ya shughuli za utawala na ukaguzi na boti 

mbili (2) za uokoaji. Aidha, Serikali imelipatia Jeshi la Polisi 

Helikopta moja (1). 

 

17. Mheshimiwa Spika, katika kipindi cha Serikali ya Awamu ya 

Sita Wizara imefanya mabadiliko ya kisheria na kimuundo. 

Kupitia mabadiliko ya Sheria ya Uhamiaji, Sura 54 Rejeo la 

mwaka 2016, Idara ya Uhamiaji imeanza kupata stahiki 

zote kama majeshi mengine yaliyopo chini ya Wizara ya 

Mambo ya Ndani ya Nchi. Sheria ya Jeshi la Zimamoto na 

Uokoaji, Sura ya 427 ilifanyiwa marekebisho kwa lengo la 

kuimarisha utendaji na ufanisi katika kuwahudumia 

wananchi. Marekebisho haya yamesaidia kuleta 

mabadiliko makubwa ikiwemo kuviongezea nguvu na 

ufanisi vyombo hivyo pamoja kuboresha maslahi kwa 

watendaji wake.  

 

18. Mheshimiwa Spika, Sheria ya Kuzuia Usafirishaji Haramu wa 

Binadamu, Sura 432 imefanyiwa marekebisho madogo 

ambayo yanahusisha utolewaji wa rufaa kwa wahanga ili 

kuwawezesha kupata huduma muhimu kwa haraka kama 

matibabu na hifadhi. Aidha, Sekretarieti ya Kuzuia na 

Kupambana na Usafirishaji Haramu wa Binadamu 

imejumuishwa rasmi katika muundo wa Wizara ya Mambo 

ya Ndani ya Nchi. 

 

19. Mheshimiwa Spika, mafanikio mengine ni kuajiri askari 

6,023; kupandisha vyeo maafisa na askari 34,986; 

kuwaokoa wahanga 171 wa biashara haramu ya 

usafirishaji wa binadamu; na kuwarejesha kwa hiari yao 

wakimbizi 10,866 nchini Burundi kutokana na kuimarika kwa 

hali ya usalama katika nchi hiyo.  

20. Mheshimiwa Spika, Serikali ya Awamu ya Sita 

inayoongozwa na Chama cha Mapinduzi (CCM) chini ya 

uongozi wa Mhe. Samia Suluhu Hassan, Rais wa Jamhuri ya 

Muungano wa Tanzania imedhamiria kwa dhati 

kupunguza changamoto ya upungufu wa askari kwa 

Vyombo vya Usalama vilivyo chini ya Wizara. Katika kipindi 

cha Julai, 2021 hadi Machi, 2022 jumla ya askari 6,023 

wameajiriwa.  

 

21. Mheshimiwa Spika, miongoni mwa askari hao 4,103 ni wa 

Jeshi la Polisi, 700 wa Jeshi la Magereza, 400 wa Jeshi la 

Zimamoto na Uokoaji na 820 ni kwa ajili ya Idara ya 

Uhamiaji. Kwa sasa askari hao wapo katika mafunzo ya 

awali kwenye vyuo husika vya kijeshi na watamaliza 

mafunzo hayo kwa awamu kabla ya Oktoba, 2022. Ajira 

hizi zitasaidia kuboresha utendaji wa majeshi haya na 

kuendelea kudumisha amani na usalama nchini.  

 

MAENEO YALIYOPEWA KIPAUMBELE KATIKA BAJETI YA 

MWAKA 2022/2023 

 

Mafunzo kwa Askari 

 

22. Mheshimiwa Spika, kwa muda mrefu maafisa na askari wa 

majeshi yote yaliyopo chini ya Wizara ya Mambo ya Ndani 

ya Nchi walikuwa wakichangia gharama wanapohudhuria 

mafunzo. Hivyo, kuathiri hali za maisha ya familia zao na 

askari wetu wanapokuwepo mafunzoni. Ninayo furaha 

kulitangazia Bunge lako kuwa katika mwaka 2022/2023, 

jumla ya Shilingi 16,603,650,000 zimetengwa kwa ajili ya 

kugharamia mafunzo ya maafisa, wakaguzi na askari. Kati 

ya fedha hizo Shilingi 11,648,650,000 ni kwa ajili ya Jeshi la 

Polisi, Shilingi 3,500,000,000 za Jeshi la Magereza, Shilingi 

555,000,000 kwa Jeshi la Zimamoto na Uokoaji na Shilingi 

900,000,000 kwa ajili ya Idara ya Uhamiaji. 

23. Mheshimiwa Spika, bajeti iliyotengwa kwa mafunzo ya 

askari, inadhihirisha nia thabiti ya Mhe. Rais Samia Suluhu 

Hassan ya kuendelea kuboresha maslahi ya askari wetu 

kwa vitendo. Hivyo, kuanzia sasa ni marufuku kwa afisa, 

askari ama mkaguzi yoyote wa chombo chochote cha 

usalama kilichopo chini ya Wizara ya Mambo ya Ndani 

ya Nchi kujigharamia kwa kutumia posho yake ya aina 

yoyote kwa ajili ya mafunzo ya upandishwaji vyeo na 

utayari ndani ya nchi.  

 

Ununuzi wa Sare za Askari 

 

24. Mheshimiwa Spika, kwa muda mrefu kumekuwa na 

changamoto ya upungufu wa sare za askari. Mheshimiwa 

Rais, Samia Suluhu Hassan amedhamiria kuimaliza 

changamoto hii kwa askari wetu. Kwa kuanzia jumla ya 

Shilingi 18,154,000,000 zimetengwa kwenye bajeti ya 

mwaka 2022/2023 kwa ajili ya ununuzi wa sare. Kati ya 

fedha hizo Shilingi 11,727,000,000 ni kwa ajili ya Jeshi la 

Polisi, Shilingi 4,127,000,000 za Jeshi la Magereza, Shilingi 

1,000,000,000 kwa Jeshi la Zimamoto na Uokoaji na Shilingi 

1,300,000,000 kwa ajili ya Idara ya Uhamiaji. 

  

25. Mheshimiwa Spika, Natumia fursa hii kuyaelekeza 

Mashirika ya Uzalishaji Mali ya Jeshi la Polisi na Magereza 

kuanza mchakato wa kushiriki zabuni kwa ajili ya ununuzi 

wa sare za vyombo vyote vya usalama vilivyo chini ya 

Wizara ya Mambo ya Ndani ya Nchi ili kutimiza matakwa 

ya Amiri Jeshi Mkuu ya kuyawezesha mashirika hayo 

kujiimarisha kiuchumi pamoja na kuhakikisha vyombo vya 

usalama vinanunua sare zenye ubora, viwango na kwa 

gharama nafuu. 

Mpango Maalumu wa Ujenzi wa Makazi ya Askari, Vituo 

na Ofisi 

 

26. Mheshimiwa Spika, itakumbukwa kuwa, Wizara ya Mambo 

ya Ndani ya Nchi iliahidi kuandaa Mpango Kabambe wa 

Ujenzi wa Nyumba za Askari, Ofisi na Vituo kwa Vyombo 

vya Usalama vilivyo chini yake. Napenda kutoa taarifa 

kuwa Rasimu ya Mpango husika imekamilika na utekelezaji 

wake utaanza mwaka 2022/2023 – 2031/2032. Mpango 

huo wa miaka 10 utahusisha ujenzi wa nyumba 51,780 za 

askari, ofisi 44 za Makamanda wa Mikoa, ofisi 12 za Wakuu 

wa Vikosi vya Kutuliza Ghasia, ofisi 135 za Makamanda wa 

Wilaya, zahanati nane (8) na vituo vya ofisi 582. 

 

27. Mheshimiwa Spika, katika kutekeleza Mpango huo, kwa 

mwaka 2022/2023 Jeshi la Polisi litajenga vituo vya polisi 18. 

Kati ya hivyo, Vituo vya Daraja A ni nane (8), Daraja B 

vitano (5) na Daraja C vitano (5). Jeshi la Magereza 

litajenga magereza sita (6), Jeshi la Zimamoto na Uokoaji 

litajenga vituo saba (7) na Idara ya Uhamiaji itajenga ofisi 

tano (5).  

 

28. Mheshimiwa Spika, vilevile, kupitia bajeti hii jumla ya 

nyumba 79 za makazi ya familia 216 za maafisa na askari 

zitajengwa. Kati ya hizo, nyumba 15 ni za Jeshi la Polisi za 

kuishi familia 51, nyumba 30 za Jeshi la Magereza za kuishi 

familia 60. Pia, Jeshi la Zimamoto na Uokoaji litakamilisha 

ujenzi wa majengo nane (8) ya ghorofa ya kuishi familia za 

askari 80. Kwa upande wa Idara ya Uhamiaji itanunua 

nyumba 12 eneo la Msamala – Ruvuma na kujenga 

nyumba 14. 

Kushirikisha Sekta Binafsi katika Miradi 

 

29. Mheshimiwa Spika, katika kutekeleza maagizo ya Mhe. 

Rais na Amiri Jeshi Mkuu ya kuhakikisha Mashirika ya 

Uzalishaji Mali yanajiendesha kibiashara pamoja na 

ushirikishwaji wa sekta binafsi kwenye shughuli za 

uendeshaji wa miradi ya uzalishaji mali, Wizara ya Mambo 

ya Ndani ya Nchi inaendelea kufanya maboresho 

(reforms) katika muundo na mfumo wa uendeshaji na 

usimamizi wa Mashirika ya Uzalishaji Mali ya Jeshi la Polisi 

na Magereza. Maboresho hayo ya kimkakati yatasaidia 

mashirika haya kujiendesha kibiashara; kuimarisha 

usimamizi wa mapato na matumizi; na kusimamia miradi 

ikiwemo ya ubia na sekta binafsi.  Lengo ni kuhakikisha 

vyombo vya usalama vilivyopo chini ya Wizara 

vinajielekeza katika majukumu yake ya msingi na mashirika 

ya uzalishaji mali yanatimiza malengo ya kuundwa kwake. 

 

30. Mheshimiwa Spika, kwa upande wa Jeshi la Magereza, 

Maandiko ya Miradi na Hadidu za Rejea za kuwapata 

washauri elekezi watakaofanya upembuzi yakinifu wa 

miradi itakayotekelezwa kwa ubia na sekta binafsi 

zimekamilika. Kwa kuwa Shirika la Magereza limepewa 

dhamana ya kufanya uzalishaji kibiashara, ndilo 

litakaloingia ubia na sekta binafsi kwa niaba ya Jeshi la 

Magereza. Miradi inayopendekezwa kwa upande wa 

Jeshi la Magereza ni ya kilimo, mifugo, viwanda na 

uchimbaji madini. 

 

JESHI LA POLISI 

 

Hali ya Usalama Nchini 

 

31. Mheshimiwa Spika, amani, utulivu na usalama ni muhimu 

katika maendeleo ya nchi yetu kiuchumi, kijamii na kisiasa. 

Kwa kutambua umuhimu huo, Jeshi la Polisi limeendelea 

kuchukua hatua kubaini, kuzuia na kudhibiti uhalifu wa 

aina zote ili kuwawezesha wananchi kuendelea kushiriki 

katika shughuli za kiuchumi na kijamii katika hali ya amani 

na utulivu. 

 

32. Mheshimiwa Spika, pamoja na kuwepo hali ya amani na 

utulivu nchini, baadhi ya matukio ya uhalifu yaliendelea 

kujitokeza kama vile, makosa dhidi ya binadamu, maadili 

ya jamii na kuwania mali. Katika kipindi cha Julai, 2021 

hadi Machi, 2022 makosa makubwa yaliyoripotiwa katika 

Vituo vya Polisi ni 39,182 ikilinganishwa na makosa 37,250 

yaliyoripotiwa katika kipindi kama hicho mwaka 2020/2021. 

Hili ni ongezeko la makosa 1,932 sawa na asilimia 5.2.  

 

33. Mheshimiwa Spika, kati ya makosa yaliyoripotiwa, upelelezi 

wa kesi 15,339 ulikamilika na watuhumiwa 16,514 

walifikishwa mahakamani. Kati ya kesi hizo 2,673 zilishinda, 

kesi 388 zilishindwa na kesi 12,278 zinaendelea kusikilizwa 

mahakamani. Katika mwaka 2022/2023 Jeshi la Polisi 

litahakikisha kuwa kesi zote zinapelelezwa kwa haraka ili 

wahusika waweze kufikishwa mahakamani. Aidha, Jeshi 

hilo litaendelea kuboresha utendaji kazi wa maafisa, 

wakaguzi na askari kwa kutoa mafunzo na kutumia vifaa 

vya kisasa pamoja na kusimamia nidhamu na uwajibikaji 

ndani ya Jeshi la Polisi. Nitumie nafasi hii kuwasisitiza 

wananchi kutii sheria bila shuruti na kuzingatia maadili ya 

jamii.  

 

34. Mheshimiwa Spika, ili kuharakisha upelelezi wa kesi, Jeshi la 

Polisi litaendelea kushirikiana na Ofisi ya Taifa ya Mashitaka 

(DPP) na Taasisi ya Kuzuia na Kupambana na Rushwa 

(TAKUKURU). Mamlaka hizo hufanya ufuatiliaji na tathmini 

ya kesi zilizo chini ya upelelezi katika ofisi husika zenye 

mahabusu magerezani na zile zinazosubiri vikao vya 

Mahakama Kuu. Hatua hiyo itasaidia kuharakisha upelelezi 

na kupunguza msongamano wa mahabusu magerezani. 

Katika mwaka wa fedha 2022/2023, Wizara kupitia Jeshi la 

Polisi itaendelea kuimarisha ushirikiano na wadau wa Haki 

Jinai katika kushughulikia mashauri ya jinai.  

 

Hali ya Usalama Barabarani 

 

35. Mheshimiwa Spika, katika kipindi cha Julai, 2021 hadi 

Machi, 2022 jumla ya matukio makubwa ya ajali 1,594 ya 

usalama barabarani yaliripotiwa katika Vituo vya Polisi 

ikilinganishwa na matukio 1,228 yaliyoripotiwa katika kipindi 

kama hicho mwaka wa fedha 2020/2021. Takwimu 

zinaonesha kuwa matukio 366 ya usalama barabarani 

yameongezeka sawa na asilimia 29.8.  

 

36. Mheshimiwa Spika, kati ya matukio hayo ya ajali, 874 

yalisababisha watu 1,191 kupoteza maisha na 2,139 

kujeruhiwa. Takwimu hizo zimeongezeka ikilinganishwa na 

matukio 756 ya ajali yaliyosababisha vifo vya watu 999 na 

majeruhi 1,589 katika kipindi kama hicho mwaka 

2020/2021. Kwa ujumla ajali nyingi kati ya hizo 

zimesababishwa na madereva kutozingatia sheria za 

usalama barabarani, ubovu wa magari na miundombinu 

ya barabara. Aidha, ajali 300 zimesababishwa na 

madereva wa pikipiki za biashara (bodaboda) kutofuata 

sheria zinazosimamia matumizi salama ya barabara, hivyo 

kuongeza ajali za barabarani. 

 

37. Mheshimiwa Spika, Jeshi la Polisi liliwafikisha mahakamani 

madereva wa magari 852 na madereva wa pikipiki 583 

kwa kukiuka sheria za usalama barabarani. Aidha, 

madereva 141 walifungiwa leseni kwa kipindi maalum na 

wengine 87 waliosababisha ajali kubwa walifutiwa leseni 

zao.  

38. Mheshimiwa Spika, sambamba na kusimamia sheria za 

usalama barabarani, elimu kwa jamii kuhusu matumizi 

salama ya barabara inaendelea kutolewa. Katika kipindi 

husika, elimu hiyo ilitolewa kupitia vipindi 477 vya luninga 

na 2,211 vya redio. Elimu hiyo pia imetolewa kwa 

wanafunzi 408,021 wa shule za msingi, abiria 196,714 na 

kwa madereva wa bodaboda 19,792. 

 

39. Mheshimiwa Spika, kutokana na ongezeko la matukio ya 

ajali, tarehe 30 Machi, 2022 nilitoa maelekezo kwa Jeshi la 

Polisi kuchukua hatua mahsusi za kudhibiti ajali barabarani. 

Miongoni wa hatua zilizochukuliwa ni kuanza kwa 

operesheni maalum na doria nchi nzima ili kudhibiti 

matukio ya ajali barabarani, kuwachukulia hatua stahiki 

wamiliki na madereva wa magari ya abiria wasiotumia 

vifaa vya kufuatilia mwendokasi (VTS) na kusimamia 

matumizi ya vidhibiti mwendo (speed governor) kwenye 

mabasi ya abiria. Operesheni hizo zitaendelea katika 

mwaka 2022/2023 ili kuhakikisha matumizi salama ya 

barabara na kupunguza ajali. 

 

Operesheni za Kupambana na Uhalifu 

 

40. Mheshimiwa Spika, Jeshi la Polisi limefanya misako, doria 

na operesheni za kupambana na uhalifu. Mafanikio ya 

operesheni hizo ni kukamatwa kwa risasi 1,858 na silaha 

104 zikiwemo Mark IV moja (1), AK47 nne (4), mabomu ya 

kutupwa kwa mkono manne (4), rifle sita (6), shortgun 10, 

bastola 11 na magobore 68. Jumla ya watuhumiwa 117 

walikamatwa na kufikishwa mahakamani kwa makosa ya 

kupatikana na risasi pamoja na silaha na kesi zao 

zinaendelea.  

 

41. Mheshimiwa Spika, katika kipindi cha Julai, 2021 hadi 

Machi, 2022 jumla ya silaha haramu 5,230 ziliteketezwa 

kwa moto. Silaha hizo zilikuwa zinamilikiwa na majangili 

pamoja na baadhi ya wananchi. Silaha zilizoteketezwa ni 

pamoja na magobore 3,724, shotgun 789, rifles 573, AK47 

111, bastola 20, mabomu saba (7), SAR tano (5) na G3 

moja (1).  

 

42. Mheshimiwa Spika, Serikali ilitoa Tangazo Na. 474 la 

mwaka 2021 ambalo liliwataka wananchi kusalimisha 

silaha kwa hiari. Kupitia tangazo hilo, jumla ya silaha 228 

zilizokuwa zinamilikiwa na wananchi kinyume na sheria 

zilisalimishwa. Silaha zilizosalimishwa ni pamoja na  

magobore 174, shotgun 38, rifle 10, bastola tano (5) na 

AK47 moja (1).  

 

43. Mheshimiwa Spika, katika kudhibiti umiliki wa silaha 

kinyume cha sheria, Jeshi la Polisi limeweka alama silaha 

221 zikiwemo bastola 182, shotguns 20, rifles 18 na airgun 

moja (1). Aidha, silaha 183 zilisajiliwa zikiwemo bastola 121, 

shotguns 50 na rifle 12. Vilevile, Jeshi limefuta vibali vya 

wamiliki wanne kutokana na matumizi mabaya ya silaha. 

Katika mwaka 2022/2023, Jeshi la Polisi litaendelea kutoa 

vibali vya kumiliki silaha kwa waombaji wenye sifa na 

kufuta vibali kwa wamiliki watakaozitumia vibaya. Aidha, 

ninasisitiza wamiliki wa silaha kulipa ada za umiliki wa 

silaha kwa wakati na kuwa waangalifu katika kuhifadhi na 

kutumia silaha wanazomiliki kihalali. 

 

 

44. Mheshimiwa Spika, ushirikiano wa Jeshi la Polisi na 

Mamlaka nyingine za Serikali katika kufanya operesheni 

ulifanikisha kukamata Nyara za Serikali 1,190 zenye uzito 

wa kilo 10,310 na gramu 423 zikiwa na thamani ya Shilingi 

3,920,554,596. Watuhumiwa 699 (wanaume 657 na 

wanawake 42) walifikishwa mahakamani na kesi zao 

zinaendelea.  

45. Mheshimiwa Spika, operesheni za kuzuia wizi wa mifugo, 

doria na ukaguzi wa minada na machinjio ya mifugo 

zimefanyika katika mikoa mbalimbali nchini, ambapo 

ng’ombe 986, mbuzi 539, kondoo 90 na punda 20 

walioibwa walipatikana. Watuhumiwa 97 wa wizi wa 

mifugo hiyo walikamatwa na kufikishwa mahakamani.  

 

46. Mheshimiwa Spika, operesheni za kudhibiti uvuvi haramu, 

uporaji, magendo na bidhaa bandia zimefanyika katika 

Ziwa Victoria, Nyasa, Tanganyika na mwambao wa Bahari 

ya Hindi. Katika operesheni hizo watuhumiwa 135 

walikamatwa wakiwa na bidhaa mbalimbali zikiwemo injini 

za boti 58, mitumbwi isiyosajiliwa 14, samaki wachanga kilo 

313, nyavu haramu 892, makokoro 203. Aidha, 

watuhumiwa nane (8) waliokutwa na bidhaa 4,741 zikiwa 

na nembo bandia za makampuni tofauti zenye thamani 

ya Shilingi 58,937,200 walikamatwa.  

 

47. Mheshimiwa Spika, katika mwaka wa fedha 2022/2023 

Jeshi litaendeleza operesheni za pamoja kwa lengo la 

kudhibiti wizi wa Nyara za Serikali na mifugo, biashara ya 

dawa za kulevya, uvuvi haramu, uporaji, magendo na 

bidhaa bandia. 

 

48. Mheshimiwa Spika, katika kipindi cha Julai, 2021 hadi 

Machi, 2022 Serikali imelipa fidia ya Shilingi 1,000,782,500 

kwa askari walioumia na kwa familia za askari waliopoteza 

maisha wakati wakitekeleza majukumu yao. Kati ya fedha 

hizo, Shilingi 685,782,500 zimelipwa kwa askari 171 

walioumia na Shilingi 315,000,000 zimelipwa kwa 

wasimamizi wa mirathi kwa familia za askari 21 waliopoteza 

maisha. Mwenyezi Mungu azipumzishe roho za mashujaa 

wetu mahali pema peponi, Amina.  

Kushiriki katika Kuimarisha Ulinzi wa Amani Kikanda na 

Kimataifa 

 

49. Mheshimiwa Spika, Jeshi la Polisi ni mwanachama wa 

Jumuiya ya Wakuu wa Polisi Kanda ya Afrika Mashariki 

(Eastern Africa Regional Police Chiefs Cooperation – 

EARPCCO) na Jumuiya ya Wakuu wa Polisi Kanda ya Kusini 

mwa Afrika (Southern Africa Regional Police Chiefs 

Cooperation Organisation – SARPCCO). Ushirikiano huo 

umesaidia kuongeza wigo wa kuzuia, kudhibiti na 

kupambana na makosa yanayovuka mipaka. 

 

50. Mheshimiwa Spika, katika kutekeleza makubaliano ya 

kikanda na kimataifa ya ulinzi wa amani wa pamoja, 

watendaji 42 wa Jeshi la Polisi wanaendelea kushiriki katika 

ulinzi wa amani kwenye nchi mbalimbali. Watendaji 25 

wapo Sudani Kusini (United Nations Mission in South Sudan 

– UNMISS); wawili (2) Sudani – Abyei (United Nations Interim 

Security Force for Abyei – UNISFA) na 12 wapo Jamhuri ya 

Kidemokrasia ya Congo (United Nations Organization 

Stabilization Mission in the Democratic Republic of Congo – 

MONUSCO). Pia, Maafisa watatu (3) wanafanya kazi kwa 

muda maalum (Secondment) katika Ofisi za Umoja wa 

Mataifa, wawili (2) nchini Sudani – Abyei na mmoja (1) 

yupo Ethiopia. Ushiriki huo unawezesha watendaji hao 

kupata uzoefu na mbinu za kisasa za ulinzi wa amani. 

 

Ajira, Mafunzo na Upandishwaji Vyeo katika Jeshi la Polisi 

 

51. Mheshimiwa Spika, katika kukabiliana na changamoto ya 

upungufu wa askari, Serikali ilitoa kibali kwa Jeshi la Polisi 

kuajiri askari wapya 4,103 waliomaliza kidato cha nne, 

kidato cha sita, stashahada na shahada waliopitia 

mafunzo ya Jeshi la Kujenga Taifa (JKT) na Jeshi la Kujenga 

Uchumi (JKU). Askari hao wanaendelea na mafunzo ya 

awali yaliyoanza tarehe 01 Desemba, 2021 katika Shule ya 

Polisi Moshi. Katika mwaka 2022/2023, Jeshi la Polisi 

linatarajia kuajiri askari wapya 3,000 na watumishi raia 220. 

 

52. Mheshimiwa Spika, katika kipindi cha Julai, 2021 hadi 

Machi, 2022 jumla ya watumishi 23,453 walipata mafunzo 

ya fani mbalimbali.  Kati ya hao, watendaji 22,752 walipata 

mafunzo ya upandishwaji vyeo kupitia Vyuo vya Polisi na 

Shule ya Polisi Moshi, 472 wanaendelea na masomo ya 

Astashahada ya Sheria, Astashahada ya Upelelezi, 

Astashahada ya Mawasiliano ya Polisi, Stashahada ya 

Upelelezi na Stashahada ya Polisi Sayansi kupitia vyuo vya 

Jeshi la Polisi.  

 

53. Mheshimiwa Spika, watendaji 229 walipata mafunzo 

ambapo 204 wanasoma fani mbalimbali nje ya Vyuo vya 

Polisi, 10 walipata mafunzo nje ya nchi na watumishi raia 

15 walipata mafunzo ndani ya nchi. Katika mwaka 

2022/2023 Jeshi la Polisi litaendelea kuwapatia mafunzo ya 

kuwajengea uwezo kiutendaji watumishi wake. Mafunzo 

hayo yatawawezesha kukabiliana na uhalifu wa aina zote.  

 

54. Mheshimiwa Spika, hadi kufikia Machi, 2022 maafisa, 

wakaguzi na askari 24,151 wamepandishwa vyeo. 

Mapendekezo ya upandishwaji yamezingatia uwepo wa 

nafasi, bajeti, utendaji wa ziada wa mtu binafsi, uzoefu na 

elimu kama kigezo cha ziada. Watendaji waliopandishwa 

vyeo ni kama ifuatavyo: Makamishna Wasaidizi 118, 

Warakibu Waandamizi 120, Warakibu 258, Warakibu 

Wasaidizi 749, Wakaguzi 904, Wakaguzi Wasaidizi 3,984, 

Sajini Meja 41, Stesheni Sajini 610, Sajini 5,824 na Koplo 

11,543.  

 

55. Mheshimiwa Spika, watendaji hao walipandishwa vyeo 

baada ya kuhitimu mafunzo ya upandishwaji vyeo kutoka 

Vyuo vya Polisi na Shule ya Polisi Moshi. Pia, Rais wa 

Jamhuri ya Muungano wa Tanzania na Amiri Jeshi Mkuu 

Mhe. Samia Suluhu Hassan alimpandisha cheo Kamishna 

Msaidizi wa Polisi (ACP) Awadhi Juma Awadhi kuwa 

Kamishna wa Polisi (CP) na kumteua kuwa Kamishna wa 

Polisi Zanzibar. 

 

Upatikanaji wa Vitendea Kazi 

 

56. Mheshimiwa Spika, ili Jeshi la Polisi liweze kutekeleza 

majukumu yake kwa ufanisi linahitaji vitendea kazi vya 

kisasa na vya kutosha. Taratibu za ununuzi wa magari 25 

ya kusindikiza misafara ya Viongozi Wakuu wa Serikali na 

Viongozi Wakuu Waandamizi zimekamilika. Magari hayo 

yamenunuliwa kwa gharama ya Shilingi 5,717,242,846.88 

zilizotolewa na Serikali mwaka 2021/2022. Magari 19 

yamepokelewa na yanatumika na magari sita (6) 

yatapokelewa Oktoba, 2022.  

 

57. Mheshimiwa Spika, vilevile, Jeshi limepata msaada wa 

magari 16 na pikipiki 32 kutoka kwa wadau. Magari mawili 

(2) yametolewa na Mgodi wa Dhahabu wa Buzwagi, 14 

Mgodi wa Dhahabu wa North Mara, pikipiki 10 zimetolewa 

na United Nations Population Fund (UNFPA) na pikipiki 22 

zimetolewa na Tanzania Insurance Regulatory Authority 

(TIRA).  

 

58. Mheshimiwa Spika, Jeshi la Polisi linatarajia kupokea 

magari 369 ifikapo Septemba, 2022 ikiwa ni utekelezaji wa 

mkataba kati ya Serikali na Kampuni ya Ashok Leyland ya 

nchini India. Magari 78 yanatarajiwa kupokelewa mwezi 

Mei, 2022. Magari hayo yatakapofika yatapelekwa katika 

Vituo vya Polisi vyenye uhitaji mkubwa.  

59. Mheshimiwa Spika, katika mwaka 2021/2022, Serikali 

imeliongezea Jeshi la Polisi jumla ya Shilingi 

10,481,856,816.25 nje ya bajeti ya Matumizi Mengineyo. 

Kati ya fedha hizo, Shilingi 2,075,730,790.25 zimetumika 

kulipa wastaafu 1,372 kwa ajili ya kusafirisha mizigo. Shilingi 

7,693,791,026 zimetumika kugharamia mafunzo kwa askari 

wapya 4,103 na Shilingi 470,662,500 zimetumika kulipa 

stahiki za maafisa, wakaguzi na askari 128 waliopo kwenye 

operesheni maalum.  

 

60. Mheshimiwa Spika, Shilingi 102,380,000 zimetumika kwa ajili 

ya upembuzi yakinifu wa mradi wa ukaguzi wa magari na 

miji salama, Shilingi 83,000,000 kwa ajili ya maandalizi ya 

sherehe ya miaka 60 ya Uhuru wa Tanzania Bara na Shilingi 

56,292,500 kwa ajili ya gwaride la sherehe ya miaka 58 ya 

Mapinduzi ya Zanzibar. 

Miradi ya Ujenzi wa Makazi, Vituo vya Polisi na Ofisi 

 

61. Mheshimiwa Spika, katika mwaka 2021/2022 Wizara 

imekamilisha ujenzi na ukarabati wa vituo vifuatavyo: Kituo 

cha Polisi Daraja “B’’ Mkokotoni – Zanzibar kwa gharama 

ya Shilingi 340,106,750; Kituo cha Polisi Daraja “C’’ na 

nyumba ya kuishi Mkuu wa Kituo katika eneo la uwanja wa 

ndege Jijini Dodoma kwa gharama ya Shilingi 115,000,000; 

Kituo cha Polisi Daraja “C’’ Mbande Wilaya ya Kongwa; na 

ukarabati wa Ofisi ya Kamanda wa Kikosi cha Kutuliza 

Ghasia – Dar es Salaam kwa gharama ya Shilingi 

93,973,600.  

 

62. Mheshimiwa Spika, katika mwaka 2021/2022 Jeshi la Polisi 

lilitengewa jumla ya Shilingi 2,000,000,000 kutekeleza miradi 

nane (8) ya maendeleo. Hadi kufikia Machi, 2022 Jeshi la 

Polisi limepokea Shilingi 1,850,000,000 za kutekeleza miradi 

ifuatayo: Shilingi 200,000,000 kwa ajili ya kukamilisha mradi 

wa ujenzi wa nyumba 14 za makazi ya Askari – Kusini 

Pemba ambao umefikia asilimia 80; Shilingi 150,000,000 

kwa ajili ya kukamilisha mradi wa ujenzi wa nyumba 12 za 

makazi ya Askari – Kaskazini Pemba na umefikia asilimia 

75; na Shilingi 450,000,000 kwa ajili ya kumalizia ujenzi wa 

jengo la Ofisi ya Kamanda wa Polisi – Mara umefikia 

asilimia 60. 

 

63. Mheshimiwa Spika, miradi mingine inayoendelea 

kutekelezwa kupitia fedha hizo na mchanganuo wake ni 

kama ifuatavyo: Shilingi 250,000,000 kukamilisha ujenzi wa 

Kituo cha Polisi Daraja “A” Lushoto – Tanga na umefikia 

asilimia 40; Shilingi 300,000,000 ujenzi wa Kituo cha Polisi 

Daraja “C” Ludewa – Njombe; Shilingi 220,000,000 

kukarabati Jengo la Ofisi ya Kikosi cha Polisi Anga – Dar es 

Salaam kwa kutumia Mkandarasi Aluminium Africa; na 

Shilingi 280,000,000 kwa ajili ya ujenzi wa nyumba za 

makazi ya Askari Ludewa – Njombe.  

 

64. Mheshimiwa Spika, Jeshi la Polisi linatarajia kupokea Shilingi 

150,000,000 kabla ya Juni, 2022. Kati ya fedha hizo, Shilingi 

70,000,000 zitatumika kumalizia ujenzi wa nyumba sita (6) 

za makazi ya Askari Wilaya ya Ludewa na Shilingi 

80,000,000 kuanza ujenzi wa Kituo cha Polisi Daraja “C” 

Nyakanazi mkoani Kagera.  

 

Miradi inayotekelezwa kupitia Mfuko wa Tuzo na Tozo wa 

Jeshi la Polisi 

 

65. Mheshimiwa Spika, Wizara kupitia Jeshi la Polisi pia 

imeendelea kutekeleza miradi ya ujenzi kwa kutumia 

fedha za Mfuko wa Tuzo na Tozo. Miradi hiyo ni pamoja na 

ujenzi wa Kituo cha Polisi Daraja “A’’ Wanging’ombe – 

Njombe ambapo Shilingi 948,384,951 zimetolewa na ujenzi 

umefikia asilimia 60, ujenzi wa Kituo cha Polisi Daraja “C” 

Chang’ombe - Dodoma Shilingi 176,000,000 umefikia 

asilimia 42, ujenzi wa jengo la Polisi Afya Kuu – Dar es 

Salaam awamu ya kwanza ghorofa mbili (2) kwa gharama 

ya Shilingi 800,000,000 upo katika hatua ya msingi, ujenzi 

wa madarasa katika Chuo cha Taaluma ya Polisi Dar es 

Salaam (DPA) kwa gharama ya Shilingi 698,285,000 

umefikia asilimia 60. Ujenzi wa Jengo la ghorofa nne (4) 

kwa ajili ya mabweni katika Chuo cha Taaluma ya Polisi 

Dar es Salaam kwa gharama ya Shilingi 777,025,000 

umefikia asilimia 70. 

 

66. Mheshimiwa Spika, miradi mingine iliyotekelezwa kwa 

kutumia Mfuko wa Tuzo na Tozo ni ujenzi wa jengo la Ofisi 

ya Kamanda wa Polisi Mkoa (RPC) wa Katavi, ambapo 

Shilingi 800,000,000 zimetolewa na upo asilimia 30; ujenzi 

wa jengo la Ofisi ya Kamanda wa Polisi Mkoa wa Njombe 

zimetolewa Shilingi 800,000,000 na umefikia asilimia 40, 

mradi wa ujenzi wa Ofisi ya Kamanda wa Polisi Mkoa wa 

Mara zimetolewa Shilingi 800,000,000 na umefikia asilimia 

50; mradi wa ujenzi wa Ofisi ya Kamanda wa Polisi Mkoa 

wa Kipolisi Tarime Rorya umepewa Shilingi 1,564,953,000 

upo asilimia 70 na ujenzi wa nyumba 3 za kuishi 

Makamishna wa Jeshi la Polisi – Jijini Dodoma zimetolewa 

Shilingi 1,050,000,000 na umefikia asilimia 40.  

 

67. Mheshimiwa Spika, ujenzi wa Ofisi ya Kamanda wa Polisi 

Mkoa wa Kusini Unguja na Mkoa wa Kaskazini Unguja 

umeanza.  Kiasi cha Shilingi 1,650,724,400 kimetolewa 

mwezi Januari, 2022 kwa kila ofisi. Aidha, ujenzi wa nyumba 

ya makazi ya Kamanda ya Polisi Mkoa wa Kaskazini 

Pemba umeanza na kiasi cha Shilingi 266,465,544 

kimetolewa mwezi Machi, 2022. 

Miradi inayotekelezwa kutoka Vyanzo Vingine 

 

68. Mheshimiwa Spika, Jeshi la Polisi linatekeleza ujenzi wa 

majengo mawili (2) ya ghorofa nne (4) kwa ajili ya 

mabweni katika Chuo cha Taaluma ya Polisi Dar es 

Salaam. Gharama za ujenzi huo ni Shilingi 1,000,000,000 na 

umefikia asilimia 70. Vilevile, ujenzi wa Kituo cha Polisi 

Daraja “A’’ Gezaulole Kigamboni – Dar es Salaam 

unaokadiriwa kugharimu Shilingi 899,481,533 umefikia 

asilimia 50. Miradi hii miwili inatekelezwa kwa fedha 

zilizotolewa na Rais wa Awamu ya Tano Hayati Dkt. John 

Pombe Magufuli.  

 

69. Mheshimiwa Spika, Waziri Mkuu Mhe. Kassim Majaliwa 

Majaliwa (Mb.) aliweka Jiwe la msingi la ujenzi wa Kituo 

cha Polisi Daraja “A’’ katika Mji wa Serikali Mtumba 

Dodoma tarehe 02 Desemba, 2021. Kituo hicho 

kitagharimu Shilingi 948,384,951 na kinatarajiwa kukamilika 

Juni, 2022. Fedha za mradi huo zinaratibiwa na Ofisi ya 

Waziri Mkuu na ujenzi umefikia asilimia 65.  

 

70. Mheshimiwa Spika, wananchi na wadau wengine 

wamekuwa wakijitokeza kusaidia juhudi za Serikali katika 

ujenzi wa vituo vya polisi na makazi ya askari. Miradi 

inayoendelea kutekelezwa kwa fedha zilizotolewa na 

wadau hao ni: ujenzi wa Kituo cha Polisi Daraja “B’’ 

Ruangwa – Lindi ambao umefikia asilimia 60 ambapo 

Shilingi 302,000,000 zimetolewa; ujenzi wa Kituo cha Polisi 

Daraja “B’’ Chemba – Dodoma umefikia asilimia 32 kwa 

kutumia Shilingi 170,000,000; na ujenzi wa Kituo cha Polisi 

Daraja “B’’ Siha – Kilimanjaro umefikia asilimia 60 ambapo 

Shilingi 190,000,000 zimetolewa. 

 

71. Mheshimiwa Spika, miradi mingine iliyotekelezwa kwa 

michango ya wadau ni: ujenzi wa Kituo cha Polisi Daraja 

“C’’ Kizimkazi – Kusini Unguja pamoja na nyumba ya 

makazi ya familia mbili kwa gharama ya Shilingi 

198,934,750 ambao umefikia asilimia 80; na ujenzi wa Kituo 

cha Polisi Daraja “C’’ Chang’ombe – Dodoma umefikia 

asilimia 42 na hadi sasa Shilingi 176,000,000 zimetolewa.  

 

72. Mheshimiwa Spika, Jeshi limepokea Shilingi 207,404,000 

kutoka UNICEF nje ya bajeti ya Maendeleo kwa ajili ya 

kutekeleza mradi wa Mpango wa Ulinzi wa Haki za Mtoto 

na Ushirikishwaji Jamii. Kazi zitakazofanyika ni kupitia upya 

mitaala ya kufundishia udhibiti wa uhalifu mtandao, 

makosa ya ukatili wa kijinsia na watoto, kutoa mafunzo 

kwa wakufunzi wa udhibiti wa uhalifu wa mtandao na 

kupitia mitaala ya Vyuo vya Polisi ili kujumuisha masuala 

yanayohusu ulinzi wa haki za wanawake na watoto.  

 

Miradi ya Kipaumbele ya Jeshi la Polisi katika Mwaka 

2022/2023 

 

73. Mheshimiwa Spika, Serikali imedhamiria kuongeza kasi ya 

ujenzi wa Vituo vya Polisi na makazi ya askari, ambapo 

katika mwaka 2022/2023 imetenga Shilingi 12,500,000,000. 

Fedha hizo zitatekeleza miradi ya kipaumbele ifuatayo: 

kukamilisha ujenzi wa jengo la ghorofa tatu la kuishi familia 

12 za askari, Buyekera Mkoa wa Kagera kwa gharama ya 

Shilingi 1,700,000,000; kukamilisha ujenzi wa majengo ya 

Vituo vya Polisi Daraja "A" Mkalama kwa Shilingi 

967,148,000 na Ikungi kwa Shilingi 1,107,875,000 vilivyopo 

Mkoa wa Singida; kukamilisha ujenzi wa Vituo vya Polisi 

Daraja "B" Mkuranga Mkoa wa Kipolisi Rufiji kwa Shilingi 

400,000,000, Bariadi Mkoa wa Simiyu kwa Shilingi 

320,000,000 na Ruangwa mkoani Lindi kwa Shilingi 

140,000,000.  

74. Mheshimiwa Spika, miradi mingine ni kuanza ujenzi wa 

jengo la Ofisi ya Kamanda wa Polisi Mkoa wa Mtwara 

utakaogharimu Shilingi 1,300,000,000; ujenzi wa Vituo vya 

Polisi Daraja "B" Sikonge mkoani Tabora Shilingi 700,000,000; 

Namtumbo mkoani Ruvuma Shilingi 700,000,000; na Shilingi 

600,000,000 kwa ajili ya kulipia fidia ya ardhi maeneo 

mbalimbali yanayomilikiwa na Jeshi la Polisi.  

 

75. Mheshimiwa Spika, Jeshi pia litafanya ununuzi wa vifaa 

vya uendeshaji wa Maabara ya Uchunguzi wa Sayansi ya 

Jinai kwa Shilingi 700,196,450, kuanzisha mfumo wa hati ya 

tabia njema na Gazeti la Polisi la Kidijitali kwa ajili ya utoaji 

taarifa za Polisi kwa Umma, ambapo Shilingi 160,000,000 

zimetengwa. Vilevile, Shilingi 750,000,000 zimetengwa kwa 

ajili ya kuanza awamu ya kwanza ya ujenzi wa ofisi ya 

TEHAMA Makao Makuu ya Polisi Dodoma na Shilingi 

328,950,000 zitatumika kuboresha mifumo ya TEHAMA 

inayounganisha Makao Makuu ya Jeshi la Polisi na Mikoa, 

Vikosi, Vitengo na Vituo vya Polisi.  

 

76. Mheshimiwa Spika, Jeshi litaanzisha mfumo wa pamoja wa 

ukusanyaji wa taarifa za Intelijensia na upelelezi ambapo 

Shilingi 122,500,000 zimetengwa. Aidha, Shilingi 63,300,000 

zitatumika kuanzisha Mfumo wa Kielektroniki wa Malipo ya 

Mfuko wa Tuzo na Tozo. 

 

77. Mheshimiwa Spika, miradi mingine ya kipaumbele kwa 

mwaka wa fedha 2022/2023 ni pamoja na: kumalizia ujenzi 

wa Kituo cha Polisi Daraja “C” Maungani Kombeni Mjini 

Unguja – Zanzibar kwa gharama ya Shilingi 60,000,000; 

kuanza  awamu ya pili ya ujenzi wa majengo saba (7) ya 

familia 14 za makazi ya Askari Mfikiwa Kusini Pemba – 

Zanzibar ambapo Shilingi 350,000,000 zitatumika; kuanza 

awamu ya pili ya ujenzi wa majengo matatu (3) ya familia 

12 za Makazi ya Askari Finya Kaskazini  Pemba - Zanzibar 

Shilingi 200,000,000; na kiasi cha Shilingi 48,000,000 

kitatumika kumalizia ujenzi wa Kituo cha Polisi Daraja  “C”  

Dunga Mitini Kusini Unguja – Zanzibar.  

 

78. Mheshimiwa Spika, bajeti ya maendeleo kwa mwaka 

2022/2022 pia itahusisha ukarabati katika maeneo 

yafuatayo: jengo la ghorofa la makazi ya Askari la 

Kilimanjaro Ziwani Magharibi Unguja – Zanzibar Shilingi 

60,000,000; jengo la ghorofa la makazi ya Askari Kilimanjaro 

Wete Kaskazini Pemba – Zanzibar gharama ya Shilingi 

100,000,000; bweni eneo la Bububu Mjini Magharibi - 

Zanzibar Shilingi 47,976,000; nyumba za makazi ya Askari 

eneo la Mwera Unguja Magharibi Shilingi 105,000,000 na 

jengo la Makao Makuu ya Polisi Zanzibar Mjini Magharibi 

ambapo Shilingi 40,753,800 zitatumika.  

 

79. Mheshimiwa Spika, katika mwaka 2022/2023 Jeshi la Polisi 

litaendelea kutekeleza miradi ya kipaumbele kwa 

kumalizia ujenzi wa Kituo cha Polisi Chukwani Mjini 

Magharibi – Zanzibar kwa kiasi cha Shilingi 60,000,000, 

ujenzi wa Hanga la kuishi Askari la Mkokotoni Kaskazini 

Unguja kwa Shilingi 130,103,000, ujenzi wa ukumbi wa 

mikutano katika Chuo cha Polisi Mjini Magharibi Zanzibar 

Shilingi 40,000,000, kuanza ujenzi wa Kituo cha Polisi Daraja 

“ B’’ Makunduchi Kusini Unguja Shilingi 110,000,000 na 

kukarabati Kituo cha Polisi Malindi kilichopo Mji Mkongwe 

Mjini Magharibi – Zanzibar Shilingi 126,887,750.  

 

80. Mheshimiwa Spika, Maafisa wa Polisi Kata na Shehia 

watajengewa uwezo katika kutekeleza muundo wa 

ushirikishwaji wa jamii kwa gharama ya Shilingi 117,670,000. 

Pia, Shilingi 78,000,000 zimetengwa kwa ajili ya kutoa 

mafunzo kwa Maafisa wa Polisi Kitengo cha Habari ili 

kuboresha utoaji wa taarifa za kazi za Polisi, kutoa mafunzo 

kwa Maafisa wa Polisi Dawati la Ukatili wa Jinsia na Watoto 

kwa kiasi cha Shilingi 115,640,000. Aidha, Washirika wa 

Maendeleo EU na UNICEF wameahidi kutoa Shilingi 

500,000,000 kwa ajili ya kuimarisha Dawati la Jinsia na 

Watoto Tanzania. 

 

Nishani kwa Maafisa na Askari wa Jeshi la Polisi 

 

81. Mheshimiwa Spika, watendaji 123 walitunukiwa nishani na 

Mhe. Rais wa Jamhuri ya Muungano wa Tanzania. Kati ya 

hao, watano (5) walitunukiwa nishani ya miaka 60 ya 

uhuru, 58 nishani ya utumishi uliotukuka na 60 nishani ya 

utumishi wa muda mrefu na tabia njema. Katika mwaka 

2022/2023, Jeshi la Polisi litaendelea kusimamia nidhamu 

kwa watendaji wake ili waendelee kutekeleza majukumu 

yao kwa ufanisi mkubwa. 

 

SHIRIKA LA UZALISHAJI MALI LA JESHI LA POLISI 

 

82. Mheshimiwa Spika, Shirika la Uzalishaji Mali la Jeshi la Polisi 

limetoa mafunzo ya kuzuia na kupambana na uhalifu wa 

kimtandao na utakatishaji fedha. Mafunzo hayo 

yametolewa kwa watumishi 188 wa taasisi za umma na 

binafsi. Aidha, Shirika limeingia makubaliano na Shirikisho la 

Watoa Huduma Wadogo wa Fedha Tanzania (Tanzania 

Association of Microfinance Institutions – TAMFI) ili 

kuwajengea uwezo wa kukabiliana na matukio ya wizi wa 

kimtandao na utakatishaji fedha. Pia, Shirika limetoa 

mafunzo ya umahiri wa matumizi ya silaha za moto kwa 

wamiliki na watumiaji wa silaha 1,004. Kupitia mafunzo 

hayo, jumla ya Shilingi 179,410,000 zilikusanywa.  

 

83. Mheshimiwa Spika, katika mwaka 2022/2023 Shirika 

litaendelea kutoa mafunzo kwa mujibu wa Sheria ya 

Udhibiti wa Silaha za Moto Na. 2 ya 2015. Nitumie fursa hii 

kuzitaka taasisi, kampuni za ulinzi na wamiliki binafsi wa 

silaha za moto kuhudhuria mafunzo yanayoendelea 

nchini. Hatua za kisheria zitachukuliwa kwa watakaokiuka 

taratibu za umiliki wa silaha. 

 

84. Mheshimiwa Spika, katika mwaka 2022/2023 Shirika la 

Uzalishaji Mali la Jeshi la Polisi litaanza miradi mengine 

itakayotekelezwa kwa njia ya ubia na sekta binafsi. Miradi 

hiyo ni pamoja na Ukaguzi wa Vyombo vya Moto wa 

Lazima (Mandatory Vehicle Inspection) kwa vyombo vyote 

nchini kwa mujibu wa sheria ili kukabiliana na ajali za 

barabarani na Mradi wa Miji salama ‘safer cities’ wa 

kuimarisha usalama kwa kutumia teknolojia kupitia mifumo 

ya kamera zitakazofungwa maeneo mbalimbali. Upembuzi 

yakinifu wa miradi hii utakamilika mwezi Juni, 2022 na 

utekelezaji wa miradi utaanza mwaka 2022/2023. 

 

85. Mheshimiwa Spika, kupitia fursa hizi za Shirika la Uzalishaji 

Mali la Jeshi la Polisi, Serikali itaweza kujiongezea mapato 

kwa kiwango kikubwa yatakayosaidia kumaliza 

changamoto nyingi za Jeshi la Polisi. Changamoto hizo ni 

pamoja na makazi ya askari, ununuzi vifaa na zana za 

kisasa za kufanyia kazi, vyombo vya usafiri na ofisi ambazo 

zimekuwa zikilalamikiwa na Waheshimiwa Wabunge na 

wananchi kwa ujumla. Aidha, ni matarajio yetu kuwa 

miradi hii itakapoanza itawezesha Shirika lijiendeshe 

kibiashara na kusaidia kuimarisha hali ya usalama nchini. 

 

JESHI LA MAGEREZA 

 

Hali ya Ulinzi na Usalama Magerezani 

 

86. Mheshimiwa Spika, hali ya ulinzi na usalama katika 

magereza yote nchini ni salama na tulivu. Jeshi la 

Magereza limeendelea kuwapokea, kuwahifadhi na 

kuwapatia huduma muhimu wahalifu wanaopelekwa 

magerezani kwa mujibu wa sheria. Hadi kufikia Machi, 

2022 jumla ya wafungwa na mahabusu 32,671 walikuwepo 

katika magereza yote nchini sawa na asilimia 9.2 zaidi ya 

uwezo wa magereza wa kuwahifadhi wafungwa na 

mahabusu 29,902. Kati ya wafungwa hao, 16,883 

wamehukumiwa kutumikia adhabu mbalimbali gerezani 

na 15,788 ni mahabusu ambao wanaendelea kusikiliza kesi 

zao mahakamani. 

 

Hatua za Kupunguza Msongamano Magerezani 

 

87. Mheshimiwa Spika, katika jitihada za kupunguza 

msongamano wa wafungwa magerezani, Serikali inatumia 

utaratibu wa kifungo cha nje (EML), parole, huduma kwa 

jamii na huduma za uangalizi kutoa wafungwa wenye 

viashiria vya kurekebika tabia. Katika kipindi cha Julai, 2021 

hadi Machi, 2022 jumla ya wafungwa 4,106 walitolewa 

magerezani. Kati ya hao, wafungwa 955 walitolewa kwa 

utaratibu wa kifungo cha nje na wafungwa 3,151 

walihukumiwa kutumikia adhabu chini ya programu ya 

huduma kwa jamii na huduma za uangalizi. Kwa upande 

wa parole, hakuna wafungwa walionufaika kwa kipindi 

hicho kutokana na bodi za mikoa kumaliza muda wake. 

Bodi hizo zimezinduliwa mwezi Machi, 2022. 

 

88. Mheshimiwa Spika, wafungwa 9,530 walinufaika na 

Msamaha wa Rais wa Jamhuri ya Muungano wa Tanzania 

na Amiri Jeshi Mkuu, Mhe. Samia Suluhu Hassan. Kati ya 

hao, wafungwa 5,704 walisamehewa siku ya Maadhimisho 

ya Sherehe za Uhuru wa Tanzania Bara zilizofanyika tarehe 

9 Desemba, 2021 na wafungwa 3,826 walisamehewa siku 

ya maadhimisho ya miaka 58 ya Muungano wa Tanzania 

yaliyofanyika tarehe 26 Aprili, 2022. 

89. Mheshimiwa Spika, hatua nyingine iliyochukuliwa na 

Wizara katika kupunguza msongamano wa wafungwa ni 

ujenzi wa magereza katika baadhi ya wilaya. Ujenzi wa 

Gereza la Wilaya la Kilosa upo hatua ya msingi na Gereza 

Karatu ujenzi wake umefikia kwenye lenta. Kiasi cha Shilingi 

702,000,000 kimetumika katika ujenzi huo. 

 

90. Mheshimiwa Spika, Jeshi la Magereza pia limefanya 

ukarabati wa mabweni 12 ya wafungwa, ujenzi wa jengo 

la utawala na ukuta wa ngome ya Gereza Mkono wa 

Mara mkoani Morogoro, ambapo ujenzi huo upo katika 

hatua za umaliziaji. Kukamilika kwa Gereza Mkono wa 

Mara kutasaidia kupunguza msongamano uliopo katika 

Gereza la Mahabusu Morogoro. Aidha, wafungwa na 

mahabusu 200 watahamishwa kutoka Gereza la 

Mahabusu Morogoro kwenda Gereza Mkono wa Mara. 

Jumla ya Shilingi 238,032,411 zimetumika katika ukarabati 

na ujenzi huo.  

 

91. Mheshimiwa Spika, hadi kufikia Machi, 2022 kulikuwa na 

wafungwa (wahamiaji haramu) 5,679 kutoka mataifa 

mbalimbali walioingia nchini kinyume cha sheria. Kati ya 

hao, 582 ni mahabusu, 2,822 wanaendelea kutumikia 

kifungo, 2,275 wamemaliza vifungo vyao na wanasubiri 

kurejeshwa katika nchi zao. Uwepo wa wafungwa hao 

magerezani unaigharimu Serikali takribani Shilingi 

5,182,087,500 kwa mwaka kwa chakula (wastani wa 

matumizi ya Shilingi 2,500 kwa mfungwa mmoja kwa siku). 

Pia, zipo gharama nyingine kama matibabu na mavazi 

ambazo Serikali inagharamia.  

 

92. Mheshimiwa Spika, katika kukabiliana na changamoto ya 

wahamiaji haramu waliopo magerezani, Idara ya Uhamiaji 

kwa kushirikiana na Shirika la Kimataifa la Uhamiaji (IOM) 

inaratibu utaratibu utakaowezesha wafungwa 500 

waliomaliza kifungo kurejeshwa nchini kwao. 

 

93. Mheshimiwa Spika, hatua nyingine zilizopangwa 

zitakazochukuliwa kukabiliana na msongamano wa 

wafungwa na mahabusu katika mwaka 2022/2023 ni: 

kuendelea kutumia utaratibu wa kifungo cha nje, parole 

pamoja na huduma kwa jamii na huduma za uangalizi 

kupitia sheria husika. Aidha, Bodi za Parole za Mikoa 

zitaendelea kufanya kazi zake ipasavyo, ambapo jumla ya 

Shilingi 329,688,000 zimetengwa. 

 

94. Mheshimiwa Spika, Serikali imetenga Shilingi 4,569,600,000 

kwa ajili ya kuendeleza ujenzi wa Magereza ya Wilaya ya 

Karatu na Kilosa. Sambamba na magereza hayo mawili 

(2), Jeshi la Magereza litaanza ujenzi wa magereza 

mengine manne (4) ya Wilaya ya Kakonko – Kigoma, 

Wilaya ya Kaliua – Tabora, Wilaya ya Gairo – Morogoro na 

Msalato – Dodoma. 

 

Kuimarisha Ulinzi na Usalama Magerezani 

 

95. Mheshimiwa Spika, Jeshi limekamilisha ujenzi wa ukuta wa 

ngome wa Gereza Rombo – Kilimanjaro. Aidha, ujenzi wa 

kuta za ngome unaendelea katika Magereza ya Mbigiri na 

Idete – Morogoro pamoja na Kwitanga – Kigoma. Ujenzi 

huo utakamilika mwaka 2022/2023.  

 

96. Mheshimiwa Spika, katika mwaka wa fedha 2022/2023 

Serikali itaendelea kuimarisha mifumo ya ulinzi na usalama 

kwa kufunga mitambo na vifaa maalum vya kiusalama 

katika magereza makuu 12. Vifaa hivyo ni pamoja na 

CCTV Camera, Metal Detector na Walk through Scanner. 

Mifumo hii itaondoa matumizi ya njia za kizamani za 

upekuzi na ulinzi wa wafungwa magerezani. Jumla ya 

Shilingi 5,000,000,000 zimetengwa kwa ajili ya kununua na 

kufunga mitambo hiyo. Hii ni hatua muhimu kwa Serikali ya 

Awamu Sita ambayo imejipambanua kwa dhamira na 

vitendo katika kutokomeza viashiria vyote vya uvunjifu wa 

haki za binadamu.  

 

97. Mheshimiwa Spika, kwa kutambua upungufu wa vitendea 

kazi, Serikali imekuwa ikitenga fedha kwa ajili ya ununuzi 

wa magari ya Jeshi la Magereza. Katika mwaka 2021/2022 

jumla ya Shilingi 4,661,416,000 zilitengwa kwa ajili ya 

ununuzi wa magari 26 ya shughuli za utawala, ufuatiliaji na 

utekelezaji wa miradi. Taratibu za ununuzi wa magari hayo 

zimekamilika.  

 

98. Mheshimiwa Spika, katika bajeti ya mwaka 2022/2023 Jeshi 

la Magereza limetenga Shilingi 5,700,000,000 za ununuzi wa 

magari 32. Kati ya magari hayo, 22 ni kwa ajili ya shughuli 

za utawala na 10 ni kwa ajili ya usafirishaji wa mahabusu. 

 

Upimaji wa Maeneo ya Jeshi la Magereza 

 

99. Mheshimiwa Spika, Jeshi la Magereza linakabiliwa na 

migogoro ya ardhi katika baadhi ya maeneo yake. 

Maeneo ya Jeshi la Magereza yaliyopimwa ni 74 na yenye 

hati ni 13. Aidha, Jeshi linakamilisha taratibu za upatikanaji 

wa hati kwa viwanja 61. Katika mwaka 2022/2023 Shilingi 

2,800,000,000 zimetengwa kwa ajili ya kupima maeneo 55 

na kulipa fidia. Upimaji wa maeneo hayo utaliwezesha 

Jeshi la Magereza kuondokana na migogoro ya mipaka 

na hivyo kuyatumia kwa shughuli mbalimbali ikiwemo 

kilimo kwa ajili ya kujitosheleza kwa chakula na uwekezaji.  

Upimaji wa maeneo hayo utafanyika kwa kushirikisha 

viongozi wa kijamii ili kuepuka malalamiko kutoka kwa 

wananchi. 

Ununuzi wa Sare kwa Maafisa na Askari wa Jeshi la 

Magereza 

 

100. Mheshimiwa Spika, Serikali imetenga Shilingi 4,127,000,000 

kwa ajili ya ununuzi wa sare kwa maafisa na askari wa 

Jeshi la Magereza. Ununuzi wa sare hizo utasaidia kuondoa 

tatizo la sare kwa maafisa na askari wa Jeshi la Magereza. 

Serikali itaendelea kuongeza fedha za sare na vifaa 

vingine muhimu vya kijeshi kwa kadiri uwezo wa kifedha 

utakavyokuwa unaimarika. 

 

Mafunzo na Ajira kwa Watumishi 

 

101. Mheshimiwa Spika, changamoto ya muda mrefu ya 

maafisa na askari ya kutopandishwa vyeo imepatiwa 

ufumbuzi kwa maafisa na askari 8,736 kupandishwa vyeo. 

Vilevile, maafisa na askari 6,582 walipatiwa mafunzo ya 

uongozi kama sharti la kupandishwa vyeo kwa mujibu wa 

Sheria za Jeshi la Magereza. Kupandisha vyeo watumishi 

kunawaongezea ari ya kufanya kazi na kuimarisha 

utendaji wa Jeshi.  

102. Mheshimiwa Spika, katika mwaka wa fedha 2021/2022 

Jeshi la Magereza lilipewa kibali cha kuajiri askari wapya 

700 ambao wapo mafunzoni katika Chuo cha Magereza 

Kiwira – Mbeya. Askari hao watahitimu mafunzo Julai, 2022. 

Kuajiriwa kwa askari hao kutapunguza changamoto ya 

upungufu wa watumishi ambayo imetokana na kustaafu, 

kuacha kazi, kufukuzwa kazi na vifo. 

 

103. Mheshimiwa Spika, watumishi 570 wanaendelea na 

mafunzo ya taaluma mbalimbali katika vyuo vya ndani na 

nje ya Jeshi. Miongoni mwao, 450 wanapata mafunzo ya 

Astashahada na Stashahada, 41 Shahada, saba (7) 

Stashahada ya Uzamili, nane (8) Shahada ya Uzamili na 

wawili (2) Shahada ya Uzamivu. Aidha, 62 wanahudhuria 

mafunzo ya Astashahada na Stashahada ya Sayansi ya 

Urekebishaji kwenye Chuo cha Taaluma ya Urekebishaji 

Ukonga.  

 

104. Mheshimiwa Spika, katika kutekeleza maagizo ya Mhe. 

Rais kuhusu Jeshi la Magereza kutimiza majukumu yake ya 

msingi ya urekebu wa wafungwa, Wizara itafanya 

yafuatayo: kupitia na kuboresha mitaala ya Chuo cha 

Taaluma ya Urekebishaji kilichopo Ukonga; kuwa na 

mpango mahsusi wa kupeleka maafisa na askari 

kujiendeleza katika fani ya taaluma ya urekebishaji; na 

kuandaa utaratibu na ubadilishanaji wa uzoefu ndani na 

nje ya nchi kwa walimu wanaotoa mafunzo ya 

urekebishaji. 

 

105. Mheshimiwa Spika, katika mwaka 2022/2023 watumishi 

2,390 wa Magereza wanatarajiwa kupandishwa vyeo 

katika ngazi mbalimbali za uongozi. Kiasi cha Shilingi 

3,500,000,000 kimetengwa kwa ajili ya kugharamia 

mafunzo ya maafisa na askari. Mafunzo hayo ni kwa 

watumishi 3,435 wanaohitajika kupitia mafunzo maalum ya 

uongozi ili kupandishwa vyeo.  

 

Kuimarisha Kikosi cha Ujenzi cha Magereza  

  

106. Mheshimiwa Spika, Jeshi la Magereza linaendelea 

kuimarisha kikosi chake cha ujenzi. Katika mwaka 

2021/2022 Jeshi limenunua malori matano (5) ya tani 10 

yanayotumika katika miradi ya ujenzi, ambayo 

yamegharimu Shilingi 550,000,000. Jeshi la Magereza 

linaendelea na taratibu za kununua mitambo ya ujenzi 

ambayo ni excavator moja (1), backhoe loader moja (1), 

gari la kuchimba visima moja (1), compactors tatu (3) na 

concrete mixers nne (4) kwa gharama ya Shilingi 

2,079,000,000.  



5 MEI, 2022 

158 
 

Uboreshaji wa Makazi ya Watumishi 

 

107. Mheshimiwa Spika, kwa miaka mitatu (3) mfululizo Serikali 

imekuwa ikitoa fedha kwa ajili ya ujenzi wa nyumba za 

makazi ya watumishi wa Jeshi la Magereza. Katika mwaka 

2021/2022 Jeshi la Magereza limekamilisha ujenzi wa 

nyumba za makazi 119 katika vituo mbalimbali nchini. 

Nyumba zilizokamilika zina uwezo wa kuhudumia familia 

210. Kati ya hizo, nyumba 58 zimejengwa Msalato – 

Dodoma na zilizinduliwa na Rais wa Jamhuri ya Muungano 

wa Tanzania na Amiri Jeshi Mkuu Mhe. Samia Suluhu 

Hassan tarehe 25 Machi, 2022. Aidha, nyumba nyingine 34 

zinaendelea kujengwa katika magereza tofauti nchini. 

Gharama za ujenzi wa nyumba zote ni Shilingi 

7,280,000,000.  

 

108. Mheshimiwa Spika, Jeshi pia linaendelea na ujenzi wa 

nyumba 120 za kuishi familia 240 katika magereza 

mbalimbali nchini kwa kutumia rasilimali zinazopatikana 

katika maeneo ya magereza hayo. Katika mwaka wa 

fedha 2022/2023, Jeshi la Magereza linatarajia kuendelea 

kuboresha makazi ya watumishi wake.  

  

109. Mheshimiwa Spika, sambamba na ujenzi wa nyumba za 

maafisa na askari, Jeshi la Magereza pia linatarajia 

kuboresha huduma ya upatikanaji wa maji safi katika vituo 

vyake. Katika mwaka wa fedha 2022/2023, Jeshi limetenga 

Shilingi 1,700,000,000 kwa ajili ya uchimbaji wa visima 34 

vya vituo vya magereza na ujenzi wa miundombinu ya 

usambazaji. Fedha zilizotengwa zitatumika pia kugharamia 

usafirishaji wa mitambo. 

Huduma za Afya Magerezani 

 

110. Mheshimiwa Spika, Serikali kupitia Jeshi la Magereza 

imeanza ujenzi wa Hospitali ya Makao Makuu ya Jeshi hilo 

Msalato Jijini Dodoma. Hospitali hiyo iliwekewa jiwe la 

msingi na Rais wa Jamhuri ya Muungano wa Tanzania 

Mhe. Samia Suluhu Hassan tarehe 25 Machi, 2022. Awamu 

ya kwanza itahusisha ujenzi wa majengo ya huduma za 

matibabu ya wagonjwa wa nje (OPD), jengo la upasuaji, 

maabara, jengo la utawala, jengo la X-Ray, jengo la 

huduma ya mama na mtoto na jengo la kufulia nguo za 

hospitali. Katika mwaka 2022/2023 Jeshi la Magereza 

limetenga Shilingi 1,000,000,000 kwa ajili ya kuendeleza 

ujenzi huo. Hospitali hii itakapokamilika itahudumia jamii ya 

magereza iliyopo eneo la Msalato pamoja na wananchi 

wanaoishi maeneo ya Msalato, Veyula na Makutopora. 

 

111. Mheshimiwa Spika, Jeshi la Magereza limepokea jumla ya 

mifuko 1,000 ya saruji kwa ajili ya kuendeleza ujenzi wa 

jengo la mama na mtoto katika Hospitali ya Makao Makuu 

Msalato Jijini Dodoma. Saruji hiyo imetolewa na Rais wa 

Jamhuri ya Muungano wa Tanzania Mhe. Samia Suluhu 

Hassan. Hatuna budi kumshukuru Mhe. Rais kwa mchango 

huo mkubwa ambao utasaidia mradi kutekelezwa kwa 

kasi zaidi. Aidha, tunawashukuru na kuwapongeza maafisa 

na askari wanawake wa Makao Makuu ya Jeshi la 

Magereza kwa kuchangia mifuko 1,000 ya saruji kwa ajili 

ya ujenzi wa jengo hilo. 

 

Kuboresha Uzalishaji wa Bidhaa za Viwandani 

 

112. Mheshimiwa Spika, katika kuendeleza sera ya uchumi wa 

viwanda, Jeshi la Magereza limekamilisha ujenzi wa 

Kiwanda cha Samani Msalato na ununuzi wa mashine za 

kiwanda ambazo zimeshafungwa na kuanza kazi. Kiwanda 

hicho kilizinduliwa na Rais wa Jamhuri ya Muungano wa 

Tanzania na Amiri Jeshi Mkuu Mhe. Samia Suluhu Hassan 

tarehe 25 Machi, 2022. Ujenzi wa kiwanda na ununuzi wa 

mashine umegharimu Shilingi 2,000,000,000. Ni imani yetu 

kuwa kukamilika kwa kiwanda hicho kutaleta manufaa 

makubwa kwa Jeshi la Magereza na Taifa kwa ujumla 

wake. Hivyo, naomba kutoa wito kwa wananchi, taasisi 

binafsi na za umma kununua bidhaa za samani zenye 

ubora wa kiwango cha juu kutoka Kiwanda cha Samani 

Msalato. 

 

Kuboresha Uzalishaji wa Mazao ya Kilimo na Mifugo 

 

113. Mheshimiwa Spika, Jeshi la Magereza limekamilisha 

awamu ya kwanza ya ujenzi wa mradi wa umwagiliaji 

Gereza Idete uliokuwa umesimama kwa muda mrefu. 

Shilingi 2,100,000,000 zimetumika kukamilisha ujenzi wa 

mfereji mkuu wa kutoa maji mtoni hadi shambani. Aidha, 

ujenzi wa ghala lenye uwezo wa kuhifadhi tani 600 za 

mazao unaendelea.  

 

114. Mheshimiwa Spika, katika mwaka wa fedha 2022/2023 

Serikali imetenga Shilingi 2,800,000,000 ili kuanza awamu ya 

pili ya Mradi wa Idete. Fedha hizo zitatumika kujenga 

miundombinu ya kusambaza maji shambani ili kuongeza 

uzalishaji wa mpunga. Ujenzi huu utawezesha umwagiliaji 

kufanyika katika ekari 1,000 na utakuwa na uwezo wa 

kuzalisha tani 975 kwa mwaka. 

 

115. Mheshimiwa Spika, Serikali pia imetenga Shilingi 

2,500,000,000 kwa ajili ya kuanza ujenzi wa miundombinu 

ya umwagiliaji katika mashamba ya magereza ya Ushora – 

Singida, Kitete – Rukwa na Kalilankulukulu – Katavi. Ujenzi 

wa miundombinu ya umwagiliaji katika mashamba hayo 

utaongeza uzalishaji wa mahindi, alizeti na maharage 

yanayolimwa katika magereza hayo. 

 

116. Mheshimiwa Spika, kwa lengo la kufufua na kuendeleza 

zao la michikichi nchini, Jeshi la Magereza kwa kushirikiana 

na Taasisi ya Utafiti wa Mazao ya Kilimo (TARI – Kihinga) 

limezalisha miche 120,000 ya mbegu bora za michikichi na 

kufanikiwa kusambaza miche 54,000 kwa wananchi na 

wadau. Vilevile, miche 62,000 bado ipo kwenye vitalu. Pia, 

ekari 250 zimelimwa katika Gereza Kwitanga – Kigoma, 

ambapo ekari 57 zimepandwa miche 3,249 inayotokana 

na mbegu mpya za michikichi aina ya tenera. Kwa ujumla 

mpaka sasa katika shamba la Kwitanga zimepandwa ekari 

532 za michikichi ya kisasa yenye jumla ya miche 26,999. 

 

117. Mheshimiwa Spika, Jeshi la Magereza limeendelea 

kuhudumia mifugo iliyopo katika magereza mbalimbali 

nchini kwa kuipatia malisho, chanjo, matibabu na 

kuboresha kosafu (breed) kwa njia ya uhamilishaji. Hadi 

kufikia Machi, 2022 jumla ya mifugo 25,371 ilikuwa 

inatunzwa na Jeshi la Magereza kwa mchanganuo 

ufuatao: ngombe 9,664 (ng’ombe wa nyama 7,637 na wa 

maziwa 2,027), mbuzi 4,004, kondoo 718, nguruwe 287 na 

kuku 10,698. 

 

118. Mheshimiwa Spika, Jeshi la Magereza limefanikiwa kuvuna 

jumla ya ng’ombe 1,329, mbuzi 538, kondoo 37 na 

nguruwe 60 wenye thamani ya Shilingi 769,970,500. Aidha, 

kwa kipindi cha Julai, 2021 hadi Machi, 2022 Jeshi 

limefanikiwa kuzalisha lita 77,567 za maziwa zenye thamani 

ya Shilingi 62,053,600. 

 

 Mheshimiwa Spika, mwezi Aprili, 2022 Jeshi la Magereza 

limepokea Shilingi 7,439,000,000 za miradi ya maendeleo. 

Kati ya fedha hizo, Shilingi 1,000,000,000 ni kwa ajili ya ujenzi 

wa jengo la kuoneshea bidhaa (show room) 

zinazozalishwa na Kiwanda cha Samani Msalato na Shilingi 

840,000,000 ni kwa ajili ya ukarabati wa Magereza ya 

Isanga na Kondoa – Dodoma, Mkuza – Pwani, Lindi – Lindi, 

Maweni – Tanga, Mbozi – Songwe, Mpanda – Katavi na 

Songwe – Mbeya. 

 

119. Mheshimiwa Spika, kwa upande wa utekelezaji wa 

Mkakati wa Kilimo, Shilingi 4,249,000,000 ni za ununuzi wa 

matrekta na mitambo ya kilimo, Shilingi 1,190,000,000 za 

ujenzi wa maghala na nane (8) na Shilingi 160,000,000 za 

ujenzi wa Karakana nane (8). Ujenzi wa karakana na 

maghala utafanyika katika Magereza ya Arusha – Arusha, 

Kitai – Ruvuma, Kitengule – Kagera, Mollo – Rukwa, 

Pawaga – Iringa, Songwe – Mbeya, Ubena – Pwani na 

Ushora – Singida. Ujenzi utakamilika mwaka 2022/2023. 

 

SHIRIKA LA MAGEREZA (SHIMA) 

 

120. Mheshimiwa Spika, mbali ya hatua mbalimbali ambazo 

Serikali imeshanza kuzichukua kwa lengo kuhakikisha 

mashirika yake uzalishaji mali ya vyombo vya usalama 

yanajiendesha kibiashara pamoja na kuhamasisha ushiriki 

wa sekta binafsi kwenye miradi inayosimamiwa na 

mashirika hayo, bado Serikali ya awamu ya sita 

inaendelea kuwekeza kwa nguvu kwenye miradi kwa 

kuitengea bajeti ya kuridhisha. Ni imani yetu kuwa hatua 

hiyo itasaidia kuongezea thamani na tija ya miradi pamoja 

na mashirika yake kwa ujumla wake. 

 

121.  Mheshimiwa Spika, katika kuongeza thamani ya mazao 

ya mifugo, Shirika la Magereza limekamilisha ujenzi wa 

Kiwanda cha Maziwa katika Shamba la Kingolwira. 

Kiwanda kilizinduliwa rasmi tarehe 15 Oktoba, 2021 na Rais 

wa Zanzibar na Mwenyekiti wa Baraza la Mapinduzi Mhe. 

Dkt. Hussein Ali Mwinyi. Kiwanda hicho kinachangia kutoa 

ajira na soko kwa wazalishaji wa maziwa wanaozunguka 

eneo la kiwanda. Ujenzi wa kiwanda umegharimu Shilingi 

451,000,000 na kinatengeneza siagi, mtindi na jibini na kina 

uwezo wa kuchakata lita 1,000 za maziwa kwa siku. 

 

122. Mheshimiwa Spika, Shirika la Magereza kwa kushirikiana na 

mamlaka za tafiti za kilimo linaendelea na jitihada za 

uzalishaji wa mbegu bora za kilimo. Mpaka kufikia Machi, 

2022 jumla ya ekari 560 zimelimwa na kupandwa mbegu 

bora za mazao ya mahindi (UH 615), mpunga (TXD 88), 

alizeti (Record), ufuta (Lindi 2002), mihogo (Vipando) na 

maharage (Jesca). Eneo lililopandwa mazao ya mbegu 

bora ni ongezeko la ekari 360 kutoka ekari 200 zilizolimwa 

msimu wa mwaka 2020/2021.  

 

123. Mheshimiwa Spika, kutokana na kilimo hicho, Jeshi la 

Magereza linatarajia kupata mbegu bora tani 183.6 za 

mahindi, 120 za mpunga, 25.2 za alizeti, 17.5 za ufuta, 48 za 

maharage na vipando 400,000 vya mihogo. Mbegu hizo 

zitatumika katika mashamba ya magereza na hivyo 

kupunguza gharama za ununuzi wa mbegu. 

 

 

124. Mheshimiwa Spika, katika mwaka wa fedha 2021/2022 

Shirika la Magereza limekamilisha ujenzi wa majengo ya 

Kiwanda cha Kuchakata na Kupakia Chumvi katika 

Gereza Lilungu mkoani Mtwara. Pia, limenunua na kufunga 

mitambo mitatu (3) ya kukausha, kusaga na kufungasha 

chumvi. Mitambo hiyo ina uwezo wa kuchakata na 

kupakia tani tatu (3) za chumvi kwa siku. Shilingi 82,500,000 

zimetumika kwa ajili ya ujenzi wa majengo na kununua 

mitambo ya kuchakata na kufungasha chumvi.  

125. Mheshimiwa Spika, kuimarika kwa kiwanda hiki 

kumeongeza ubora wa chumvi inayozalishwa na hivyo 

kuongeza kipato cha Shirika kutoka mauzo ya Shilingi 

80,000 hadi Shilingi 160,000 kwa tani. Kiwanda hicho 

kimepata cheti cha ubora kutoka Shirika la Viwango 

Tanzania (TBS). Kiwanda kitanunua chumvi kutoka kwa 

wazalishaji wadogo wa maeneo ya jirani kwa madhumuni 

ya kuongeza ubora wa chumvi hiyo, ajira na kipato kwa 

wananchi. 

 

126. Mheshimiwa Spika, kwa mwaka wa fedha 2022/2023 

Shirika la Magereza litaboresha miundombinu ya uzalishaji 

kwa kukarabati mabirika 10 ya kuzalishia chumvi. Mabirika 

hayo yaliyopo Gereza Lilungu - Mtwara yatakuwa na 

uwezo wa kuzalisha tani 900 za chumvi ghafi kwa mwaka. 

Kazi nyingine zitakazofanyika ni ujenzi wa ghala kwa ajili ya 

kuhifadhia chumvi ghafi na chumvi iliyochakatwa. Kazi 

zote zitagharimu takribani Shilingi 100,000,000. Sambamba 

na shughuli hizo, kiwanda kinatarajia kuanza kufungasha 

chumvi katika vipimo vidogo vya gramu 300 na 500 ifikapo 

mwezi Julai, 2022. Lengo ni kuuza katika soko la watumiaji 

wadogo na kuongeza mapato. 

 

127. Mheshimiwa Spika, Shirika la Magereza limeanza ujenzi wa 

kiwanda cha kuchakata mahindi katika Gereza Kitai 

mkoani Ruvuma. Ujenzi huo unatarajiwa kugharimu Shilingi 

180,000,000 na umeanza kwa kujenga jengo la kiwanda 

ambalo limefikia asilimia 70.  

 

128. Mheshimiwa Spika, kiwanda kitakapokamilika kitakuwa na 

uwezo wa kuchakata wastani wa tani 6,240 za mahindi 

kwa mwaka. Aidha, Shirika limepanga kununua mashine 

za kuchakata na kusindika mazao ya mahindi ili kiwanda 

kianze uzalishaji. Kiwanda kitasaidia kuongeza thamani ya 

mahindi na kuongeza wigo wa mapato kwa kuuza unga 

na vyakula vya mifugo vinavyotokana na mabaki ya 

mazao ya mahindi.  

 

JESHI LA ZIMAMOTO NA UOKOAJI 

 

129. Mheshimiwa Spika, Jeshi la Zimamoto na Uokoaji 

linaendelea kutekeleza majukumu yake na hadi kufikia 

Machi, 2022 limezima moto na kufanya uokoaji katika 

matukio 2,036. Pia, ukaguzi wa kinga na tahadhari ya 

moto umefanyika kwenye maeneo 33,160 kati ya 52,500 

sawa na asilimia 63.2 ya lengo la kipindi husika. Shilingi 

5,957,310,000 zilikusanywa kutokana na ukaguzi huo.  

 

130. Mheshimiwa Spika, ukaguzi wa kinga na tahadhari dhidi 

ya moto huenda sambamba na ukusanyaji wa maduhuli 

ya Serikali. Wizara kupitia Jeshi la Zimamoto na Uokoaji 

katika kudhibiti upotevu wa maduhuli itaimarisha mfumo 

wa kieletroniki (Fire Safety Inspection Revenue 

Management System). Uimarishaji huo utahusisha ununuzi 

wa vifaa vya TEHAMA, kuhuisha kanzi data ya maeneo ya 

ukaguzi na kutengeneza miundombinu kwa ajili ya 

kuunganisha huduma za kimtandao katika ofisi za 

zimamoto na uokoaji za wilaya.    

 

131. Mheshimiwa Spika, kutokana na kuongezeka kwa matukio 

ya moto katika masoko, Jeshi la Zimamoto na Uokoaji 

linaendelea kufanya ukaguzi wa mara kwa mara na kutoa 

elimu zaidi kuhusu namna ya kudhibiti matukio hayo. 

Katika kipindi cha Julai, 2021 hadi Machi, 2022 masoko 228 

nchini yalifanyiwa ukaguzi wa kinga na tahadhari ya moto. 

 

132. Mheshimiwa Spika, sambamba na utoaji wa elimu kwenye 

shule na masoko, Jeshi la Zimamoto na Uokoaji litaendelea 

kushirikiana na mamlaka nyingine ikiwemo Ofisi ya Rais, 

Tawala za Mikoa na Serikali za Mitaa (TAMISEMI), Wakala 

wa Usalama na Afya Mahali pa Kazi, Kamati za Usalama 

katika maeneo husika ili kuimarisha usimamizi wa sheria.    

 

 Mheshimiwa Spika, ninatoa rai kwa wafanyabiashara na 

watumiaji wa masoko yote nchini kuzingatia elimu ya 

kinga na tahadhari dhidi ya majanga ya moto 

inayotolewa na Jeshi la Zimamoto na Uokoaji ili kuepuka 

matukio ya moto ambayo yamekuwa yakisababisha 

hasara kwao na kwa Taifa kwa ujumla. 

 

133. Mheshimiwa Spika, Jeshi la Zimamoto na Uokoaji pia 

linashiriki kutoa ushauri wa kitaalam kuhusu kinga na 

tahadhari ya moto kwenye miradi ya kitaifa ya kimkakati. 

Katika ushiriki huo kwa sasa Gari la kuzima moto na askari 

20 wamepelekwa katika mradi wa Bwawa la Umeme la 

Mwalimu Nyerere. Aidha, ushauri wa kitaalam umetolewa 

katika miradi ya ujenzi wa Reli ya Kisasa (SGR) na Bomba la 

kusafirisha mafuta ghafi kutoka Hoima (Uganda) hadi 

Tanga (Tanzania).  

 

Sare na Vitendea Kazi kwa Jeshi la Zimamoto na Uokoaji 

 

134. Mheshimiwa Spika, katika mwaka 2021/2022 Jeshi la 

Zimamoto na Uokoaji lilitenga Shilingi 1,000,000,000 kwa ajili 

ya ununuzi wa sare kwa maafisa na askari. Taratibu 

zinaendelea ili kukamilisha ununuzi wa sare hizo ambapo 

maafisa na askari 2,006 watapatiwa sare. Pia, katika 

mwaka wa fedha 2022/2023 Jeshi limetengewa Shilingi 

1,000,000,000 kwa ajili ya sare za maafisa na askari 2,006. 

 

135. Mheshimiwa Spika, katika mwaka wa fedha 2021/2022 

Jeshi la Zimamoto na Uokoaji limekamilisha ununuzi wa 

magari 25 yenye thamani ya Shilingi 2,721,826,135.80. 

Magari hayo yatatumika katika shughuli za utawala na 

ukaguzi wa kinga na tahadhari ya moto. Aidha, katika 

mwaka 2022/2023 Shilingi 1,960,000,000 zimetengwa kwa 

ajili ya ununuzi wa magari 19 ya utawala na shughuli za 

ukaguzi.  

 

136. Mheshimiwa Spika, mwezi Mei, 2022 Jeshi la Zimamoto na 

Uokoaji linatarajia kupokea magari matatu (3) ya kuzima 

moto kutoka Shirika la Nyumbu (TATC). Magari hayo 

yatagharimu Shilingi 2,997,500,000 na kiasi cha Shilingi 

2,233,125,000 sawa na asilimia 75 kimeshalipwa. 

 

137. Mheshimiwa Spika, vilevile, Jeshi la Zimamoto na Uokoaji 

limekamilisha malipo ya Shilingi 634,976,928 kwa ajili ya 

ununuzi wa boti mbili (2) za uokoaji. Boti hizo 

zinatengenezwa na Kampuni ya Songoro Marine Transport 

Limited ya Tanzania na zitagharimu Shilingi 705,529,920. Boti 

husika zinatarajiwa kukabidhiwa mwezi Mei, 2022.  

 

Ajira, Upandishwaji Vyeo na Mafunzo kwa Jeshi la 

Zimamoto na Uokoaji 

 

138. Mheshimiwa Spika, katika kuboresha utendaji, Jeshi la 

Zimamoto na Uokoaji limepatiwa kibali cha kuajiri Askari 

wapya 400.  Askari hao wanaendelea na mafunzo ya 

awali katika Chuo cha Zimamoto na Uokoaji kilichopo 

Chogo – Handeni Mkoani Tanga. Pia, maafisa, askari na 

watumishi raia 918 wamepandishwa vyeo katika ngazi 

mbalimbali. 

 

139. Mheshimiwa Spika, kwa lengo la kuongeza ufanisi, maafisa 

na askari 796 wamepata mafunzo ndani ya nchi na 

maafisa wawili (2) wamepata mafunzo nje ya nchi. Katika 

mwaka wa fedha 2022/2023 Jeshi la Zimamoto na Uokoaji 

limepanga kuwapatia mafunzo na kuwapandisha vyeo 

maafisa na askari 700. 

Miradi ya Maendeleo inayotekelezwa na Jeshi la 

Zimamoto na Uokoaji  

 

140. Mheshimiwa Spika, katika mwaka wa fedha 2021/2022 

Jeshi la Zimamoto na Uokoaji linatekeleza miradi ya 

ukarabati na ujenzi wa vituo vya zimamoto na uokoaji 

pamoja na makazi ya maafisa na askari kwa utaratibu wa 

nguvu kazi (force account). Utekelezaji wa miradi hiyo ni 

kama ifuatavyo:  

 

(a) Ukarabati wa Kituo cha Zimamoto na Uokoaji Ilala – 

Dar es Salaam 

 

141. Mheshimiwa Spika, Jeshi la Zimamoto na Uokoaji 

limetenga Shilingi 273,746,089 kwa ajili ya ukarabati wa 

Kituo cha Zimamoto na Uokoaji Ilala - Dar es Salaam. 

Ukarabati wa kituo hicho unatarajiwa kukamilika mwezi 

Juni, 2022. 

 

(b) Ujenzi wa Nyumba za Makazi ya Askari katika eneo la 

Kikombo – Dodoma 

 

142. Mheshimiwa Spika, ujenzi wa nyumba za makazi ya askari 

Kikombo – Dodoma ulianza kutekelezwa Julai, 2020 na 

unatarajiwa kugharimu Shilingi 7,391,068,800 hadi 

kukamilika kwake. Kupitia fedha hizo, majengo nane (8) ya 

ghorofa yanatarajiwa kujengwa kwa ajili ya familia 80 za 

askari. Hadi kufikia Machi, 2022 ujenzi umefikia asilimia 65. 

  

(c) Ujenzi wa Kituo cha Zimamoto na Uokoaji cha Wilaya 

ya Chamwino – Dodoma 

 

143. Mheshimiwa Spika, mradi wa ujenzi wa Kituo cha 

Zimamoto na Uokoaji Wilaya ya Chamwino – Dodoma 

ambao ulianza tarehe 15 Agosti, 2020 umekamilika. Mradi 

umegharimu Shilingi 1,193,000,000 zilizotolewa na Ofisi ya 

Waziri Mkuu kupitia Mfuko wa Uboreshaji wa Miundombinu 

ya Jiji la Dodoma. Ujenzi umejumuisha majengo ya 

utawala, bwalo la chakula, eneo la kuegeshea magari ya 

zimamoto na jengo la kufanyia mazoezi ya kuzima moto 

na uokoaji. 

 

(d) Ujenzi wa Kituo cha Zimamoto na Uokoaji katika eneo 

la Nzuguni – Dodoma 

 

144. Mheshimiwa Spika, ujenzi wa Kituo cha Zimamoto na 

Uokoaji katika eneo la Nzuguni – Dodoma kilianza 

kujengwa tarehe 14 Aprili, 2021 na umefikia asilimia 80. 

Ujenzi utagharimu Shilingi 1,248,050,000. Kazi zinazoendelea 

ni za umaliziaji ikiwemo kuweka mifumo ya umeme, maji 

safi na maji taka pamoja na kazi za usanifu wa mazingira. 

Mradi utakamilika mwezi Juni, 2022. 

 

(e) Umaliziaji wa Ujenzi wa Kituo Kikuu cha Zimamoto na 

Uokoaji katika eneo la TAZARA – Mchicha (Dar es 

Salaam) 

 

145. Mheshimiwa Spika, umaliziaji wa ujenzi wa Kituo Kikuu cha 

Zimamoto na Uokoaji katika eneo la TAZARA – Mchicha, 

Dar es Salaam ulianza tarehe 6 Julai, 2021 na unajumuisha 

ujenzi wa jengo la utawala, truck bay, hose tower na tenki 

la kuhifadhia maji. Ujenzi huo utagharimu Shilingi 

2,397,178,675 na umefikia asilimia 90. Mradi utakamilika 

mwezi Mei, 2022.  

Miradi ya Kipaumbele ya Jeshi la Zimamoto na Uokoaji 

katika Mwaka 2022/2023 

 

146. Mheshimiwa Spika, kwa madhumuni ya kuendelea 

kuboresha huduma za zimamoto na uokoaji nchini, katika 

mwaka wa fedha 2022/2023 Jeshi la Zimamoto na Uokoaji 



5 MEI, 2022 

170 
 

limetenga Shilingi 9,930,000,000 za utekelezaji wa miradi ya 

maendeleo. Fedha hizo zitatumika kwa ajili ya ukarabati 

wa vituo vinne (4) vya zimamoto na uokoaji katika Mikoa 

ya Kilimanjaro, Morogoro, Mwanza na Ruvuma pamoja na 

ujenzi wa vituo saba (7) vya zimamoto na uokoaji katika 

Mikoa ya Geita, Kagera, Katavi, Manyara, Njombe, Simiyu 

na Songwe.  

 

147. Mheshimiwa Spika, miradi mingine iliyopangwa 

kutekelezwa ni kukamilisha ujenzi wa nyumba za makazi ya 

askari Kikombo – Dodoma; uendelezaji wa Chuo cha 

Zimamoto na Uokoaji Chogo – Handeni Mkoani Tanga na 

ujenzi wa vyumba vya kuhifadhia silaha katika mikoa tisa 

(9) ya Arusha, Dar es Salaam, Dodoma, Morogoro, 

Mwanza, Ruvuma, Simiyu, Songwe na Tanga.  

 

IDARA YA UHAMIAJI 

 

148. Mheshimiwa Spika, Wizara kupitia Idara ya Uhamiaji 

inaendelea kutoa huduma zake kupitia mfumo wa 

kielektroniki (e-immigration). Katika kuboresha mifumo ya 

utoaji huduma, ufungaji wa mfumo wa usimamizi na 

udhibiti wa mipaka (e-border management system) 

umekamilika katika Ofisi za Uhamiaji za Mikoa 22 na vituo 

25. Kupita mfumo huo, usalama wa nchi unazidi kuimarika 

kwa kuhakikisha wageni na raia wanaoingia au kutoka 

nchini ni wale wanaostahili.  

Udhibiti wa Uingiaji, Ukaaji na Utokaji wa Wageni Nchini 

 

149. Mheshimiwa Spika, Idara ya Uhamiaji inaendelea 

kusimamia na kutoa huduma za kuwawezesha raia wa 

Tanzania na wageni kutoka na kuingia nchini. Katika 

kipindi cha kuanzia Julai, 2021 hadi Machi, 2022 jumla ya 

wageni 958,007 waliingia nchini ikilinganishwa na wageni 

511,243 waliongia katika kipindi kama hicho kwa mwaka 

2020/2021. Aidha, jumla ya wageni 882,579 walitoka nchini 

ikilinganishwa wageni 421,687 waliotoka katika mwaka wa 

fedha 2020/2021.  

 

150. Mheshimiwa Spika, idadi ya wageni walioingia na kutoka 

nchini imeongezeka kutokana na nchi mbalimbali 

kuondoa zuio la watu kusafiri baada ya maambukizi ya 

UVIKO–19 kupungua. Aidha, hadi kufikia Machi, 2022 

wageni 430 walizuiwa kuingia nchini kutokana na sababu 

za kiusalama au kutokidhi vigezo vya uhamiaji. 

 

 Mheshimiwa Spika, vilevile, vibali vya ukaazi kwa wageni 

wanaoingia, kuishi na kufanya kazi hapa nchini 

vinaendelea kutolewa. Kwa kipindi cha Julai, 2021 hadi 

Machi, 2022, jumla ya vibali vya ukaazi 15,143 (Daraja A 

1,855; Daraja B 10,479; na Daraja C 2,809) vilitolewa. Vibali 

2,467 vimeongezeka ikilinganishwa na vibali 12,676 (Daraja 

A 2,353; Daraja B 7,007; na Daraja C 3,316) vilivyotolewa 

kipindi kama hiki mwaka 2020/2021. 

 

151. Mheshimiwa Spika, jumla ya Hati za Mfuasi 2,274 zilitolewa 

ikilinganishwa na Hati 2,694 zilizotolewa katika kipindi kama 

hiki mwaka 2020/2021. Vilevile, Hati za Msamaha 808 

zilitolewa ikilinganishwa na Hati 1,299 zilizotolewa katika 

kipindi kama hiki mwaka 2020/2021. Aidha, visa 314,635 

zilitolewa kwa wageni walioomba kuingia nchini kwa 

shughuli mbalimbali. Katika mwaka wa fedha 2022/2023 

Idara itaendelea kutoa vibali vya ukaazi na hati nyingine 

za kuingia hapa nchini kwa wageni wenye tija kwa Taifa. 

 

Misako, Doria na Ukaguzi 

 

152. Mheshimiwa Spika, Wizara kupitia Idara ya Uhamiaji 

imeendelea kufanya misako, doria na ukaguzi katika 

maeneo mbalimbali. Lengo ni kuwabaini, kuwakamata na 

kuwadhibiti wahamiaji haramu wanaoingia nchini. Hadi 

kufikia Machi, 2022 jumla ya watuhumiwa 14,728 wa 

uhamiaji haramu walikamatwa na kuchukuliwa hatua za 

kisheria.  

 

153. Mheshimiwa Spika, katika kukabiliana na changamoto ya 

wahamiaji haramu ikiwemo wa kutoka Ethiopia, Wizara ya 

Mambo ya Ndani ya Nchi imeshakamilisha rasimu ya 

mkakati wa namna bora ya kulipatia ufumbuzi wa kudumu 

suala hili, na mapendekezo yake yapo katika hatua 

mbalimbali za majadiliano. Hatua hiyo itasaidia kudhibiti 

wahamiaji haramu kuingia nchini na hatimaye kuteketeza 

mtandao wake wote unaojihusisha na biashara hiyo uliopo 

nchini, jambo ambalo pia litasaidia kupunguza gharama 

za kuwahudumia wanapokuwa mahabusu katika vituo 

vya polisi na magerezani. 

 

154. Mheshimiwa Spika, Watanzania 322 walirejeshwa nchini 

kwa sababu ya kumaliza vifungo na kutokukidhi vigezo vya 

uhamiaji katika nchi husika. Katika mwaka wa fedha 

2022/2023 Idara ya Uhamiaji itaendelea kufanya misako, 

doria na ukaguzi ili kudhibiti wahamiaji haramu na 

kuhakikisha watu wote wanaoingia na kutoka nchini 

wanatumia njia zilizo rasmi. 

 

Pasipoti na Hati Nyingine za Safari 

 

155. Mheshimiwa Spika, katika kipindi cha Julai, 2021 hadi 

Machi, 2022 jumla ya Pasipoti 57,206 zilitolewa kwa 

Watanzania ikilinganishwa na Pasipoti 54,072 zilitolewa 

kipindi kama hicho mwaka 2020/2021.  Pasipoti 690 zilikuwa 

za Kibalozi, Pasipoti za Kiutumishi ni 49 na Pasipoti za 

Kawaida ni 56,467. Aidha, Hati za Safari za Dharura 210,779 

zilitolewa ikilinganishwa na Hati za Safari za Dharura 

164,506 kwa mwaka 2020/2021. Katika mwaka wa fedha 

2022/2023, Idara ya Uhamiaji itaendelea kutoa Pasipoti na 

hati nyingine za safari kwa raia wa Tanzania ili 

kuwawezesha kusafiri nje ya nchi kwa shughuli halali.  

 

Wageni Waliopewa Uraia wa Tanzania 

 

156. Mheshimiwa Spika, hadi kufikia Machi, 2022 jumla ya 

wageni 85 walipewa uraia wa Tanzania ikilinganishwa na 

wageni 52 ambao walipewa uraia katika kipindi kama hiki 

kwa mwaka 2020/21. Wageni hao wanatoka mataifa ya 

Burundi (2), Brazil (1), DRC (1), Guinea (1), Hispania (2), 

India (44), Kenya (9), Lebanon (6), Pakistani (2), Rwanda 

(3), Somalia (2), Sudani (1), Uganda (3), Ufaransa (1), 

Uingereza (1), Yemen (4) na Zimbabwe (2). 

 

Watanzania Waliopatiwa Uraia wa Mataifa Mengine 

 

157. Mheshimiwa Spika, hadi Machi, 2022 Watanzania 38 

waliukana uraia na kupata uraia wa mataifa mengine 

kama ifuatavyo: Australia (1), Botswana (1), China (1), 

India (2), Kenya (1), Marekani (7), Namibia (2), Singapore 

(1), Uganda (1), Uingereza (3) na Ujerumani (18). Katika 

kipindi kama hiki kwa mwaka wa fedha 2020/2021 

Watanzania 57 waliukana Uraia wa Tanzania. 

 

Mafunzo na Ajira katika Idara ya Uhamiaji 

 

158. Mheshimiwa Spika, Idara ya Uhamiaji imewapatia 

mafunzo maafisa, wakaguzi na askari 269 pamoja na 

watumishi raia 21 ndani na nje ya nchi. Maafisa na askari 

679 walihitimu mafunzo ya uongozi katika Kambi ya 

Mafunzo ya Uhamiaji Boma Kichakamiba – Tanga. Aidha, 

askari wawili (2) wanashiriki katika ulinzi wa amani nchini 

Lebanon. 

159. Mheshimiwa Spika, askari wapya 820 wameajiriwa na 

wanapatiwa mafunzo ya awali katika Kambi ya Boma 

Kichakamiba Mkoani Tanga. Askari hao watahitimu 

mafunzo husika Septemba, 2022. Vilevile, askari 1,181 

walipandishwa vyeo katika ngazi mbalimbali. Katika 

mwaka wa fedha 2022/2023, Idara ya Uhamiaji itaendelea 

kutoa mafunzo kwa maafisa, wakaguzi, askari na 

watumishi raia ili kuwaongezea ujuzi na weledi katika 

utendaji wa kazi. 

 

Vitendea Kazi, Majengo ya Ofisi na Makazi ya Askari wa 

Uhamiaji 

 

160. Mheshimiwa Spika, Idara ya Uhamiaji imepata kibali cha 

kununua magari sita (6) na hatua za ununuzi zimekamilika. 

Upatikanaji wa magari hayo utasaidia katika shughuli za 

misako, doria, ukaguzi pamoja na shughuli za utawala. 

Aidha, katika mwaka wa fedha 2022/2023 Idara ya 

Uhamiaji imetenga Shilingi 5,605,200,000 kwa ajili ya 

kununua magari 30.  

 

161. Mheshimiwa Spika, katika mwaka wa fedha 2022/2023 

mfumo wa kutolea Hati za Dharura utafungwa katika 

wilaya 70. Mfumo huo utaimarisha ukusanyaji wa mapato 

yanayotokana na huduma ya hati za dharura. Ufungaji wa 

mfumo huo utagharimu Shilingi 830,000,000. 

 

162. Mheshimiwa Spika, Serikali imetoa Shilingi 2,213,811,336.37 

kwa ajili ya ujenzi wa majengo ya Ofisi za Uhamiaji katika 

mikoa mbalimbali. Mchanganuo wa fedha hizo na hatua 

za utekelezaji wa miradi hiyo ni kama ifuatavyo: Shilingi 

420,797,376.87 zimetolewa kwa ajili ya Ofisi ya Uhamiaji 

Mkoa wa Geita na utekelezaji umefikia asilimia 75, Shilingi 

401,119,203.76 zimetolewa kwa Ofisi ya Uhamiaji ya Mkoa 

wa Mtwara na utekelezaji wake umefikia asilimia 55, 

Shilingi 137,908,605.74 zimetolewa kwa Ofisi ya Uhamiaji 

Mkoa wa Lindi na utekelezaji umefikia asilimia 80. Aidha, 

Shilingi 353,986,150 zimetolewa kwa ajili ya kukamilisha 

ujenzi wa Ofisi ya Uhamiaji Mkoa wa Manyara. 

 

163. Mheshimiwa Spika, ujenzi wa Kambi ya Mafunzo Boma 

Kichakamiba katika Wilaya ya Mkinga mkoani Tanga 

unaendelea. Mradi huo unahusisha ujenzi wa zahanati, 

mabweni matano (5), madarasa matatu (3) na uwanja wa 

gwaride, ambapo Shilingi 900,000,000 zimetolewa. Aidha, 

mradi wa ujenzi wa Ofisi ya Uhamiaji Makao Makuu Jijini 

Dodoma umefikia asilimia 58. 

 

164. Mheshimiwa Spika, katika mwaka wa fedha 2022/2023 

Wizara kupitia Idara ya Uhamiaji imepanga kukamilisha 

miradi ya ujenzi wa ofisi ya Uhamiaji katika Mikoa ya Geita, 

Lindi na Mtwara. Vilevile, itaendelea na ujenzi wa Ofisi ya 

Uhamiaji Makao Makuu Jijini Dodoma na Kambi ya 

Mafunzo ya Uhamiaji ya Boma Kichakamiba – Tanga kwa 

kujenga nyumba 12 za makazi ya wakufunzi.  

 

165. Mheshimiwa Spika, miradi mingine iliyopangwa 

kutekelezwa ni ujenzi wa Ofisi za Uhamiaji za Wilaya ya 

Butiama – Mara na Mlele – Katavi; na ukarabati wa Ofisi za 

Uhamiaji za Mikoa ya Mara, Morogoro na Kurasini – Dar es 

Salaam. Aidha, nyumba 12 za Wakala wa Ujenzi Tanzania 

(TBA) zilizopo eneo la Msamala Mkoa wa Ruvuma 

zinazokodishwa kwa Idara ya Uhamiaji zitanunuliwa kwa 

ajili ya makazi ya askari.  

 

 

166. Mheshimiwa Spika, kazi nyingine ni kukarabati nyumba 10 

za makazi ya askari – Tabora na nyumba sita (6) – Pwani 

na ujenzi wa nyumba mbili (2) za makazi ya Makamishna 

wa Uhamiaji – Dodoma. Miradi yote ya ujenzi, ununuzi wa 

magari na vifaa maalum vya usalama imepangwa 

kutekelezwa kwa jumla ya Shilingi 12,235,200,000.  

 

MAMLAKA YA VITAMBULISHO VYA TAIFA – NIDA  

 

Hali ya Usajili na Utambuzi wa Watu Nchini  

 

167. Mheshimiwa Spika, katika kipindi cha Julai, 2021 hadi 

Machi, 2022 NIDA imesajili watu 380,688 hivyo kufikia jumla 

ya watu 22,917,859 waliosajiliwa ikiwa ni asilimia 90.8 ya 

lengo la kusajili watu 25,237,954. Jumla ya wageni wakaazi 

34,776 na wakimbizi 236,792 wamesajiliwa. Pia, Namba za 

Utambulisho (NIN) 19,313,358 zimezalishwa na kugawiwa 

kwa wananchi hadi kufikia Machi, 2022. 

 

168. Mheshimiwa Spika, NIDA imezalisha vitambulisho 2,621,644 

na kufanya jumla ya vitambulisho 10,761,886 vilivyozalishwa 

hadi Machi, 2022. Pia, NIDA imefanikiwa kusambaza 

vitambulisho 2,535,520 hivyo kufanya vitambulisho 

vilivyosambazwa kwa wananchi kuwa 10,011,679. Pamoja 

na Serikali kusogeza huduma za ugawaji wa vitambulisho 

karibu na wananchi, bado kuna vitambulisho 750,207 

katika ofisi za wilaya za NIDA, Ofisi za Kata, Shehia, Vijiji na 

Mitaa ambavyo havijachukuliwa na wananchi. Ninatoa 

wito kwa wananchi wote waliopewa taarifa ya kwenda 

kuchukua vitambulisho vyao wafanye hivyo.  

 

169. Mheshimiwa Spika, ilitarajiwa kuwa watu wote wenye 

Namba za Utambulisho wangepata vitambulisho. 

Matarajio hayo hayakufikiwa kutokana na changamoto za 

mkataba kati ya NIDA na Mkandarasi wa mradi. Katika 

kutatua changamoto hiyo, mwezi Machi, 2022 NIDA 

imesaini mkataba na Kampuni ya IRIS CORPORATION 

BERHAD ya nchini Malaysia. Mkataba huo wa miezi 18 

unahusisha ununuzi wa kadi ghafi na vifaa vya TEHAMA, 

matengenezo ya Kituo cha Kuchakata Taarifa na Kituo 

cha Uokozi wakati wa Majanga, pamoja na mafunzo. 

Utekelezaji wa mkataba utaiwezesha NIDA kutumia Shilingi 

9,000,000,000 zilizotengwa mwaka 2021/2022 kuzalisha 

vitambulisho 1,960,000 ifikapo Juni, 2022. 

 

170. Mheshimiwa Spika, kwa mwaka wa fedha 2022/2023 

Wizara kupitia NIDA itaendelea na zoezi la usajili na 

utambuzi wa watu. Jumla ya watu 1,200,000 wanatarajiwa 

kutambuliwa na kusajiliwa. Aidha, kiasi cha Shilingi 

42,500,000,000 kimetengwa kwa ajili ya kununua kadi ghafi 

toleo la pili 8,500,000 ili kuendelea na uzalishaji wa 

vitambulisho. Pia, NIDA imetenga Shilingi 1,225,000,000 kwa 

ajili ya kununua magari sita (6) yatakayosaidia shughuli za 

usajili.  

 

Uunganishaji wa Mfumo wa NIDA na Mifumo ya Taasisi 

Nyingine 

 

171. Mheshimiwa Spika, hadi kufikia Machi, 2022, jumla ya 

taasisi 59 zimeunganishwa katika Mfumo wa Usajili na 

Utambuzi, ambapo taasisi za umma ni 25 na binafsi ni 34. 

Lengo ni kurahisisha utoaji huduma na utambuzi wa 

wananchi wanaopata huduma katika Taasisi hizo. Aidha, 

watu wenye Namba za Utambulisho wa Taifa wanaweza 

kutumia namba hizo kupata huduma mbalimbali. 

 

172. Mheshimiwa Spika, katika mwaka wa fedha 2022/2023 

Mamlaka imepanga kuwafikia watoa huduma wengi zaidi 

ikiwemo taasisi za fedha na vyama vya ushirika ili 

kuziunganisha na Kanzidata ya NIDA. Aidha, elimu 

itatolewa juu ya matumizi ya Mfumo wa Utambulisho wa 

Taifa (National ID System) kwa ajili ya uhakiki wa taarifa za 

watu kabla ya kutoa huduma. Lengo ni kuongeza uelewa 

kwa taasisi hizo na wananchi kuhusu umuhimu wa usajili. 

Kuboresha Huduma za NIDA katika Ofisi za Wilaya  

 

173. Mheshimiwa Spika, NIDA inaendelea kuunganisha mfumo 

wa usajili katika wilaya tano (5) za Gairo, Malinyi, Mbogwe, 

Ngorongoro na Ulanga zilizofikiwa na Mkongo wa Taifa wa 

Mawasiliano. Aidha, njia mbadala ya mawasiliano ya 

kuunganisha mfumo wa usajili inatumika kwa wilaya 

ambazo hazijafikiwa na Mkongo wa Taifa wa Mawasiliano. 

Serikali imetenga Shilingi 1,932,900,000 kwa ajili ya 

gharama ya mifumo ya mawasiliano ya taarifa za usajili 

kutoka ofisi za wilaya kwenda katika kituo cha uchakataji 

wa taarifa. 

 

174. Mheshimiwa Spika, katika mwaka wa fedha 2022/2023 

Serikali imetenga Shilingi 2,960,863,840 kwa ajili ya 

uendeshaji wa ofisi za wilaya, kituo cha kuchakata taarifa 

na kituo cha uokozi wa taarifa wakati wa majanga. Pia, 

Shilingi 1,637,766,600 zimetengwa kwa ajili ya 

matengenezo ya mifumo ya umeme katika kituo cha 

kuchakata taarifa na ukarabati wa ofisi za usajili za wilaya 

nchini. 

 

Mpango wa Mamlaka Kujitegemea katika Kuendesha 

Mfumo wa Vitambulisho vya Taifa 

 

175. Mheshimiwa Spika, kwa kutumia wataalamu wa ndani 

NIDA imefanikiwa kujenga mifumo 13 kati ya 16 

iliyopangwa. Mifumo hiyo imesaidia kutumia wataalamu 

wa ndani na kupunguza utegemezi wa mkandarasi. Katika 

mwaka wa fedha 2022/2023 NIDA imetenga Shilingi 

226,680,000 ili kuboresha na kukamilisha mifumo 

mbalimbali inayotumika katika shughuli za usajili na 

utambuzi. Shilingi 1,155,965,000 zimetengwa kwa ajili ya 

ununuzi wa vifaa na mifumo ya kiusalama ya TEHAMA 

katika mfumo wa usajili. 

176. Mheshimiwa Spika, awamu ya pili ya utekelezaji wa mradi 

wa vitambulisho inatarajiwa kuanza Julai, 2022 na 

kukamilika ifikapo Juni, 2025. Mradi huo utahusisha ujenzi 

wa jengo la Makao Makuu ya NIDA, ghala la kuhifadhia 

na kufanyia matengenezo ya vifaa vya TEHAMA pamoja 

na ujenzi wa ofisi 31 za wilaya. Jumla ya Shilingi 

8,060,734,560 zimetengwa, ambapo Shilingi 1,282,634,560 

ni fedha za ndani na Shilingi 6,778,100,000 ni fedha za nje. 

 

177. Mheshimiwa Spika, kutokana na uwekezaji utakaofanyika, 

ni dhahiri kuwa Serikali ya Awamu ya Sita itaondoa 

malalamiko ya wananchi ya kuchelewa kupata 

vitambulisho vyao vya Taifa.  

 

PROGRAMU YA HUDUMA KWA JAMII NA UANGALIZI 

 

178. Mheshimiwa Spika, Wizara ya Mambo ya Ndani ya Nchi 

imeendelea kusimamia utekelezaji wa Sheria ya Huduma 

kwa Jamii, Sura 291 ya mwaka 2002 na Sheria ya Uangalizi, 

Sura 247, Rejeo la mwaka 2002. Sheria hizo zinalenga 

kupunguza msongamano wa wafungwa magerezani na 

kuipunguzia Serikali gharama za kuendesha magereza. 

Aidha, utekelezaji wa sheria husika huwaepusha 

wafungwa wasio wazoefu kuiga tabia za kihalifu kutoka 

kwa wafungwa sugu na kuzipatia taasisi za umma nguvu 

kazi ya wafungwa badala ya kuajiri vibarua.  

 

179. Mheshimiwa Spika, utekelezaji wa Sheria ya Huduma kwa 

Jamii, na Sheria ya Uangalizi hutoa fursa ya kuwarekebisha 

wafungwa wakiwa ndani ya jamii. Aidha, husaidia kuzuia 

familia na ndoa za wafungwa kusambaratika kutokana na 

mzazi, mwenza au mlezi kufungwa gerezani. 

180. Mheshimiwa Spika, hadi kufikia Machi, 2022 jumla ya 

Taarifa za Uchunguzi wa Kijamii (Social Enquiry Reports) 

3,743 ziliwasilishwa Mahakamani kwa ajili ya kuziwezesha 

Mahakama kutoa maamuzi ya kuwaweka wafungwa 

kwenye vifungo vya nje. Kupitia taarifa hizo jumla ya 

wafungwa 3,151 (wanaume 2,444 na wanawake 707) 

walihukumiwa kutumikia adhabu zao kwenye jamii. 

Wafungwa 2,863 walimaliza kutumikia vifungo vyao na 

kurudishwa kwenye jamii kuungana na familia zao, 

ambapo wanaume walikuwa 2,147 na wanawake 716.  

 

181. Mheshimiwa Spika, Serikali imeweza kuokoa Shilingi 

2,875,287,500 kutokana na wafungwa kutekeleza adhabu 

zao nje ya magereza. Fedha hizo zingetumika kuwalisha 

wafungwa kama wangeendelea kukaa gerezani (kwa 

wastani wa Shilingi 2,500 kwa mfungwa kwa siku moja kwa 

chakula). Vilevile, Serikali imeokoa jumla ya Shilingi 

3,024,960,000 ambazo zingetumika kuwalipa vibarua kwa 

kufanya kazi kwenye taasisi za umma baada ya kazi hizo 

kufanywa na wafungwa wa vifungo vya nje (kwa wastani 

wa malipo ya Shilingi 4,000 kwa kibarua kwa siku).  

 

182. Mheshimiwa Spika, kazi zilizofanywa na wafungwa wa 

vifungo vya nje zinajumuisha utunzaji wa mazingira 

ikiwemo upandaji miti, utunzaji wa bustani katika taasisi za 

umma na usafishaji wa mabwawa ya majitaka katika 

Mkoa wa Dar es Salaam. Kazi nyingine zilizofanyika ni 

kushiriki katika ujenzi wa Ofisi ya Hakimu Mkoani Mara, 

madarasa mawili (2) katika Shule ya Sekondari 

Changarawe na nyumba moja (1) ya mwalimu katika 

Shule ya Sekondari Malangali Wilayani Mufindi Mkoani 

Iringa. 

 

183. Mheshimiwa Spika, wafungwa wenye taaluma ya ualimu 

wanaotumikia vifungo vya nje walishiriki kufundisha 

wanafunzi kwenye Shule ya Sekondari Mdandamo Kata ya 

Mletele Mkoani Ruvuma. Wengine wameshiriki katika 

uzalishaji wa mbegu za viazi, Kata ya Bushushu Mkoani 

Shinyanga.  

 

184. Mheshimiwa Spika, programu za urekebishaji kwa 

wafungwa wa adhabu mbadala zilifanyika kwa kuzingatia 

mahitaji ya kila mfungwa. Kupitia programu hizo, 

wafungwa 500 walifundishwa stadi za kazi na maisha, 

wafungwa 2,620 walipewa ushauri nasaha ili kuwasaidia 

kuishi maisha yasiyotegemea uhalifu na wafungwa 31 

waathirika wa dawa za kulevya waliunganishwa na taasisi 

zinazotoa huduma za ushauri nasaha na matibabu.  

 

185. Mheshimiwa Spika, Wizara imetoa mafunzo ya utekelezaji 

wa adhabu mbadala kwa Waheshimiwa Majaji saba (7), 

Mahakimu 130, Wakuu wa Magereza 13 na Waendesha 

Mashtaka 12 katika Mikoa ya Arusha, Kilimanjaro, Manyara 

na Tabora. Aidha, elimu kwa umma ilitolewa kupitia 

vyombo vya habari, ambapo vipindi vya redio vilikuwa 45, 

vipindi vya runinga nane (8), mitandao ya kijamii nane (8) 

na magazeti manne (4). Wizara pia imeshiriki Maadhimisho 

ya wiki ya Sheria katika mikoa yote ya Tanzania Bara, na 

kutumia maadhimisho hayo kutoa elimu kwa wadau na 

wananchi. 

 

186. Mheshimiwa Spika, katika mwaka wa fedha 2022/2023 

Wizara itawasimamia na kuwafuatilia wafungwa 5,000 

wanaotegemewa kutumikia adhabu chini ya Programu ya 

Huduma kwa Jamii na Huduma za Uangalizi. Ili kufikia 

lengo hilo Wizara itaendelea kutoa mafunzo ya utekelezaji 

wa adhabu mbadala kwa wadau wa haki jinai na maafisa 

wasimamizi wa wafungwa.  

 



5 MEI, 2022 

182 
 

187. Mheshimiwa Spika, zoezi la kutembelea Mahakama na 

Magereza litafanyika kwa lengo la kusaili wafungwa 

wenye sifa za kutumikia adhabu chini ya Programu ya 

Huduma kwa Jamii na Huduma za Uangalizi. Zoezi hilo 

litahusisha kufanya uchunguzi wa kijamii, kuandaa taarifa, 

kutekeleza programu za urekebishaji na kukagua taasisi 

zinazotoa kazi kwa wafungwa.  

 

188. Mheshimiwa Spika, kazi nyingine zitakazofanyika ni 

kutengeneza Kanuni za Huduma za Utangamanisho, 

Usimamizi na Ufuatiliaji wa wafungwa wanaomaliza 

vifungo (Aftercare Services Regulations). Kanuni hizo 

zitasaidia kudhibiti wimbi la wafungwa wanaoachiwa 

magerezani au vifungo vya nje kurudia kutenda vitendo 

vya kihalifu.  

 

189. Mheshimiwa Spika, Wizara inatarajia kuanzisha kanzidata 

ya wafungwa wa vifungo vya nje (Offenders’ Database 

Information System) na kutoa elimu kuhusu matumizi ya 

mfumo huo kwa wadau 1,000. Katika kutekeleza na 

kufanikisha kazi za huduma kwa jamii na huduma za 

uangalizi Shilingi 1,900,339,000 zitatumika. 

 

USAJILI NA USIMAMIZI WA JUMUIYA ZA KIDINI NA ZISIZO ZA 

KIDINI  

 

190. Mheshimiwa Spika, Wizara ya Mambo ya Ndani ya Nchi 

kupitia Ofisi ya Msajili wa Jumuiya imeendelea kusajili na 

kusimamia Jumuiya za Kidini na zisizo za Kidini. Lengo ni 

kuhakikisha kuwa jumuiya hizo zinajiendesha kwa kufuata 

Sheria ya Jumuiya, Sura 337 na hivyo kudumisha amani na 

utulivu katika Taifa letu.  

 

191. Mheshimiwa Spika, hadi kufikia Machi, 2022 jumla ya 

maombi ya usajili wa jumuiya 356 yalipokelewa. Kati ya 

hayo, 224 ni ya Jumuiya za Kidini na 132 ni Jumuiya zisizo za 

Kidini. Jumla ya jumuiya 268 zilisajiliwa, kati ya jumuiya hizo 

169 ni za kidini na 99 zisizo za kidini. Pia, maombi 88 

yanaendelea kufanyiwa kazi. Aidha, migogoro mitano (5) 

ya Jumuiya za Kidini na mmoja (1) wa Jumuiya isiyo ya 

Kidini imesuluhishwa na kuleta utulivu ndani ya jumuiya 

husika. Natoa wito kwa Viongozi wa Jumuiya za Kidini na 

Zisizo za Kidini kuzingatia sheria na katiba za jumuiya hizo 

ili kuepusha migogoro. 

 

192. Mheshimiwa Spika, katika kipindi husika Wizara 

imekamilisha ufungaji wa Mfumo wa Ki-elektroniki wa Usajili 

na Usimamizi wa Jumuiya (Registration of Societies 

Management Information System – RSMIS). Mfumo husika 

upo katika hatua ya majaribio na utaanza kutumika Julai, 

2022. Pamoja na mambo mengine, mfumo huo 

utawezesha jumuiya kuwasilisha maombi ya usajili na 

kuambatisha nyaraka zinazohitajika; Viongozi wa Jumuiya 

kulipa tozo na ada kwa kutumia mfumo; wadau kupata 

taarifa za Jumuiya zilizosajiliwa. Mfumo umeunganishwa na 

mifumo mingine ya Serikali ya GePG na NIDA. 

 

193. Mheshimiwa Spika, ufuatiliaji wa uendeshaji wa jumuiya 

zilizosajiliwa umefanyika katika Mikoa yote ya Tanzania 

Bara. Katika kutekeleza jukumu hili, Wizara imefanikiwa 

kukamilisha zoezi la uhakiki wa jumuiya 395. Kupitia zoezi 

hilo, elimu ilitolewa kuhusu taratibu za usajili na kazi 

zinazofanywa na Ofisi ya Msajili wa Jumuiya. Aidha, elimu 

kuhusu usajili na usimamizi wa Jumuiya ilitolewa kwa 

Wakuu wa Wilaya 59 kwa lengo la kuimarisha utaratibu na 

mifumo ya usajili na usimamizi wa jumuiya nchini.  

 

194. Mheshimiwa Spika, elimu imeendelea kutolewa kwa 

vikundi vya kiuchumi, wajasiriamali, vijana na wanawake 

juu ya umuhimu wa kusajiliwa. Hii ni pamoja na 

kuviwezesha vikundi hivyo kuingia katika mfumo rasmi 

utakaorahisisha kufikiwa na programu za maendeleo, 

kupatiwa mafunzo na kunufaika na mikopo yenye riba 

nafuu kutoka katika taasisi za fedha na wadau wa 

maendeleo.  

 

195. Mheshimiwa Spika, katika mwaka wa fedha 2022/2023 

Wizara itaendelea kusajili, kuhakiki na kukagua jumuiya 

kwa mujibu wa sheria ili kuhakikisha zinajiendesha 

kulingana na malengo ya kuanzishwa kwake. Pia, itafanya 

kampeni za usajili na kutoa elimu sambamba na kushiriki 

katika maonesho mbalimbali ya kitaifa. Wizara imetenga 

jumla ya Shilingi 667,910,000 kwa ajili ya kuwezesha 

shughuli za Ofisi ya Msajili wa Jumuiya.  

 

UDHIBITI WA USAFIRISHAJI HARAMU WA BINADAMU 

 

196. Mheshimiwa Spika, Wizara imeendelea kusimamia 

utekelezaji wa Sheria ya Kuzuia Usafirishaji haramu wa 

Binadamu, Sura 432. Hadi kufikia Machi, 2022 Wizara 

imewaokoa wahanga 182 wa usafirishaji haramu wa 

binadamu waliokuwa wakitumikishwa kuomba mitaani, 

kufanya kazi za ndani, kufanya kazi ngumu na 

kutumikishwa kingono. Kati yao, wahanga 171 

waliokolewa hapa nchini, wahanga wawili (2) waliokolewa 

Kurdistan – Iraq na wahanga tisa (9) waliokolewa nchini 

Kenya. Aidha, wahanga 153 ni watoto wenye umri chini ya 

miaka 18 na wahanga 29 wana umri wa zaidi ya miaka 18.  

 

197. Mheshimiwa Spika, katika kipindi hicho, kesi 11 za 

usafirishaji haramu wa binadamu zilizohusisha wahalifu 33 

zilifunguliwa. Kati ya kesi hizo, kesi sita (6) zimeshatolewa 

uamuzi na wahalifu 13 kuhukumiwa. Vilevile, Wizara kwa 

kushirikiana na wadau ilitoa huduma muhimu kwa 

Wahanga 171 waliookolewa. Huduma zilizotolewa ni 

pamoja na malazi, chakula, matibabu, msaada wa 

kisheria, msaada wa kisaikolojia, ushauri nasaha, elimu ya 

ujasiriamali, stadi za maisha pamoja na “reintegration 

package”. Pia, Wizara iliratibu zoezi la kutambua familia za 

wahanga 102 na kufanikiwa kuwaunganisha wahanga 70 

na familia zao. 

 

198. Mheshimiwa Spika, katika kipindi cha Julai, 2021 hadi 

Machi, 2022 wadau 543 wakiwemo Mahakimu, 

Waendesha Mashtaka, Polisi, Maafisa Kazi, Maafisa 

Uhamiaji, Maafisa Ustawi wa Jamii na watoa huduma 

kutoka taasisi zisizo za Serikali wamepewa mafunzo ya 

kupambana na usafirishaji haramu wa binadamu. 

Mafunzo hayo yalilenga kuboresha mbinu za utambuzi na 

usimamizi wa wahanga, upelelezi na uendeshaji wa 

mashtaka yanayohusiana na makosa ya usafirishaji 

haramu wa binadamu. Mikoa iliyonufaika na mafunzo 

hayo ni Arusha, Dar es Salaam, Dodoma, Kagera, Kaskazini 

Unguja, Kigoma, Kilimanjaro, Kusini Unguja, Lindi, Mbeya, 

Mjini Magharibi, Mtwara, Mwanza, Njombe, Ruvuma na 

Shinyanga.  

 

199. Mheshimiwa Spika, udhibiti wa usafirishaji haramu wa 

binadamu unaenda sambamba na kutoa elimu kwa 

umma. Elimu hiyo imetolewa kupitia makongamano 9 

yaliyofanyika katika Mikoa ya Kagera, Kigoma, Shinyanga 

na Simiyu. Makongamano hayo yalihusisha Madiwani, 

Watendaji wa Kata na Vijiji, Wenyeviti wa Vijiji, Wajumbe 

wa Halmashauri za Vijiji, Viongozi wa Dini, Wajumbe wa 

Kamati za Kupinga Ukatili dhidi ya Wanawake na Watoto, 

walimu na jamii kwa ujumla. Vilevile, elimu kwa umma 

imetolewa kupitia vyombo vya habari, semina na 

maadhimisho ya Siku ya Kupinga Usafirishaji Haramu wa 

Binadamu Duniani ambayo hufanyika tarehe 30 Julai kila 

mwaka.  

200. Mheshimiwa Spika, Wizara imefanikiwa kuandaa Mpango 

Kazi wa Kitaifa wa Kuzuia na Kupambana na Usafirishaji 

Haramu wa Binadamu (2021 – 2024) na kufanya 

marekebisho madogo ya Sheria ya Kuzuia Usafirishaji 

Haramu wa Binadamu, Sura 432. Aidha, Sekretarieti ya 

Kuzuia na Kupambana na Usafirishaji Haramu wa 

Binadamu imejumuishwa rasmi katika muundo wa Wizara 

ya Mambo ya Ndani ya Nchi. Pia, maandalizi ya utaratibu 

wa kitaifa wa kutoa rufaa kwa wahanga (National Referral 

Mechanism) yanaendelea. Utaratibu huo utaanza 

kutumika Mei, 2022. Rufaa hiyo itasaidia wahanga 

kupatiwa huduma muhimu kwa haraka kama matibabu, 

hifadhi na ushauri nasaha. 

 

201. Mheshimiwa Spika, Wizara kwa kushirikiana na taasisi 

nyingine za Serikali, ipo kwenye hatua za kuanzisha 

majukwaa ya ushirikiano na nchi jirani za Malawi na 

Msumbiji kwa ajili ya kupambana na usafirishaji haramu wa 

binadamu. Pia, Wizara kwa kushirikiana na Serikali ya 

Kenya na Botswana inafanya utaratibu wa kuwarejesha 

nchini wahanga 5 Raia wa Tanzania waliookolewa katika 

nchi hizo.  

 

202. Mheshimiwa Spika, katika mwaka wa fedha 2022/2023 

Wizara itaanzisha Ofisi ya Sekretarieti Zanzibar na kujenga 

nyumba salama tatu (3) kwa ajili ya wahanga (Dar es 

Salaam, Dodoma na Zanzibar). Vilevile, itaendelea kutoa 

mafunzo kwa wadau na elimu kwa umma; kufanya 

uchunguzi na operesheni za kubaini mitandao ya biashara 

haramu ya binadamu na kuimarisha ushirikiano wa 

kimataifa, kikanda na kijumuiya katika kupambana na 

usafirishaji haramu wa binadamu. Fedha zilizotengwa kwa 

mwaka 2022/2023 kwa ajili ya utekelezaji wa kazi hizo ni 

Shilingi 1,763,867,000.  

HUDUMA KWA WAKIMBIZI 

 

203. Mheshimiwa Spika, Wizara ya Mambo ya Ndani ya Nchi 

ina jukumu la kusimamia ulinzi na usalama katika kambi na 

makazi ya wakimbizi, kusimamia utoaji wa huduma 

muhimu kwa wakimbizi, kuwatafutia wakimbizi suluhisho la 

kudumu kupitia urejeaji au uhamiaji nchi ya tatu, kupokea 

maombi ya hifadhi na kuyafanyia maamuzi kupitia Kamati 

ya Kitaifa ya Maombi ya Hifadhi. 

 

204. Mheshimiwa Spika, Wizara inasimamia na kuratibu shughuli 

zote zinazohusu wakimbizi nchini kwa mujibu wa Sheria ya 

Wakimbizi Na. 9 ya mwaka 1998, Sera ya Taifa ya 

Wakimbizi ya mwaka 2003 pamoja na Mikataba ya 

Kimataifa na Kikanda ambayo Tanzania imeridhia na ni 

mwanachama. 

 

205. Mheshimiwa Spika, kwa sasa zipo kambi mbili (2) na 

makazi matatu (3) ya wakimbizi. Kambi hizo ni Nyarugusu 

na Nduta zilizopo katika Wilaya za Kasulu na Kibondo 

mkoani Kigoma. Katika upande wa makazi, kuna makazi 

ya Katumba na Mishamo yaliyopo Mkoa wa Katavi na 

makazi ya Ulyankulu mkoani Tabora. Aidha, kuna 

wakimbizi wanaoishi katika baadhi ya vijiji vya Mkoa wa 

Kigoma na wengine katika maeneo ya miji kwa vibali na 

sababu maalum kama vile masomo na matibabu. 

 

206. Mheshimiwa Spika, hadi kufikia tarehe 31 Machi, 2022 

Tanzania ilikuwa na jumla ya wakimbizi na waomba hifadhi 

257,267. Kati ya hao, wakimbizi wanaoishi katika makambi 

ni 207,676 na waliopo kwenye makazi ni 27,726. Vilevile, 

wakimbizi 21,508 wanaishi kwenye baadhi ya vijiji vya 

Mkoa wa Kigoma, 150 wapo eneo la Chogo mkoani 

Tanga na 207 wapo katika maeneo ya mijini kwa vibali 

maalum. 

Maombi ya Hifadhi na Suluhisho la Kudumu kwa Wakimbizi 

 

207. Mheshimiwa Spika, hadi kufikia Machi, 2022 Wizara 

imepokea maombi ya hifadhi 82. Maombi hayo ni kutoka 

nchi za Afghanistani (1), Bahrain (1), Burundi (3), Comoro 

(1), Jamhuri ya Kidemokrasia ya Congo (2), Ethiopia (2), 

Kenya (1), Liberia (1), Marekani (1), Somalia (2), Sudani 

Kusini (2), Syria (4), Uingereza (1), Uganda (50) na Yemeni 

(10). Waombaji hao wanasubiri kujadiliwa na Kamati ya 

Kitaifa ya Ustahiki (National Eligilibity Committee) ambayo 

itakaa mwezi Juni, 2022. 

 

208. Mheshimiwa Spika, katika kipindi cha kuanzia tarehe 1 

Julai, 2021 hadi tarehe 31 Machi, 2022 Wizara ya Mambo 

ya Ndani ya Nchi kwa kushirikiana na Shirika la Umoja wa 

Mataifa la Kuhudumia Wakimbizi (UNHCR) imefanikiwa 

kuwarejesha wakimbizi 10,866 wenye asili ya Burundi kwa 

hiari yao. Aidha, Wizara kwa kushirikiana na Shirika la 

Kimataifa la Uhamiaji (IOM) imewahamishia katika nchi ya 

tatu (Resettlement) wakimbizi 1,733. Wakimbizi hao 

wamehamishiwa katika nchi za Australia, Canada, 

Marekani, Ubelgiji, Ufaransa na Uingereza.  

 

209. Mheshimiwa Spika, mwezi Desemba, 2021 Wizara 

imekamilisha zoezi la kuwahamisha wakimbizi 21,240 

waliokuwa katika Kambi ya Mtendeli kwenda Kambi ya 

Nduta. Kwa sasa Kambi ya Mtendeli iliyopo Wilaya ya 

Kakonko imefungwa.  

 

Utunzaji Mazingira 

 

210. Mheshimiwa Spika, katika jitihada za utunzaji wa mazingira 

kwenye kambi za wakimbizi na maeneo yanayozunguka 

kambi hizo jumla ya miti 1,061,732 imepandwa. Hatua hiyo 

ni utekelezaji wa awali wa mradi unaofadhiliwa na Shirika 

la Danish Refugee Council (DRC) na kuratibiwa na Mkoa 

wa Kigoma pamoja na UNHCR. 

 

211. Mheshimiwa Spika, katika mwaka wa fedha 2022/2023 

Wizara ya Mambo ya Ndani ya Nchi itaongeza jitihada za 

kuwatafutia wakimbizi suluhisho la kudumu. Jitihada hizo 

zitaendelea kufanyika kupitia urejeaji wa hiyari na uhamiaji 

katika nchi ya tatu. Ili kutekeleza shughuli za huduma kwa 

wakimbizi, Wizara imetenga jumla ya Shilingi 1,031,219,000. 

 

C. SHUKRANI  

  

212. Mheshimiwa Spika, naomba nitumie nafasi hii kukushukuru 

wewe binafsi, Naibu Spika, Wenyeviti wa Bunge na 

Wenyeviti wa Kamati za Kudumu za Bunge kwa kusimamia 

vema shughuli za Bunge la Jamhuri ya Muungano wa 

Tanzania. 

   

213. Mheshimiwa Spika, kwa namna ya pekee natoa shukrani 

zangu za dhati kwa Naibu Waziri wa Mambo ya Ndani ya 

Nchi, Mhe. Jumanne A. Sagini na Mbunge wa Jimbo la 

Butiama kwa kunisaidia kusimamia majukumu ya Wizara. 

Aidha, ninawashukuru Katibu Mkuu Ndugu Christopher D. 

Kadio na Naibu Katibu Mkuu Ndugu Kailima Ramadhani 

kwa kusimamia vema utekelezaji wa kazi za Wizara.  

 

214. Mheshimiwa Spika, natoa shukrani kwa Wakuu wa 

Vyombo vya Ulinzi na Usalama vilivyopo chini ya Wizara ya 

Mambo ya Ndani ya Nchi ambao ni: Inspekta Jenerali wa 

Jeshi la Polisi, Simon N. Sirro; Kamishna Jenerali wa Jeshi la 

Magereza, Meja Jenerali Suleiman M. Mzee; Kamishna 

Jenerali wa Jeshi la Zimamoto na Uokoaji, John W. 

Masunga; Kamishna Jenerali wa Uhamiaji, Dkt. Anna P. 

Makakala; na Mkurugenzi Mkuu wa Mamlaka ya 

Vitambulisho vya Taifa, Ndugu Ismail H. Rumatila. Viongozi 

hao kwa kusaidiana na watumishi waliopo chini yao 

wamesaidia kuendelea kuwepo kwa amani na utulivu 

nchini na kuwezesha kupatikana kwa mafanikio 

mbalimbali katika Wizara. 

 

215. Mheshimiwa Spika, nitumie fursa hii pia kuwashukuru 

wenyeviti wa Bodi wa Mashirika ya Uzalishaji Mali yaliyopo 

chini ya Wizara. Wenyeviti hao ni Prof. Suffian H. Bukurura 

wa Shirika la Uzalishaji Mali la Jeshi la Polisi na Meja Jenerali 

Mstaafu Raphael M. Muhuga wa Shirika la Magereza. 

Wenyeviti hao pamoja na wajumbe wa bodi wamekuwa 

na mchango mkubwa katika kutoa ushauri wa kuboresha 

utendaji na usimamizi wa mashirika hayo ambayo 

yameanza kuimarika. 

 

216. Mheshimiwa Spika, nawashukuru Wakurugenzi, 

Wakurugenzi Wasaidizi, Makamishna, Makamishna 

Wasaidizi, Wakuu wa Vitengo, Maafisa, Askari na watumishi 

wote wa Wizara ya Mambo ya Ndani ya Nchi kwa 

kuendelea kutekeleza majukumu ya Wizara. Pia, 

ninazishukuru Jumuiya za Kidini na zisizo za Kidini, Vyombo 

vya Habari na wananchi kwa ujumla. 

 

 Mheshimiwa Spika, kwa niaba ya Serikali ya Jamhuri ya 

Muungano wa Tanzania, natoa shukrani kwa nchi za 

Austria, Ujerumani, Jamhuri ya Korea Kusini, Visiwa Vya 

Shelisheli pamoja na Kampuni na Mashirika ya IOM, UNDP, 

UNHCR, UNICEF, UNFPA, EU, UN – Women, WFP, TIRA, 

Buzwagi Gold Mine, North Mara Gold Mine, RECSA kwa 

kuendelea kutoa misaada ya kifedha, kijamii na kiufundi 

kwa Wizara ya Mambo ya Ndani ya Nchi.  

 

217. Mheshimiwa Spika, mwisho lakini siyo kwa umuhimu, 

namshukuru mke wangu na familia yangu kwa ujumla 

wake, ndugu na jamaa kwa ushirikiano mkubwa 

wanaonipa katika kutekeleza majukumu yangu. Aidha, 

ninawashukuru wananchi wa Jimbo la Kikwajuni kwa 

kuniunga mkono katika kuchangia maendeleo ya jimbo 

letu. 

 

D. HITIMISHO 

 

218. Mheshimiwa Spika, katika mwaka 2022/2023 Wizara ya 

Mambo ya Ndani ya Nchi itaendelea kuimarisha hali ya 

amani, usalama na utulivu ili kuwawezesha wananchi 

kutekeleza shughuli za kijamii na kiuchumi kwa maendeleo 

ya nchi yetu. 

 

Makadirio ya Ukusanyaji wa Mapato kwa Mwaka 

2022/2023 

 

219. Mheshimiwa Spika, katika mwaka wa fedha 2022/2023 

Wizara imewekewa lengo la kukusanya jumla ya Shilingi 

407,600,000,000 kutoka kwenye vyanzo mbalimbali. 

Mikakati iliyowekwa ya ukusanyaji wa mapato ni pamoja 

na: kufanya uhakiki, ufuatiliaji na ukaguzi wa jumuiya 

zilizosajiliwa; kununua vitendea kazi ikiwemo magari; 

kuimarisha mfumo wa kielektroniki unaotumika katika 

ukusanyaji wa maduhuli; kuendelea kutoka elimu kwa 

umma; kuhakikisha mashine za kukusanyia mapato (POS) 

zinatumika katika vituo vyote ambavyo havijaunganishwa 

na huduma za kibenki pamoja kusimamia maadili 

nidhamu na uwajibikaji. 

 

Maombi ya Fedha kwa Mwaka 2022/2023 

 

220. Mheshimiwa Spika, kwa heshima na taadhima, naomba 

sasa Bunge lako liidhinishe Bajeti ya jumla ya Shilingi 

1,211,881,077,000 kwa ajili ya Wizara ya Mambo ya Ndani 

ya Nchi kwa mwaka 2022/2023. Kati ya fedha hizo, Shilingi 

471,249,055,000 ni kwa ajili ya Matumizi Mengineyo, Shilingi 

600,219,122,000 ni Mishahara na Shilingi 140,412,900,000 ni 

fedha za Miradi ya Maendeleo. Kati ya fedha za 

maendeleo, Shilingi 133,134,800,000 ni fedha za ndani na 

Shilingi 7,278,100,000 ni fedha za nje. 

 

221. Mheshimiwa Spika, hotuba hii inapatikana pia kwenye 

tovuti ya Wizara ya Mambo ya Ndani ya Nchi ambayo ni 

www.moha.go.tz.   

 

222. Mheshimiwa Spika, naomba kutoa hoja. 

 

WAZIRI WA ELIMU, SAYANSI NA TEKNOLOJIA: Mheshimiwa 

Spika, naafiki. 

 

(Hoja ilitolewa iamuliwe) 

 

SPIKA: Waheshimiwa Wabunge hoja imeungwa mkono, 

ahsante sana. (Makofi)  

 

Waheshimiwa Wabunge sasa nimuite Mwenyekiti wa 

Kamati ya Kudumu ya Bunge ya Mambo ya Nje Ulinzi na 

Usalama. Mheshimiwa Vita Kawawa. (Makofi) 

 

MHE. VITA R. KAWAWA – MAKAMU MWENYEKITI WA KAMATI 

YA MAMBO YA NJE, ULINZI NA USALAMA: Mheshimiwa Spika, 

ahsante sana kwa kunipa fursa hii kuwasilisha Taarifa ya Kamati 

ya Kudumu ya Bunge Mambo ya Nje, Ulinzi na Usalama kuhusu 

utekelezaji wa Majukumu ya Wizara ya Mambo ya Ndani ya 

Nchi kwa Mwaka wa Fedha 2021/2022 pamoja na maoni ya 

Kamati kuhusu Makadirio ya Mapato ya Matumizi ya Wizara 

hiyo kwa Mwaka wa Fedha 2022/2023. 

 

Mheshimiwa Spika, Maelezo ya Jumla; kwa mujibu wa 

Kanuni ya 118(9) ya Kanuni za Kudumu za Bunge, Toleo la Juni, 

http://www.moha.go.tz/

2020, naomba kuwasilisha Taarifa ya Kamati ya Kudumu ya 

Bunge ya Mambo ya Nje, Ulinzi na Usalama kuhusu utekelezaji 

wa Majukumu ya Wizara ya Mambo ya Ndani ya Nchi kwa 

Mwaka wa Fedha 2021/2022, pamoja na Maoni ya Kamati 

kuhusu Makadirio ya Mapato na Matumizi ya Wizara hiyo kwa 

Mwaka wa Fedha 2022/2023. 

 

Mheshimiwa Spika, taarifa hii imegawanyika katika sehemu 

sita: Sehemu ya Kwanza ikiwa ni sehemu ya utangulizi.  Sehemu 

hiyo inatoa maelezo ya jumla kuhusu msingi wa muundo wa 

taarifa. Sehemu ya pili; inafafanua matokeo ya ukaguzi wa 

miradi ya maendeleo uliofanyika kwa mujibu wa kanuni Namba 

117 (1) ya Kanuni za Bunge.  Sehemu ya Tatu hadi ya Nne; 

zinafanya uchambuzi ya utekelezaji wa Mpango wa Bajeti kwa 

Mwaka wa Fedha 2021/2022 pamoja na kuchanganua 

Makadirio na Mapato na Matumizi ya Wizara hii kwa Mwaka wa 

Fedha 2022/2023. 

  

Mheshimiwa Spika, Msingi wa Uchambuzi wa Kamati; 

msingi wa Kamati katika uchambuzi wa Makadirio ya Wizara ya 

Mambo ya Ndani ya Nchi ni masharti ya kifungu cha 6(3) 

kikisomwa pamoja na Kifungu cha 7(1)(a), cha Nyongeza ya 

Nane ya Kanuni za Bunge, Aidha, Kanuni ya 118(4) ya Kanuni za 

Bunge imeweka masharti yaliyotaka taarifa ya utekelezaji ya 

majukumu ya Wizara ya Mambo ya Ndani ya Nchi na Makadirio 

ya Mapato na Matumizi ya Wizara hiyo kuchambuliwa na 

Kamati kabla ya kujadiliwa Bungeni.  

 

Mheshimiwa Spika, nafurahi kulijulisha Bunge lako Tukufu 

kuwa masharti hayo yamezingatiwa na kwamba naliomba 

Bunge hili lijadili hoja ya Waziri wa Mambo ya Ndani ya Nchi 

kwa pamoja na taarifa hii. 

 

Mheshimiwa Spika, Mawanda ya Taarifa; Taarifa ya 

Makadirio ya Mapato na Matumizi yaliyochambuliwa inagusa 

mafungu 5 ya kibajeti ambayo ni Fungu Namba 14 - Jeshi la 

Zimamoto na Uokoaji; Fungu   28 - Jeshi la Polisi; Fungu 29 - Jeshi 

la Magereza; Fungu 51 - Wizara Makao Makuu ikiwemo 

Mamlaka ya Vitambulisho vya Taifa (NIDA); na Fungu 93 -   

Uhamiaji. 

 

Mheshimiwa Spika, baada ya kutambulisha mawanda ya 

taarifa hii, naomba kusoma taarifa hii kwa muhtasari ili 

kuendana na muda na pasipo kuathiri mtiririko wa maudhui. 

Hata hivyo, kwa mujibu wa kumbukumbu kamili naomba taarifa 

yote kama ilivyowasilishwa mezani mapema leo hii iingie 

kwenye Taarifa Rasmi za Bunge (Hansard). 

 

Mheshimiwa Spika, Matokeo ya Ukaguzi wa Miradi; ili 

kuzingatia masharti ya Kanuni ya 117(1) ya Kanuni za Bunge, 

Kamati ilitembelea na kukagua miradi ya maendeleo mitatu 

inayotekelezwa na Wizara hii katika Mkoa wa Dar es Salaam. 

Wakati wa ziara hiyo, Kamati pia ilifuatilia na kukagua Fire 

Hydrants katika Mkoa wa Kizimamoto Ilala. Maelezo ya miradi 

hiyo yametolewa katika sehemu ya pili ya kipengele namba 

2(1) cha Taarifa ya Kamati. 

 

Mheshimiwa Spika, ufupisho wa maelezo haya ni kama 

ifuatavyo:- 

 

Mheshimiwa Spika, umaliziaji wa jengo la Zimamoto na 

Uokoaji Temeke Mchicha. Mradi huu unaotekelezwa chini ya 

Fungu namba 14 Zimamoto na Uokoaji ulianza kutekelezwa 

tarehe 6 Julai, 2021 kwa utaratibu wa force account mradi huu 

ulikadiriwa bajeti yake kuwa Sh.2,397,178,675.40 na kiasi hicho 

kilipatikana chote tangu mwezi Juni, 2021. Hata hivyo, Kamati 

ilipotembelea mradi huu ilijulishwa kuwa utekelezaji wake 

umefikia asilimia 86.  

Mheshimiwa Spika, Mradi wa ukarabati wa Ofisi ya Jeshi la 

Zimamoto na Uokoaji Mkoa wa Ilala ulitengewa kiasi cha Shilingi 

273,746,089/= lakini hadi tarehe 14 Machi, 2022 Kamati 

ilipotembelea mradi huu, hakuna pesa iliyokuwa imepatikana 

kwa ajili hiyo. Kwa hali hiyo, utekelezaji haukuwa umeanza. 

Udadisi wa Kamati ulibainisha kuwa sababu za kutopatikana 

kiasi cha fedha kilichokadiriwa ni kutokamilishwa kwa taratibu 

zilizohitajika na zaidi ya hivyo ilibainika yafuatayo:- 

 

Mheshimiwa Spika, Jeshi la Zimamoto na Ukoaji pia halina 

hati katika kiwanja chenye jengo la Ofisi ya Zimamoto na 

Uokoaji Ilala linalotakiwa kufanyiwa ukarabati; licha ya dhamira 

ya kukarabati jengo hilo kwa nia ya kuboresha huduma za 

zimamoto na uokoaji, lakini ukosefu na uchakavu wa magari ya 

kuzimia moto bado haujapatiwa ufumbuzi. Kwa taarifa 

zilizotolewa mbele ya Kamati, kituo ambacho ofisi yake 

inatakiwa kukarabatiwa kina magari 13 yakiwemo magari 10 

ambayo ni mabovu na yasiyofanya kazi. 

 

Mheshimiwa Spika, mradi wa ukarabati wa anga la ndege 

lililopo Uwanja wa Ndege wa Kimataifa wa Julius Nyerere 

unatekelezwa na Jeshi la Polisi na ulipokea kiasi cha Shilingi 

milioni 220 sawa na asilimia 81.1. Hata hivyo, hadi Kamati 

ilipotembelea mradi huo, ukarabati wa anga hilo haukuwa 

umeanza na udadisi wa Kamati ulijiridhisha kwamba utekelezaji 

wa mradi huo ulichelewa kutokana na sababu mbalimbali.  

 

Mheshimiwa Spika, kuhusu ukaguzi wa visima vya kuchukulia 

maji (fire hydronic) Mkoa wa Ilala; Kamati ilipotembelea na 

kukagua visima vya kuchukulia maji katika Mkoa wa Ilala 

ilijulishwa kuwa Mkoa huo una visima takribani 41 vya maji 

vinavyotambulika. Kati ya hivyo, visima tisa ni vibovu, tisa 

vinafanya kazi vizuri, vinne vina pressure ndogo, viwili havina 

maji kutokana na mfumo wa maji kufungwa, vinne havifunguki 

kutokana na uchakavu wa miundombinu yake na 13 

vimefukiwa na udongo.  

 

Mheshimiwa Spika, hali hiyo ya visima vya kuchukuliwa maji 

kwa ajili ya kuzima moto katika Mkoa wa Ilala inaacha 

mashaka juu ya uwezo wa kukabiliana na vihatarishi na 

majanga ya moto. Aidha, wasiwasi zaidi kuhusu uwezo wa 

kukabiliana na majanga ya moto unatokana na mambo 

mbalimbali ikiwemo uchache wa fire hydrants, kukosekana kwa 

alama za utambuzi wa fire hydrants na kufukiwa kwa fire 

hydrants kutokana na shughuli za kibinadamu. 

 

Mheshimiwa Spika, aidha, changamoto za mfumo wa 

usimamizi wa mfumo wa fire hydrants inaongeza mashaka kwa 

sababu mamlaka za maji ndizo zinazohusika na usimamizi wa 

fire hydrants na Jeshi la Zimamoto na Uokoaji ni mtumiaji 

asiyehusika na ukarabati wa miundombinu hiyo. 

 

Mheshimiwa Spika, maoni ya jumla ya miradi ya 

maendeleo. Kutokana na matokeo ya ukaguzi niliyoeleza hapo 

awali, Kamati ina maoni yafuatayo:- 

 

Mheshimiwa Spika, kuchakaa na kuvuja kwa anga la ndege 

la Jeshi la Polisi ni hali inayosababisha hasara kutokana na maji 

kuharibu baadhi ya vipuri vinavyohifadhiwa. Kwa msingi huo, 

kuchelewa kutolewa kwa fedha ya ukarabati na Wizara kwa 

ajili ya ukarabati kufanyika, inatia dosari. Pia kutofautiana kwa 

upatikanaji wa fedha za miradi ya maendeleo chini ya Wizara 

hii kunatokana na hatua tofauti za kuomba fedha kutoka 

Hazina kwa mfano; Fungu namba 28 - Jeshi la Polisi limepata 

zaidi ya asilimia 90 ya fedha za utekelezaji wa miradi kutokana 

na kukamilisha utaratibu; na Fungu la Zimamoto na Uokoaji 

kuchelewa kupata fedha za ukarabati kutoka Hazina. 

Mheshimiwa Spika, maelezo kuhusu uchambuzi wa taarifa 

ya utekelezaji wa mpango wa bajeti ya kuzingatia maoni ya 

Kamati kwa mwaka wa fedha 2020/2021 yametolewa kwa 

undani katika kipengele cha tatu na vijenzi vyake kipengele 

cha 3.1 na hadi 3.3 za taarifa iliyowasilishwa Mezani. Ili 

kuliwezesha Bunge kufuatilia mtiririko, naomba kueleza 

uchambuzi kama ifuatavyo:- 

 

Mheshimiwa Spika, kuhusu uchambuzi wa taarifa kuhusu 

ukusanyaji wa mapato wa mwaka wa fedha 2021/2022; hadi 

kufikia Februari, 2022 kiasi kilichokusanywa kilikuwa ni sawa na 

asilimia 52.8 ya lengo la uchambuzi ulioonesha yafuatayo:- 

 

Mheshimiwa Spika, makusanyo ya mapato yalionesha 

asilimia 16.9 ikilinganishwa na makusanyo yaliyokusanywa katika 

kipindi kama hicho kwa mwaka wa fedha 2020/2021 ambapo 

makusanyo yalikuwa ni asilimi 30.6 ya lengo. Kwa ujumla 

mwenendo wa makusanyo ya mapato ya Wizara umefikiwa 

wastani wa asilimia 52.8 ambao ni pungufu na lengo la mwaka. 

Angalau makusanyo yangekuwa yamekusanywa asilimia 65 ya 

lengo la mwaka.  

 

Mheshimiwa Spika, mwenendo wa ukusanyaji wa mapato 

kwa miaka mitano kuanzia 2017/2018 inaonesha ongezeko kwa 

kiasi cha mapato kinachokusanywa kila mwaka hadi mwaka 

2019/2020 na kupungua katika mwaka wa fedha 2020/2021 

kama inavyoonesha katika graph namba moja ya taarifa ya 

Kamati. 

 

Mheshimiwa Spika, kutokana na uchambuzi huo, Kamati ina 

maoni kuwa upangaji wa lengo la makusanyo usipozingatia 

uhalisia, ni jambo la hatari katika utekelezaji wa bajeti. Aidha, 

upangaji wa lengo kwa kuzingatia uhalisia bila juhudi stahiki za 

ukusanyaji, hausaidii kufanikisha utekelezaji wa mipango nchini. 

 



5 MEI, 2022 

198 
 

Mheshimiwa Spika, uchambuzi wa taarifa za upatikanaji wa 

fedha hadi Februari, 2022 ulifanyika kwa lengo la kuoanisha 

hatua zinazofikiwa katika utekelezaji wa mwenendo wa 

matumizi, uchambuzi wa kiasi cha fedha zilizopokelewa kutoka 

Hazina unaonekana katika graph namba tatu na jedwali Na. 3 

ya taarifa hii. Matokeo ya uchambuzi yanaonesha mambo 

yafuatayo:- 

 

Mheshimiwa Spika, hadi Februari, Wizara ilikuwa imepokea 

asilimia 62.14 ya fedha zilizoidhinishwa kwa ajili ya matumizi yote 

ya Wizara. Kati ya fedha zote zilizopokelewa hadi Februari, 2022 

asilimia 40.56 ni kwa ajili ya matumizi mengineyo; asilimia 58 kwa 

ajili ya mishahara na asilimia 1.44 kwa ajili ya utekelezaji wa 

miradi ya maendeleo.  

 

Mheshimiwa Spika, kuna tofauti kubwa ya kiasi cha fedha 

kilichopelekwa kwa ajili ya miradi ya maendeleo. Katika tofauti 

hiyo mpaka mwezi Februari, 2022, Jeshi la Zimamoto na Uokoaji 

na Jeshi la Magereza walikuwa hawajapokea kiasi cha fedha 

kwa ajili ya utekelezaji wa miradi ya maendeleo. 

 

Mheshimiwa Spika, kwa upande mwingine, Jeshi la Polisi na 

Idara ya Uhamiaji walikuwa wamepokea; Jeshi la Polisi asilimia 

92.5 na Jeshi la Uhamiaji asilimia 45.92 ya bajeti ya miradi ya 

maendeleo. Kwa uchambuzi huo, ni wazi kuwa mtiririko wa 

fedha kwa jumla katika mafungu yote matano unahitaji 

kuangaliwa kwa umakini. Upatikanaji wa fedha za miradi ya 

maendeleo kwa Jeshi la Zimamoto na Uokoaji pamoja na 

Magereza unapaswa kuwekewa hatua stahiki ambazo ni 

maalum kwa miradi inayohusika. (Makofi) 

 

Mheshimiwa Spika, ili kujiridhisha na uzingatiaji wa ushauri 

uliotolewa na Kamati Bungeni kuhusu utekelezaji wa bajeti ya 

Wizara hii, Kamati ilichambua taarifa ya utekelezaji wa ushauri 

huo. Uchambuzi umeonesha kuwa kwa sehemu kubwa ushauri 

wa Kamati umezingatiwa. Ufafanuzi wa hali ya uzingatiaji na 

upatikanaji upo katika kiambatanisho namba moja cha taarifa 

hii. Hata hivyo, ni maoni ya Kamati kwamba bado upo 

umuhimu wa kuzingatia ipasavyo ushauri uliotolewa na ambao 

haujafanyiwa kazi. (Makofi) 

 

Mheshimiwa Spika, naomba kueleza kwa ufupi kuhusu 

uchambuzi wa makadirio ya mapato na matumizi ya mwaka 

wa fedha 2021/2022, maelezo ya kina yanapatikana katika 

sehemu ya nne ya taarifa iliyowasilishwa Mezani.  

 

Mheshimiwa Spika, pamoja na hivyo, kwa madhumuni ya 

kuliwezesha Bunge kufuatilia na kupata picha inayojitokeza 

kutokana na uchambuzi, naomba kubainisha matokeo ya 

uchambuzi katika maeneo makuu matatu ambayo ni 

uchambuzi wa mpango wa utekelezaji, uchambuzi wa 

Makadirio ya Mapato na uchambuzi wa Makadirio ya Matumizi 

kama ifuatavyo:- 

 

Mheshimiwa Spika, kuhusu mpango wa utekelezaji wa 

majukumu ya Wizara kwa mwaka wa fedha 2022/2023; 

uchambuzi wa malengo na majukumu yaliyopangwa kwa 

mwaka wa fedha 2022/2023 ililengwa kujenga msingi wa 

mtazamo juu ya Makadirio ya Mapato na Matumizi ya Wizara 

hii. Malengo na majukumu yaliyopangwa yanahusiana na 

kuimarika kwa utendaji kazi na ufanisi wa Wizara katika 

utekelezaji wa majukumu yaliyoainishwa katika hati idhini ya 

kuanzishwa kwa Wizara hii. 

 

Mheshimiwa Spika, Kamati ina maoni kwamba kutenga 

fedha za kutosha na kutoa fedha hizo kadri zinavyoidhinishwa 

inaweza kufanikisha azma ya Serikali kuimarisha usalama wa 

raia na mali zao. Aidha, malengo hayo yakipatiwa fedha 

inayoombwa dhamira ya Serikali ya kudhibiti uhamiaji haramu, 

kuongeza tija ya matumizi ya vitambulisho vya Taifa na 

utaratibu mzuri wa kurekebisha tabia za wanaostahili 

itafanikiwa. (Makofi) 

 

Mheshimiwa Spika, Wizara ya Mambo ya Ndani ya Nchi kwa 

mafungu yote matano inategemea kukusanya mapato ya 

jumla ya shilingi bilioni 407,600. Mchanganuo wa lengo katika 

makadirio hayo unaonesha katika jedwali namba nne kutokana 

na uchambuzi, yamebainika mambo yafuatayo:- 

 

Mheshimiwa Spika, kiasi kinachotarajiwa kukusanywa ni 

ongezeko la asilimia 22.9 ikilinganishwa na makadirio ya 

makusanyo kwa mwaka wa fedha 2021/2022. Hata hivyo, 

wakati wa utekelezaji hadi kufikia asilimia 66.7 ya kipindi cha 

utekelezaji, lengo la makusanyo lilifikiwa kwa asilimia 52.79. Kwa 

hali hiyo, lengo la ukusanyaji kwa mwaka wa fedha 2022/2023 

linaweza kutofautiana kidogo na uhalisia. (Makofi) 

 

Mheshimiwa Spika, makusanyo ya mapato ya Uhamiaji 

yameendelea kuchangia kwa kiasi kikubwa makusanyo ya 

Wizara kwa kuwa na mchango wa asilimia 73.6. Mchango wa 

makusanyo ya Jeshi la Polisi umeendelea kutegemewa kwa 

nafasi ya pili kwa kiasi cha asilimia 23.2 ya mchango katika 

makadirio ya mapato ya Wizara. (Makofi) 

 

Mheshimiwa Spika, kwa ufafanuzi huo, ni dhahiri kuwa 

Fungu 28 la Jeshi la Polisi na Fungu 93 - Idara ya Uhamiaji ndiyo 

inayotegemewa katika makusanyo ya Wizara hii kama 

inavyoonekana katika graph Na. 4 ya taarifa hii. Kamati 

imebaini kuwa kwa miaka minne mfululizo mafungu hayo 

yamekuwa yakikadiriwa na kukusanya asilimia nyingi zaidi 

ikilinganishwa na mafungu mengine.  

 

Mheshimiwa Spika, ni maoni ya Kamati kuwa upo umuhimu 

wa kuongeza uzito kwa uhamiaji inayotegemewa na 

kuchangia kwa kiasi kikubwa katika makusanyo ya Wizara ya 

Mambo ya Ndani ya Nchi. (Makofi) 

 

Mheshimiwa Spika, Kamati ilifanya uchambuzi wa makadirio 

ya matumizi ya Wizara hii kama ilivyoelezwa na Kanuni 117 (2) 

ya Kanuni za Bunge. Mchanganuo wa makadirio hayo 

umeooneshwa katika chati namba moja ya taarifa ya Kamati. 

Matokeo ya uchambuzi yameonesha mambo yafuatayo:- 

 

Mheshimiwa Spika, makadirio ya jumla ya matumizi kwa 

Wizara hii yameongezeka kwa asilimia 28.8 ikilinganishwa na 

bajeti iliyoidhinishwa ya mwaka wa fedha 2021/2022. Makadirio 

na matumizi mengineyo yameongezeka kwa asilimia 20.2 

ikilinganishwa na bajeti iliyoidhinishwa kwa mwaka wa fedha 

2021/2022. Aidha, kwa upande wa makadirio ya bajeti ya 

miradi ya maendeleo kuna ongezeko la asilimia 418.1 

ikilinganishwa na mwaka wa fedha 2021/2022. 

 

Mheshimiwa Spika, ongezeko kubwa la bajeti ya Wizara hii 

linatokana na kuongezeka kwa bajeti ya miradi ya maendeleo 

ikilinganishwa na bajeti iliyoidhinishwa kwa mwaka wa fedha 

2021/2022. Jambo hilo linafaa kupongezwa. Makadirio ya bajeti 

ya miradi ya maendeleo yameongeza utegemezi katika vyanzo 

vya nje ikilinganishwa na mwaka wa fedha 2021/2022 asilimia 

0.30 ya bajeti ya miradi ilitegemea vyanzo vya nje. Katika 

mwaka wa fedha 2022/2023 bajeti ya miradi ya maendeleo 

inategemea vyanzo vya nje kwa asilimia 4.7. 

 

Mheshimiwa Spika, kwa uzoefu wa utekelezaji wa bajeti kwa 

mwaka wa fedha 2021/2022 kiasi chote cha fedha za nje 

hazikuwa zimepatikana hadi kufikia mwezi Februari. Kwa msingi 

huo, ongezeko la utegemezi wa fedha za nje unazidi 

kupunguza uhakika wa upatikanaji wa fedha zitakazoombwa 

katika bajeti hii. (Makofi) 

Mheshimiwa Spika, maoni na ushauri wa Kamati. Kutokana 

na uchambuzi kama nilivyoeleza, Kamati inayo maoni 

yanayojenga msingi wa ushauri nitakaoutoa, naomba 

kubainisha maoni hayo kama ifuatavyo:- 

 

Moja, kukadiria matumizi ya fedha kwa ajili ya miradi ya 

maendeleo bila kuzingatia umuhimu wa kufuata taratibu stahiki 

ili kupata fedha hizo siyo jambo jema katika utekelezaji bora wa 

miradi ya maendeleo.  

 

Pili, juhudi kubwa iliyofanywa na Serikali katika kuimarisha 

vyombo vya ulinzi na usalama nchini, chini ya Wizara hii ni 

jambo la kupongezwa. Hata hivyo, upo umuhimu wa 

kuendelea kufuatilia ipasavyo mtiririko wa fedha kwa ajili ya 

vyombo hivi. 

 

Tatu, kukosekana kwa hati za maeneo yanayomilikiwa na 

majeshi yaliyopo chini ya Wizara hii ya Mambo ya Ndani ya 

Nchi ni jambo linalochangia kuwavutia baadhi ya wananchi 

kutumia maeneo hayo na baadaye kuibuka kwa migogoro ya 

umiliki. (Makofi)  

 

Nne, kutopatikana kwa fedha zinazoidhishiwa na Bunge 

kwa ajili ya utekelezaji wa miradi ya maendeleo ni jambo 

linaloathiri tija iliyokusudiwa na mpango wa mradi. (Makofi) 

 

Tano, kuhudumia wafungwa, wahamiaji haramu 2,328 

ambao wamemaliza kutumikia vifungo na bado wapo 

magerezani inaigharimu Serikali Shilingi 2,095,200,000/= kwa 

mwaka. Kiasi hicho kinatosha kujenga madarasa 104. Hali hiyo 

inaonesha umuhimu kwa Serikali kuandaa mkakati wa kurejesha 

wafungwa hao katika nchi zao ili kuelekeza fedha hizo katika 

utekelezaji wa miradi ya maendeleo. (Makofi) 

Mheshimiwa Spika, katika ushauri wa jumla; kwa msingi wa 

maoni niliyotoa, ufuatao ni ushauri wa Kamati:- 

 

Moja, Wizara iweke utaratibu wa kufuatilia mtiririko wa 

fedha za maendeleo na utekelezaji wa miradi ya maendeleo 

kwa mafungu yake yote matano. 

 

Pili, Serikali iendelee kuboresha hali ya vyombo vya usafiri na 

usafirishaji ili kuviwezesha utekelezaji wa majukumu ya majeshi 

hayo kwa ufanisi zaidi. 

 

Tatu, uandaliwe mkakati maalum unaotekelezeka kwa 

kupima na kupata hati za maeneo yote ya kijeshi ambayo 

hayajapimwa. 

 

Nne, Serikali izingatie umuhimu wa kutoa fedha za miradi ya 

maendeleo kama ilivyoainishwa na Bunge. Kwa kufanya hivyo 

itasaidia kufanikisha utekelezaji wa miradi hiyo na kupatikana 

kwa tija ya miradi inayotekelezwa chini ya mafungu yote ya 

Wizara hii. 

 

Mheshimiwa Spika, ushauri mahususi ni kwamba, Jeshi la 

Zimamoto na Uokoaji lisaidiwe ili liweze kukamilisha taratibu 

mbalimbali ikiwemo za manunuzi ya Umma ili fedha za 

utekelezaji wa miradi ya maendeleo kutoka Hazina ziweze 

kupatikana na kufanikisha miradi yao ikiwemo ununuzi wa 

magari ya kuzimia moto kabla ya Julai, 2022. (Makofi) 

 

Pili, uandaliwe mpango mkakati wa mafunzo maalum 

ikiwemo ya nje ya nchi ili kuwapata divers kwa idadi 

inayohitajika. Kwa sasa idadi ya divers katika Jeshi hilo hailingani 

na mahitaji. 

 

Tatu, uandaliwe utaratibu utakaozitaka Mamlaka za Miji 

zinazokamilisha ujenzi wa fire hydrants katika Miji na Majiji 

zikabidhi kwa Jeshi la Zimamoto na Uokoaji. Lengo ni 

kuliwezesha Jeshi la Zimamoto na Uokoaji kuzifanyia 

matengenezo pamoja na maboresho mbalimbali na kuzikagua 

mara kwa mara. 

 

Nne, Jeshi la Zimamoto na Uokoaji liwezeshwe na lijipange 

kutumia mbinu za teknolojia na za kisasa katika kupambana na 

majanga mbalimbali. 

 

Tano, Wizara ya Mambo ya Ndani ya Nchi iwasiliane na 

Wizara ya Ujenzi na Uchukuzi ili kuiomba Bodi ya TAZARA iridhie 

na kukabidhi kiwanja kilichojengwa Kituo cha Zimamoto na 

Uokoaji, Mkoa wa Dar es Salaam kilichopo Temeke, Mchicha. 

Aidha, Jeshi la Zimamoto na Uokoaji lianze mchakato wa 

kupata hati miliki ya maeneo ambayo kuna ofisi zake nchini. 

(Makofi) 

 

Sita, Askari wa Jeshi la Polisi wasimamiwe inavyostahili ili 

Jeshi la Polisi kuzingatia sheria, taratibu, miiko, weledi na maadili 

ya Jeshi la Polisi katika utendaji wa kazi zao.  

 

Saba, dhana ya Polisi Jamii itekelezwe kwa ukamilifu katika 

kupambana na uhalifu, hususan katika makazi ya watu na ili 

kunusuru Taifa lisiendelee kupata hasara itokanayo na 

kuchakaa kwa anga la kuhifadhi ndege za Jeshi la Polisi. Wizara 

ya Mambo ya Ndani ya Nchi iharakishe mchakato wa matumizi 

ya fedha za ukarabati wa anga hilo. 

 

Nane, Jeshi la Magereza, Serikali isimamie maandalizi ya 

mpango mkakati wa muda mrefu unaotekelezeka wa 

kuwarejesha katika nchi zao wafungwa waliomaliza vifungo na 

bado wako gerezani. Bila kufanya hivyo hali hiyo itaendelea 

kuchangia msongamano gerezani. Ili kuendelea kushughulikia 

tatizo la msongamano gerezani, Serikali iweke utaratibu 

madhubuti ya kuiwezesha Bodi ya Taifa na Bodi za Mikoa za 

parole kutekeleza majukumu yake kwa mujibu wa sheria. 

(Makofi) 

 

Tisa, pamoja na kuipongeza Serikali kwa kutenga fedha kwa 

ajili ya ujenzi wa Magereza mpya sita katika Mwaka wa Fedha 

2022/2023 bado kuna umuhimu kwa Serikali kutoa fedha hizo 

kwa kadri zitakavyoidhinishwa na Bunge. Aidha, upatikanaji wa 

fedha hizo ulingane na ratiba ya utekelezaji wa shughuli 

zilizopangwa ili kuwezesha tija iliyokusudiwa. 

 

Kumi, Jeshi la Magereza liwezeshwe kupata magari kwa ajili 

ya kusafirisha mahabusu ambapo kwa sasa mahitaji halisi ni 

magari 448.  

 

Mheshimiwa Spika, fungu 51- Wizara: Moja, Serikali ifanye 

mapitio ya Sheria ya Parole ili kubaini changamoto za kisheria 

zinazoathiri ufanisi na lengo la kutungwa kwake kwa 

madhumuni ya kufanya marekebisho. 

 

Pili, Mamlaka ya Vitambulisho vya Taifa (NIDA) iliyokuwa 

imepanga kununua kadi ghafi kwa ajili ya vitambulisho 

iwezeshwe kupata kiasi cha shilingi bilioni 5.3 zilizosalia kwa 

mwaka wa fedha 2021/2022. Tatu, pamoja na juhudi za Serikali 

kuanzisha mfumo wa usajili wa jumuiya kwa njia ya kielekroniki, 

Serikali ifungue Ofisi ya Msajili wa Jumuiya ya Kikanda ili 

kurahisisha huduma kwa wananchi. Nne, pamoja na 

kupongeza juhudi za Serikali za kuwarejesha wakimbizi katika 

nchi zao, Serikali ichukue hatua stahiki na madhubuti kwa 

kushirikiana na wadau mbalimbali ili kufanikisha zoezi la 

kuwarejesha wakimbizi hao nchini kwao. (Makofi) 

 

Tano, Serikali iongeze jitihada za kuwafikia kwa urahisi watu 

wote wenye vigezo vya kusajiliwa na kutambuliwa wanaoishi 

maeneo mbalimbali na Makao Makuu ya Wilaya. Sita, pamoja 

na nia ya Serikali pia ya kutaka kutekeleza mpango wa ujenzi 

wa nyumba za wahanga wa biashara ya wasafirishaji haramu 

wa binadamu kwa mwaka wa fedha 2022/2023, Kamati 

inaiomba Serikali ifanye upembuzi wa kina kabla ya kuanza 

utekelezaji huo. (Makofi) 

 

Mheshimiwa Spika, fungu la 93 - Uhamiaji: Serikali iandae 

mpango mkakati unaotekelezeka wa kukabiliana na kumaliza 

kabisa wimbi la wahamiaji haramu kutoka nchi mbalimbali 

hapa nchini. Mkakati huo uende sambamba na kutenga bajeti 

ya kurejesha wafungwa wahamiaji haramu waliomaliza 

kutumikia vifungu vyao; na Serikali iwezeshe Uhamiaji kwa 

vitendea kazi ikiwemo magari na pikipiki kwa kufanya misako 

na doria maeneo ya mipakani. (Makofi) 

 

Mheshimiwa Spika, kabla sijahitimisha, naomba niseme 

jambo linaloendelea; hata hivyo, Kamati inafahamu kuwa 

kumeibuka vikundi vya uhalifu maarufu kama panya road. 

Kamati inapongeza Jeshi la Polisi kwa hatua ilizochukua, lakini 

Kamati inaamini jambo hili siyo la Dar es Salaam peke yake. 

Hivyo, Kamati inalishauri Jeshi la Polisi kuweka mbinu mbadala 

za kutokomeza kabisa vikundi vya aina hiyo vya uhalifu hapa 

nchini. (Makofi) 

 

Mheshimiwa Spika, napenda kukushukuru kwa kunipa nafasi 

kwa ajili kuwasilisha taarifa hii. Aidha, nawashukuru Wajumbe 

wa Kamati ambao maoni yao, ushauri na ushirikiano wao 

umewezesha kukamilisha taarifa hii. Naomba majina yao kama 

yalivyoorodheshwa katika taarifa hii yaingie katika taarifa rasmi 

za Bunge. 

 

Mheshimiwa Spika, kwa niaba ya Wajumbe wa Kamati, 

napenda kutumia fursa hii kumshukuru Waziri wa Mambo ya 

Ndani ya Nchi, Mheshimiwa Eng. Hamad Yussuf Masauni, 

Mbunge; Naibu Waziri, Mheshimiwa Jumanne Abdallah Sagini, 

Mbunge; Katibu Mkuu Christopher Kadio; Naibu Katibu Mkuu, 

Ndugu Ramadhani Kailima; pamoja na watendaji wote wa 

Wizara kwa ushirikiano na mchango wao katika kipindi chote 

cha utekelezaji wa majukumu ya kanuni ya Kamati. (Makofi) 

 

Mheshimiwa Spika, mwisho lakini siyo kwa umuhimu, 

napenda kumshuruku Katibu wa Bunge, Ndugu Nenelwa 

Mwihambi, ndc kwa kuratibu vyema shughuli za kamati za 

Bunge. Aidha, nawashukuru: Mkurugenzi wa Idara ya Kamati, 

Ndugu Athumani Hussein; Mkurugenzi Msaidizi, Ndugu Jerald 

Magili; na Makatibu wa Kamati hii, Ndugu Omary Magwiza; na 

Bi. Victoria Mizengo wakisaidiwa na Bi. Rehema kwa kuratibu 

vyema wa shughuli za Kamati kwa kuhakikisha taarifa hii 

inakamilika kwa wakati. 

 

Mheshimiwa Spika, baada ya maelezo hayo sasa, naliomba 

Bunge lako Tukufu lipokee taarifa hii ili lijadili na kukubali 

kuidhinisha Makadirio ya Mapato na Matumizi ya Wizara ya 

Mambo ya Ndani ya Nchi kwa Mwaka wa Fedha 2022/2023 

kama ilivyowasilishwa na mtoa hoja. 

 

Mheshimiwa Spika, naunga mkono hoja.  

 

Mheshimiwa Spika, naomba kuwasilisha. (Makofi) 

TAARIFA YA KAMATI YA KUDUMU YA BUNGE YA MAMBO YA NJE, 

ULINZI NA USALAMA KUHUSU UTEKELEZAJI WA MAJUKUMU YA 

WIZARA YA MAMBO YA NDANI YA NCHI (FUNGU 14, 28, 29, 51 

NA 93) KWA MWAKA WA FEDHA 2021/2022; PAMOJA NA MAONI 

YA KAMATI KUHUSU MAKADIRIO YA MAPATO NA MATUMIZI YA 

WIZARA HIYO KWA MWAKA WA FEDHA 2022/2023 – KAMA 

ILIVYOWASILISHWA MEZANI 

_______________ 

 

 

1.0 UTANGULIZI 

 

Mheshimiwa Spika, kwa mujibu wa Kanuni ya 118 (9) ya 

Kanuni za Kudumu za Bunge, Toleo la Juni 2020, naomba 

kuwasilisha Taarifa ya Kamati ya Kudumu ya Bunge ya 

Mambo ya Nje, Ulinzi na Usalama kuhusu utekelezaji wa 

Majukumu ya Wizara ya Mambo ya Ndani ya Nchi kwa 

Mwaka wa Fedha 2021/2022, pamoja na Maoni ya Kamati 

kuhusu Makadirio ya Mapato na Matumizi ya Wizara hiyo 

kwa Mwaka wa Fedha 2022/2023 na kuliomba Bunge 

liipokee taarifa hii, kuikubali na, kisha kuidhinisha Bajeti ya 

Wizara hiyo kama ilivyowasilishwa na Mtoa Hoja. 

 

Mheshimiwa Spika, msingi wa taarifa hii ni majukumu ya 

Kamati kwa mujibu wa Kifungu cha 6 (3) na Kifungu cha 7 

(1) (a), cha Nyongeza ya Nane ya Kanuni za Bunge, 

pamoja na masharti ya Kanuni ya 118 (4) ya Kanuni za 

Bunge. Kwa mujibu wa Kanuni hizo, kabla ya taarifa ya 

utekelezaji na Makadirio ya Matumizi ya Wizara ya Mambo 

ya Ndani ya Nchi, kujadiliwa Bungeni, zilipaswa 

kuchambuliwa na Kamati ya Kudumu ya Bunge ya 

Mambo ya Nje, Ulinzi na Usalama. Naomba kulijulisha 

Bunge lako kuwa, uchambuzi huo ulifanyika baada ya 

ziara za ukaguzi wa miradi ya maendeleo inayotekelezwa 

chini ya Wizara hii kama ilivyoelekeza Kanuni ya 117 (1) 

hadi 117 (2) ya Kanuni za Bunge. 

 

Mheshimiwa Spika, kwa madhumuni ya kuweka bayana 

mawanda (scope) ya Taarifa  hii, nalikumbusha  Bunge 

lako tukufu kuwa Wizara ya Mambo ya Ndani ya Nchi 

inajumuisha Mafungu matano (5) ya kibajeti yafuatayo:-  

 

(a) Fungu   14  - Jeshi la Zimamoto na Uokoaji; 

(b) Fungu   28  - Jeshi la Polisi; 

(c) Fungu   29      -  Jeshi la Magereza;  

(d) Fungu 51  - Wizara (Makao Makuu) ikiwemo 

Mamlaka ya  Vitambulisho vya Taifa - NIDA; na  

(e) Fungu   93 -  Uhamiaji. 

 

Mheshimiwa Spika, Taarifa hii imegawanyika katika 

sehemu nne (4) zifuatazo:- 

 

(a) Matokeo ya Ukaguzi wa Miradi ya Maendeleo; 

(b) Uchambuzi wa Taarifa ya Utekelezaji wa Mpango wa 

Bajeti kwa Mwaka wa Fedha 2021/2022; 

(c) Uchambuzi wa Makadirio ya Mapato na Matumizi ya  

Wizara kwa Mwaka wa Fedha 2022/2023; na 

(d) Maoni na Ushauri wa Kamati. 

 

2.0 MATOKEO YA UKAGUZI WA MIRADI YA MAENDELEO  

 

Mheshimiwa Spika, kwa kuzingatia masharti ya Kanuni ya 

117 (1) ya Kanuni za Bunge, Kamati ilitembelea na 

kukagua miradi ya maendeleo mitatu (3) inayotekelezwa 

na Wizara hii katika Mkoa wa Dar es Salaam. Katika ziara 

hiyo, Kamati pia ilifuatilia na kukagua Fire Hydrants katika 

Mkoa wa Kizimamoto Ilala.  

Mheshimiwa Spika, Sehemu hii ya Taarifa inaeleza mambo 

makuu mawili ambayo ni: 

 

(a) Muhtasari wa maelezo ya Miradi iliyotekelezwa katika 

Mwaka wa Fedha 2021/2022; na  

(b) Uchambuzi wa taarifa ya utekelezaji wa miradi hiyo. 

 

Lengo la sehemu hii ni kuliwezesha Bunge kufuatilia hali ya 

utekelezaji na upatikanaji wa fedha lilizoidhinisha na 

kupata mantiki ya uamuzi wake wakati wa kujadili 

makadirio ya mapato na matumizi ya Wizara hii.  

 

3.0 Maelezo Kuhusu Miradi ya Maendeleo iliyokaguliwa  

 

Mheshimiwa Spika, kwa Mwaka wa Fedha 2021/2022, 

Wizara hii ilipaswa kutekeleza jumla ya miradi 15 katika 

Mikoa mbalimbali nchini. Hata hivyo, kwa madhumuni ya 

masharti ya Kanuni ya 117 (1) ya Kanuni za Bunge, Kamati 

ilitembelea miradi mitatu inayotekelezwa katika mkoa wa 

Dar es salaam. Naomba kueleza kwa muhtasari kuhusu 

miradi hiyo kama ifuatavyo:-  

 

(a) Umaliziaji wa Jengo la Zimamoto na Uokoaji 

Temeke -Mchicha 

Mradi huu unahusu umaliziaji wa Jengo la Ofisi za 

Zimamoto na Uokoaji  Mkoa wa Dar es salaam, 

Temeke - Mchicha. Mradi huu unatekelezwa 

chini ya Fungu 14 -Jeshi la Zimamoto na Uokoaji. 

 

(b) Ukarabati wa Ofisi za Jeshi la Zimamoto na 

Uokoaji Mkoa wa Ilala 

Mradi huu unahusu kukarabati Ofisi za Jeshi la 

Zimamoto na Uokoaji Mkoa wa Ilala na 

unatekelezwa chini Fungu 14 - Jeshi la Zimamoto 

na Uokoaji. 

(c) Ukarabati wa Hanga la Kuhifadhia Ndege za 

Jeshi la Polisi – Dar es Salaam. 

Mradi huu unahusu ukarabati wa Hanga la 

Kuhifadhia Ndege za Jeshi la Polisi lililopo katika 

Uwanja wa Ndege wa Kimataifa wa Julius 

Nyerere. Mradi huu unatekelezwa chini ya Fungu 

28- Jeshi la Polisi. 

 

4.0 Matokeo ya Ukaguzi 

 

Mheshimiwa Spika, baada ya muhtasari wa maelezo 

kuhusu miradi ya maendeleo iliyokaguliwa, naomba kutoa 

taarifa kuhusu matokeo ya ukaguzi na uchambuzi wake 

kama ifuatavyo:- 

 

5.0 Fungu 14 – Jeshi la Zimamoto na Uokoaji 

 

(a) Mradi wa Kumalizia Ujenzi wa Jengo la Ghorofa Tatu la 

Ofisi kwa Mkoa wa Dar es Salaam 

 

Mheshimiwa Spika, Mradi huu ulianza kutekelezwa tarehe 

06 Julai, 2021 kwa kutumia utaratibu wa force accounts. 

Wakati wa ukaguzi, Kamati ilielezwa kuwa ujenzi wa mradi 

huu unagharimu Shilingi 2,397,178,675.40 hadi kukamilika 

kwake. Mwezi Juni, 2021 Serikali iliipatia Fungu 14 kiasi 

chote cha fedha kwa ajili ya ujenzi huo. Kamati 

ilipotembelea na kuukagua mradi huu, ilijulishwa kuwa 

utekelezaji wake ulikuwa umefikia asilimia 86. 

 

Mheshimiwa Spika, wakati wa ukaguzi Kamati ilibaini kuwa 

mradi huu unakabiliwa na changamoto zifuatazo;- 

 

(i) Eneo ambalo mradi huu unatekelezwa linamilikiwa na 

TAZARA;  

(ii) Licha ya mradi huu kutekelezwa chini ya utaratibu wa 

force account na fedha kutolewa tangu Mwezi Julai, 

2021, miezi 9 ya kipindi cha utekelezaji, mradi  umefikia 

asilimia 86. Hali hiyo inaoensha kasi ndogo ya 

utekelezaji ikilinganishwa na nia ya kupatiwa fedha 

yote mapema; na 

 

(iii) Uwepo wa vituo 3 vya zimamoto katika Jiji la Dar es 

Salaam wakati mahitaji ni vituo 13. 

 

(b) Ukarabati wa Jengo la Zimamoto na Uokoaji Ilala 

 

Mheshimiwa Spika, Serikali ilitenga kiasi cha Shilingi 

273,746,089.00 kwa ajili ya mradi huu. Hadi kufikia tarehe 14 

Machi, 2022 Kamati ilipotembelea mradi huu, ukarabati 

haukuwa umeanza. Udadisi wa Kamati ulibainisha kuwa 

Mradi huu haukupokea fedha iliyotengwa kutokana na 

kutokamilishwa kwa taratibu zilizohitajika, ikiwemo taratibu 

za ununuzi wa umma. 

 

Mheshimiwa Spika, Pamoja na kutoanza kwa utekelezaji wa 

mradi huu zipo changamoto ambazo zilielezwa kuwa 

kikwazo katika utekelezaji wa majukumu ya Ofisi ya 

Zimamoto na Uokoaji Ilala kama ifuatavyo:- 

 

(i) Kutokuwa na Hati ya Kiwanja ambacho Ofisi za Jeshi la 

Zimamoto na Ukoaji Ilala zipo; 

 

(ii) Ukosefu na uchakavu wa magari ya kuzimia moto 

ambapo, ilielezwa kwamba, Kituo kina magari 13. Kati ya 

hayo 10  ni mabovu na hayafanyi kazi. Hali hiyo inaathiri 

uwezo uliokuwepo kwa magari kiasi cha asilimia 76.9 na 

kuacha uwezo wa magari 3 tu yanayofanya kazi. 

(iii) Uhaba wa vitendea kazi kama boti, tochi 

zinazotumika katika uokozi majini, maboya ya 

Divers/Swimmers na mitungi ya gesi kwa divers; 

 

(iv) Uhaba wa wataalamu wa uokozi majini (divers na 

swimmers). Mathalani, ilielezwa kuwa mbali ya nchi 

yetu kuzungukwa na Mito, Maziwa na Bahari ina 

Divers 16 tu; na 

 

(v) Askari kukosa mafunzo ya mara kwa mara kuhusu 

shughuli za ukoaji hasa majini. 

 

(c) Ukaguzi wa Visima vya Kuchukulia Maji (Fire Hydrant) 

Mkoa wa Zimamoto Ilala 

 

Mheshimiwa Spika, Kamati ilipata wasaa wa kutembelea 

na kukagua visima vya kuchukulia maji katika Mkoa wa 

Kizimamoto Ilala. Kamati ilielezwa kuwa Mkoa huo una 

visima vya kuchukulia maji vinavyotambulika na Jeshi la 

Zimamoto na Uokoaji takribani 41; ambapo 9 ni vibovu, 9 

vina fanya kazi vizuri, 4 vina presha ndogo, 2 havina maji 

kutokana na mfumo wa maji kufungwa, 4 havifunguki 

kutokana na uchakavu wa miundombinu yake na 13 

vimefukiwa na udongo. 

 

Mheshimiwa Spika, Katika ziara hiyo, Kamati ilielezwa kuwa 

visima vya kuchukulia maji ni muhimu sana katika Miji kwani 

ndivyo hutumika kujaza maji magari ya zimamoto kwa ajili 

ya kuzima moto pale inapotokea.  

 

Hivyo, kutokana na ukweli kuwa kukua kwa miji 

kunaambatana na vihatarishi vingi ikiwemo majanga ya 

moto bado idadi hiyo ya visima 41 ni ndogo ukilinganisha 

na ukubwa wa Ilala. 

Mheshimiwa Spika, wakati wa ukaguzi huo, Kamati ilielezwa 

kuwa mfumo visima vya kuchukulia maji katika Mkoa wa 

kizimamoto wa Ilala unakabiliwa na changamoto 

zifuatazo;- 

 

(i) Uchache wa Fire Hydrant; 

(ii) Fire Hydrants kukosa alama za utambuzi; 

(iii) Fire Hydrant kufukiwa kutokana na shughuli za kibinadamu; 

(iv) Fire Hydrant kiuendeshaji zipo chini ya Mamlaka za maji na 

hivyo jeshi la Zimamoto na Uokoaji ni mtumiaji tu asiyeweza 

kufanya hata ukarabati wa miundombinu hiyo; 

(v) Wananchi kuingilia miundombinu ya Fire Hydrant kwa 

kujenga makazi au kuendesha biashara karibu na fire 

Hydrants; na 

(vi) Kutofanya ukarabati wa Fire Hydrants kwa muda mrefu na 

hivyo kusababisha baadhi kuharibika. 

 

Mheshimiwa Spika, lengo la kuwa na Fire Hydrants ni kutoa 

huduma ya maji kwa magari ya zimamoto na pale 

kunapokuwa na uhitaji wa maji kwa dharura. Ilala ni Mji wa 

kibiashara, ikiwa Ilala ina visima vichache namna hiyo, huenda 

miji mingine ina visima vichache zaidi ya Ilala. Hivyo, ni maoni 

ya Kamati kwamba, hatua stahiki za Serikali ikiwemo kuandaa 

mkakati wa kujenga miundombinu ya visima vingi zaidi katika 

miji inayokuwa nchini zinahitajika ili kuweka mazingira sawa ya 

kukabiliana na matukio ya moto. 

 

6.0 Fungu 28 – Jeshi la Polisi 

 

Mheshimiwa Spika, Fungu hili lilitengewa Shilingi 271,282,318.15 

kwa ajili ya Ukarabati wa Hanga la Ndege lililopo Uwanja wa 

Ndege wa Kimataifa wa Julius Nyerere. Wakati Kamati 

inakagua mradi huu 16 Machi, 2022 ilielezwa kuwa tangu Mwezi 

Desemba, 2021 Serikali ilishatoa fedha kiasi cha Shilingi 

220,000,000.00 sawa na asilimia 81.1.  Hata hivyo, Kamati 



5 MEI, 2022 

215 
 

ilijulishwa kuwa, pamoja na Serikali kutoa fedha, ukarabati wa 

Hanga hilo haukuwa umeanza bali ulikuwa katika hatua ya 

ununuzi. 

 

Mheshimiwa Spika, Udadisi wa Kamati ulidhihirisha kuwa 

kuchelewa kuanza kwa mradi huo ni kutokana na sababu 

mbalimbali kama vile, kuchelewa kutolewa kwa kibali cha 

kutumia fedha hizo kutoka Wizarani, kuchelewa kukamilika kwa 

mchakato wa kuunda Kamati ya Ujenzi pamoja na kuchelewa 

kujibiwa maombi ya vibali vya kuanza ununuzi. Vibali hivyo 

vilipaswa kutolewa na Wizara ya Mambo ya Ndani ya Nchi ili 

Jeshi la Zimamoto na Uokoaaji lianze hatua zinazohitajika. 

 

7.0 Maoni ya Jumla kuhusu Miradi ya Maendeleo 

 

Mheshimiwa Spika, kutokana na matokeo ya ziara za ukaguzi 

wa Miradi ya Maendeleo, Kamati ina maoni yafuatayo:- 

 

(a) Serikali kuzingatia umuhimu wa mradi wa 

kumalizia ujenzi wa Kituo cha Zimamoto na 

Uokoaji Mkoa wa Dar es Salaam kwa kutoa kiasi 

cha Shilingi 2,379,178,675.40 ni jambo linastahili 

pongezi. Sababu ni kuwa kukamilika kwa ujenzi 

wa kituo hiki ni sehmu muhimu ya kuboresha 

huduma za zimamoto na uokoaji katika jiji la Dar 

es Salaam. Pamoja na hivyo, uzingatiaji wa 

thamani halisi ya matumizi katika utekelezaaji wa 

mradi ni jambo la kusisitizwa na kupewa uzito 

stahiki. 

 

(b) Jeshi la Zimamoto na Uokoaji kushindwa 

kukamilisha michakato mbalimbali, ikiwemo ya 

ununuzi kwa kipindi cha zaidi ya miezi 9 tangu 

kuanza kwa Mwaka wa Fedha 2021/2022 ni 

dosari katika utekelezaji wa miradi. Hali hiyo 

inahitaji hatua za Wizara ya Mambo ya Ndani ya 

nchi ili kurekebishwa dosari hiyo kabla ya kuanza 

Mwaka wa Fedha 2022/2023. 

 

(c) Kuchakaa na kuvuja kwa Hanga la Ndege la 

Jeshi la Polisi ni hali inayosababisha hasara 

kubwa kutokana na maji kuharibu baadhi ya 

vipuri vinavyohifadhiwa. Kwa msingi huo, 

kutokutolewa kwa kibali cha Wizara ya Mambo 

ya Ndani ya nchi kwa ajili ya kuanza ukarabati ni 

jambo linaloendeleza uwezekano wa hasara 

hiyo, hivyo linahitaji kurekebishwa. 

 

Mheshimiwa Spika, ukaguzi wa Kamati ulibaini kwamba katika 

Wizara ya Mambo ya Ndani; Fungu 28 limepata zaidi ya asilimia 

90 ya fedha za maendeleo kutokana na kukamilisha taratibu za 

kuomba fedha Hazina. Wizara hii hii, Fungu 14 hadi kufikia 

Machi, 2022 lilikuwa halijaanza hata michakato ya ndani 

kuweza kuomba fedha Hazina.  

 

Hii inaonesha kuwa hakuna ufuatiliaji mzuri wa utekelezaji wa 

miradi ya maendeleo na fedha zinazotolewa katika Wizara hii. 

 

8.0 UCHAMBUZI WA TAARIFA YA UTEKELEZAJI WA MPANGO WA 

BAJETI NA UZINGATIAJI WA MAONI YA KAMATI KWA MWAKA 

WA FEDHA 2021/2022 

 

Uchambuzi wa Mapitio ya Utekelezaji wa Mpango wa Bajeti   

kwa Mwaka wa Fedha 2021/2022; 

 

Mheshimiwa Spika, Kamati ilipofanya uchambuzi wa Mapitio ya 

Utekelezaji wa Mpango wa Bajeti ya Wizara kwa Mwaka wa 

Fedha 2021/2022, ilizingatia makusanyo ya maduhuli 

ikilinganishwa na lengo lililokusudiwa, upatikanaji wa fedha za 

matumizi kwa shughuli zilizopangwa kutekelezwa hususan fedha 

kwa ajili ya Matumizi Mengineyo (OC) na fedha za Miradi ya 

Maendeleo kwa Mafungu yote Matano ya Wizara. Vilevile, 

Kamati ilizingatia taarifa muhimu na za ziada zilizopatikana 

kupitia mahojiano wakati wa vikao vya Kamati. Uchambuzi huo 

ni kama ifuatavyo:- 

 

Uchambuzi wa Taarifa kuhusu Ukusanyaji wa  Mapato kwa 

Mwaka wa Fedha 2021/2022 

 

Mheshimiwa Spika, katika Mwaka wa Fedha 2021/2022 Wizara 

ikijumuisha Mafungu yake yote matano ilikadiria kukusanya 

mapato ya Shilingi 331,591,585,600 ikilinganishwa na shilingi 

488,569,880,319/=   zilizokadiriwa kukusanywa katika Mwaka wa 

Fedha 2020/2021.  

 

Kamati ilielezwa kuwa, hadi kufikia Mwezi Februari 2022, kiasi 

kilichokusanywa kilikuwa ni Shilingi bilioni 175.04  sawa na 

asilimia 52.8 ya lengo la mwaka lililopangwa. Kamati ilibaini 

kuwa makusanyo hayo yameongezeka kwa asilimia 16.9 

ikilinganishwa na makusanyo yaliyokusanywa katika kipindi 

kama hicho kwa Mwaka wa Fedha 2020/2021 ambayo 

yalikuwa Shilingi Bilioni 149.65 sawa na asilimia 30.63 ya lengo 

lililowekwa. 

 

Mheshimiwa Spika, baada ya kufanya uchambuzi wa kina, 

Kamati ilibaini kuwa Mafungu yote matano ya Wizara 

yalikusanya mapato kwa kiwango cha kuridhisha ikilinganishwa 

na makusanyo ya kipindi kama hiki kwa kila Fungu katika 

Mwaka wa Fedha 2020/2021.  

 

Mheshimiwa Spika, Kamati ilitaka kujiridhisha kuhusu mwenendo 

wa makusanyo kwa kipindi cha miaka mitano na kufanya 

ulinganisho wa Makusanyo hayo kwa miaka mitano kuanzia 

Mwaka 2017/2018. Kamati ilibaini kuwa makusanyo ya Mapato 

yamekuwa yakiongezeka kila Mwaka hadi Mwaka 2019/2020 

na kupungua katika Mwaka wa fedha 2020/2021. Hata hivyo, 

Kamati ilibaini kuwa changamoto mbalimbali ikiwemo ukosefu 

wa vitendea kazi, uchakavu wa vitendea kazi, uhaba wa 

rasilimaliwatu na UVIKO – 19 ni kati ya sababu zilizochangia 

makusanyo hayo kupungua.   

 

Mwenendo huo wa Makusanyo unadhihirika katika Jedwali Na. 

1& 2 na Grafu Namba 1 hapa chini.  

 

        Jedwali Na. 1: Mwenendo wa Makusanyo ya Wizara 

2017/2018 – 2021/2022 
MWAKA 2017/2018 2018/2019 2019/2020 2020/2021 2021/2022 

MAKUSANYO 160.69 185.53 229.81 149.65 175.05 

   

Grafu Na.  1: Mwenendo wa Makusanyo ya Wizara 2017/2018 - 

2021/2022 

160.69
185.53

Chanzo: Randama za Wizara 2017/2018 - 2021/2022 

 

Mheshimiwa Spika, vilevile Kamati ilifanya uchambuzi na 

kuainisha mchanganuo wa makusanyo kwa kila Fungu hadi 

kufikia mwezi Februari, 2022 ikilinganishwa na lengo la Mwaka 

lilowekwa. Aidha, Kamati ilifanya  ulinganisho wa Makusanyo 

yaliyopatikana hadi kufikia Mwezi Februari 2022 na Makusanyo 

yaliyopatikana katika kipindi kama hicho, Mwaka 2021 kama 

inavyoonekana katika Grafu  Na. 2 na Jedwali Na. 2 hapa chini. 

 

Grafu Na.  2: Ulinganisho wa Makusanyo kwa Mwaka wa Fedha  

2020/2021 na 2021/2022 

 
Chanzo: Randama ya Wizara 2020/2021na 2021/2022 

 

Jedwali Na. 2: Mchanganuo wa Mapato hadi kufikia Februari 

2022 

FUNGU 
MAKADIRIO 

2021/2022 

% YA 

JUMLA YA 

LENGO 

MAKUSANYO 

FEB 2022 

% YA  

JUMLA YA 

MAKUSAN

YO 

14 – Zimamoto 9,250,000,000 2.79 5,510,850,000 3.15 

28 – Polisi 90,000,000,000 27.14 41,199,422,098.41 23.54 

29 – Magereza 2,000,000,000 0.60 1,709,054,439.32 0.98 

51- Wizara 226,606,600 0.07 322,595,159 0.18 

93- Uhamiaji 230,114,979,000 69.4 126,306,548,979.41 72.16 

JUMLA 331,591,585,600  175,048,470,676.14  

Chanzo: Randama ya Wizara  2021/2022 

 

Mheshimiwa Spika, katika mchanganuo huo, Kamati imebaini 

mambo yafuatayo:- 

(a) Makusanyo ya Fungu 14 - Jeshi la 

Zimamoto, yalikusudiwa kuchangia katika 

lengo la Wizara kwa asilimia 2.79 lakini 

Taarifa ya Makusanyo ilionesha kuwa Fungu 

14 limechangia kwa asilimia 3.15  ya kiasi 

kilichokusanywa; 

 

(b) Makusanyo ya Fungu 28 - Jeshi la Polisi, 

yalikusudiwa kuchangia katika lengo la 

Wizara kwa asilimia 27.14 na Taarifa ya 

Makusanyo ilionesha kuwa Fungu 28 

limeshachangia kwa asilimia 23.54 ya kiasi 

kilichokusanywa; 

 

(c) Makusanyo ya Fungu 29 - Jeshi la 

Magereza, yalikusudiwa kuchangia katika 

lengo la Wizara kwa asilimia 0.60 na Fungu 

hilo limechangia kwa asilimia 0.98 ya kiasi 

kilichokusanywa; 

 

(d) Makusanyo ya Fungu 51 - Wizara, 

yalikusudiwa kuchangia katika lengo la 

Wizara kwa asilimia 0.07 na Taarifa ya 

Makusanyo ilionesha Fungu hilo 

limechangia kwa asilimia 0.18 ya kiasi 

kilichokusanywa; 

 

(e) Makusanyo ya Fungu 93 - Jeshi la Uhamiaji, 

yalikusudiwa kuchangia katika lengo la 

Wizara kwa asilimia 69.40 lakini Taarifa ya 

Makusanyo ilionesha kuwa Fungu hilo 

limeshachangia asilimia 72.16 ya kiasi 

kilichokusanywa. 

Mheshimiwa Spika, ulinganisho huo wa makadirio ya 

makusanyo kwa kila Fungu ikilinganishwa na mapato halisi ya 

kila Fungu, umeisaidia Kamati kubaini kuwa Jeshi la Uhamiaji 

ndio iliyochangia kwa asilimia kubwa katika makusanyo yote ya 

Wizara. Hadi mwezi Februari, 2022 Wizara ilikuwa imekusanya 

asilimia 52.8 ya lengo; ingawa kwa kipindi hicho angalau 

wangekuwa wamefikia asilimia 65 ya lengo. Hata hivyo, Kamati 

ilibaini kuwa kutofikiwa kwa lengo la makusanyo 

kumechangiwa na sababu mbalimbali ikiwemo ukosefu wa 

vitendea kazi, uchakavu wa vitendea kazi, uhaba wa 

rasilimaliwatu na uwepo wa ugonjwa wa UVIKO – 19 hali 

iliyopelekea kupungua kwa uingiaji na utokaji wa wageni na 

raia ni kati ya sababu zilizochangia kutofikiwa kwa lengo.   

 

Mheshimiwa Spika, kutokana na uchambuzi uliofanyika, Kamati 

ina maoni kuwa mwenendo wa makusanyo kwa Mwaka huu 

wa fedha si wa kuridhisha kwani kiujumla Wizara kwa mafungu 

yote imekusanya asilimia 52.8. Aidha, Fungu 93 limefikia lengo 

lake kwa asilimia 54.89 na Fungu 28 kwa asilimia 45.78. kwa 

mwenendo huu si rahisi kufikia lengo la makusanyo kwa 

mafungu haya mawili katika kipindi kilichobaki kumaliza mwaka 

wa fedha 2021/2022.  

 

Mheshimiwa Spika, kutokana na mwenendo wa makusanyo ya 

Mapato kwa Mwaka huu kutokuwa wa kuridhisha ni dhahiri 

kuwa kuna uwezekano mkubwa wa kutokufikiwa kwa lengo 

lilowekwa.  

 

Ni rai ya Kamati kuwa Serikali itazingatia changamoto 

zilizoainishwa katika taarifa hii na kupanga makadirio ya 

makusanyo kwa kuzingatia uhalisia katika Mwaka wa Fedha 

2022/2023.  

Upatikanaji wa Fedha kutoka Hazina 

 

Mheshimiwa Spika, upatikanaji wa fedha zilizoidhinishwa na 

Bunge kwa wakati kwa ajili ya matumizi ya Wizara hususan 

fedha za maendeleo umendelea kuwa changamoto ya muda 

mrefu.  

 

Mheshimiwa Spika, Katika Bunge la Kumi na Mbili Kamati 

iliendelea kuishauri Serikali kupitia Hazina kuona umuhimu wa 

kutoa fedha hizo kama zinavyoidhinishwa na Bunge. Hata hivyo 

utengwaji wa fedha za maendeleo na mtiririko wa upatikanaji 

wa fedha hizo uliendelea kuwa si wa kuridhisha kwa baadhi ya 

Mafungu hasa Fungu 29 na 14 na hivyo kuathiri ratiba ya 

utekelezaji wa miradi ya maendeleo hususan inayohusu 

ukarabati wa Jengo la Ofisi za Jeshi la Zimamoto na Ukoaji Ilala, 

ukarabati wa Magereza Makuu na uboreshaji wa mashamba 

na viwanda vya Magereza.  

 

Mheshimiwa Spika, kwa kuzingatia changamoto hiyo, Kamati 

ilitaka kujiridhisha kuhusu utekelezaji wa majukumu ya Wizara ya 

Mambo ya Ndani ya Nchi kwa kufanya ulinganisho wa fedha 

zilizoidhinishwa na Bunge kwa ajili ya matumizi yote ya Wizara  

kwa Mwaka wa Fedha 2021/2022 na kiasi cha fedha 

kilichopokelewa hadi kufikia Mwezi Februari, 2022. Kupitia 

uchambuzi huo, Kamati ilibaini mambo yafuatayo:- 

 

(a) Hadi kufikia Mwezi Februari 2022, Wizara 

ilikuwa imepokea asilimia 62.14 ya fedha 

zilizoidhinishwa kwa ajili ya matumizi yote ya 

Wizara. 

 

(b) Kati ya fedha zote zilizopokelewa na Wizara 

hadi kufikia mwezi Februari 2022, asilimia 

40.56 ilikuwa ni kwa ajili ya Matumizi 

mengineyo, asilimia 58 ilikuwa ni mishahara 

na asilimia 1.44 ni kwa ajili ya utekelezaji wa 

Miradi ya Maendeleo. 

 

(c) Hadi kufikia Mwezi Februari 2022, Asilimia ya 

fedha za maendeleo zilizotolewa kwa kila 

Fungu ilikuwa:  Fungu 14 - Jeshi la Zimamoto 

na Uokoaji - asilimia 0; Fungu 28 - Jeshi la 

Polisi - asilimia 92.5; Fungu 29 -  Jeshi la 

Magereza - asilimia 0; Fungu 51- Wizara - 

asilimia 46.8 na Fungu 93 – Jeshi la Uhamiaji 

lilipokea asilimia 45.92; 

 

(d) Hadi kufikia Mwezi Februari, 2022, Mafungu 

mawili, 14 Jeshi la Zimamoto na 29- Jeshi la 

Magereza hayakuwa yamepokea fedha za 

maendeleo; na 

 

(e) Hadi kufikia Mwezi Februari, 2022, ni fungu 

28 tu lilolopokea fedha za maendeleo zaidi 

ya asilimia 50; na Fungu 51 na 93 

yamepokea fedha za maendeleo chini ya 

asilimia 50. 

 

Mheshimiwa Spika, mchanganuo wa upatikanaji wa fedha za  

Mishahara, Matumizi Mengineyo na Maendeleo, umeoneshwa 

dhahiri katika Grafu Na. 3 na Jedwali Na. 3 hapa chini. 

 



5 MEI, 2022 

224 
 

           Grafu Na.  3: Mchanganuo wa upatikanaji wa Fedha kwa   

                       Mwaka 2021/2022 kwa ajili ya Matumizi ya Wizara 

                   Chanzo: Randama ya Wizara 2021/2022 

 

            Jedwali Na. 3: Mchanganuo wa upatikanaji wa 

fedha kwa mwaka 2021/2022 kwa matumizi ya Wizara 

Matumizi Fedha 

iliyotengwa 

Fedha 

iliyopokelewa 

hadi Februari, 

2022 

Asilimia 

Mengineyo 391,886,209,021 237,202,801,315.50 60.53 

Mishahara 521,868,751,000 339,217,610,621.58 65 

Maendeleo 27,110,000,000 8,435,825,087.36 31.12 

 

Mheshimiwa Spika, kutokana na uchambuzi huo, Kamati 

imebaini kuwa mtiririko wa fedha kwa ajili ya Mishahara na 

Matumizi Mengineyo kwa Wizara ya Mambo ya Ndani ya Nchi 

pamoja na Taasisi zake kwa Mwaka wa Fedha 2021/2022 ni wa 

kuridhisha kwani imepokea zaidi ya asilimia 50 ya fedha 

zilizoidhinishwa kwa ajili ya mishahara na mengineyo. Aidha, 

kwa upande wa fedha za maendeleo, uchambuzi wa Kamati 

umebaini kuwa mtiririko wake sio wa kuridhisha kwani Fungu 51 

na 93 yamepata fedha za maendeleo chini ya asilimia 50; na 

Fungu 14 Jeshi la Zimamoto na Fungu 29- Jeshi la Magereza  

hayakupata fedha za maendeleo.  

 

Mheshimiwa Spika, Ili idhini ya Bunge kwa bajeti ya kugharimia 

utekelezaji wa miradi ya Maendeleo iwe na tija, upatikanaji wa 

fedha hizo kwa wakati na kwa kadiri inavyostahili, ni jambo 

muhimu kufanikisha utekelezaji huo kwa muda uliopangwa. 

Hivyo, ni rai ya Kamati kuwa Serikali itoe fedha hizo kwa 

Mafungu yote kwa ukamilifu kufikia tarehe 30 Juni, 2022 ili 

kutoathiri ratiba ya utekelezaji wa miradi iliyopangwa. 

 

Utekelezaji wa Maoni na Ushauri wa Kamati  

 

Mheshimiwa Spika, wakati wa kuchambua Mpango na 

Makadirio ya Mapato na Matumizi ya Wizara hii kwa Mwaka wa 

Fedha 2021/2022, Kamati ilishauri masuala mbalimbali. Naomba 

kuliarifu Bunge kuwa, taarifa ya mtoa hoja ilionesha kwamba, 

Serikali imezingatia sehemu kubwa ya ushauri kama 

inavyoonekana katika Kiambatisho Na. 1 cha Taarifa hii. 

 

Mfano wa ushauri wa kamati uliozingatiwa ni kuhusu Serikali 

kulipa uzito wa kipekee suala la uhitaji wa watumishi katika 

Idara na Majeshi ya Wizara ya Mambo ya Ndani ya Nchi. 

Taarifa iliyowasilishwa ilieleza kuwa katika Mwaka wa Fedha 

2021/2022 Serikali imetoa kibali cha ajira kwa Majeshi hayo; 

ambapo Fungu 14 limeajiri Askari wapya 400, Fungu 28 Askari 

wapya 4103, Fungu 29 Askari wapya 700 na Fungu 93 Askari 

wapya 820.  

 

Mheshimiwa Spika, pamoja na uzingatiaji mzuri wa ushauri, upo 

ushauri ambao utahitaji kufanyiwa kazi zaidi na Serikali. 

Mathalani, ushauri kuhusu Serikali kutoa fedha za maendeleo 

kwa wakati kwa mafungu yote ili kutekeleza kwa ufanisi miradi 

inayopangwa. Taarifa ya Wizara ilieleza kuwa hadi kufikia Mwezi 

Februari, 2022  Fungu 51 na 93 yalikuwa yamepokea fedha za 

maendeleo chini ya asilimia 50 na Fungu 14 na Fungu 29 

yalikuwa hayajapokea fedha za maendeleo. 

   

9.0 UCHAMBUZI WA MPANGO NA MAKADIRIO YA MAPATO NA 

MATUMIZI KWA MWAKA WA FEDHA 2022/2023 

 

Mpango wa Utekelezaji wa Majukumu ya Wizara kwa Mwaka 

wa Fedha 2022/2023 

 

Mheshimiwa Spika, ili kujiridhisha na Makadirio ya Mapato na 

Matumizi ya Wizara hii kwa Mwaka wa Fedha 2022/2023, Kamati 

ilipitia majukumu makuu ya Wizara na kubaini kuwa makadirio 

ya mapato na matumizi yanayopendekezwa yanalenga 

kuimarisha utendaji kazi na ufanisi wa Wizara katika utekelezaji 

wa majukumu hayo, ambayo ni pamoja na:- 

 

(a) Kuendelea kusimamia uwepo wa amani na 

usalama wa Raia na mali zao; 

(b) Kuendelea kusajili na kutoa vitambulisho vya 

Taifa kwa Watanzania, Wakimbizi na Wageni; 

(c) Kuendelea kuzuia na kupeleleza makosa ya jinai 

na makosa ya usalama barabarani; 

(d) Kuimarisha shughuli za kilimo na mifugo ikiwa ni 

pamoja na kutekeleza mkakati wa kujitosheleza 

kwa chakula; na 

(e) Kufanya mapitio ya Sera na Sheria mbalimbali 

zinazohusu Wizara ili kuongeza ufanisi katika 

utendaji wa Wizara.; na  

(f) Kuimarisha na kuendeleza mapambano dhidi ya 

biashara haramu ya usafirishaji wa binadamu. 

 

Mheshimiwa Spika, Kamati ilipopitia majukumu hayo kwa 

kulinganisha na Bajeti inayoombwa, ilibaini kuwa utendaji kazi 

na ufanisi wa Wizara katika kutekeleza majukumu yake 

utaimarika endapo Serikali itatenga fedha za kutosha na kutoa  

fedha hizo kadri ambavyo zimeidhinishwa na Bunge kwa 

ukamilifu na kwa wakati kwa kuzingatia Mpango na Makadirio 

ya Mapato na Matumizi ya Wizara. 

 

Uchambuzi wa Makadirio ya Mapato kwa Mwaka 2022/2023 

 

Mheshimiwa Spika, katika Mwaka wa Fedha 2022/2023, Wizara 

ya Mambo ya Ndani ya Nchi kwa Mafungu yote matano 

inategemea kukusanya mapato ya jumla ya Shilingi 

407,600,000,000. Kiasi kinachotarajiwa kukusanywa ni ongezeko 

la asilimia 22.9 ikilinganishwa na makadirio ya makusanyo kwa 

Mwaka wa Fedha 2021/2022 ambayo yalikuwa Shilingi 

331,591,585,600. Ongezeko hili linatarajiwa kuwa katika Fungu 

28, Fungu 51 na Fungu 93. Ambapo Fungu 28 lengo la 

makusanyo yake limeongezeka kwa asilimia 5, Fungu 51 lengo 

la makusanyo yake limeongezeka kwa asilimia 120, Fungu 14 

lengo la makusanyo yake limeongezeka kwa asilimia 18.9. Hata 

hivyo, uchambuzi wa Kamati umebaini kuwa lengo la 

makusanyo kwa Fungu 29 limepungua kwa asilimia 25. 

 

Mheshimiwa Spika, Kamati ilirejea sababu zilizochangia Wizara 

kutofikisha lengo la makusanyo kwa Mwaka 2021/2022 na 

kubaini kuwa elimu ya usalama barabarani, uchakavu wa 

vitendea kazi, upungufu wa rasilimaliwatu, na upungufu wa 

vitendea kazi na athari za UVIKO 19 zilikuwa miongoni mwa 

sababu zilizochangia kupungua kwa makusanyo ya Mafungu 

hususani Fungu 28, 14 na 93. Pamoja na changamoto hizo bado 

lengo la makusanyo ya Mafungu hayo limeongezeka kwa 

Mwaka wa Fedha 2022/2023. Ni maoni ya Kamati kuwa, 

pamoja na nia njema ya kuongeza makusanyo ya Wizara, ni 

vema Serikali izingatie changamoto zilizosababisha makusanyo 

chini ya lengo na ikalenga uhalisia katika kupanga makisio 

hayo. Mchanganuo wa lengo la makusanyo kwa Mafungu yote 

unaonekana katika Jedwali Na. 4 hapa chini. 

Jedwali Na. 4: Makadirio ya Mapato 

FUNGU 
MAKADIRIO 

2021/2022 

% YA 

JUMLA 

YA 

LENGO 

MAKADIRIO 

2022/2023 

% YA 

JUMLA 

YA 

LENGO 

Fungu 14 - Zimamoto      9,250,000,000 2.79   11,000,000,000 2.69 

Fungu 28 - Polisi 90,000,000,000 27.14   94,500,000,000 23.2 

Fungu 29 - Magereza     2,000,000,000 0.60 1,500,000,000 0.36 

Fungu 51 – Wizara        226,606,000 0.07 500,000,000 0.12 

Fungu 93 - Uhamiaji  230,114,979,000 69.4 300,100,000,000 73.6 

Jumla 331,591,585,000 100 407,600,000,000 100 

Chanzo: Randama ya Wizara 2022/2023 

 

Mheshimiwa Spika, katika uchambuzi wake, Kamati imebaini 

yafuatayo:- 

 

(a) Fungu 14 - Jeshi la Zimamoto na Uokoaji 

linategemewa kukusanya asilimia 2.69 ya makadirio 

ya makusanyo ikilinganishwa na Mwaka wa Fedha 

2021/2022 ambapo lilitegemewa kukusanya asilimia 

2.79, ki-uwiano ikiwa ni pungufu  kwa asilimia 0.10;  

 

(b) Fungu 28 - Jeshi la Polisi linategemewa kukusanya 

asilimia 23.2 ya makadirio ya makusanyo 

ikilinganishwa na Mwaka wa Fedha 2021/2022 

ambapo lilitegemewa kukusanya asilimia 27.14 kiasi 

ambacho ki-uwiano ni  pungufu kwa asilimia 3.94;  

 

(c) Fungu 29 - Jeshi la Magereza linategemewa 

kukusanya asilimia 0.36 ya makadirio ya  

makusanyo ikilinganishwa na Mwaka wa fedha 

2021/2022  ambapo ilitegemewa kukusanya asilimia 

0.60 ambayo ki-uwiano ni pungufu ya asilimia 0.24; 

 

(d) Fungu 5 1- Wizara inategemewa kukusanya asilimia 

0.12 ya makadirio ya makusanyo ikilinganishwa na 

Mwaka wa Fedha 2021/2022 ambapo lilitegemewa 

kukusanya asilimia 0.07 ambayo kiuwiano ni 

ongezeko kwa asilimia 0.05; na 

  

(e) Fungu 93 - Jeshi la Uhamiaji inategemewa 

kukusanya asilimia 73.6 ya makadirio ya makusanyo 

ikilinganishwa na Mwaka wa Fedha 2021/2022 

ambapo ilitegemewa kukusanya asilimia 69.40  

ambayo kiuwiano ni ongezeko kwa asilimia 4.20 

 

Mheshimiwa Spika, kwa ufafanuzi huo, ni dhahiri kuwa Fungu 28 

- Jeshi la Polisi na Fungu 93 - Jeshi la Uhamiaji, ndio 

yanayotegemewa katika makusanyo ya Wizara hii kama 

inavyoonekana katika Grafu Na. 4 ya Taarifa hii. Kamati 

imebaini kuwa kwa miaka minne mfululizo Mafungu hayo 

yamekuwa yakikadiriwa na kukusanya  asilimia nyingi zaidi 

ikilinganishwa na Mafungu mengine.  

 

Grafu Na.  4 : Ulinganisho wa Makadirio ya Makusanyo 

2021/2022- 2022/2023 

 
Chanzo: Randama ya Wizara 2021/2022 na 2022/2023 

 

Mheshimiwa Spika, Kamati inapongeza Mafungu hayo kwa 

kuendelea kuwa na mchango mkubwa na muhimu katika 

makusanyo. Hata hivyo, pamoja na pongezi hizi, uchambuzi wa 

Kamati umebaini kuwa Fungu 93 - Jeshi la Uhamiaji bado 

halijapewa uzito unaostahili katika kupelekewa  fedha za 

maendeleo licha ya kuwa ndio inakusanya zaidi ya Mafungu 

mengine ya Wizara. Hadi mwezi Februari, 2022 Fungu hilo 

lilikuwa limepokea asilimia 45.9 tu ya fedha iliyotengwa kwa ajili 

ya miradi ya maendeleo. 

 

Mheshimiwa Spika, ni rai ya Kamati kuwa Fungu 93 lipewe uzito 

unaostahili katika kutengewa na kupelekewa fedha za 

maendeleo kwa wakati ili kutekeleza miradi yake ya 

maendeleo kama ilivyoidhinishiwa na Bunge. 

 

Uchambuzi wa Makadirio ya Matumizi  

 

Mhesimiwa Spika, maelezo yaliyotolewa na Wizara mbele ya 

Kamati yalibainisha kuwa katika Mwaka wa Fedha 2022/2023, 

Bajeti ya Wizara ya Mambo ya Ndani ya Nchi inayoombwa kwa 

mafungu yote matano ni Shilingi Trilioni 1.21 Kati ya fedha hizo 

Shilingi bilioni 600.2  sawa na asilimia 49.5, ni kwa ajili ya 

Mishahara, Shilingi bilioni 471.2 sawa na asilimia 39 ni Matumizi 

Mengineyo na Shilingi bilioni 140.4 sawa na asilimia 11.5 ni kwa 

ajili ya utekelezaji wa Miradi ya Maendeleo. Aidha, kati ya 

fedha za maendeleo zinazoombwa, Shilingi bilioni 133.6  sawa 

na asilimia 95.1 ni fedha za ndani na Shilingi bilioni 6.7 sawa na 

asilimia 4.9 ni fedha za nje.  

 

Mheshimiwa Spika, Kamati ilifanya ulinganisho na bajeti kuu ya 

Serikali na kubaini kuwa wakati Bajeti ya Maendeleo kwa 

Wizara ni asilimia 11.5 tu ya Bajeti yote, asilimia 37.8 ya bajeti 

kuu imeelekezwa kwenye matumizi ya maendeleo. Aidha, 

Kamati ilibaini kuwa, wakati Bajeti ya Maendeleo ya Bajeti kuu 

ya Serikali imeongezeka kwa asilimia 8 ikilinganishwa na kiasi 

kilichotengwa katika Mwaka wa Fedha 2021/2022, Bajeti ya 

Wizara iliyotengwa kwa ajili ya Maendeleo imeongezeka kwa 

asilimia 417 ikilinganishwa na Bajeti iliyotengwa kwa Mwaka wa 

Fedha 2021/2022.  

 

Mheshimiwa Spika, kamati inaipongeza Serikali kwa kuona 

umuhimu wa kuongeza bajeti ya maendeleo kwa Wizara hii. Ni 

rai ya Kamati kuwa, Serikali itatoa fedha za maendeleo kwa 

wakati kwa kuzingatia mpangokazi wa miradi husika. 

Mgawanyo wa fedha za matumizi kwa Mwaka wa Fedha 

2022/2023 ni kama inavyoonekana kwenye Chati Na. 1 hapa 

chini; 

 

                    Chati Na. 1: Mgawanyo wa Fedha za Matumizi kwa  

                           Mwaka wa  Fedha 2022/2023 

 
Chanzo: Randama ya Wizara 2022/2023 

 

Mheshimiwa Spika, Katika uchambuzi wake, Kamati ilibaini 

kuwa Katika Mwaka wa Fedha 2021/2022, fedha za nje za 

maendeleo zilikuwa asilimia 0.30 ambapo hadi kufikia Februari, 

2022 zilikuwa hazijatolewa. Katika Mwaka wa Fedha 2022/2023 

fedha za maendeleo kutoka nje ni asilimia 4.7. Kamati inatoa 

rai kwa Serikali isitegemee Fedha kutoka nje kwenye miradi ya 

maendeleo; kwani fedha hizo hazina uhakika wa kupatikana na 

hivyo kuathiri utekelezaji wa miradi. 

Mheshimiwa Spika, ili kukidhi masharti ya Kanuni ya 117 (2) ya 

Kanuni za Bunge, Kamati ilifanya uchambuzi wa makadirio hayo 

kwa kupitia Kasma, Vifungu na Mafungu yote ikilinganishwa na 

bajeti iliyoidhinishwa na kutekelezwa katika Mwaka wa Fedha 

unaoishia. Katika uchambuzi huo Kamati ilibaini mambo 

yafuatayo:- 

 

(a) Bajeti inayoombwa kwa Mwaka wa Fedha 

2022/2023 imeongezeka kwa asilimia 28.7 

ikilinganishwa na Bajeti iliyotengwa kwa Mwaka 

wa Fedha 2021/2022. Ongezeko hili lipo katika 

Mishahara kwa asilimia 15 na asilimia 20.25 kwa 

matumizi mengineyo; 

 

(b) Bajeti inayoombwa kwa ajili ya Matumizi ya 

Maendeleo imeongezeka kwa asilimia 417 

ikilinganishwa na Bajeti hiyo kwa  Mwaka wa 

Fedha 2021/2022;  

 

(c) Bajeti ya Maendeleo inayoombwa imeongezeka 

kwa kwa asilimia 18.9 kwa Fungu 14 – Jeshi la 

Zimamoto na Uokoaji, asilimia 172 kwa Fungu 29- 

Jeshi la Magereza, asilimia 302 kwa Fungu 93 - 

Jeshi la Uhamiaji; asilimia 120 kwa Fungu 51- 

Wizara na kwa Fungu 28- Jeshi la Polisi 

imeongezeka kwa asilimia 1525; 

 

(d) Fedha za Matumizi Mengineyo zimeongezeka 

kwa Mafungu yote ikilinganishwa na Bajeti 

iliyoidhinishwa kwa Mwaka wa Fedha 2021/2022 

ambapo: Fungu 14 Jeshi la Zimamoto- 

imeongezeka kwa asilimia 24.5, Fungu 28-Jeshi la 

Polisi imeongezeka kwa asilimia 19.7 Fungu 29- 

Jeshi la Magereza imeongezeka kwa asilimia 

12.3, Fungu 51- Wizara kwa asilimia 126, na 

Fungu 93- Uhamiaji kwa asilimia 19.2. 

 

Mheshimiwa Spika, maelezo yaliyoainishwa hapo juu 

yanatokana na uchambuzi wa Kamati baada ya kupitia na 

kujadili Randama za Mafungu yote matano ya Wizara ya 

Mambo ya Ndani ya Nchi kwa kuzingatia masharti ya Kanuni ya 

117 (2) ya Kanuni za Kudumu za Bunge.  

 

Mheshimiwa Spika, naomba Bunge lako lipokee maelezo hayo 

yatakayosaidia majadiliano kuhusu hoja iliyowasilishwa na 

Waziri wa Mambo ya Ndani ya Nchi mapema leo hii.  

 

10.0 MAONI NA USHAURI WA KAMATI 

 

Maoni ya Kamati 

 

Mheshimiwa Spika, kutokana na uchambuzi kama nilivyoeleza, 

Kamati inayo maoni yanayojenga msingi wa ushauri. Naomba 

kubainisha maoni hayo kama ifuatavyo:- 

 

(i) Kukadiria matumizi ya fedha kwa ajili ya Miradi 

ya Maendeleo bila kuzingatia umuhimu wa 

kufuata taratibu stahiki ili kupata fedha hizo si 

jambo jema katika utekelezaji bora wa miradi ya 

Maendeleo. 

 

(ii) Juhudi kubwa iliyofanywa na serikali katika 

kuimarisha  vyombo vya ulinzi na usalama chini 

ya Wizara hii ni jambo la kupongezwa. Hata 

hivyo, upo umuhimu wa kuendelea kufuatilia 

ipasavyo mtiririko wa fedha kwa ajili ya vyombo 

hivyo. 

(iii) Kukosekana kwa Hati za Maeneo yanayomilikiwa 

na majeshi yaliyo chini ya Wizara ya Mambo ya 

Ndani ya Nchi ni jambo linalochangia kuwavutia 

baadhi ya wananchi kutumia maeneo hayo na 

baadaye kuibuka kwa migogoro ya umiliki.  

 

(iv) Kutokupatikana kwa Fedha zilizoidhinishwa na 

Bunge kwa ajili ya utekelezaji wa miradi ya 

maendeleo ni jambo linaloathiri tija iliyokusudiwa 

na mpango wa Mradi. 

 

(v) Kuhudumia wafungwa wahamiaji haramu 2328 

ambao wamemaliza kutumikia vifungo na bado 

wapo Magerezani inagharimu sh. 

2,095,200,000.00 kwa mwaka. Kiasi hicho 

kinatosha kujenga madarasa 104. Hali hiyo 

inaonesha umuhimu kwa Serikali kuandaa 

mkakati wa kuwarejesha wafungwa hao katika 

nchi zao ili kuelekeza fedha hizo katika 

utekelezaji wa miradi ya maendeleo nchini. 

 

Ushauri wa Jumla 

 

Mheshimiwa Spika, kwa msingi wa Maoni niliyotoa, ufuatao ni 

ushauri wa Kamati:- 

 

(i) Wizara iweke utaratibu wa kufuatilia mtiririko wa 

fedha za maendeleo na utekelezaji wa miradi ya 

maendeleo kwa Mafungu yake yote matano; 

 

(ii) Serikali iendelee kuboresha hali ya vyombo vya 

usafiri na usafirishaji ili kuviwezesha utekelezaji wa 

majukumu ya majeshi hayo kwa ufanisi zaidi; 

(iii) Uandaliwe mkakati maalum unaotekelezeka wa 

kupima na kupata Hati za maeneo yote ya 

Majeshi ambayo hayajapimwa; na 

 

(iv) Serikali izingatie umuhimu wa kutoa fedha za 

miradi ya maendeleo kama ilivyoidhinishwa na 

Bunge. Kw kufanya hivyo,itasaidia kufanikisha 

utekelezaji wa miradi hiyo na kupatikana kwa tija 

ya miradi inayotekelezwa chini ya mafungu yote 

ya Wizara hii. 

 

Ushauri Mahsusi 

 

10.1.1 Fungu 14- Jeshi la Zimamoto na Uokoaji 

 

(i) Jeshi la Zimamoto na Uokoaji lisimamiwe ili 

liweze kukamilisha taratibu mbalimbali 

ikiwemo za ununuzi wa umma. Kwa kufanya 

hivyo, Fedha fedha za kutekeleza miradi ya 

maendeleo kutoka Hazina zitaweza 

kupatikana na kufanikisha miradi hiyo 

ikiwemo ununuzi wa magari mawili ya 

kuzima moto kabla ya Julai, 2022. 

 

(ii) Uandaliwe mpango mkakati wa mafunzo 

maalum ikiwemo nje ya nchi ili kuwapata 

Divers kwa idadi inayohitajika. Kwa sasa 

idadi ya Divers katika jeshi hilo hailingani na 

mahitaji. 

 

(iii) Uandaliwe utaratibu utakaozitaka Mamlaka 

za Maji zinapokamilisha ujenzi wa Fire 

Hydrants katika Miji na Majiji zikabidhi kwa 

Jeshi la Zimamoto na Uokoaji. Lengo ni 

kuliwezesha Jeshi la Zimamoto na Uokoaji 

kuzifanyia matengenezo pamoja na 

maboresho mbalimbali. Utaratibu huu 

utekelezwe sambamba na kuliongezea 

Jeshi hilo bajeti kwa ajili hiyo. 

 

(iv) Jeshi la Zimamoto na Ukoaji lijipange 

kutumia mbinu za kiteknolojia na za kisasa 

katika kupambana na majanga mbalimbali. 

Kufanya hivyo, itasaidia jeshi hilo kutoa 

huduma katika miradi mikubwa ya kimkakati 

kama vile, upanuzi wa viwanja vya ndege, 

Reli ya SGR na Bwawa la Mwalimu Nyerere.  

 

(v) Pamoja na ushauri wa jumla kuhusu 

masuala ya hati za maeneo ya Majeshi; 

Wizara ya Mambo ya Nadni ya Nchi 

iwasiliane na Wizara ya Ujenzi na Uchukuzi ili 

kuiomba Bodi ya TAZARA iridhie na 

kukikabidhi kiwanja kilichojengwa Kituo cha 

Zimamoto na Uokoaji Mkoa wa Dare es 

Salaam kilichopo Temeke, Mchicha. Aidha, 

Jeshi la Zimamoto na Uokoaji lianze 

mchakato wa kupata Hati ya kumiliki 

maeneo ambapo kuna ofisi zake nchini. 

 

10.1.2  Fungu 28- Jeshi la Polisi 

 

(i) Askari wa Jeshi la Polisi wasimamiwe 

inavyostahili ili  kuzingatia Sheria, taratibu, 

miiko, weledi na maadili ya Jeshi la Polisi 

katika utendaji kazi wao.  

 

(ii) Dhana ya Polisi Jamii itekelezwe kwa 

ukamilifu katika kupambana na uhalifu 

hususani katika makazi ya watu; 

(iii) Ili kunusuru taifa lisiendelee kupata hasara 

itokananyo na kuchakaa kwa Hanga la 

kuhifadhia Ndege za Jeshi la Polisi, Wizara 

ya Mambo ya Ndani ya nchi itoe kibali 

cha matumizi ya fedha za ukarabati na 

kuharakisha mchakato wa ununuzi; 

 

10.1.3 Fungu 29- Jeshi la Magereza 

 

(i) Serikali isimamie maandalizi ya mpango 

mkakati wa muda mrefu na 

unaotekelezeka wa kuwarejesha katika 

nchi zao Wafungwa waliomaliza vifungo 

na bado wapo Magerezani. Bila kufanya 

hivyo, hali hiyo itaendelea kuchangia 

msongamano magerezani; 

 

(ii) Ili kuendelea kushughulikia tatizo la 

Msongamno magerezani, Serikali iweke 

utaratibu madhubuti wa kuiwezesha Bodi 

ya Taifa na Bodi za Mikoa za Parole 

kutekeleza majukumu yake kwa mujibu 

wa sheria;  

 

(iii) Pamoja na kuipongeza Serikali kwa 

kutenga fedha kwa ajili ya ujenzi wa 

Magereza mapya 6 katika mwaka wa 

fedha 2022/2023, bado kuna umuhimu 

kwa  Serikali kutoa fedha hizo kwa kadri 

zitakavyoidhinishwa na Bunge. Aidha, 

upatikanaji wa fedha hizo ulingane na 

ratiba ya ya utekelezaji wa shughuli 

zilizopangwa ili kuwezesha tija 

inayokusudiwa; 

(iv) Jeshi la Magereza liwezeshwe kupata 

magari kwa ajili ya kusafirisha mahabusu 

ambapo kwa sasa mahitaji halisi ni 

magari 448; 

 

(v) Jeshi kuwa na Magereza liandae mkakati 

wa kuanzisha na kutekeleza kilimo cha 

mazao ya chakula ikiwemo kilimo cha 

umwagiliaji.  Mkakati huo utaliwezesha 

jeshi kujitosheleza kwa chakula na 

kufanya biashara.  

 

10.1.4 Fungu 51- Wizara 

 

(i) Serikali ifanye mapitio ya Sheria ya Parole 

ili kubaini changamoto za kisheria 

zinazoathiri ufanisi na lengo la kutungwa 

kwake kwa madhumuni ya kufanya 

marekebisho. 

 

(ii) Mamlaka ya Vitambulisho vya Taifa 

(NIDA) iliyokuwa imepanga kununua kadi 

ghafi kwa ajili ya vitambulisho, iwezeshwe 

kupata kiasi cha shilingi bilioni 5.3 

zilizosalia kwa mwaka wa fedha 

2021/2022. 

 

(iii) Pamoja na juhudi za serikali kuanzisha 

mfumo wa usajili wa Jumuiya kwa njia ya 

kielektroniki, Serikali ifungue Ofisi ya Msajili 

wa Jumuiya kikanda ili kurahisihsa 

huduma kwa wananchi.  

(iv) Pamoja na kupongeza juhudi za Serikali 

za kuwarejesha wakimbizi katika nchi zao, 

Serikali ichukue hatua stahiki na 

madhubuti kwa kushirikiana na wadau 

mbalimbali ili kufanikisha zoezo la 

kuwarejesha wakimbizi hao nchini kwao. 

 

(v) Serikali iongeze jitihada za kuwafikia kwa 

urahisi watu wote wenye vigezo vya 

kusajiliwa na kutambuliwa wanaoishi 

mbali na makao makuu ya Wilaya.  

 

(vi) Pamoja na nia njema ya Serikali 

kutekeleza mpango wa ujenzi wa 

nyumba za wahanga wa biashara ya 

usafirishaji haramu wa binadamu kwa 

mwaka wa fedha 2022/2023, Serikali 

ifanye upembuzi wa kina kabla ya 

kuanza utekelezaji. 

 

10.1.5 Fungu 93 - Uhamiaji 

 

(i) Serikali iandae mpango mkakati 

unaotekelezeka wa kukabiliana na 

kumaliza kabisa wimbi la wahamiaji 

haramu kutoka nchi mbalimbali hapa 

nchini. mkakati huo uende sambamba 

na kutenga bajeti ya kuwarejesha 

wafungwa wahamiaji haramu 

waliomaliza kutumikia vifungo vyao. 

 

(ii) Serikali iiwezeshe Uhamiaji kwa vitendea 

kazi ikiwemo Magari na Pikipiki kwa ajili ya 

kufanya misako na doria maeneo ya 

mipakani. Aidha, Uhamiaji wawezeshwe 

kupata Boti kwa ajili ya kufanya Misako 

na Doria katika mwambao wa bahari ya 

Hindi ambayo imekuwa ni njia kubwa ya 

kupitisha wahamiaji haramu na 

Magendo. 

 

(iii) Serikali ichukue juhudi za makusudi za 

kudhibiti mianya ya njia zisizo rasmi katika 

mipaka yetu pamoja na mwambao wa 

Bahari ya Hindi. Kufanya hivyo ni sehemu 

ya jitihada za muda mrefu za kudhibiti 

uingiaji wa wahamiaji haramu nchini.  

 

11.0 HITIMISHO 

 

Mheshimiwa Spika, napenda kukushukuru kwa kunipa 

nafasi kwa ajili ya kuwasilisha Taarifa hii. Aidha, 

Nawashukuru Wajumbe wa Kamati ya Mambo ya Nje, 

Ulinzi na Usalama ambao maoni, ushauri na ushirikiano 

wao umewezesha kukamilika kwa taarifa hii. Naomba 

majina yao kama yalivyo orodheshwa katika Taarifa hii 

yaingie kwenye Taarifa Rasmi za Bunge (Hansard):- 

 

1. Mhe. Vita Rashid Kawawa, Mb  - Mwenyekiti 

2. Mhe. Vincent Paul Mbogo, Mb  - M/Mwenyekiti 

3. Mhe. Daniel Tlemai Awack, Mb  - Mjumbe 

4. Mhe. Bonnah Ladislaus Kamoli, Mb - Mjumbe 

5. Mhe. Abeid Ighondo Ramadhani, Mb-  Mjumbe 

6. Mhe. Janeth Mauris Masaburi, Mb -  Mjumbe 

7. Mhe. Cosato David Chumi, Mb  -  Mjumbe 

8. Mhe. Stela Alex Ikupa, Mb   -  Mjumbe 

9. Mhe. Zahor Mohammed Haji, Mb -  Mjumbe 

10. Mhe. Joseph Michael Mkundi, Mb - Mjumbe 

11. Mhe. Alexander Pastory Mnyeti, Mb-  Mjumbe 

12. Mhe. Felister Deogratius Njau, Mb - Mjumbe 

13. Mhe. Mussa Hassan Mussa, Mb  -  Mjumbe 

14. Mhe. Fakharia Shomar Khamis, Mb  -  Mjumbe 

15. Mhe. Muharami Shaban Mkenge, Mb -  Mjumbe 

16. Mhe. Mwinyikondo Rajab Mustafa, Mb -  Mjumbe 

17. Mhe. Ali Juma Mohamed, Mb  - Mjumbe 

18. Mhe Abdi Hija Mkasha, Mb   -  Mjumbe 

19. Mhe. Bupe Nelson Mwakang’ata, Mb -  Mjumbe 

 

Mheshimiwa Spika, kwa niaba ya Wajumbe wa Kamati 

napenda kutumia fursa hii kumshukuru Waziri wa Mambo ya 

Ndani ya Nchi Mhe. Eng. Hamadi Yusuf Masauni (Mb), Naibu 

Waziri, Mhe. Jumanne Abdallah Sagini (Mb), Katibu Mkuu 

Ndugu Christopher Kadio, Naibu Katibu Mkuu Ndg. Ramadhan 

Kailima pamoja na Watendaji wote wa Wizara kwa ushirikiano 

na mchango wao katika kipindi chote cha utekelezaji wa 

majukumu ya kikanuni ya Kamati.  

 

Mheshimiwa Spika, mwisho lakini si kwa umuhimu, napenda 

kumshukuru Katibu wa Bunge Ndg. Nenelwa J. Mwihambi, ndc 

kwa kuratibu vyema shughuli za Kamati na Bunge. Aidha, 

nawashukuru Mkurugenzi wa Idara ya Kamati za Bunge Ndg. 

Athuman Hussein, Mkurugenzi Msaidizi Ndg. Gerald Magili na 

Makatibu wa Kamati hii Ndugu Omary Magwinza na Bi. Victoria 

Mizengo wakisaidiwa na Bi. Rehema Kimbe kwa kuratibu vyema 

shughuli za Kamati na kuhakikisha Taarifa hii inakamilika kwa 

wakati. 

 

Mheshimiwa Spika, baada ya maelezo hayo, sasa naliomba 

Bunge lako Tukufu lipokee Taarifa hii ili lijadili na likubali 

kuidhinisha Makadirio ya Mapato na Matumizi ya Wizara ya 

Mambo ya Ndani ya Nchi kwa Mwaka wa Fedha 2022/2023 

kama yalivyowasilishwa na mtoa hoja. 

Mheshimiwa Spika, naunga mkono hoja na naomba 

kuwasilisha. 

 

 

 Vita Rashidi Kawawa, Mb 

MWENYEKITI 

KAMATI YA KUDUMU YA BUNGE YA MAMBO  

YA NJE, ULINZI NA USALAMA 

 05 Mei, 2022 

 

SPIKA: Ahsante sana.  

 

Waheshimiwa Wabunge, nitakuwa naendelea kuongea 

wakati anaenda kutafuta kiti kilicho karibu naye ili akae. 

Tumefika mwisho wa sehemu ya kwanza ya Bunge kwa siku ya 

leo, lakini ninalo tangazo, kuna wageni ambao wameingia 

hapa Bungeni. 

 

Tunao wageni 58 wa Mheshimiwa Innocent Lugha 

Bashungwa, Waziri wa Nchi, Ofisi ya Rais, TAMISEMI ambao ni 

wanafunzi wa Chuo Kikuu cha Dodoma kutokea Karagwe na 

Kyerwa. Karibuni sana Bungeni. (Makofi) 

 

Waheshimiwa Wabunge, baada ya Mheshimiwa Waziri 

kuwasilisha hoja yake na Mwenyekiti wetu wa Kamati kuleta 

mawazo ya Kamati, mchana tutaendelea na wachangiaji na 

kuanzia leo tunarejea ile ratiba yetu ya kawaida kwa sababu 

Ramadhani imeshapita. 

 

Baada ya kusema hayo, nasisitisha shughuli za Bunge 

mpaka saa 11:00 jioni leo. 

 

(Saa 07:05 Mchana Bunge lilisitishwa hadi saa 11:00 Jioni) 

(Saa 11:00 Jioni Bunge Lilirejea) 

 

SPIKA: Waheshimiwa tukae. 

  

Katibu. 

 

NDG. ZAINAB ISSA – KATIBU MEZANI: 

 

HOJA ZA SERIKALI 

 

Makadirio ya Mapato na Matumizi ya Wizara ya Mambo ya 

Ndani ya Nchi kwa Mwaka wa Fedha 2022/2022 

 

(Majadiliano Yanaendelea) 

 

SPIKA: Waheshimiwa Wabunge tunaendelea. Tunayo 

majina ya Wabunge ambao wameomba kuchangia katika 

Wizara hii. Tutaanza na Mheshimiwa Abbas Tarimba, atafuatiwa 

na Mheshimiwa Nicholaus Ngassa, Mheshimiwa Twaha 

Mpembenwe ajiandae. 

 

MHE. TARIMBA G. ABBAS: Mheshimiwa Spika, nikushukuru 

sana kwa kunipa nafasi ili niwe Mbunge wa kwanza kuchangia 

katika hoja hii ya Mheshimiwa Waziri wa Mambo ya Ndani 

Engineer Masauni. Mimi mchango wangu ningependa zaidi 

nijikite katika lile suala linalohusiana na hali ya usalama 

barabarani kama ilivyo katika ukurasa wa 15 na 16. 

 

Mheshimiwa Spika, suala hili limenifanya nichangie kwa 

sababu nilikuwa nikiangalia takwimu ambazo Mheshimiwa 

Waziri amezileta si takwimu nzuri. Hii ni kwa sababu 

kumekuwepo na ongezeko, vifo pamoja na ongezeko la 

majeruhi ya wananchi ambao sisi tunawawakilisha humu 

Bungeni. Nikiangalia, sisi Kinondoni kwa mwaka 2020 

tumeonekana kuongoza. Idadi yetu ya watu ambao waliopata 

ajali ni ajali 353 ni kubwa kuliko wilaya nyingine ama mkoa 

mwingine wowote.  

 

Mheshimiwa Spika, hii ni hatari hasa ukiangalia kwamba 

wanaoumia sana sana ni vijana wetu na watu wetu ambao 

wanaishi katika maisha ambayo lawlessness kama 

wanavyowaita Waingereza, hasa ukiangalia pale Dar es 

Salaam.  Sasa vitu kama hivi haviwezi vikaendelea kuwepo. Na 

hata ukiangalia Mheshimiwa Waziri mwenyewe anakubali 

kwamba ajali zinaongezeka.  

 

Mheshimiwa Spika, ajali zinaongezeka ukiangalia takwimu; 

hivyo na mimi ningependa nijielekeze hasa kuhusu hawa 

waendesha boda boda; na ninapenda Waheshimiwa 

Wabunge wasifikiri kwamba mimi ninapiga vita biashara ya 

boda boda, hapana, napenda biashara ya boda boda 

iendelee, lakini ningependa iendelee kwa kufuata kanuni na 

sheria tulizojipangia. Sheria hizi ni kama ile Sheria ya Law Traffic 

Act ya Mwaka 1973.  

 

Mheshimiwa Spika, nimefanya utafiti na nimezunguka 

sana, nimekwenda kwenye Taasisi yetu ya Takwimu (National 

Bureau of Statistics), nimekwenda traffic Makao Makuu 

nimepata taarifa, lakini vile vile nimekwenda kwenye hospitali 

yetu ya Mwananyamala kuangalia idadi ya watu ambao 

wanapata ajali. Sasa, leo nikaja nikashangaa nilivyoona 

takwimu nyingine inayotolewa na Wizara. Hakika haya maeneo 

yote ambayo ni maeneo ya Serikali, mifumo ya utoaji wa 

tarakimu ni matatizo Mheshimiwa Waziri. 

 

Mheshimiwa Spika, takwimu hazioani hata. Ukiangalia 

takwimu zinavyoonyesha ni kwamba watu wa Bureau of 

Statistics wao wanasema kwa kutoa mfano, kwamba kwa 

mwaka 2020 taasisi inasema ajali za pikipiki zilizotokea nchini 

zilikuwa 505. Lakini ukienda Traffic kwenyewe wanakwambia 

404 na hizo karatasi ninazo. ukiangalia hata takwimu za vifo 

haziendani.  

 

Mheshimiwa Spika, ningeshauri kwamba Serikali ije na 

mfumo wa kupata takwimu zake sahihi ambazo zitakuwa relied 

upon, tutazitegemea. Kwa sababu bila ya kuwa takwimu sahihi 

unaendaje kutafuta solution, unakwendaje kutafuta majawabu 

kwenye matatizo ambayo sasa hivi yanaonekana kuongezeka. 

Hilo ni jambo langu la kwanza, ningemuomba Mheshimiwa 

Waziri aweze kuliangalia. 

 

Mheshimiwa Spika, lakini kingine ambacho 

kimenishangaza kidogo ni pale ninavyoona takwimu za piki piki 

Kinondoni ajali 64. Nikiangalia, mimi ninakaa Kinondoni na 

ninavyotembea mule haipiti siku mbili au tatu utakuta mtu 

kagongwa na kuna mwingine amefariki; lakini takwimu 

itakwambia 64. Ina maana kila baada ya siku sita ama wiki 

ndiyo ajali moja inakuwa reported. Haiwezekani kwa mji kama 

Kinondoni ambayo ina kilomita 1,663 na piki piki ziko nyingi kiasi 

kwamba ukiendesha gari Kinondoni; na maeneo mengine hata 

hapa Dodoma; utashangaa kuona kwamba kuna matatizo 

makubwa. Kwa mfano, kupita taa nyekundu ni kitu cha 

kawaida, kwenda no entry ni kitu cha kawaida, kujaza abiria; 

piki piki inatakiwa iwe na mtu mmoja kwa mujibu wa Sheria 

lakini; wanakuwepo watu zaidi ya wawili kwa maana ya 

mishikaki, mjini tunaita mishikaki natoa mfano tu, hiyo yote 

inakatazwa katika hii Sheria. Lakini utafiti wangu nilioufanya kule 

traffic wanasema... 

 

(Hapa kengele ililia kuashiria kwisha kwa muda wa 

Mzungumzaji) 

 

SPIKA: Dakika moja, malizia mchango wako. 

MHE. TARIMBA G. ABBAS: Mheshimiwa Spika, nilifikiri dakika 

kumi. Anyway, ninachoomba cha msingi ni kwamba 

Mheshimiwa Waziri aharakishe ule Muswada ambao mnataka 

kuuleta kwa minajili ya kufanya marekebisho katika Sheria ya 

Road Traffic ya Mwaka 1973, iharakisheni. Kwa sababu huo 

Muswada nimeuona, upo, basi uharakisheni kwa sababu hata 

adhabu zinazotolewa hazitoshelezi. Tumepunguza adhabu ya 

shilingi 10,000 hapa, adhabu hii inafanya watu waendelee 

kufanya makosa. Naomba Serikali ifikirie upya adhabu ambazo 

zinaweza zikatumika ili kuweza kuwa deterrent… 

 

SPIKA: Ahsante sana. 

 

MHE. TARIMBA G. ABBAS: Mheshimiwa Spika, ahsante sana, 

nakushukuru. 

 

SPIKA: Ahsante sana, Mheshimiwa Nicholaus Ngassa, 

atafuatiwa na Mheshimiwa Twaha Mpembenwe, Mheshimiwa 

Muharami Shabani Mkenge ajiandae. 

 

MHE. NICHOLAUS G. NGASSA: Mheshimiwa Spika, ahsante 

sana kwa kunipa nafasi ya kuchangia hotuba ya Wizara ya 

Mambo ya Ndani ya Nchi jioni hii.  

 

Mheshimiwa Spika, kwanza nichukue nafasi hii 

kumpongeza Mheshimiwa Masauni na Mheshimiwa Sagini kwa 

kuteuliwa na Mheshimiwa Rais kushika nafasi kuongoza wizara 

hii. Tunawatakia kheri vijana wenzetu katika kuupiga mwingi na 

kuhakikisha ndoto ya Mama Samia inafikiwa vizuri katika 

kuwatumikia Watanzania. (Makofi) 

 

Mheshimiwa Spika, nina takribani mambo saba ninataka 

nichangie mchana huu lakini kwa sababu ya muda 

nitachangia haraka haraka. Nitayaa-highlight lakini naamini 

Waziri na wasaidizi wake wizarani watayafanyia kazi.  

Mheshimiwa Spika, Jambo la kwanza linahusu madai ya 

askari wastaafu. Kwa kifupi ninaposema askari nitakuwa 

namaanisha askari wote waliopo kwenye majeshi yaliopo 

Wizara ya Mambo ya Ndani, pia itakuwa inahusu makamishna 

na maafisa wote wanaohusu waliopo chini ya majeshi yalioko 

Wizara ya Mambo ya Ndani ili nirahisishe kutokana na muda. 

(Makofi) 

 

Mheshimiwa spika, sasa madai ya askari waliostaafu; hapa 

naongelea sana sana madai yanayohusu fedha za uhamisho 

lakini pia kuna madai ya wale waliostaafu fedha za nauli na 

usafirishaji wa mizigo. Kwa hiyo Waziri na wasaidizi wako 

nawaomba mkalifanyie kazi hizi Wizarani ili wale askari wote 

waliostaafu waweze kupatiwa madai haya ili wapunguze 

manung’uniko huko mtaani kwa kulitumikia Taifa letu kwa muda 

mrefu. Kwamba, sasa wamestaafu lakini hawajalipwa fedha 

zao za kusafirisha mizigo na nauli. (Makofi) 

 

Mheshimiwa Spika, jambo la pili; ni madai ya askari wote 

waliosimamishwa kazi na hatimaye baadaye kutokana na 

uchunguzi au kufuatana na kutatuliwa kwa changamoto 

walizokabaliana nazo wanaporudishwa kazini; pia pamoja na 

madai ya baadhi ya askari ambao bado wapo kazini, ambao 

walisimamishwa kazi na baadaye kutokana na procedures za 

kimaadili wakaonenaka hawana shida na kurudishwa kazini.  

Kwa hiyo Mheshimiwa Waziri naomba pia hili jambo mliangalie. 

Hii ni kwa sababu tumekuwa tukipata malalamiko huko 

majimboni ambapo baadhi ya wazee wetu wanatuomba 

kwamba tusaidieni kupeleka documents; kwamba wanasema 

mimi nilisimamishwa kazi, na baadaye nikarudishwa, lakini bado 

malimbikizo yangu ya ile mishahara ambayo nilikuwa 

nimesimamishwa kazi haijailipwa. (Makofi) 

Mheshimiwa Spika, jambo la tatu; Mheshimiwa Waziri 

naomba ulifuatilie na wasaidizi wako mlitatue… 

 

MHE. ESTHER N. MATIKO: Mheshimiwa Spika, taarifa. 

 

SPIKA: Mheshimiwa Ngassa kuna taarifa kutoka kwa 

Mheshimiwa Matiko. 

 

T A A R I F A 

 

 MHE. ESTHER N. MATIKO: Mheshimiwa Spika, nilikuwa 

nataka nimpe taarifa Mheshimiwa Ngassa; kwamba katika 

orodha ya madai anayoorodhesha pia kuna askari wa jeshi la 

polisi, magereza lakini hata wale wa traffic; unakuta 

wanaamishwa kituo kimoja kwenda kingine hawalipwi fedha za 

kuhamishwa tena wanaamishwa tena hawalipwi tena. Kwa 

hiyo hayo yote Serikali iangalie iweze kuwalipa on time. (Makofi) 

 

 SPIKA: Nimeona jina lako hapo unachangia hilo halipo 

kwenye hoja yako unayochangia. Waheshimiwa Wabunge 

muda wa kuchangia ni mfupi sana kwa hiyo, unaposimama 

kumpa mwenzio taarifa angalia ule muda wake pia. Kwa 

sababu taarifa ikitolewa ukiwa na muda mrefu ni sawa, ukiwa 

mfupi kidogo inaleta changamoto. 

 

 Mheshimiwa Ngassa unaipokea taarifa hiyo. 

 

 MHE. NICHOLAUS G. NGASSA: Mheshimiwa Spika, 

ahsante, naipokea taarifa naomba niendelee kuchangia. 

(Makofi) 

 

 Mheshimiwa Spika, jambo lingine nililotaka kuchangia ni 

suala la madai ya wazabuni na watoa huduma. Mheshimiwa 

Waziri ukifuatilia kwenye vikosi vyetu mbalimbali, vikosi vya 

mbwa, vikosi vya farasi huko utaangalia kuna baadhi ya 

wazabuni walitoa huduma wana madai. Kwa hiyo naomba 

jambo hili mlifuatilie pia muweze kuwalipa. 

 

 Mheshimiwa Spika, jambo la nne, ningependa kulichangia 

mchana huu ni makazi ya askari polisi, na hivi karibuni pia 

nilichangia, lakini naendelea kusisitiza kwa sababu nyumba za 

askari wetu baadhi zimekuwa katika hali isiyo nzuri sana. 

Tunaomba wizara mlipe kipaumbele mzifanyie maboresho ili 

askari wetu waweze kuishi maeneo safi na salama kwa ajili ya 

usalama wa familia zao. (Makofi) 

 

 Mheshimiwa Spika, jambo la tano ningeomba kulichangia 

mchana huu ni kuhusu Jeshi la Zimamoto na Uokoaji. Kwa sasa 

kuna mradi mkubwa ule wa bomba la mafuta linalotoka 

Uganda kwenda Tanga, kuna wilaya 24 ambazo tunaomba 

Jeshi la Zimamoto na Ukoaji wazifanye kuwa wilaya za kimkakati 

na watupatie gari za zimamoto. Hii ni kwa sababu hili bomba la 

mafuta linapopita litakuwa ni moja ya risk katika maeneo yetu. 

Kwa hiyo tutakapokuwa na lile gari hata litakapotokea jambo 

lolote basi tuwe na uhakika wa kudhibiti janga ambalo litatokea 

kwa ajili ya wananchi. Kwa hiyo Wizara ya Mambo ya Ndani 

naomba jambo hili mlizingatie sana; ikiwemo Wilaya ya Igunga 

ambako bomba la mafuta linapita kwenye takribani kata nne 

hivi tupate gari moja; na ni kwa sababu kuwa pale sasa hivi pia 

tuna ofisii ya zimamoto na Jeshi la Uokoaji na tuna afisa pale na 

wasaidizi wake.  

 

Mheshimiwa Spika, jambo la sita ambalo ningependa 

kulichangia mchana huu ni suala la Mamlaka ya Vitambulisho 

vya Taifa. Mheshimiwa Masauni nadhani unakumbuka 

tulipokuwa wizarani miaka ya nyuma pale tulikuwa 

tukipambana katika kuinasua taasisi hii, na sasa upo kwenye 

Wizara. Ninakushauri mambo mawili unayoweza kufanya ili 

kuisaidia taasisi hii. Jambo la kwanza; Mheshimiwa Waziri 

ahakikishe bajeti wanayopangiwa na Serikali inakwenda yote ili 

waweze kuendesha operation zao vizuri. Jambo la pili na la 

msingi ni kuhakikisha kuwa anasimamia katika kuhakikisha 

vitambulisho vya Taifa; kwa maana ya zile hard copy, kwamba 

zinatoka na kuwafikia wananchi. Kwa sababu sasa hivi 

changamoto kubwa wanayokutana nayo wananchi kule ni 

wengi kuwa na namba lakini unakuta…(Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

 SPIKA: Ahsante sana, kengele imegonga. Uliongea hapo 

mwishoni ulikuwa umeshazima kisemeo chako umesemaje? 

 

MHE. NICHOLAUS G. NGASSA: Mheshimiwa Spika, ahsante. 

Naunga mkono hoja. (Makofi) 

 

SPIKA: Ahsante sana. Mheshimiwa Twaha Mpembenwe 

atafuatiwa na Mheshimiwa Muharami Shabani Mkenge, 

Mheshimiwa Antipas Mgungusi ajiandae. 

 

MHE. TWAHA A. MPEMBENWE: Mheshimiwa Spika, nashukuru 

kwa kunipa nafasi na mimi kuweza kuchangia. Kwa ufinyu wa 

muda nianze tu kwa kumshukuru kwanza Mheshimiwa Rais 

kama amiri jeshi mkuu kwa kazi kubwa na nzuri ambayo 

anaendelea kuifanya ndani ya nchi ili kuweza kuhakikisha 

kwamba vyombo vyetu vyote vya usalama vipo shwari na raia 

tupo salama vilevile. Pili nimpongeze sana Mheshimiwa Waziri 

pamoja na Naibu Waziri kwa kazi kubwa na nzuri ambayo 

wanaendelea kuifanya katika jeshi la polisi. Nitakuwa mchoyo 

wa fadhila; nimpongeze sana Afande IGP Sirro kwa kazi kubwa 

na nzuri ambayo anaendelea kuifanya katika kuweza 

kuhakikisha kwamba anaboresha huduma za kipolisi; na 

tumeona mara nyingi sana anafanya reshuffle za hapa na pale 

ili kuweza kuhakikisha kwamba ufanisi unaweza kupatikana 

katika jeshi la polisi. (Makofi) 

Mheshimiwa Spika, mimi naomba nichangie jambo moja la 

kitaifa zaidi, na hili ni jambo linalohusiana na mambo ya 

miundombinu ya Askari Polisi hasa katika vile vituo vya polisi vipo 

katika hali mbaya sana. Inasikitisha baadhi ya vituo vya polisi 

katika wilaya vinatia huruma. Kwa hiyo mimi nilikuwa naiomba 

tu Serikali na kuishauri Serikali tuweze kuhakikisha kwa namna 

moja ama nyingine tunakwenda kuboresha maeneo haya ili 

askari wetu waweze kufanya kazi katika mazingira yaliyokuwa 

salama zaidi. 

 

Mheshimiwa Spika, la pili nilikuwa naomba nichangie 

katika eneo la kimkoa hasa katika mkoa wetu wa Pwani. Mkoa 

wetu wa Pwani ni Mkoa wa kimkakati tuna viwanda vingi sana, 

na kwatafsiri hiyo wawekezaji wapo wengi sana, lakini huduma 

za Jeshi la Polisi zinazopatikana hazikidhi haja, hasa katika suala 

zima la vifaa kama vile gari, gari za zimamotona hivyo kufanya 

askari wetu kupata tabu sana. Kwa hiyo ni vema Serikali 

waweze kuangalia katika eneo hili ili kuweza kuhakikisha Mkoa 

wa Pwani unapewa kipaumbele cha aina yake. Najua ni 

Tanzania kwa ujumla lakini Mkoa wa Pwani ni Mkoa wa 

Kimkakati kwa sababu kuna viwanda vingi sana. (Makofi) 

 

Mheshimiwa Spika, lakini la mwisho naomba nichangie 

kuhusiana na pale katika jimbo langu la Kibiti. Tunashida ya 

msingi sana pale katika Jimbo la Kibiti. Katika mwaka 2016 

mpaka 2017 kulikuwa na hali mbaya sana ya mambo ya 

mauaji, na kwatafsiri hiyo Serikali iliweza kutoa tamko 

ikazungumza kwamba pale Kibiti itakuwa ni Mkoa Maalum wa 

Kipolisi. Kwa maana hiyo tunakwenda kujenga kituo cha kanda 

maalum ya kipolisi. Lakini mpaka hivi leo ninavyozungumza 

miaka takribani sita. Juzi wakati nikiwa nipo jimboni wazee 

wangu maarufu walinifuata, akiwemo mzee wangu maarufu 

sana anaitwa Mzee Saidi Lwambo, yeye aliniambia kuna ekari 

25 zipo tayari tulizitenga miaka mitano iliyopita lakini mpaka leo 

Mbunge hakuna kinachoendelea. 

Mheshimiwa Spika, nilikuwa naomba tu niishauri Serikali; 

Kibiti tunahitaji tuwe na kituo cha Kanda Maalum ya Polisi kama 

tamko la Serikali lilivyokuwa linasema. Na huu ni ukweli ulio wazi 

kwa kuwa Afande Sirro akiwa anakuja kufanya mikutano katika 

Mkoa wa Pwani anakuja Kibiti na wanakuja askari wote wale, 

Ma-OCD wanakuja kutoka Kisarawe, kutoka Mkuranga, Kutoka 

Rufiji wengine kutoka Mafia wanakuja kukutana na Afande Sirro 

na mikutano inaendelea; na si mara moja wala mara mbili. Kwa 

tafsiri hiyohiyo Kibiti pale tupo katikati. Serikali ilivyoweza kutoa 

tamko kusema kwamba hapa ni kwenye kanda maalum ilikuwa 

ni maana halisi kwamba ni kanda maalum kwelikweli ukizingatia 

kwamba tumepoteza ndugu zetu wengi sana. Pale tupo katikati 

ya mkoa, kwa hiyo ni vema Serikali mzingatie suala la kujenga 

kituo hiki cha polisi. (Makofi) 

 

Mheshimiwa Spika, na mimi nilikuwa naomba tu niseme, 

kwamba, katika majumuisho ya Mheshimiwa Waziri, na nipo 

serious katika jambo hili, nitashika Shilingi kama nisipoweza 

kupata tamko la Serikali kuhusiana na ujenzi wa kituo cha polisi 

cha Kanda Maalum katika Wilaya ya Kibiti; kwa sababu 

tumesubiri kwa muda mrefu sana na wananchi wa Kibiti 

wanahitaji huduma hizi.  

 

Mheshimiwa Spika, Miundombinu iliyopo pale; tunazo eka 

25 wananchi wameshazisafisha, zimekaa, kila miezi kila miaka 

wanasafisha maeneo yale lakini inashangaza Serikali 

tunashindwa basi hata kutenga cha kuanzia tu; japo milioni 300 

au 400; kwamba hiki tunakitoa tunaenda kutengeneza kanda 

maalum. Kwa kufanya hivyo ni kwamba tunasuburi fedha 

nyingine zinakuja, lakini jitihada hizo hazijafanyika hata kidogo. 

Kwa hiyo nilikuwa naomba sana Serikali wahakikishe kuwa 

wanakuja na majibu ya msingi kuhusiana na suala zima la 

kanda maalum katika Wilaya ya Kibiti. 

Mheshimiwa Spika, baada ya kusema haya kwa heshima 

na taadhima naunga mkono hoja. (Makofi) 

 

SPIKA: Ahsante sana. Mheshimiwa Muharami Shabani 

Mkenge atafuatiwa na Mheshimiwa Antipas Mgungusi, 

Mheshimiwa Iddi Kassim Iddi ajiandae. 

 

MHE: MUHARAMI S. MKENGE: Mheshimiwa Spika, nashukuru 

kwa kupata nafasi hii. Kwanza kabisa ningependa kuchukua 

nafasi hii kutoa pongezi zangu za dhati kwa Mheshimiwa Waziri 

wa Mambo ya Ndani, Mwana Masauni, pamoja na Naibu 

Waziri wake, Katibu Mkuu, Naibu Katibu Mkuu pamoja na timu 

yote ya Wizara ya Mambo ya Ndani kwa kazi kubwa 

wanayoifanya. Nawapongeza sana. 

 

Mheshimiwa Spika, mimi kwanza kabisa naomba 

nizungumzie suala la wahamiaji haramu. Nchi yetu imekumbwa 

na tatizo kubwa sana la wahamiaji haramu. Mpaka sasa 

tunavyozungumza kutokana na taarifa ambazo wamezitoa 

katika hotuba ya Waziri na taarifa ya Kamati, inanesha kuwa 

kuna wahamiaji haramu wasiopungua 4,025 ndani ya nchi 

kutoka katika nchi mbalimbali. Wenzetu nchi za jirani hawa 

wahamiaji haramu wanapokuja katika nchi zao huwa hawakai, 

wanawaruhusu wanaondoka lakini Tanzania tumejijengea 

utaratibu kwamba hawa watu wakija tunawapokea, 

tunawashtaki na tunawaweka katika magereza yetu. Hii 

inasababisha gharama kubwa sana kwa Serikali. (Makofi) 

 

Mheshimiwa Spika, nchi kama Ethiopia, katika sera yao ya 

mambo ya nje ni kwamba wanawaruhusu watu wao waende 

popote kule duniani wanakotaka, hawawakatazi. Kwa hiyo 

katika nchi nyingi sana wanapita na hawa wahamiaji haramu 

wa Ethiopia walio wengi hawana dhumuni la kukaa hapa nchini 

kwetu; nia yao kubwa wao wapite njia. Kwa sababu sisi 

Tanzania watu wetu wenyewe bado ajira hazijatosha. Kwa hiyo 

wao hawana nafasi ya kupata ajira katika nchi yetu. Kwa hiyo 

wanapita njia kuelekea nchi zingine. Kwa hiyo naomba Serikali 

sasa hivi iangalie ni jinsi ambavyo watawaruhusu hawa watu 

wapite waende kule wanakotaka badala ya kuwaweka 

magerezani na kutumia rasilimali zetu za nchi, kwa kuwalisha 

kwa muda wote ambao wanakuwepo magerezani na kukaa 

hapa nchini. (Makofi) 

 

Mheshimiwa Spika, kwangu pale Bagamoyo mpaka leo hii 

nina wahamiaji haramu wasiopungua 252 wako pale na 

wanakula tu siku zinaondoka. Kuna Waethiopia 237, kuna 

Wasomali 13, kuna Mburundi mmoja na kuna Mkenya mmoja, 

sasa wote hawa wanakaa wanaitegemea Serikali. Kile 

tunachokipata kuendesha mambo yetu katika nchi tunaamua 

kuwahudumia wao. Sasa kwa hiyo niiombe Serikali wafanye 

haraka iwezekanavyo kuwaondoa hawa watu, wanatutia 

hasara katika nchi. Kule wenzetu wanapokuwa wanatoka kwao 

kwa mfano Ethiopia wanawaachia wakifika mpakani wale 

Maafisa Uhamiaji wakiwa Mashekhe, Mapadri mpaka dua 

wanawaombea nendeni salama huko mnapokwenda mje 

kuinufaisha nchi yetu, sisi tunakuja hapa tunawazuia. (Makofi) 

 

Mheshimiwa Spika, suala la pili nataka kuzungumzia juu ya 

uzalishaji mali katika Jeshi la Magereza. Jeshi la Magereza 

linafanya kazi kubwa sana katika uzalishaji mali. Kwa hiyo, 

niiombe Serikali ili-support sana Jeshi la Magereza na nina imani 

kabisa kwamba watakapowa-support watu wa Magereza 

katika suala zima la uzalishaji, Magereza itajitosheleza kwa 

chakula, Serikali itaondokana na kuhudumia hawa watu. Wao 

wenyewe wanaweza wakajitosheleza. Wawape vifaa, 

wawanunulie Matrekta na vifaa vingine vyote. Mashamba 

wanayo ya kutosha ili waweze kuisaidia nchi katika suala zima 

la chakula. (Makofi) 

Mheshimiwa Spika, suala jingine nataka kuzungumza ni 

suala la vitendea kazi katika Jeshi letu la Polisi. Kumekuwa na 

lawama kubwa zinazowapata Polisi wetu, Polisi inatokea tukio 

wanaweza wakachukua dakika 40, hadi dakika 50, lakini gari 

ileile moja imetoka imeenda katika sehemu nyingineyo. Kwa 

hiyo magari ni tatizo kubwa sana. Wapatie gari za kutosha ili 

waweze kuyawahi matukio. (Makofi)  

 

Mheshimiwa Spika, suala la mwisho, suala la hali ya 

usalama. 

 

(Hapa kengele ililia kuashiria kwisha kwa muda wa 

Mzungumzaji) 

 

SPIKA: Kengele imeshagonga Mheshimiwa. Ahsante sana. 

 

MHE. MUHARAMI S. MKENGE: Mheshimiwa Spika, ahsante 

naunga mkono hoja. (Makofi) 

 

SPIKA: Shukrani. Mheshimiwa Antipas Zeno Mgungusi 

atafuatiwa na Mheshimiwa Iddi Kassim Iddi, Mheshimiwa 

Mwanakhamis Said ajiandae. 

 

MHE. ANTIPAS Z. MGUNGUSI: Mheshimiwa Spika, nashukuru. 

Awali ya yote naunga mkono hoja iliyowasilishwa. 

 

Mheshimiwa Spika, pili nataka tu kukumbusha Wizara kwa 

maana Waziri tulishafanya mawasiliano kadhaa kadhaa kuhusu 

Wilaya yetu ya Malinyi kuna shida ya usafiri kwa maana ya Polisi 

wanahangaika namna ya kufanya kazi. Kwa hiyo, nilishafanya 

mawasiliano rasmi na Ofisi ya Waziri ninaamini wanalifanyia kazi 

ninawakumbushia tu. Mtu yoyote akisikia Malinyi afahamu 

maana yake ni Wilaya ambayo ina ukubwa zaidi ya mara nne 

ya ukubwa wa Dar es Salaam yote. Kule kuna migogoro 

mikubwa sana ya wakulima na wafugaji hali ambayo inaleta 

ugumu Polisi kufanya mobility kufika kila angle. Malinyi inakaribia 

square meter 10,000 kwa hiyo unaweza ukaona zaidi ya mara 

tano mara sita ya Dar es Salaam na maeneo mengine. Kwa 

hiyo, uhitaji ni mkubwa sana kwa ajili ya sisi kusaidika, kwa hiyo 

niombe tu Mheshimiwa Waziri atoe kipaumbele mgao wa 

magari ambao utakuja lakini hata kama yapo mahali ya akiba 

yaliyotumika sisi tutayapokea uhitaji ni mkubwa sana. (Makofi) 

 

Mheshimiwa Spika, pili suala la Jeshi la Magereza. 

Tumeangalia hapa katika taarifa yao kuna masuala mengi tu 

kuna sehemu bajeti zimewekwa za ujenzi wa Magereza, lakini 

naamini bado haitoshelezi. Mimi ni mjumbe wa Kamati ya 

Bunge ya masuala ya UKIMWI, tumefanya ziara Magereza 

mengi msongomano ni mkubwa sana, sana. Mahabusu ni 

wengi kuliko wafungwa wenyewe, sasa hili jambo limekuwa 

maarufu tangu mimi nikiwa mdogo tunasikia msongamano, 

msongamano lakini sijaona jitihada kubwa ile ya moja kwa 

moja ya kumaliza changamoto hii. Nimeona kwenye taarifa 

wameandika kuna masuala mengine vifungo vya nje na 

kadhalika, lakini bado uhitaji wa Magereza ni mkubwa. Hata 

tuweke kwa bajeti kwa namna gani Jeshi la Magereza 

halitokaa kamwe liweze kujenge Magereza ya kutosha. Wizara 

ya Mambo ya Ndani peke yake hata tuiache yenyewe 

haitoweza kumaliza changamoto hii. Kwa hiyo nilikuwa natoa 

ushauri kwa Serikali suala la ujenzi wa Magereza iwe kampeni 

ya Kitaifa kuisadia Wizara hii. 

 

Mheshimiwa Spika, mtakumbuka tulisadia kwa pamoja 

kampeni ya ununuzi au ujenzi wa madarasa. Mheshimishiwa 

Rais ametoa fedha tumejenga madarasa kila mahala lakini 

hata kampeni ya madawati mtakumbuka miaka miwili, mitatu 

iliyopita ilikuwa ni ajenda ya Kitaifa siyo suala la TAMISEMI, wala 

siyo suala la Wizara ya Elimu kila mdau, kila Taasisi iilipambana 

kuhakikisha tunafakisha jambo hili na tulifanya sehemu kubwa, 

ninaomba nguvu ileile iletwe Wizara ya Mambo ya Ndani 

tuisaidie Jeshi la Magereza kuweza kupata Magereza mengi. 

 

Mheshimiwa Spika, Malinyi tuna maeneo makubwa kama 

kuna uhitaji tuko radhi kutoa maeneo kule Magereza kule 

ijengwe. Lakini naomba tu wale ambao hawajawahi 

kutembelea Magereza wajue kule hali ni mbaya sana. Kwa 

sababu Magereza wateja hawapelekwi kwa hiyari kama 

shuleni, au hawaendi kwa hiyari kama hospitali ndiyo maana 

Taifa linaweza lisione ukubwa wa changamoto ya 

msongamano. Lakini suala la shule kila mtu anaguswa kwa 

sababu anapeleka watoto, Hospitali, Zahanati kila mtu 

anapeleka kule wagonjwa ndiyo maana tunaona kila siku, lakini 

Magereza ni tofauti. Kwa hiyo niombe tu Serikali suala la ujenzi 

wa Magereza iwe kampeni ya Kitaifa. Ahsante. (Makofi) 

 

SPIKA: Ahsante sana. Mheshimiwa Iddi Kassim Iddi 

atafuatiwa na Mheshimiwa Mwanakhamis Kassim Said, 

Mheshimiwa Kasalali Mageni ajiandae. 

 

MHE. IDDI K. IDDI: Mheshimiwa Spika, ahsante kunipatia 

fursa hii ya kuchangia kwenye Hotuba ya Wizara ya Mambo ya 

Ndani. 

 

Mheshimiwa Spika, nianze kwa kumpongeza Mheshimiwa 

Waziri kwa kazi kubwa anayoendelea kuifanya pia Naibu wake 

kwa kazi kubwa anayoendelea kuifanya lakini yote kwa yote 

nimpongeze sana Mheshimiwa Rais wa Jamhuri ya Muungano 

wa Tanzania kwa kazi kubwa ambayo anaendelea kuifanya ya 

kuhakikisha ya kwamba Tanzania tunaishi kwa amani. (Makofi) 

 

Mheshimiwa Spika, leo ninachangia mambo machache 

sana, nianze tu kwa kusema Jeshi letu la Polisi linafanya kazi 

kubwa sana. Nijikite kwenye kuzungumzia watumishi, Askari 

wetu waliopo kwenye maeneo yetu tunayotoka katika maeneo 

ya vijijini. Maeneo ya vijijini Askari wetu wanaishi katika mazingira 

magumu sana, pia ukiangalia Mishahara yao, ukiangalia kazi 

zao ni kwamba Jeshi letu la Polisi katika maeneo hayo 

ninayoyataja mara nyingi sana yanaendeshwa na wadau. Sasa 

hili limekuwa ni tatizo kubwa sana juu ya utekelezaji wa 

majukumu yao kama Askari, weledi kwa sababu mambo mengi 

yanaendeshwa kwa sababu ya wadau kutokana na 

changamoto ya kibajeti.  

 

Mheshimiwa Spika, nimuombe sana Mheshimiwa Waziri ili 

kutunza heshima ya Jeshi letu hasa Askari wetu hawa, tuone 

namna gani sasa Serikali inaweza ikatenga fedha nyingi na 

kupeleka katika maeneo yale ili Askari wetu waweze kufanya 

kazi kwa weledi. Wanapotaka mafuta ni kwamba wanatafuta 

wadau, kila kitu ni wadau, Mheshimiwa Waziri kuna 

changamoto imeanza kuna mfumo umeanza wa kutoa hizi loss 

report. Hizi loss report Mheshimiwa Waziri kwa sasa utaona 

kabisa kwamba IGP amekaimisha mamlaka kwa OCS na OCS 

ameteua mtu kwa ajili ya ku-verify zile ripoti. Hasa ripoti hizi 

Mheshimiwa Waziri utaona kwamba huyu Askari aliyeteuliwa na 

OCS hajatengewa fungu la bundle, kuweka bundle ili aweze 

kuingia kwenye mtandao ku-verify zile loss repot. Maana yake ni 

nini tunawatengenezea mazingira ya Askari wetu hawa kwenda 

kuanza kutafuta wadau na kushusha heshima ya Jeshi. 

Niwaombe sana kuhakikisha ya kwamba wanatenga fungu la 

bundle, huyu mtu aliyeteuliwa ku-verify kwenye mfumo 

atengewe fedha asitegemee wadau.   

 

Mheshimiwa Spika, pia nikazie kwa kusema kwamba Askari 

wetu hawa kuna suala zima la posho ya safari imekuwa ni 

changamoto Mheshimiwa Waziri. Tuhakikishe ya kwamba sasa 

Askari wetu hawa wanapotaka kwenda safari wanafanya kazi, 

tunatambua kazi ngumu wanazofanya huku, wanaposafiri sasa 

likizo maana yake ni kwamba wanategemea ile fedha 

watakayolipwa kwenye likizo lakini pia na posho ya safari iweze 

kuwasaidia katika ku-refresh mind zao kutokana kazi kubwa 

walizofanya. (Makofi) 

 

Mheshimiwa Spika, leo hii utaona kabisa kwamba hata 

fedha zao za likizo zimegeuzwa kuingizwa kwenye mfumo wa 

madeni tena. Kwa hiyo tunaendelea kuwanyonya bila 

kutambua Askari wetu hawa wanafanya kazi kubwa sana. 

Nikuombe Mheshimiwa Waziri haya nenda ukayashughulikie 

kuhakikisha Askari wanalipwa posho zao za safari kwa wakati, 

likini pia moja kwa moja fedha za likizo zisiende kuingizwa 

kwenye mfumo wa madeni wapewe fedha zao. (Makofi) 

 

Mheshimiwa Spika, niende kusema kwamba tuna 

changamoto kwenye Jimbo la Msalala la ukosefu wa Kituo cha 

Polisi, hapa nikwambie Mheshimiwa Waziri ninaenda kukamata 

Shilingi ya Mshahara wako Mheshimiwa Waziri kama hautanipa 

majibu sahihi ya kwamba ni lini sasa Jimbo la Msalala tunaenda 

kuwa na Kituo cha Polisi.  

 

Mheshimiwa Spika, Wilaya ya Kahama ina Majimbo 

matatu, Ushetu, Kahama na Msalala lakini utaona kwamba 

tuna Ma-OCD kote kule, lakini hakuna vituo vya Polisi, hapo 

hapo vitendea kazi magari hakuna na nimeona Mheshimiwa 

Waziri umesema kuna ununuzi wa magari. Niombe kwetu kule 

OCD anatembea na boda boda lakini mbaya zaidi ni kwamba 

tuna mgodi katika maeneo yale lakini pia hata gari anayotumia 

aliyopewa ni ngumu kwenda kuhakikisha kwamba wanafanya 

patrol katika maeneo yale. Tuna Leyland moja imeletwa, kule 

kwetu Leyland huwa inatumika kubeba matimba kwenda 

machimboni. Sasa hii Leyland inatumika kufanya operesheni 

katika maeneo ya porini, nikuombe Mheshimiwa Waziri 

mnapoenda kutoa magari toeni magari kuzingatia maeneo 

husika ya mazingira halisi ya maeneo yale. (Makofi) 

Mheshimiwa Spika, Leyland haiwezi ikapita kwenye 

barabara zetu kule kwenda kufanya operesheni. Mheshimiwa 

Waziri kwenye magari yale naomba Jimbo letu la Msalala liwe 

namba moja. (Makofi) 

 

Mheshimiwa Spika, nizungumzie suala jingine la NIDA. NIDA 

kumekuwa na changamoto kubwa sana na nimuombe 

Mheshimiwa Waziri akisimama hapa na nitashika Shilingi ya 

Mshahara wake, atueleze ni kwa nini hili suala zima la NIDA 

limechukua muda mrefu. Leo hili mwananchi wetu kila jambo 

analotaka kulifanya ni NIDA, anapotaka kwenda kusajili line 

NIDA, anapotaka kwenda kufanya jambo lolote inahitajika kadi 

ya NIDA na kama wameshindwa hivi leo hii kweli Serikali watu 

wa Uhamiaji tunazidiwa na Club ya Yanga, Club ya Yanga 

inagawa kadi. Kama wameshindwa waje walau wajifunze 

kwenye Club ya Yanga kuona ni namna gani hawa Club ya 

Yanga wanafanya kuhakikisha wanawapatia kadi wanachama 

wao. (Makofi/Kicheko) 

 

Mheshimiwa Spika, niendelee kumuomba Mheshimiwa 

Waziri ninakuomba baada ya hotuba yako Mheshimiwa 

Waziri… 

 

MHE. NICHOLAUS G. NGASSA: Mheshimiwa Spika, taarifa. 

 

SPIKA: Mheshimiwa Iddi Kassim Iddi kuna taarifa ikitokea 

kwa Mheshimiwa Nicholaus Ngassa. 

 

T A A R I F A 

 

 MHE. NICHOLAUS G. NGASSA: Mheshimiwa Spika, ahsante 

sana. Naomba nimpatie taarifa mchangiaji kwamba kadi 

zinazotengenezwa na Mamlaka ya Vitambulisho vya Taifa za 

NIDA zile zinaitwa smart card maana yake zinazosomana na 

mifumo. Kwa hiyo, ndiyo maana unaona inaweza ikatumika 

kadi ya NIDA kusoma mfumo kwenye PSSF, NSSF au kwenye 

leseni tofauti na kadi zinazotolewa na wananchi - Yanga ni kadi 

ambazo haziwezi kusomana popote kwenye mfumo.  

 

Mheshimiwa Spika, naomba nimpe taarifa. 

(Makofi/Kicheko) 

 

SPIKA: Mheshimiwa Iddi Kassim Iddi umepokea taarifa 

hiyo? 

 

 MHE. IDDI K. IDDI: Mheshimiwa Spika, taarifa ya 

Mheshimiwa Ngassa siipokei. (Kicheko) 

 

 Mheshimiwa Spika, niendelee kuwaomba, niendelee 

kuwaomba hivyo hivyo Chama chetu cha Mapinduzi kinatoa 

kadi hizi ambazo zinaendana na mfumo anaousema huyo. Pia 

niwaombe waje wajifunze kwenye Chama cha Mapinduzi 

kuona ni namna gani tunatoa kadi zile. (Makofi) 

 

Mheshimiwa Spika, nizungumzie suala zima la Magereza. 

Wilaya ya Kahama ina Gereza moja na Gereza lile ni dogo 

sana, nimeenda kufanya ziara mle na nilimwambia Waziri 

kwamba kuna changamoto ya ukosefu wa majengo.  

 

Mheshimiwa Spika, ahsante. Naunga mkono hoja. (Makofi) 

 

SPIKA: Ahsante sana. Mheshimiwa Mwanakhamis Kassim 

Said atafatiwa na Mheshimiwa Kasalali Mageni, Mheshimiwa 

Stella Fiyao ajiandae. 

 

MHE. MWANAKHAMIS KASSIM SAID: Mheshimiwa Spika, 

ahsante na mimi kunipa nafasi hii kwa kuweza kuchangia 

Wizara hii ya Mambo ya Ndani. vitabu vya Mwenyezi Mungu 

vinasema siku zote kama mwanadamu mwenzio hukumshukuru 

anachokifanya kwa hivyo hutoweza kumshukuru Mwenyezi 

Mungu. (Makofi) 

 

Mheshimiwa Spika, nichukue nafasi hii kumpongeza Mama 

Samia Suluhu kwa kazi kubwa anayoifanya kwenye nchi yetu, 

tunamwambia aendelee awe na subra, awe na uvumilivu, awe 

na ngozi ngumu, lakini awatumikie Watanzania. (Makofi) 

 

Mheshimiwa Spika, nijikite moja kwa moja kwenye Wizara 

hii ya Mambo ya Ndani. Mimi ninazungumzia zaidi Zanzibar. 

Nchi yetu ya Zanzibar sasa hivi kumekuwa na magari mengi 

sana. Magari yanasababisha foleni kubwa sana, kama unatoka 

nyumbani saa tisa basi unaweza ukarudi saa 12 au saa moja. 

Lakini tunamshukuru Kamishna amepanga mipangilio mizuri kwa 

sasa, Askari wako barabarani wanafanya kazi ya Jeshi la Polisi 

na kuwasaidia wananchi. Ninasikitika kwa sababu ya Askari 

wetu hawana vitendea kazi, hili ni tatizo kubwa sana, Askari leo 

unamkuta ana simu ya mkononi ndiyo anawasiliana na Askari 

mwenziye aliyepo mbali. Hata misafara yetu kwa sasa ya 

Viongozi wetu Zanzibar ni mtihani, kwa sababu Askari wetu 

hawana vitendea kazi. Leo sisi wenyewe tunapigiana simu 

muda wote unaambiwa simu imezimwa au mteja yule 

hapatikani, je, Askari huyu Kiongozi anatoka anakwenda safari 

Askari ana simu ya mkononi anampataje? 

 

Mheshimiwa Spika, hili limekuwa ni tatizo mimi limenikumba 

niliambiwa nataka kuvamia msafara wa Kiongozi, wakati 

msafara unakuja mimi niko njiani sipata kukaa popote, Askari 

akanisimamisha nataka kuvamia na niliwekwa kituoni muda 

mrefu sana. Kwa kosa la vitendea kazi la Askari wetu. Si 

barabarani si ofisini ni matatizo. Serikali lazima isimamie Jeshi la 

Polisi kuwapa vitendea kazi. Tutazunguka, tutazungumza, 

tutawasema Askari wetu hawafanyi kazi lakini Askari 

wanajitahidi kufanya kazi. Vitendea kazi hawana, muda wote, 

siku zote, tunawazungumzia Askari wetu vitendea hawana. Kwa 

nini Serikali hawatusikii? Tunakwenda kwenye vituo vya Polisi 

unavikuta viti vya plastic vile vya cello vimefungwa vilemba, 

vimefungwa kamba. Viwanda vya viti vile vipo hapa nchini, 

kweli Serikali haina wa kwenda kununua viti vya kupeleka 

kwenye Ofisi zile za Polisi? Kwa kweli hali hii siyo nzuri, hata wale 

wafanyakazi hatuwapi moyo wa kufanya kazi. (Makofi) 

 

Mheshimiwa Spika, kuna askari wazuri… 

 

MHE. SOPHIA H. MWAKAGENDA: Mheshimiwa Spika, taarifa! 

 

SPIKA: Mheshimiwa Mwanakhamis kuna taarifa kutoka kwa 

Mheshimiwa Mwakagenda. 

 

 

T A A R I F A 

 

 MHE. SOPHIA H. MWAKAGENDA: Mheshimiwa Spika, 

nataka nimpe taarifa Mheshimiwa Mwanakhamis. 

Amezungumzia kwamba Jeshi la Polisi halina vifaa ni kweli, 

kibaya zaidi sehemu za mipakani Kyela, Tunduma unakuta 

Askari hawana gari ya doria na tunajua kabisa hapo ni 

mpakani. Nilikuwa nampa tu taarifa kusisitiza kwamba 

anachosema ni sahihi. (Makofi) 

 

 SPIKA: Mheshimiwa Mwakagenda siyo kazi yako kujua 

usahihi au makosa ya mchango wa Mheshimiwa Mbunge. 

Mheshimiwa Mwanakhamis. 

 

MHE. MWANAKHAMIS KASSIM SAID: Mheshimiwa Spika, 

nimeipokea taarifa yake. (Makofi) 

 

Mheshimiwa Spika, vituo vya Polisi sijafika Mikoa mingine au 

maeneo mengine lakini utasema vyote ni Baba mmoja Mama 

mmoja. Ukienda kile utafikiri kama nimetoka hichi, ukienda na 

kile kingine utasema nimetoka kule. Lakini hali ya Jeshi letu la 

Polisi ni mbaya sana! siyo ofisini si barabarani, ajali zimekuwa 

nyingi hata Zanzibar ajali sasa hivi ni nyingi, wananchi wetu ajali 

ni nyingi. (Makofi) 

 

Mheshimiwa Spika, kuna Askari barabarani wazuri na kuna 

Askari wengine hawako vizuri wana majibu mabaya 

wanayowajibu wananchi, wanatujibu hata sisi, hivyo suala hili 

lifanyiwe kazi! Askari wana majibu mabaya barabarani hawana 

kauli nzuri, ni nusu tunasema wanatunyanyasa, wanatuadhibu! 

Mimi siyo mara moja siyo mara mbili tena niko Jimboni kwangu, 

nimejibiwa na Askari Traffic majibu mabaya na Askari ninamjua.  

 

Mheshimiwa Spika, naunga mkono hoja. (Makofi) 

 

SPIKA: Ahsante sana. Mheshimiwa Kasalali Mageni 

atafuatiwa na Mheshimiwa Stella Fiyao, Mheshimiwa Deus 

Clement Sangu ajiandae. 

 

MHE. KASALALI E. MAGENI: Mheshimiwa Spika, 

nakushukuru.  

 

Mheshimiwa Spika, kabla sichangia sana nataka nitende 

haki kwa Wizara hii na wasimamizi wake kwa kuwapongeza 

kwa kazi nzuri wanayofanya. Mheshimiwa Waziri Masauni kazi 

yako ni nzuri, umekuwa msikivu, umekuwa muungwana, Naibu 

Waziri Sagini wewe ni Ndugu yetu sisi watu wa Sumve, 

tumekuwa tukileta shida zetu mnatusikiliza na mnazitatua. 

(Makofi) 

 

Mheshimiwa Spika, naomba sasa nichangie kidogo katika 

Wizara hii hasa katika vitu viwili. Katika Jeshi letu la Polisi ambalo 

linafanya kazi nzuri sana chini ya usimamizi wa IGP, wanafanya 

kazi nzuri sana ya kutulinda, lakini sijaelewa kuna shida gani kwa 

muda mrefu nimekuwa shahidi wa kuona mazingira magumu 

sana ya Askari wetu ya kufanya kazi, hasa vituo vyao vya Polisi 

na nyumba zao za kuishi. (Makofi) 

 

Mheshimiwa Spika, Askari wetu asilimia kubwa hawana 

makazi yanayofanana na kazi wanayoifanya, nadhani umefika 

wakati sasa Serikali kupitia Wizara hii tuende na jambo la 

dharura la msingi la kuhakikisha Askari wetu wanapata makazi 

ambayo yatawafanya wafanye kazi zao vizuri. Hao Askari 

tunaowazungumzia ndiyo watu ambao tukisikia kuna panya 

road tunawafuata wao, kukiwa kuna wezi tunawauliza wao! 

Lakini hawa Askari ambao ndiyo wanatulinda suala la 

kuwatafutia makazi limekuwa likiimbwa kila siku Bungeni lakini 

hatua hazichukuliwi! (Makofi)   

 

Mheshimiwa Spika, hao Askari tunaowazungumzia ndiyo 

watu ambao tukisikia kuna panya road tunawafuata wao, 

kukiwa kuna wezi tunawauliza wao, lakini hawa askari ambao 

ndiyo wanatulinda suala la kuwatafutia makazi limekuwa 

likiimbwa kila siku Bungeni humu, lakini hatua hazichukuliwi.  

Sasa nafikiri umefika wakati Serikali hatuwezi kuwa tuna jenga 

nyumba 20 za askari tunazungumza hapa, wakati tumejaza 

askari huko kwenye vituo wanatulinda.  Suala la nyumba za 

askari liwe ni jambo la kipaumbele, watu wanatulinda, tunataka 

watulinde, unajua inawezekana tunachukulia poa kwa sababu 

askari hawana tabia ya kulalamika, wao wakikutana na sisi 

wanapiga saluti, basi, lakini jamani tuangalie watu kama ndugu 

zetu.  Mazingira wanayoishi ni magumu, kwa hiyo kuna haja 

kabisa ya kulichukulia suala la nyumba za askari kama jambo la 

msingi. 

 

Mheshimiwa Spika, magari wanayotumia, kwenye Wilaya 

ya Kwimba, hapa ninavyozungumza kuna gari moja tu la askari 

lakini nalo ni bovu; na juzi kama wiki moja imepita kulitokea ajali 

pale Sengerema gari la Mwanza ya Askari steering road 

zilichomoka tu, yaani gari ambazo hazina service, sasa hata 

namna tu ya kutafuta vyombo vizuri vya kufanyia kazi hawa 

askari wetu kweli ndugu yangu tumeshindwa. Lazima tufika 

wakati tuamue kuliboresha Jeshi la Polisi, tusing’ang’anie tu 

kuwa tunalalamika barabarani askari wanafanya nini 

wanafanya nini, lakini na sisi tuangalie namna  ya kuboresha 

Jeshi la Polisi. (Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

SPIKA: Ahsante sana Mheshimiwa kengele imeshagonga. 

 

MHE. KASALALI E. MAGENI:  Mheshimiwa Spika, 

nakushukuru sana. (Makofi) 

 

SPIKA: Mheshimiwa Stella Stella S. Fiyao, atafuatiwa na 

Mheshimiwa Deus Clement Sangu, Mheshimiwa Miraji Jumanne 

Mtaturu, ajiandae. 

 

MHE. STELLA S. FIYAO: Mheshimiwa Spika, nashukuru sana 

kwa kunipa nafasi ili niweze kuchangia katika Wizara hii muhimu 

kwa ajili ya usalama wa Taifa letu.  Nasema Wizara hii ni muhimu 

kwa sababu kwanza ndiyo Wizara pekee ambayo inahakikisha 

usalama wa raia na mali zao, lakini ndiyo wizara pekee 

ambayo inahakikisha usalama wa nchi yetu.  (Makofi) 

 

Mheshimiwa Spika, kwanza nianze kwa kuwapongeza 

baadhi ya watendaji wa Jeshi la Polisi ambao wanajitahidi 

kufanya kazi kwa uaminifu na kutekeleza majukumu yao 

kisheria; japokuwa wana mishahara midogo sana ambayo 

haitoshelezi, lakini pamoja na hayo wamekubali kufanya kazi 

kwa uaminifu kwa kulitumikia Taifa letu.  Niwapongeze sana. 

(Makofi) 

Mheshimiwa Spika, sambamba na hayo kuna baadhi ya 

watendaji ndani ya Jeshi la Polisi ambao hawafanyi kazi kwa 

uaminifu na badala yake wamekubali kutumiwa vibaya na 

baadhi ya wanasiasa kwa kutekeleza tu matakwa yao.  

Tanzania ndiyo nchi pekee ambayo polisi haoni aibu kwenda 

kumkata mwananchi eti kwa sababu tu ametangaza kiasi cha 

rambirambi kilichopatikana msibani.  Hili ni jambo la ajabu sana.   

 

Mheshimiwa Spika, tuna baadhi ya polisi ambaye mpaka 

anakwenda kumkamata raia nyumbani kwake hamwambii ana 

mkamata kwa kosa gani? Anamchukua anamfikisha kituoni 

hamwambii amemkamata kwa kosa gani, anakaa naye siku ya 

kwanza, siku ya pili, siku ya tatu, mwananchi anauliza 

umenikamata kwa kosa gani? Anamwambia kosa utalikuta 

mahakamani, hili ni jambo la ajabu sana. (Makofi) 

 

Mheshimiwa Spika, mwingine akibananishwa sana 

kwamba aambiwe umenikamata kwa kosa gani? Anachukua 

simu anapiga anasema huyu niliyemkamata nimpe kosa gani? 

Hili ni jambo la ajabu sana!  Hii inaonesha tuna baadhi ya Askari 

Polisi ambao hawatambui majukumu yao na ni hatari sana kwa 

Taifa letu.  (Makofi) 

 

Mheshimiwa Spika, kuna jambo lingine; katika maeneo 

yetu na ndani ya Taifa letu kuna baadhi ya uhalifu ambao 

unaendelea, lakini kuna biashara nyingi ambazo zinafanyika 

zisizokuwa halali. Wananchi siyo kwamba hawajui, wanajua 

isipokuwa kuna wakati wanaogopa kutoa ushirikiano kwa Jeshi 

la Polisi kwa sababu ya kuhofia usalama wao.  Mwananchi 

anakwenda kutoa taarifa polisi kuonesha kwamba kwenye 

eneo fulani kuna mhalifu fulani aidha anafanya biashara 

haramu au anafanya biashara zisizokuwa sahihi, lakini baada 

ya yule mtuhumiwa kukamatwa jioni anaachiwa na ana 

ambiwa kabisa unajua aliyekuchongea ni nani?  Ni mtu fulani.  

Mwisho wa siku wananchi wanashindwa kutoa ushirikiano kwa 

Jeshi la Polisi kwa sababu ya kuhofia usalama wao, kwa sababu 

mwisho wa siku yule mtu anapoachiwa anakwenda ku-deal na 

yule mtoa taarifa.  Hii siyo haki. (Makofi) 

 

Mheshimiwa Spika, kwenye Katiba ya Jamhuri ya 

Muungano wa Tanzania inataka mtoa taarifa alindwe.  

Matokeo yake, mwisho wa siku tumeendelea kufuga wahalifu 

ndani ya Taifa letu kwa sababu tu ya kushindwa kuwalinda 

watoa taarifa; hili ni jambo la hatari sana kwa Taifa letu.  

Tunapaswa kuwa na askari ambao wanakuwa ni waaminifu ili 

tulijenge Taifa lililo salama zaidi. (Makofi) 

 

Mheshimiwa Spika, naomba kuchangia katika suala zima 

la magereza.  Magereza za ndani ya Taifa letu zimekuwa na 

hali mbaya, mbaya, mbaya sana.  Nasema hali mbaya sana 

kwa sababu hata mimi kuna baadhi ya magereza nimekaa. 

Magereza zetu zina hali mbaya isiyokuwa kawaida, 

miundombinu ni mibovu, hairidhishi kabisa yaani hata kwamba 

mtu analala humo ndani ukioneshwa cell ambayo watu 

wanalala wakati mwingine ni hatari kabisa hata kwa afya za 

wananchi wetu.  Hali ni mbaya, lakini ukifuatilia katika Ripoti ya 

CAG iliyotolewa Machi, 2022, imeonesha wazi kabisa baadhi ya 

magereza ambazo zina mrundikano mkubwa wa wafungwa na 

mahabusu.   

 

Mheshimiwa Spika, mfano mzuri ni katika Gereza la Keko, 

Dar es Salaam.  Kwa mujibu wa Ripoti ya CAG inaonesha wazi 

kabisa gereza lile lina uwezo wa kupokea mahabusu na 

wafungwa 340, lakini badala yake lilikutwa likiwa na wafungwa 

na mahabusu 999; ni zaidi ya asilimia 194, jambo ambalo ni 

hatari sana. (Makofi/Kicheko) 

 

Mheshimiwa Spika, ukienda katika Gereza la Kingurungwa 

huko Lindi, kwa mujibu wa Ripoti ya CAG inaonesha wazi kabisa 

gereza lile lina uwezo wa kutunza mahabusu na wafungwa 39 

lakini badala yake lilikutwa likiwa na wafungwa na mahabusu 

88 zaidi ya asilimia 126.  Hii ni hatari.  

 

Mheshimiwa Spika, ukienda katika gereza la Kiomboi lililoko 

Mkoani Singida, Ripoti ya CAG inaonesha wazi kabisa kwamba 

gereza hili lilikuwa na uwezo wa kutunza wafungwa na 

mahabusu 58 lakini badala yake lilikutwa lina wafungwa na 

mahabusu 132 zaidi ya asilimia 128, hii ni hatari. (Makofi)  

 

Mheshimiwa Spika, badala yake wafungwa na mahabusu 

wamekuwa wakiambukizana magonjwa mbalimbali ya 

kuambukiza, magonjwa ya vifua, upele na mambo mengine 

ambayo ni hatari kwa afya zao.   

 

(Hapa kengele ililia kuashiria kwisha kwa muda wa 

Mzungumzaji) 

 

MHE. STELLA S. FIYAO:  Kengele ya kwanza. 

 

WABUNGE FULANI:   Mheshimiwa Spika, endelea. 

 

SPIKA:  Kengele ni moja tu, sekunde 30 malizia. 

 

MHE. STELLA S. FIYAO: Mheshimiwa Spika, naomba kuishauri 

Serikali, kuna umuhimu mkubwa wa kuziondoa kesi ambazo 

upelelezi wake umechukua muda mrefu kukamilika, ikiwa ni 

pamoja na kesi za kisiasa ambazo wameendelea kuwashikilia 

watu kutoka Uchaguzi Mkuu, 2020 mpaka leo watu 

wanaendelea kushikiliwa katika kuta za gereza.  Kuna haja ya 

kuziondoa kesi hizi ili kupunguza msongamano wa watu huko 

magerezani.   

 

SPIKA:  Haya.  Ahsante sana. 

MHE. STELLA S. FIYAO: Mheshimiwa Spika, ahsante sana.  

(Makofi) 

 

SPIKA:  Shukrani.  Mheshimiwa Deus Clement Sangu 

atafuatiwa na Mheshimiwa Miraji Jumanne Mtaturu na 

Mheshimiwa Fakharia Shomar Khamis ajiandae. 

 

MHE. DEUS C. SANGU: Mheshimiwa Spika, nakushukuru sana 

kwa nafasi hii ili na mimi niweze kuchangia katika Wizara hii ya 

Mambo ya Ndani.  Kwanza nimpongeze Waziri na Naibu wake 

kwa namna walivyoanza kwenye Wizara hii wameanza kwa 

utulivu na usikivu mkubwa, wakienda kwa spirit hii tutakwenda 

mahali pazuri.   

 

Mheshimiwa Spika, leo nina mambo mawili; moja ni la 

jimboni kwangu; Nimekufuata Mheshimiwa Waziri mara nyingi.  

Mwaka 2019 aliyekuwa Rais wa Awamu ya Tano Hayati Dkt. 

John Pombe Magufuli, alipotembelea jimboni kwangu katika Mji 

Mdogo wa Laela akiwepo na Waziri wake wa Mambo ya Ndani 

wakati huo Kangi Lugola, walitoa ahadi ya kuwarejeshea 

wananchi ekari 495 ambao ni mgogoro na Gereza la Moro kule 

Sumbawanga.  

 

Mheshimiwa Spika, agizo hilo ni mwaka wa tatu na 

nimeuliza swali hapa Bungeni utekelezaji wake umekuwa ni 

sifuri, nimemfuata na wakati huo mtangulizi wake kaka yangu 

Simbachawene, nilimwambia jambo lile lina shida kubwa kwa 

sababu gereza mipaka yake imeingilia mipaka ya kijiji, ndiyo 

maana viongozi waliotangulia walitumia busara angalau 

kuwapa wananchi wale wa Msanda Muungano ekari 495.  

Nashindwa kujua tatizo liko wapi na kwa nini wanapata 

kigugumizi kufanya jambo hilo. Nmwombe kwa usikivu huo huo 

niliousema na namna ambavyo anafanya mambo yake kwa 

wakati mfupi huu, naomba jambo hilo tukali-close ili tuachane 

na mgogoro na wale wananchi. 

Mheshimiwa Spika, Wizara wana mpango wa kwenda 

kuwekeza kwenye gereza lile, kama hawata-solve mgogoro na 

wale wananchi, impact yake itakuwa mbaya sana. 

Namwomba sana na nilikusudia kushika shilingi kwa jambo hili 

ila amenihakikishia kwamba baada ya Bunge tutakwenda kule 

ku-address lile tatizo. 

 

Mheshimiwa Spika, jambo langu la pili ni suala la Jeshi la 

Polisi.  Mfuko wa Tozo na Tuzo.  Huu Mfuko na mara nyingi Naibu 

Waziri amekua ukijibu swali ambapo Waheshimiwa Wabunge 

wanaomba Vituo vya Polisi anasema tutajenga kwa kupitia 

Mfuko wa Tozo na Tuzo.  Kinyume kabisa na Sheria ya Fedha 

Public Finance Act. Mfuko ulivyo, una takribani miaka 10 sasa; 

kwa jinsi ulivyotengenezwa hata kwenye Fungu Na. 28 la Jeshi 

la Polisi leo hakuna fedha hiyo ilivyooneshwa kwamba 

itapatikana, lakini three years consecutive Jeshi la Polisi 

limeweza kukusanya zaidi ya bilioni 32 toka kwenye Mfuko huo 

na mwaka jana tu wametumia zaidi ya bilioni sita bila ya 

kupitishwa na kuidhinishwa na Bunge. Hatuwezi tukapata tija ile 

tunayoitaka kwa sababu gani? Haya maendeleo ujenzi sijui wa 

Vituo vya Polisi, nyumba za polisi, hautakwenda kwa usawa kwa 

sababu itategemea na nani aliyepo kwenye menejimenti ya 

Jeshi la Polisi na ana utashi gani? (Makofi) 

 

Mheshimiwa Spika, kwa hiyo nimwombe Mheshimiwa 

Waziri, tungeweza kuivuruga hii bajeti, lakini italeta shida.  

Naomba CAG akakague huo Mfuko miaka 10 haujawahi 

kukaguliwa, haujawahi kufanyiwa reconciliation na fedha 

zinaingia na kutoka; ukienda kule Hazina wanasema hizi fedha 

ni za Jeshi la Polisi.  Ukija Jeshi la Polisi wanakwambia zipo 

Hazina, kwa hiyo CAG ameshindwa   kufanya hata auditing 

miaka yote hii.  Mbaya zaidi huu Mfuko ni fedha 

zinazokusanywa kutokana na huduma za ulinzi, Benki na 

kwenye migodi.  Kumekuwa malipo ambayo client anafanya 

moja kwa moja kwa Polisi yaani anawalipa anakwenda kulinda 

Polisi Benki analipwa Sh.10,000 wanakuja ku-deduct kwenye 

mkataba, jambo ambalo halipo kabisa kwenye finance.  Public 

Finance Act inaeleza, ilibidi zile fedha wazikusanye, ziingie 

kwenye hiyo account, baadaye sasa Jeshi la Polisi ndiyo 

wawalipe wale askari kama ni risk allowance kuliko 

inavyofanyika sasa hivi ambayo client mwenyewe anasema 

haya nakupa shilingi 10,000 saini hapa, tutakatana kwenye 

mkataba; mambo ambayo ni yanafanyika locally, haitakiwi na 

nashangaa huko Jeshi kuna Wataalam wa finance? (Makofi)   

 

Mheshimiwa Spika, nimwombe Mheshimiwa Waziri, kwanza 

tukafanye hii audit; na kuna miradi mingi imekwama, mfano, 

tumetembelea juzi Ikungi, tumekuta jengo la Jeshi la Polisi la 

zaidi ya bilioni tu lilijengwa miaka saba iliyopita kutokana na 

Mfuko huo wa Tozo na Tuzo.  Badaye viongozi wa wakati ule 

wameondoka, wamekuja wapya, wakatelekeza fedha za 

wananchi.   

 

Mheshimiwa Spika, Jimboni kwangu, sijawahi pata hata 

senti moja hii fedha inayotokana na Tozo na Tuzo.  Vituo vyangu 

vya Polisi karibu 11, tumejenga kwa nguvu za wananchi ndani 

ya Jimbo la Kwela kwenye Kata 28.  Sasa tukileta hapa Bungeni 

tutakuwa na Mandate ya kui-discuss hii fedha, tuone kwanza 

upatikanaji wake na mgawanyo wake ukoje ili kila Mbunge 

aliyekuwepo hapa ajue huu Mfuko wa Tozo na Tuzo huu 

unamgusa vipi kwenye jimbo lake. (Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

SPIKA: Ahsante sana. 

 

MHE. DEUS C. SANGU: Mheshimiwa Spika, nashukuru sana 

na naunga mkono hoja.  (Makofi) 

SPIKA: Ahsante sana.  Mheshimiwa Miraji Jumanne Mtaturu, 

atafuatiwa na Mheshimiwa Fakharia Shomari Khamis na 

Mheshimiwa Neema Gerald Mwandabila ajiandae. 

 

MHE. MIRAJI J. MTATURU: Mheshimiwa Spika, nikushukuru 

sana kwa kweli kwa kunipa nafasi hii lakini kwa hakika nitakuwa 

mchoyo wa fadhila bila kukupongeza sana leo asubuhi 

umefanya jambo kubwa katika Taifa la kuruhusu mjadala 

ambao una maslahi makubwa katika Taifa letu.  Hongera sana, 

tumepata salamu nyingi kutoka kwa Watanzania kwamba 

Bunge sasa linakwenda kuishauri Serikali na kwa muda muafaka 

na tunategemea maagizo yako yatatekelezwa. Ahsante sana. 

(Makofi) 

 

Mheshimiwa Spika, nianze kwa kumpongeza sana 

Mheshimiwa Waziri kaka yangu Masauni kwa namna ambavyo 

anasimamia Wizara hii, lakini pamoja na Naibu wake kwa kazi 

nzuri wanayoifanya katika kuhakikisha uwepo wa usalama wa 

nchi yetu kama walivyokasimiwa madaraka na Mheshimiwa 

Rais.   

 

Mheshimiwa Spika, Wizara hii ni muhimu sana kwa 

maendeleo ya nchi yetu, kama hakuna usalama hakuna 

maendeleo.  Kwa hiyo, nilitaka niseme hayo tunayoshauri lengo 

letu ni kuhakikisha usalama wa Tanzania na kwa hakika waweze 

kufanya kazi zao vizuri.  Mfano mdogo ni huu wa juzi uliotokea 

wa panya roads wameweza kuharibu sana amani ya wananchi 

katika maeneo ya Dar es Salaam.  

 

Mheshimiwa Spika, nitakwenda haraka haraka kwenye 

mchango wangu.  Nianze kwanza kwenye eneo hili ambalo 

nalisema la Kituo cha Polisi pale Ikungi, ni kituo ambacho 

amekieleza Mheshimiwa Sangu Ndugu yangu, kimeanza ujenzi 

katika miaka saba iliyopita.  Hapa ndani ya Bunge hili nimeuliza 

maswali siyo chini ya matatu kuulizia kituo kile; na majibu 

yamekuwa ni yale yale.  Kama haitoshi kwenye Kituo cha Polisi 

kinachotumika sasa hivi, ni kituo ambacho unaweza kusema ni 

kama stoo, siyo Kituo cha Polisi chenye hadhi ya Jeshi la Polisi.   

 

Mheshimiwa Spika, niombe sana nimeona imetajwa ndani 

ya bajeti na tuliongea na Mheshimiwa Masauni, alishafika pale 

mwaka 2018 akiwa Naibu Waziri wa Wizara hii. Nimwombe 

sana, leo nisipopata majibu ya kutosheleza kwa hakika kwa 

mara ya kwanza nitashika shilingi ili nipate ufafanuzi wa kutosha 

kuhusu Kituo cha Ikungi pamoja na vituo vingine nchini, nini 

mkakati wa Serikali katika kuhakikisha vituo hivyo vinajengwa na 

kuweka hadhi ya Jeshi la Polisi ambao wanafanya kazi nzuri 

sana. 

 

Mheshimiwa Spika, kipekee kabisa vyombo vya usafiri 

tumeambiwa hapa Wilaya ya Ikungi ina kilometa za mraba 

5,800, ni wilaya kubwa lakini ina magari mawili ambayo ni 

chakavu sana.  Leo ukihitaji leo waende waka-attend tukio 

lolote, wanaweza kwenda wakati kabla hawajarudi 

wanaambiwa tukio lingine limetokea; kwa hiyo, hawawezi 

kuwahi matukio mbalimbali.  Hiyo, kama haitoshi mimi kama 

Mbunge niliwahi kuwachangia pale nikawasaidia pikipiki mbili ili 

kupunguza makali hayo.  Nilishamwomba Mheshimiwa Waziri 

atupatie gari katika mgao wa magari hayo, naomba hata 

angalau atuongezee gari lingine moja ili kumfanya OCD aweze 

kufanya kazi vizuri na watu wake. 

 

Mheshimiwa Spika, kwenye hili ni OC ya mafuta.  

Tunategemea nini tunapokuwa tunaamini, tunawawekea ration 

ndogo sana ya mafuta kwa mwezi, unategemea huyu OCD 

atafanyaje kazi kilomita 300 kwenda na kurudi kila siku kwa 

matukio, itakuwa ni ajabu sana, kusema unaruhusu aka-attend 

matukio wakati hujamwezesha.  Niombe sana Mheshimiwa 

Waziri tuwaongezee bajeti ili hawa polisi wenzetu waweze 

kufanya kazi yao vizuri na kuweza kuokoa Watanzania pamoja 

na mali zao. (Makofi) 

 

Mheshimiwa Mwenyekiti, lakini la tatu ni mafao. Polisi wetu 

wanafanya kazi nzuri, wanafanya kazi kwa uzalendo mkubwa 

na kama ulivyosikia mishahara yao ni midogo, lakini inapofika 

wamestaafu sasa mafao yao hawayapati kwa wakati.  Hivi 

inashangaza sana mtu amefanya kazi sana zaidi ya miaka 30, 

siku anastaafu unaanza tena kumwomba vielelezo vya kudai 

mafao yake; hili siyo sawa.  Niombe sana Serikali iweze kuona 

namna ya kuwasaidia wazee wetu hawa waweze kuendelea 

kuishi vizuri na wengine wanapostaafu wanakufa haraka kwa 

sababu wanachelewa kulipwa mafao yao. (Makofi) 

 

Mheshimiwa Spika, baada ya maneno hayo, naunga 

mkono hoja, ahsante sana, lakini baadaye nitakuja; nitashika 

shilingi.  (Makofi) 

 

SPIKA: Ahsante sana.  Mheshimiwa Fakharia Shomari 

Khamis atafuatiwa na Mheshimiwa Neema Gelard Mwandabila 

na Mheshimiwa Rashid Abdallah Rashid ajiandae. 

 

MHE. FAKHARIA SHOMAR KHAMIS: Mheshimiwa Spika, sina 

budi kwanza kumpongeza Mheshimiwa Waziri, Naibu Waziri na 

Watendaji wake wote.  Nashukuru mama hakufanya kosa kwa 

kumchagua Waziri Masauni katika nafasi hii.  (Makofi) 

 

Mheshimiwa Spika, nataka kuzungumizia fire hydrants.  

Unajua hata kipindi kile nilizungumza kuhusu fire hydrant, kwa 

sababu zimamoto na uokozi huwa tunawalaumu kwamba 

wanakwenda na maji yanakuwa madogo, maji yanakwisha 

wakati wa kuzima moto, lakini wanapokuwa na fire hydrants 

watakuwa wanajua mimi nakwenda kufanya kazi yangu pale 

na nikiimaliza maji yamekwisha sehemu fulani mimi naweza 

kupata maji nikamaliza majukumu yangu.  lakini hali halisi haipo 

hivyo, kwanza kwenye fire hydrants zote mamlaka anayemiliki ni 

Mamlaka ya Maji siyo Zimamoto.  Sasa kwa vyovyote kitu 

ambacho hakipo kwenye mamlaka yako kwa kukitegemea 

inakuwa ni shida.   

 

Mheshimiwa Spika, naomba Mamlaka ya Maji ikazifanyia 

ukarabati na ikazitafuta fire hydrants popote zilipo wakaweza 

kushirikiana na Zimamoto ili wawakabidhi Zimamoto kwani wao 

ndiyo watendaji wa shughuli ya kuzima moto. Wao wenyewe 

watazishughulikia na zitakuwa chini ya mamlaka yao na 

watajua mipaka yao wanafanya kazi nazo vipi, lakini zikibaki 

kwenye Mamlaka ya Maji wao kule hawana habari nazo, 

hawazijali, ina maana tutapiga kelele siku zote. (Makofi) 

 

Mheshimiwa Spika, nataka kuzungumzia na Bodi ya Parole.  

Bodi ya Parole kweli ni nzuri inafanya kazi na mikoa.  Katika 

mwaka 2021/2022 walipewa shilingi 134,000,000 wakafanyia kazi 

lakini ni ndogo.  Katika mwaka huo 2022/2023 wamepewa 

shilingi 324,000,000 pia ni ndogo kwa kufanyia kazi, maana yake 

ina-combine mikoa yote waliyokuwa nayo.   

 

 Mheshimiwa Spika, la msingi ni elimu. Parole hawajatoa 

elimu kwa jamii. Kwa sababu, wale wafungwa wa Parole, 

baadaye wanapokuwa wametumikia kule na Bodi ikakaa 

ikasema sasa hivi hawa watu tayari wamejitathmini, wako vizuri, 

wame-behave kule ndani tuwatoe, tatizo linalotokea hapo, 

lazima wakaulize kwenye mitaa walipokuwa, kwenye familia au 

kwenye jamii na ile jamii ikifuatwa haikubali. Isipokubali, haki za 

binadamu ziko wapi hapo? Kwa sababu mtu ameshaonekana 

tayari anastahiki, aweze kutoka na pia ni kuwapunguzia 

Magereza kuwa na msongamano wa watu Magerezani wakati 

tayari wale watu muda wao kwa mujibu wa Parole 

umemalizika. (Makofi) 

 Mheshimiwa Spika, nawaomba Bodi ya Parole kutoa elimu 

kwa jamii na isitoshe kama Sheria ina upungufu ndani yake na 

watuletee hapa tuje tuirekebishe, lakini hawa wafungwa 

waweze kupata amani.  

 

Mheshimiwa Spika, niseme kidogo kuhusu wimbi la 

wahamiaji haramu. Wahamiaji haramu kwa kweli ni matatizo, 

wanapita kila mikoa kwa njia za panya kuingia, inawezekana 

wakapita njia, inawezekana wakaja wakahamia. Ni tatizo kwa 

sababu, tunapowaona tunawakamata tunawapeleka 

Mahakamani, wanakwenda Magereza. Tunampa mzigo 

Magereza. (Makofi) 

 

Mheshimiwa Spika, hivi sasa anao wahamiaji haramu 

kama 5,679 katika hao, wako mafungu matatu; wako bado 

wanaotumikia vifungo, wako ambao ni mahabusu na wako 

ambao tayari wameshamaliza vifungo vyao, lakini hawatoki.  

(Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

 MHE. FAKHARIA SHOMAR KHAMIS: Mheshimiwa Spika, 

naunga mkono hoja.  (Makofi) 

 

 SPIKA: Ahsante sana. Mheshimiwa Neema Gerald 

Mwandabila, atafuatiwa na Mheshimiwa Rashid Ali Rashid na 

Mheshimiwa Janeth Maurice Massaburi, ajiandae. 

 

 MHE. NEEMA G. MWANDABILA: Mheshimiwa Spika, ahsante 

kwa kunipa nafasi niweze kuchangia katika Wizara hii muhimu 

kwa maendeleo ya nchi yetu. Napenda kuwapongeza 

Viongozi wa Wizara hii wote kwa namna ambavyo wamekuwa 

wakipambana kuhakikisha nchi yetu inaendelea kuwa salama.   

Mheshimiwa Spika, kabla sijajikita kwenye hoja ya msingi, 

nilitamani kuomba kwa Wizara suala la mpaka wa Tunduma 

waliangalie kwa karibu na ikiwezekana tunaomba watupe 

Wilaya Maalum ya Kipolisi katika Mkoa wa Songwe kulingana 

na mahitaji ambayo yapo na kiwango cha uhalifu ambacho 

kimekuwa kikiendelea kuongezeka kadri siku zinavyokwenda. 

Pia Kituo cha Polisi cha pale ni chakavu, kidogo na hakina 

hadhi ya kuwepo mpakani. Nalo hilo naomba waweze kutupa 

kipaumbele.  (Makofi) 

 

 Mheshimiwa Spika, pia napenda kumwomba Waziri 

atusaidie magari ya Zimamoto na gari la Utawala wa Zimamoto 

kwa Mkoa wa Songwe. Kwa sababu tunafahamu barabara ya 

Tanzam ni muhimu kwa uchumi wa Tanzania. Hivi karibuni 

tumekuwa tukiona moto ukiendelea kuwaka barabarani na 

mwisho wa siku usafirishaji katika ile barabara haupo kwa 

sababu hakuna hata njia za mchepuko katika ile barabara. 

(Makofi) 

 

Mheshimiwa Spika, baada ya kusema hayo, napenda 

nirudi kwenye hoja ya msingi ya Jeshi la Magereza. Tumeona 

wamewasilisha taarifa nzuri, lakini sijaona sehemu ambayo 

wamewaongelea wafungwa kwa namna ambavyo wanastahili 

huduma za kibinadamu katika maeneo wanapokuwa pale 

Gerezani.  (Makofi) 

 

 Mheshimiwa Spika, tunafahamu kabisa moja ya haki za 

msingi za binadamu ni haki ya kuishi na pia kuhifadhiwa utu 

wake. Tumekuwa tunafanya ziara mbalimbali katika Magereza, 

hali ya magodoro Magerezani siyoo nzuri. Kwa mtu yeyote 

ambaye amefika Gerezani, ameingia akafanikiwa kuona hali 

halisi kule ndani, hali ya magodoro siyo nzuri. Nami ninarejea 

kwenye haki ya kuishi, kwamba mtu anastahili kupata chakula 

kupata matibabu lakini pia kulindwa afya yake iendelee kuwa 

imara.  (Makofi) 

Mheshimiwa Spika, tunawafahamu kabisa wanaoishi 

Magerezani ni ndugu zetu, ni sehemu ya jamii hii yetu na 

mwisho wa siku wanapotoka wanarudi kwetu.  Wanapokwenda 

ndani kule wanalala kwenye magodoro ambayo ni chakavu 

yamechoka hatujui wamelalia watu wangapi ni risk kwa afya ya 

Taifa letu.  (Makofi) 

 

 Mheshimiwa Spika, kwa hiyo, kupitia bajeti hii nilitamani 

kuomba jambo moja, kama hawawezi kuwanunulia magodoro, 

wawaruhusu wanunue magodoro waingie nayo. Ninarudia 

kuliongea hili kwa uchungu kwa sababu hali ya malazi ya 

wenzetu kule ndani siyo nzuri. Sisi leo hii hatujijui, wengine 

tulishafika tukaingia mpaka Central, lakini hatujui kama siku 

moja mtu unaweza ukaingia ukalala mle. Hali ya malazi siyo 

nzuri, ni machafu, hayafai kwa afya ya binadamu. Wanapotoka 

kule watarudi na maradhi, watatuambukiza sisi pia huku 

kwenye jamii. Mwisho wa siku tutakuwa na jamii ambayo 

inaendelea kuwa na maradhi, inapambana na magonjwa kila 

siku.  (Makofi) 

 

 Mheshimiwa Spika, ninataka kusema nini? Tuna wafungwa 

karibu 32,000 ambao Serikali kama kweli ikiamua kujitoa 

kuwahudumia kwa upande wa malazi, kama ambavyo 

inaweza kuruhusu wakanunua chakula… 

 

 MHE. ESTHER N. MATIKO: Mheshimiwa Spika, taarifa. 

 

 MHE. NEEMA G. MWANDABILA: Mheshimiwa Spika, kama 

ambavyo inaweza ikaruhusu wakatibiwa na watu wao wa 

nyumbani…  

 

 SPIKA: Mheshimiwa Neema Mwandabila, kuna taarifa 

kutoka kwa Mheshimiwa Esther Matiko. 

TAARIFA 

 

 MHE. ESTHER N. MATIKO: Mheshimiwa Spika, nakushukuru. 

Nilikuwa nataka kumpa taarifa Mheshimiwa Neema 

Mwandabila, maana yake sisi wengine ni wahanga, Gerezani 

tumekaa zaidi ya miezi minne, mitano. Unakuta hakuna 

magodoro, watu wanalala kwenye viroba na wengine 

wanalala chini kwenye cement hadi wanapata michubuko ya 

sehemu za mwili wao. Kwa hiyo, nampa tu taarifa kwamba 

asiombee aishie tu Central asije akaenda Magereza.  (Makofi) 

 

 SPIKA: Mheshimiwa Neema Mwandabila, unaipokea 

taarifa hii? 

 

 MHE. NEEMA G. MWANDABILA: Mheshimiwa Spika, 

naipokea taarifa yake na ninamwomba Mwenyezi Mungu 

aninusuru katika hili. 

 

Mheshimiwa Spika, nataka kusema nini? Serikali kama kweli 

inatambua kwamba jamii ile iliyopo kule ni ndugu zetu, kwa 

kiwango cha Shilingi 50,000/= kumgharamia mfungwa malazi 

ambao kwa ujumla wake inakuja kama Shilingi 1,600,000,000/= 

wanaweza kufanya. Kwa sababu ya majukumu ambavyo 

yamekuwa ni mengi na sasa hivi tuna janga hili la mafuta, 

tuwaombe wabadilishe au watengeneze utaratibu wa hawa 

wafungwa na mahabusu. 

 

Mheshimiwa Spika, tunajua mahabusu sio mfungwa, hana 

hatia mpaka pale Mahakama itakapo-prove kwamba huyu 

ana hatia, ndiyo ataanza kutumikia kifungo. Imagine umekosa, 

haijajulikana kama umekosa, umekamatwa, umepelekwa kule, 

unakwenda kupitia hali ile; kwanza unapata msongo wa 

mawazo, lakini ndiyo hivyo afya inaharibika. (Makofi) 

 Mheshimiwa Spika, kwa hiyo, niseme tu, kwa kuyaangalia 

hayo kwa namna ambayo ni ya kipekee, waone namna ya 

kutengeneza utaratibu kama walivyotengeneza kwenye 

chakula na kwenye mavazi ya mahabusu. Pia katika hili waone 

kwamba ipo haja ya kutengeneza utaratibu wa wafungwa, 

kama hana uwezo wa kununua, atatumia yale yale 

atakayoyakuta, lakini kama ana uwezo, utengenezwe utaratibu 

ambao ni wa kiusalama.  

 

Mheshimiwa Spika, niliuliza hapa kipindi fulani ika-trend 

ikaonekana kama ni kitu cha ajabu, nikasema hawa hawajui 

hali iliyopo kule. Laiti wangejua hali iliyopo Magereza, suala la 

kwenda Magereza kama wadau namba moja wa kusaidia 

changamoto ya magodoro Magerezani ingeweza kusaidia 

sana.  

 

Mheshimiwa Spika, nisiseme mengi, pia naomba katika 

suala la mavazi, wale watu mavazi wanayovaa ni chakavu... 

(Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

 SPIKA: Kengele imeshagonga Mheshimiwa. Ahsante sana.   

 

 MHE. NEEMA G. MWANDABILA: Mheshimiwa Spika, naomba 

kuunga mkono hoja.  (Makofi) 

 

 SPIKA: Ahsante sana. Mheshimiwa Rashid Ali Rashid 

atafuatiwa na Mheshimiwa Janeth Maurice Massaburi na, 

Mheshimiwa Esther Edwin Malleko ajiandae. 

 

 MHE. RASHID ABDALLA RASHID:  Mheshimiwa Spika, kwanza 

nashukuru kwa kunipatia nafasi hii. Pia naomba Hansard 

zitambue kwamba jina langu kamili ni Rashid Abdalla Rashid, na 

sio Rashid A. Rashid. (Makofi) 

 

Mheshimiwa Spika, kwanza niseme, naisifu na naipongeza 

hotuba hii ya Waziri wa Mambo ya Ndani, lakini nataka 

nijielekeze kwenye Wilaya yangu ya Mkoani kuhusiana na suala 

zima la Jeshi la Polisi na hasa kwenye miundombinu ya 

majengo.  

 

Mheshimiwa Spika, Wilaya yetu ya Mkoani ina Vituo vinne 

ambavyo ni Kengeja, Mtambile, Mkoani na Shidi. Nataka 

nikwambie kwamba vituo hivi vilianza kujengwa toka mwaka 

1926. Vituo hivi vimechoka na kwa kweli havifai kabisa kufanya 

kazi kwenye Jeshi la Polisi, yaani wafanyakazi wa Jeshi la Polisi 

katika Wilaya ya Mkoani wana mazingira magumu sana. 

Naamini Mheshimiwa Waziri anatambua ubovu na uchakavu 

mkubwa wa vituo hivi.  (Makofi) 

 

  Mheshimiwa Spika, nikija kwenye Kituo kikuu ambacho ni 

Ofisi ya Polisi Wilaya ya Mkoani, kwa kweli hali ni mbaya mno; hii 

imegeuka kama gofu. Yaani ina mipasuko ambapo miti ile 

ambayo inaota kwenye viambaza imeota. Mvua hizi 

zinazoendelea kunyesha kule Zanzibar sasa hivi ukweli ni 

kwamba askari hawana mahali pa kufanyia kazi. (Makofi) 

 

Mheshimiwa Spika, sasa ushauri wangu ni kwamba bajeti ni 

nyingi kuna bajeti zaidi ya miaka 70 iliyopita haijawahi kugusa 

Wilaya ya Mkoani kwenye ukarabati wa majengo. Namwomba 

Mheshimiwa Waziri afanye anavyofanya, lakini katika vituo 

vinne hivi, kwenye Wilaya ya Mkoani tupate kituo kimoja, 

kijengwe angalau kiwe na hadhi ya Jeshi la Polisi kama lilivyo 

Jeshi lenyewe.  (Makofi) 

 

 Mheshimiwa Spika, kwenye bajeti ya mwaka 2021 uliopita, 

niliomba hapa na nikaahidiwa kwamba linachukuliwa na 

litafanyiwa kazi, lakini cha kushangaza ni kwamba kwenye 

bajeti hii Wilaya ya Mkoani haikuguswa.  Vile vile niseme 

kwenye jambo hili kuna Kituo cha Polisi Kengeja, hiki ndio 

ambacho kimeoza kabisa, hakifai. (Makofi) 

 

Mheshimiwa Spika, miezi kama nane iliyopita, mahabusu 

wa pale walivunja na wakakimbia, na walikuwa na kesi mbaya 

kabisa. Cha kushangaza, matokeo ya kukimbia mahabusu 

wale, ni kuwahamisha Polisi wote walioko kwenye Kituo kile na 

kuleta wengine, lakini hakuna hatua madhubuti zilizofanywa za 

ujenzi au ukarabati wa kituo kile. Naomba Mheshimiwa Waziri 

alione hili na ajue kwamba hali ni mbaya. (Makofi) 

 

 Mheshimiwa Spika, jambo lingine kuna watumishi wa Polisi 

kutoka Tanzania Bara na wengine kutoka Tanzania Zanzibar. 

Watumishi hawa wamehamishwa tangu mwaka 2020. 

Watumishi hawa bado hawajapatiwa stahiki zao. Kwa kweli 

haipendezi. Ni watumishi wanaolitumikia Jeshi kwa uzalendo 

kabisa, lakini tunashindwa kuwapatia hata zile stahiki zao za 

uhamisho. Wako waliotoka Pemba kuja huku na waliotoka huku 

kwenda kule, lakini hakuna suala la uhamisho ambalo 

limefanywa. (Makofi) 

 

Mheshimiwa Spika, sambamba na hilo, kuna watumishi wa 

Jeshi la Polisi ambao kipindi kifupi tu kilichopita nadhani sote 

tuliona, walifanya kitendo kimoja cha kiungwana sana cha 

kuokoa zaidi ya shilingi bilioni 2.2 lakini hata barua ya pongezi 

hakuna.  (Makofi) 

 

 Mheshimiwa Spika, tunakumbuka hapa Mwalimu baada 

ya vita vile vya Uganda wanajeshi walipokuja hapa aliwapa 

ahsante. Wanajeshi hawa tuliona fedha nyingi walikusanya 

lakini hata barua ya pongezi hakuna, hili jambo halipendezi. 

(MakofI) 

(Hapa kengele ililia kuashiria kwisha kwa muda wa 

Mzungumzaji) 

 

MHE. RASHID A. RASHID:  Mheshimia Spika, naona kengele 

imelia, lakini pia niseme kwamba juzi nilimwona IGP Sirro 

Arumeru akihimiza ulinzi shirikishi na watu wakachangamka 

sana…  (Makofi) 

 

 SPIKA: Haya, ahsante sana Mheshimiwa.  (Kicheko) 

 

 MHE. RASHID A. RASHID: Mheshimiwa Spika, haya naomba 

kuunga mkono hoja.  (Makofi) 

 

 SPIKA: Ahsante sana. Mheshimiwa Janeth Maurice 

Masaburi atafuatiwa na Mheshimiwa Esther Edwin Malleko na 

Mheshimiwa Ritta Enespher Kabati, ajiandae. 

 

 MHE. JANETH M. MASABURI: Mheshimiwa Spika, 

nakushukuru kwa kunipa nafasi hii ya kusimama mbele ya 

Bunge lako Tukufu. Nianze kwa kumshukuru Mungu kwa kunipa 

kibali kusimama hapa leo.  

 

Mheshimiwa Spika, kwa haraka haraka naomba nianze 

kwanza kuipongeza Wizara ya Mambo ya Ndani kwa ujumla na 

Jeshi la Polisi na hasa IGP Sirro. Juzi tumemwona Mheshimiwa 

Waziri na Afande IGP wakitoa tamko na tamko lao limeanza 

kufanyiwa kazi na kazi tumeiona. Angalau kwenye Sikukuu hii 

kumekuwa na utulivu kidogo. (Makofi) 

 

Mheshimiwa Spika, katika Jeshi la Polisi kupitia usalama 

barabarani kumekuwa na madereva ambao ni watukutu na 

hasa madereva ambao wanaendesha mabasi yaendayo 

Mikoani.  (Makofi) 

 Mheshimiwa Spika, ukifika saa 12 pale katika Kituo cha 

Magufuli, Dar es Salaam, jinsi magari yanavyoongozana, 

yanakimbia utafikiri Nyumbu wanatoka Serengeti kwenda 

Masai Mara; ni mbio bila huruma. Hawajali abiria wala magari. 

Vile vile kuna madereva wa magari ya Serikali, wanaendesha 

magari kwa kasi sana. Wamehatarisha maisha ya viongozi, na 

maisha ya wataalam wetu. (Makofi) 

 

Mheshimiwa Spika, roho za watu haziuzwi dukani.  

Tunaomba kila mtu afuate taratibu. Kwa sababu dereva wa 

Serikali anaweza kusababisha kukatisha maisha hata ya masikini 

ambaye anategemewa na watu huko nyumbani. Tunaomba 

Jeshi la Polisi lifanye kazi yake, litoe semina kwa hawa 

madereva ambao hawajafuata taratibu za usalama 

barabarani.  (Makofi) 

 

 Mheshimiwa Spika, niongee kidogo kuhusu hili suala la 

panya road, wamekuwepo siku nyingi na viongozi wameshatoa 

matamko mengi. Hata hivyo, kumbukumbu yangu inanieleza 

kwamba wamekuwepo kipindi kirefu huko nyuma, wanakuja 

wanaondoka, wanakuja wanaondoka.  

 

Mheshimiwa Spika, naomba Serikali tuweke mifumo 

ambayo itasaidia malezi kwa vijana wetu. Wanapomaliza 

darasa la saba wanakosa kazi, wanaenda kukaa kwenye 

magenge yale wanaita vijiwe. Kwenye vijiwe kule wanavuta 

bangi. Ukivuta bangi unaondoa uoga, unakuwa mkatili, 

wanakwenda kuwararua wazazi wao ambao hawana hatia.  

 

Mheshimiwa Spika, naiomba Serikali itenge makambi ya 

kilimo kwa ajili ya vijana wa Mkoa wa Dar es Salaam, hawa 

nguvu zao wakazitumie kwenye kilimo. Serikali iandae masoko, 

iweze kuwasimamia hawa vijana waweze kupata fedha, 

tusiwaache bure. Ukiwaacha bure, watakuwa wanapata 



5 MEI, 2022 

286 
 

walimu wa kuwafundisha maovu. Naomba sana Serikali 

itusikilize katika hilo. (Makofi) 

 

 Mheshimiwa Spika, niongee kuhusu Jeshi la Zimamoto. 

Jeshi hili limekuwa halina wataalam wazamiaji. Mfano mmoja, 

juzi kulitokea maafa kule Bagamoyo, kuna kijana alizama 

kwenye dimbwi la maji pale Msata, wakaitwa Jeshi la 

Zimamoto, walikosa watu wa kwenda kuwaokoa. Wakaita watu 

wa private, wakawalipa shilingi milioni moja wakaenda kuokoa, 

wakakuta yule mtu ameshafariki. Naiomba Serikali itoe mafunzo 

kwa Askari wetu wa Zimamoto, itenge fedha za kutosha katika 

Jeshi hili ndani na nje, lakini pia iwape motisha ili wawe na 

mvuto katika kufanya kazi katika Jeshi hili.  (Makofi) 

 

 Mheshimiwa Spika, tunaomba vitendea kazi. Hawana 

magari ya kutosha, vifaa hakuna vya kutosha, lakini maendeleo 

yanakuja kwa kasi, majengo makubwa yanakuja, kuna 

viwanda, kuna reli, kote kule kuna tahadhari zinatakiwa kwa ajili 

ya hili Jeshi la Zimamoto na Uokoaji ili wapate vifaa waweze 

kusaidia hapo itakapotokea hayo majanga.   

 

Mhshimiwa Spika, nije kwenye Jeshi la Magereza. 

Nalipongeza Jeshi la Magereza kwa sababu kwa sasa 

limejitegemea kwa asilimia 80 kwa chakula, kutoka zero mpaka 

asilimia 80 kwa chakula, nalipongeza sana. Naomba Serikali 

iwaongeze ili waweze kujitegemea kwa asilimia 100 ili 

kuipunguzia Serikali katika kupanga bajeti za kila mwaka. 

(Makofi) 

 

Mheshimiwa Spika, naomba niongelee NIDA.  

 

(Hapa kengele ililia kuashiria kwisha kwa muda wa 

Mzungumzaji) 

MHE. JANETH M. MASABURI: Mheshimiwa Spika, naomba 

niongelee NIDA, dakika moja tu.  (Makofi) 

 

 SPIKA:  Kengele imeshagonga Mheshimiwa. 

 

 MHE. JANETH M. MASABURI: Mheshimiwa Spika, naunga 

mkono hoja.  Ahsante.  (Makofi)   

 

 SPIKA: Ahsante sana. Mheshimiwa Esther Edwin Malleko, 

atafuatiwa na Mheshimiwa Ritta Enespher Kabati na 

Mheshimiwa Juma Othman Hija ajiandae. 

 

 MHE. ESTHER E. MALLEKO: Mheshimiwa Spika, nakushukuru 

sana kwa kunipa nafasi nami niweze kuchangia katika Wizara 

hii ya Mambo ya Ndani.  

 

Mheshimiwa Spika, naomba kuchukua nafasi hii 

kuipongeza sana Wizara hususan Waziri wa Mambo ya Ndani 

ya Nchi na Naibu wake pamoja na Watendaji wote kwa kazi 

nzuri wanayoifanya. Moja kwa moja niende kwenye hoja yangu 

kutokana na muda huu mchache.  

 

 

Mheshimiwa Spika, napongeza sana Jeshi la Polisi kwa kazi 

nzuri wanayoifanya, lakini pamoja na kupongeza jeshi hili kwa 

kazi nzuri wanayofanya tunajua kazi kubwa ya Jeshi la Polisi ni 

kulinda rai na mali zake. Sasa, cha kushangaza hawahawa Polisi 

ambao tunategemea ndio watakaotulinda sisi na mali zetu sisi 

hatujui wao wanaishije. Nyumba zao ni mbaya na hazifanani na 

kazi kubwa wanayoifanya, lakini pia mishahara yao na posho 

zao haziendani na kazi wanazozifanya nah uku tukitaka 

wafanye kazi hii kwa weledi mkubwa. (Makofi)  

 

MHE. JERRY W. SILAA: Mheshimiwa Spika, taarifa. 

SPIKA: Mheshimiwa Esther Malleko, kuna taarifa kutoka kwa 

Mheshimiwa Jerry Slaa. 

 

T A A R I F A 

 

MHE. JERRY W. SILAA: Mheshimiwa Spika, kwa niaba ya 

watoto wa line tulioko humu ndani napenda kumpa taarifa 

mzungumzaji kuwa hali ya makazi ya Polisi kusema kweli ni 

mbaya. Tangu zile za pale Ukonga, zile Police Hunger Officers 

Line, ile namba tano niliyozaliwa mimi, zile za File and Rank na 

zile za FFU hali ni mbaya. Naomba kumpa taarifa mzungumzaji. 

(Makofi)  

 

SPIKA: Mheshimiwa Esther Malleko unaipokea taarifa hiyo.  

 

MHE. ESTHER E. MALLEKO: Mheshimiwa Spika, naipokea 

taarifa hiyo kwa sababu ni kweli kwamba askari wetu 

wanafanya kazi kubwa sana lakini mazingira wanayoishi 

hayakidhi mahitaji wala viwango vya kuishi mwanadamu. 

Ukiangalia nyumba wanazoishi kuna nyingine ni za bati, haifai 

wala haipendezi; huku tukiwataka hawa askari tunataka 

wakatulinde. Wanaendaje kutulinda sisi ilhali wao wameacha 

familia zao zikiwa katika mazingira duni? (Makofi)  

 

Mheshimiwa Spika, kwa hiyo, ninaomba sana Wizara hii 

katika bajeti hii iangalie namna ya kuboresha nyumba za askari 

wetu, kuboresha maslahi yao pamoja na kuboresha zaidi 

vitendea. Askari hawa wanaenda kufanya kazi ya kulinda 

kwenye doria usiku, lakini magari yote ni mabovu. Sasa, 

wataendaje kufanya kazi hii kubwa? (Makofi)  

 

Mheshimiwa Spika, lakini si hivyo tu, tumesikia hata 

wenzangu hapa wakichangia, hata mafuta wanaenda 

kuomba kwa wadau. Haipendezi, tunatakiwa tuangalie ni 

namna gani ya kuwezesha jeshi hili la Polisi ili liweze kufanya kazi 

yake vizuri. (Makofi)  

 

Mheshimiwa Spika, kuna changamoto nyingine kubwa 

sana. Jeshi la Polisi linafanya kazi nzuri, lakini leo kumeibuka 

wimbi kubwa la matapeli wanaojifanya ni maafisa wa Serikali. 

Ninaomba sana Jeshi la Polisi liweze kusaidiwa; kama ni sheria 

haijakaa vizuri iletwe hapa tuirekebishe, lakini kama kuna 

namna yoyote ile sisi kama Wabunge wa Bunge la Jamhuri ya 

Muungano wa Tanzania ambao tuliwahi kupitisha hiyo sheria na 

sasa imepitwa na wakati tuifanyie kazi tena. (Makofi)  

 

Mheshimiwa Spika, kuna jambo lingine pia ambalo 

linawatesa sana wananchi. Jambo hili ni kuhusu matapeli wa 

mitandaoni. Leo tumeambiwa kwa kupitia vitambulisho vya 

NIDA watasajili namba za simu na tatizo hili litakwisha, lakini kila 

kunapokucha tatizo hili linazidi kuongezeka, kila kuchapo 

tunatumiwa ujumbe kuna babu, kuna bibi anatoa dawa ya 

mapenzi, sijui ya nini, kila siku. Sasa, mimi ninauliza, hivi TCRA, 

Jeshi la Polisi pamoja na kampuni za simu ambazo zinawapa 

wakala wao kwenda kusajili hizi line za simu wanashindwa 

kudhibiti jambo hili? (Makofi)  

 

Mheshimiwa Spika, ninaunga mkono hoja. Ahsante. 

(Makofi)  

 

SPIKA: Ahsante sana Mheshimiwa. Mheshimiwa Ritta 

Enespher Kabati, atafuatiwa na Mheshimiwa Juma Othman 

Hija. Mheshimiwa Ramadhan Suleiman Ramadhan ajiandae.  

 

MHE. DKT. RITTA E. KABATI: Mheshimiwa Spika, ahsante sana 

kwa kunipa nafasi hii ili na mimi niweze kuchangia hoja iliyoko 

mezani. Mimi pia nianze kumpongeza Mheshimiwa Waziri, Naibu 

Waziri na watendaji wote wa Wizara hii kwa kazi wanayoifanya, 

lakini kutuletea bajeti hapa Bungeni. (Makofi)  

Mheshimiwa Spika, katika Mkoa wetu wa Iringa zaidi ya 

asilimia 50 ni wanawake, tukianza na RC ambaye ndiye 

Mwenyekiti wa Kamati ya Ulinzi na Usalama, lakini pia tunaye 

Kamanda wa Zimamoto, tunaye Kamanda wa Uhamiaji 

pamoja na TAKUKURU. Naomba Wizara ilete pesa nyingi sana 

katika Mkoa wetu wa Iringa ili wanawake hawa waweze 

kufanya kazi wanajituma sana pasipo kuwa na hakuna fedha 

za kutosha katika mkoa wetu. Kwa hiyo, naomba waletewe 

pesa ya kutosha ili kazi iendelee. (Makofi)  

 

Mheshimiwa Spika, kama ambavyo wenzangu 

wamesema, askari wetu wamekuwa wakifanya kazi nzuri sana, 

hasa katika Mkoa wetu wa Iringa. Hakuna kitu kinachokatiza, 

wahamiaji haramu wamekuwa wakikamatwa kwa wingi sana 

kwenye Mkoa wetu wa Iringa. Kwa hiyo ninaomba; 

changamoto ya nyumba za polisi kila mkoa ipo ukiwepo Mkoa 

wetu wa Iringa. Askari anatoka katika lindo anarudi nyumbani 

anashindwa hata kufanya mambo mengine kwa sababu, 

kwanza anakaa chumba kimoja na watoto na isitoshe 

nikichukulia mfano hata katika pale FFU Kihesa, mimi nimezaliwa 

pale, tangu nimezaliwa zile nyumba hazijawahi kufanyiwa 

ukarabati, unakuta hakuna vyoo. (Makofi)  

 

Mheshimiwa Spika, ninawahurumia sana akinamama na 

watoto wanaoishi katika maeneo ya makazi ya askari. Kwa 

kweli ninaomba kabisa Serikali iwe na mkakati maalum wa 

kuhakikisha kwamba, hizi nyumba za askari zinajengwa tena ni 

kwa majeshi yote. (Makofi)  

 

Mheshimiwa Spika, ukija katika Wilaya ya Kilolo unakuta 

miaka 20 katika makao makuu hakuna ofisi ya OCD. OCD 

anakaa TAZAMA Pipeline, DC yuko kwenye makao makuu. 

Wale mahabusu wanakaa TAZAMA Pipeline na hakuna gari la 

kuwapeleka yaliko makao makuu. Kwa hiyo, mimi naomba 

Wilaya ya Kilolo iangaliwe kwa karibu kwa sababu, kwanza 

kabisa wana eneo kwa ajili ya kujenga makao makuu ambalo 

bado halijalipiwa hata fidia. (Makofi)  

 

Mheshimiwa Spika, tunayo ile Barabara ya Kitonga. 

Unakuta kila wakati ile barabara inakwama kwa sababu ya 

ajali nyingi. Kwahiyo, itatakiwa usalama, na hivyo lile eneo 

linatakiwa kuwa na kituo cha polisi kitakachokuwa karibu. Hii ni 

kwa sababu, ndani ya siku mbili ama tatu katika ile barabara 

kunatokea ajali. Jambo lingine kuna shortage pia ya askari 

polisi. Kwa hiyo, tunaomba askari polisi kwa wingi Iringa. 

(Makofi)  

 

Mheshimiwa Spika, naomba nizungumzie kuhusu Jeshi la 

Magereza. Jeshi la Magereza changamoto zao kwanza ni 

makazi kama walivyo askari wengine, lakini pia naomba Jeshi la 

Magereza lichukuliwe kama jeshi la mafunzo, ni kituo cha 

mafunzo. Wale watu walioko pale wafundishwe, wapatiwe 

mikopo ili wanapotoka watoke na elimu lakini pia wapatiwe 

pesa ili wakaanze kuendeleza kile walichokipata. (Makofi)  

 

Mheshimiwa Spika, lakini vilevile kuna tatizo la matrekta. 

Wanafanya kilimo kizuri sana lakini matrekta yao yote ni 

mabovu. Tunaomba pia waongezewe matrekta ili waweze 

kujikimu kwa chakula na waweze kujitunza wenyewe. (Makofi)  

 

Mheshimiwa Spika, lakini tatizo jingine ni kwamba, 

wanatakiwa wapatiwe mablanketi na masweta. Mkoa wetu wa 

Iringa una tatizo kubwa sana la baridi, kwa hiyo unakuta 

wafungwa wanapata pneumonia na wana zahanati pale 

ambayo haina ruzuku kwa hiyo sasa hawana bima ya afya. 

Sasa tunaomba kile kituo kwanza kipewe ruzuku ili waweze 

kutibiwa pale katika Zahanati ya Magereza ambayo inatibu 

hata raia. (Makofi)  

Mheshimiwa Spika, tunalo gereza letu ambalo liko pale 

Mgagao. Hili Gereza la Kihesa Mgagao unaona kwamba… 

 

MHE. NUSRAT S. HANJE: Mheshimiwa Spika, taarifa. 

 

SPIKA: Mheshimiwa Ritta Kabati kuna taarifa kutoka kwa 

Mheshimiwa Nusrat Hanje. 

 

T A A R I F A 

 

MHE. NUSRAT S. HANJE: Mheshimiwa Spika, mzungumzaji 

anayezungumza nakubaliananaye na ninaomba nimpe Taarifa 

tu kwamba, anachokiongea ni very valid, ni cha halali kwa 

sababu, wafungwa hawaruhusiwi kabisa kutumia nguo yoyote 

ya uraiani hata ya kujifunika kujisitiri na baridi. Kwa hiyo, suala la 

mavazi ya kujisitiri kwenye baridi kama mablanketi na masweta 

na mavazi yao kwa ujumla ni muhimu sana, ahsante sana. 

(Makofi)  

 

SPIKA: Mheshimiwa Ritta Kabati unaipokea taarifa hiyo? 

 

MHE. DKT. RITTA E. KABATI: Mheshimiwa Spika, naipokea 

kwa sababu, ndilo tatizo kubwa lililopo hata katika Gereza letu 

la Iringa na magereza nyingine. (Makofi)   

 

Mheshimiwa Spika, tunalo Gereza la Kihesa Mgagao, 

Wilaya ya Kilolo. Tunaomba Serikali sasa ifanye utaratibu aidha, 

ilihamishe lile gereza au ibadilishe matumizi. Kwa sababu, 

naona lile gereza lilikuwa kama lilivyo, kuna maeneo ambayo 

waliishi wakimbizi wa Kusini mwa Afrika ambako maeneo yote 

unaona kwamba, wameweka kumbukumbu. Kwa mfano 

ukiangalia Mazimbu kuna campus ile ya SUA, lakini ukiangalia 

pia Dakawa kuna shule, kuna chuo, lakini pia ukiangalia pale 

Kongwa sasa hivi kuna kituo cha Ukombozi wa Afrika, kimetoka 

makao makuu. Sasa kwa nini Kilolo hilo gereza tusiende kujenga 

kwingine ili pale kuwe kuna kumbukumbu? (Makofi)  

 

Mheshimiwa Spika, kwa sababu kuna vyumba ambavyo 

alilala Nelson Mandela, kuna vyumba ambavyo walilala marais 

wengi waliokuja kupigania uhuru. Kwa hiyo, ninaomba kabisa 

kiwe kama kivutio na ikiwezekana sasa pale watu wawe 

wanakuja kuangalia iwe kama utalii kuliko ilivyo sasa hivi. 

(Makofi)  

 

(Hapa kengele ililia kuashiria kwisha kwa muda wa 

Mzungumzaji) 

 

SPIKA: Ahsante sana. Kengele imeshagonga. 

 

MHE. DKT. RITTA E. KABATI: Mheshimiwa Spika, naomba 

kuunga hoja mkono, lakini niliandika kwa maandishi. (Makofi)  

 

SPIKA: Ahsante sana. Mheshimiwa Juma Othman Hija, 

atafuatiwa na Mheshimiwa Ramadhan Suleiman Ramadhan. 

Mheshimiwa Simai Hassan Sadiki ajiandae.  

 

MHE. JUMA OTHMAN HIJA: Mheshimiwa Spika, ahsante 

sana. Nami nichukue fursa hii kukushukuru wewe kwa kunipa 

nafasi hii ili nitoe mchango wangu katika hotuba hii ya 

Mheshimiwa Waziri wa Mambo ya Ndani, lakini pili nimpongeze 

Mheshimiwa Waziri pamoja na Naibu wake Waziri kwa namna 

walivyowasilisha hotuba hii kwa umakini mkubwa sana. (Makofi)  

 

Mheshimiwa Spika, Wizara hii ni Wizara muhimu sana 

inayolinda amani yetu katika nchi yetu. Katika kuchangia 

hotuba hii mimi nitachangia masuala mawili tu ambayo yamo 

katika jimbo langu. Jambo la kwanza ni kuhusu ujenzi wa Kituo 

cha Polisi katika Kisiwa kidogo cha Tumbatu. (Makofi)  

Mheshimiwa Spika, nimekuwa kila ninapopata nafasi ya 

kusimama kuchangia katika Bunge lako Tukufu nimekuwa 

nikilizungumza suala hili la kujenga Kituo cha Polisi katika Kisiwa 

cha Tumbatu. Mara ya mwisho nilipokuwa nalizungumzia suala 

hili kupitia swali langu namba 36, Mheshimiwa Waziri alinijibu 

kwamba, Serikali itachukua hatua ya kufanya tathmini ya 

kitaalamu ili kuona namna ya kujenga Kituo cha Polisi katika 

Kisiwa cha Tumbatu. Mpaka leo sijajua nini kinaendelea? 

(Makofi)   

 

Mheshimiwa Spika, lakini lingine ni kwamba, alinitaka 

nioneshe initiative ya kujenga Kituo cha Polisi pale kwetu 

Tumbatu. Mimi nili-provide kiwanja kwa ajili ya kisiwa kile lakini 

mpaka leo hii kiwanja kile kipo, hakuna kinachoendelea. Kwa 

hivyo, namuomba Mheshimiwa Waziri atakapokuja kusimama 

hapa atueleze nini kinaendelea kuhusiana na ujenzi wa Kituo 

cha Polisi katika Kisiwa cha Tumbatu. (Makofi)  

 

Mheshimiwa Spika, jambo langu la pili ni kuhusu Kituo cha 

Polisi cha Mkokotoni. Mara ya mwisho nilivyokuwa nazungumza 

kuhusu jengo la Mkokotoni nilieleza masikitiko yangu makubwa 

kuhusu hali ilivyo pale Mkokotoni. Askari wa pale walikuwa 

wanaishi katika mazingira magumu, mabovu, walikuwa 

wanafanya kazi inaponyesha mvua wana-shift kutoka walipo 

wanafanya kazi katika chumba kidogo cha mahabusu.  

 

Mheshimiwa Spika, lakini leo nasimama hapa kutoa 

shukrani zangu za dhati kwa Serikali yetu kwa kutujengea kituo 

chetu kikuu kile. Tunashukuru sana kwa kutujengea kituo kile. 

Tumeshapata kituo kizuri cha kisasa kabisa. Ombi langu kwa 

Mheshimiwa Waziri na kwa Wizara ni kukiboresha kituo kile, 

kukiboresha kwa maana ya kwamba, kukijengea thamani na 

kukijengea uzio. (Makofi)  

Mheshimiwa Spika, juzi nilipokwenda kukiangalia kile Kituo 

cha Polisi cha Mkokotoni waliniambia kwamba, wameshaanza 

kujenga uzio lakini wamesita kutokana na upungufu wa fedha. 

Kwa hiyo, naomba Wizara itupatie fedha, iwapatie fedha ili 

wamalize ule ukuta pale Mkokotoni. Aidha, makazi ya maaskari 

ya pale Mkokotoni ni mabovu sana. Kuna nyumba pale 

zimejengwa kabla ya uhuru, yaani kabla ya mapinduzi; nyumba 

ni chakavu, hazistahiki kabisa kuishi maaskari wetu. Kwa hivyo, 

naomba Wizara ichukue juhudi za makusudi kuwajengea 

makazi askari wa pale Mkokotoni. (Makofi)  

 

Mheshimiwa Spika, kwa hayo yangu mawili ambayo 

yanahusu jimbo langu naunga mkono hoja. Ahsante sana. 

(Makofi)  

 

SPIKA: Ahsante sana. Mheshimiwa Ramadhan Suleiman 

Ramadhan, atafuatiwa na Mheshimiwa Simai Hassan Sadik. 

Mheshimiwa Saashisha Mafuwe ajiandae.  

 

MHE. RAMADHAN SULEIMAN RAMADHAN: Mheshimiwa 

Spika, ahsante sana kwa kunipa fursa hii ya kuchangia kwenye 

hotuba hii ya Wizara ya mambo ya Ndani iliyoko mbele yetu. 

Kabla ya kutoa mchango wangu kwenye Wizara hii na mimi 

nichukue fursa hii kumpongeza Mheshimiwa Waziri kwa kazi 

kubwa anayoifanya, hasa jinsi alivyochukua hatua za haraka 

na za makusudi akishirikiana na IGP Sirro kwenye kutatua tatizo 

la kiusalama lililopo kwenye baadhi ya maeneo ya katika Jiji la 

Dar-es-Salaam. Wanastahili pongezi kwa jinsi wanavyochukua 

hatua za kutatua changamoto hizo za kiusalama. (Makofi)  

 

Mheshimiwa Spika, mimi katika mchango wangu nataka 

nijikite kwenye mambo mawili makuu au matatu. Kwa uchache 

wa muda nataka niende harakahara.  

Mheshimiwa Spika, jambo la kwanza ni kuhusu uhaba wa 

vituo vya polisi kwenye maeneo yetu. Kwa mfano mimi kwenye 

Jimbo langu la Chakechake, Wilaya nzima ya Chakechake 

ambacho ndicho kitovu na centre ya uchumi katika Kisiwa cha 

Pemba tuna Kituo cha Polisi kimoja tu. Watu wanafuata Kituo 

cha Polisi wakitoka masafa ya mbali kwelikweli. 

 

Mheshimiwa Spika, polisi wanapofanya shughuli zao 

wanatoa huduma kwa kuwa shughuli za kipolisi ni huduma 

kama vile wananchi wanavyohitaji maji, elimu pamoja na 

umeme. Kwa hivyo wanavyohitaji ulinzi wa mali zao na wao raia 

kulindwa ndivyo wanavyohitaji huduma kama huduma 

nyingine. Kwa hivyo mtu kutoka eneo moja kutembea zaidi ya 

kilometa 15 ama 20 kufuata Kituo cha Polisi hili ni jambo ambalo 

sasa linatakiwa lifike mwisho. Watu wanatoka Pojini kufuata 

Kituo cha Polisi Madungu. Watu wanatoka Ole kufuata Kituo 

cha Polisi Madungu. Kituo hicho chenyewe ni kidogo, hakitoshi, 

kuna mlundikano wa mahabusu ambao wanakuwepo kwenye 

Kituo cha Polisi kabla hawajapelekwa Mahakamani. Kichumba 

hicho cha mahabusu cha ndani ya polisi ni kidogo, baadhi ya 

nyakati kinakusanya mpaka watu 40 ama 50 at a time, ni jambo 

ambalo sio zuri. (Makofi)  

 

Mheshimiwa Spika, juzi hapa alikuwa anajibu swali 

Mheshimiwa Naibu Waziri, Mheshimiwa Sagini, alisema 

lilishatengwa eneo katika Wilaya ya Chakechake kwa ajili ya 

kujengwa kituo kingine ili kuondoa huo usumbufu, lakini 

tuliposoma eneo lote la bajeti hatukuona kwamba kuna 

jitihada za makusudi za kujengwa kituo kingine cha polisi. Kwa 

hiyo natoa wito, hali yetu ni mbaya, wananchi wanatembea 

masafa marefu kufuata huduma za kipolisi. Sasa tuko miaka 58 

sasa ya tangu muungano wetu na tangu tulivyounganisha Jeshi 

letu la Polisi, lakini bado tuna kituo kimoja wilaya nzima. Hii 

haikubaliki, tunahitaji, na ushauri wetu ni kwamba, polisi 

waongeze huduma kwa ajili ya kuwahudumia wananchi 

walioko kwenye maeneo yetu. (Makofi)  

 

Mheshimiwa Spika, mchango wangu wa pili utajikita 

kwenye kubadilika kwa ufanyaji wa makosa. Sasa hivi ufanyaji 

wa makosa unafanywa sana online, unafanywa kwenye 

mitandao, lakini uwezo wa Jeshi letu la Polisi kwenye 

kukabiliana na kufanya upelelezi kwenye mitandao uko nyuma 

kulingana na ufanyaji wa uhalifu walioko mbele. Teknolojia 

imewafanya wahalifu wawe mbele zaidi kuliko uwezo wa Jeshi 

letu la Polisi. (Makofi)  

 

Mheshimiwa Spika, tumetunga Cyber Crime Act ili 

kukabiliana na makosa yanayofanyika kwenye mitandao. 

Tunayo Sheria ya Posta na Mawasiliano ya Electronic and Postal 

Communication Act, lakini kufanyika kwa investigations za 

kipolisi kumekuwa na changamoto kubwa kwelikweli. Kituo cha 

Cyber cha Kipolisi kipo kimoja tu, Dar-es-Salaam. Sasa hivi 

ukitaka kufanya investigation za ki-digital kwa mfano kosa 

limeanzia kwenye simu, inabidi uchukue hiyo simu uliyoikamata 

kama kielelezo, uisafirishe, ipelekwe cyber center ikafanyiwe 

upelelezi. Hata ikirejeshwa ukitaka huyo shahidi atoke Dar-es-

Salaam mpaka afike Pemba hilo kosa limeshachukua miaka 

miwili halijasikilizwa Ushahidi wake; kwa hiyo tuna changamoto 

kubwa kwelikweli. (Makofi)  

 

Mheshimiwa Spika, kwa hiyo, natoa wito kwamba, umefika 

wakati sasa tupanue vituo vya cyber centers kwa ajili ya 

investigations za kipolisi kwenye maeneo ya kikanda, hasa 

Zanzibar. Muda umefika tuwe na kituo cha cyber cha Zanzibar 

kwenye kufanya investigations za kipolisi. (Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 SPIKA: Ahsante sana muda wako umekwisha. Mheshimiwa 

Simai Hassan Sadiki atafatiwa na Mheshimiwa Saashisha 

Mafuwe, Mheshimiwa Esther Nicholaus Matiko ajiandae. 

 

 MHE. SIMAI HASSAN SADIKI: Mheshimiwa Spika, ahsante 

sana nami kuweza kunipa fursa hii ya kuchangia katika hotuba 

ya Wizara ya Mambo ya Ndani ya Nchi. Ikumbukwe ya 

kwamba hii ni Wizara Mama ni Wizara ambayo imebeba suala 

zima la ulinzi wa raia pamoja na mali zao, kwa hiyo uhai wetu, 

usalama wetu unategemea zaidi ufanisi na uwajibikaji katika 

majukumu ya Watendaji wa sekta hii. 

 

 Mheshimiwa Spika, kuna nchi duniani hazina Jeshi lakini 

hakuna nchi iliyokuwa haina Polisi, Magereza, Uhamiaji pamoja 

na Zimamoto na Uokozi ila cha kusikitisha ni kwamba bado Jeshi 

hili hatulithamini na kulipa hadhi inayotakikana. Hivi mpaka leo 

bado tunang’ang’ania kuendeleza kujenga kuwa na wingi wa 

vituo wakati maaskari huku wanakabiliwa na changamoto 

nyingi? Maaskari wanalalamika hawana sehemu za kukaa, 

Askari wanalalamika vifaa vya utendaji kazi, maaskari 

wanapata changamoto kubwa wanapostahiki mafao yao, 

thamani yao iko wapi? (Makofi) 

 

 Mheshimiwa Spika, sioni sababu na wala sioni haja ya 

kusema kwamba tunaenda kupiga marufuku suala zima la Jeshi 

la Polisi au maaskari wengine kutoa michango wanapoenda 

masomoni wakati tunashindwa kuwajengea nyumba na 

kuwarekebishia maisha yao. Kwa sababu Askari wanaoenda 

masomoni ni wachache zaidi ukilinganisha na wale wanaokosa 

makazi na suala la makazi kwa maaskari ni la kila siku, lakini 

suala la masomoni ni suala miezi miwili miezi mitatu 

wamemaliza! Sasa hili fungu ningeomba liondoshwe lipelekwe 

huko kunakojengwa nyumba za makazi za maaskari. 

Mheshimiwa Spika, wakati juzi ninazungumza hapa 

nilipouliza swali langu la msingi Mheshimiwa Naibu Waziri alijibu 

kwamba Nungwi kuna ukosefu wa nyumba za maaskari, 

akatoa agizo kwa wawekezaji na wahisani wanaomiliki nyumba 

maeneo yale wawapangishe maaskari wale. Sasa najiuliza hivi 

Nungwi kodi chumba kimoja kile chumba kimoja tu kinaweza 

kufika Shilingi 100,000 hadi Shilingi 150,000 hivi ni Askari gani ana 

uwezo wa kulipa hizo gharama si tunawatengenezea mianya 

ya kuchukua rushwa kabisa? Suala hili naomba liangaliwe kwa 

kituo zaidi. (Makofi) 

 

Mheshimiwa Spika, suala la mafunzo kwa askari ni jambo 

muhimu lakini lazima tuwafundishe Askari kufanya kazi 

kulingana na mazingira, sambamba na hilo lazima wakati 

tunapogawa hawa maaskari na kuwapeleka vituoni 

tuwapeleke kwa mujibu wa taaluma na ile sehemu 

wanayoenda.   

 

Mheshimiwa Spika, hapa napenda nizungumze kitu kimoja 

lazima ieleweke sana na Mheshimiwa Waziri, kuna maeneo 

tuliyo nayo hayafananii, Zanzibar hii tuna maeneo 

yamekabiliwa zaidi na sekta nzima ya utalii ambapo raia 

unaweza ukawakuta inawezekana ni wachache zaidi kuliko 

hao wageni wanaokuja. Sasa changamoto inakuja mgeni 

anapokuwa na kesi yake au anapokuwa na changamoto yake 

aende kituo cha Polisi unakuta maaskari wanapenya kwa 

mlango wa nyuma kwa sababu hawajui kiingereza.  Kiingereza 

chao kikubwa photo man sasa photo man inaendaje? Sasa 

hayo mafunzo unayotoa isiwe ya kupiga kwato tu, lazima na 

lugha ifundishwe mtenge vitengo maalum katika maeneo 

kama yale Mheshimiwa Waziri. (Makofi/Kicheko) 

 

Mheshimiwa Spika, hili suala la mafunzo kwao ni suala moja 

la msingi vinginevyo tutaliaibisha Jeshi letu la Polisi lakini 

tutaibisha mitaala yetu ya elimu ya Tanzania. Katika hili napo 

Mheshimiwa Waziri nisipopata majibu ya msingi huenda nikazuia 

Shilingi yako Kaka yangu. (Makofi) 

 

 Mheshimiwa Spika, kuna suala zima la ajira sekta yako ina 

asilimia kubwa ya masuala yanayohusika na Muungano, 

Zanzibar tuna asilimia 21 au watu 21 ndiyo wanaotakiwa 

kuajiriwa? Kwa sababu hizi nafasi hatuzioni zinapokuja, zinakuja 

Zanzibar tunasikia lakini wachache mwisho wa siku unakuja 

kukuta labda watu watatu, watu wanne kutoka sehemu 

nyingine na ubaya wa mambo, hii yote inasababishwa 

kwamba ajira hizi zinapitia Makao Makuu haziji kwa Mikoa na 

ndiyo maana Wabunge wengi wanalalamika kwamba 

zinapokuja ajira bora zipite Majimboni lakini sisi tusiende 

Majimboni tuzipeleke hizi ajira kunako Mikoa kwa sababu 

miongoni mwa sifa ili uajiriwe katika sekta hizi basi uwe na cheti 

cha JKU umepita JKU au JKT, sawa wanapotafuta watu wawe 

wanapita Mikoani hizi nafasi zinakuja Mikoani lakini sasa nyinyi 

wakati tayari watu wameshamaliza mafunzo  mnataka kuajiri 

hamzingatii kigezo cha Mikoa na ndiyo maana unakuta Jeshi 

letu letu lina sura ya sehemu moja na Wabunge wengine 

wanalalamika. Suala hili lazima tuliangalie kwa makini sana. 

 

Mheshimiwa Spika, ahsante sana naunga mkono hoja. 

(Makofi) 

 

SPIKA: Ahsante sana. Mheshimiwa Saashisha Mafuwe 

atafatiwa na Mheshimiwa Esther Matiko, Mheshimiwa Ali King 

ajiandae. 

 

MHE. SAASHISHA E. MAFUWE: Mheshimiwa Spika, 

nakushukuru sana kwa kunipa nafasi na mimi niweze 

kuchangia. 

 

Mheshimiwa Spika, nianze kwa kumshukuru sana 

Mheshimiwa Rais Mama Samia Suluhu kwa kazi kubwa 

anayoifanya lakini wananchi wa Jimbo la Hai wameniambia 

nimshukuru kwa sababu nadhani ni Jimbo pekee nchi hii 

limetembelewa Na Mheshimiwa Rais mara tano, juzi alikuwa 

pale kwetu kwa ajili ya kuzindua Royal Tour na alizungumza na 

wananchi pale tunamshukuru sana na kila akija anatuachia 

miradi kedekede tunamshukuru sana. (Makofi) 

 

Mheshimiwa Spika, ninampongeza Mheshimiwa Waziri kwa 

kazi nzuri anayoifanya na mimi pongezi zangu zinaambatana 

na ahadi yako kwamba magari yanayokuja na pale Hai 

tutapata gari moja ya Polisi na wewe ni mtu rahimu huwezi 

kusema uwongo. Pamoja na Naibu Waziri nakupongeza lakini 

nakupongeza uliniahidi hapa kwamba utatusaidia nyumba za 

Polisi pale Hai na asubuhi umerudia kuniahidi, kwa hiyo na 

wewe nakupongeza nikiamini ahadi hiyo utateikeleza. (Makofi) 

 

Mheshimiwa Spika, ninapongeze pia uongozi wa usalama 

pale kwetu nikianza na Mheshimiwa Mkuu wa Wilaya ya Hai, 

Katibu Tawala Dada yangu Ndugu Pendo Wela lakini pia pale 

kwetu umetuletea OCD mzuri sana anafanyakazi nzuri 

nakupongeza sana. Baada ya hayo naomba nijielekeze 

kwenye hoja iliyoko mezani na nianze na Jeshi la Zimamoto.  

 

Mheshimiwa Spika, ukisoma humu kwenye hotuba ya 

Mheshimiwa Waziri utaona namna ambavyo fedha 

zimepelekwa kwa uchache sana kwenye Jeshi la Zimamoto 

lakini fedha za maendeleo zimepelekwa kwa asilimia Sifuri (0%) 

kuanzia Februari mpaka hapa tulipo hii ni hali mbaya sana 

iliyoko kwenye Jeshi la Zimamoto.   

 

Mheshimiwa Spika, niliwahi kushauri hapa na leo naomba 

wanielewe, kwamba Jeshi hili la Zimamoto jamani kazi hii 

imewaelemea tutafute namna nyingine na siyo vibaya tukarudi 

kule tulipotoka, mwaka 1985 ilikuwa TAMISEMI, Jeshi la 

Zimamoto kazi ya zimamoto na uokozi ilikuwa inafanywa chini 

ya TAMISEMI, lakini mwaka 1982 kazi hii ilipelekwa Halmashauri 

mimi nashauri tuende kule na ninashauri kwa sababu tunaona 

namna ambavyo Jeshi hili limeelemewa. Hivi tukiuliza wana 

magari mangapi ya kuzima moto na ndiyo core objective ya 

kazi yao. Sasa kama ile kazi ya msingi tu vifaa hawana! 

 

Mheshimiwa Spika, pale kwetu Hai tuna watumishi watatu 

tu, hawana gari hawana kifaa chochote, maskini wa Mungu 

wamekodishiwa pale kwa Mkurugenzi wa Halmashauri ndiyo 

wanakaa pale hawana ofisi, pamoja na kutokuwa na ofisi 

wameomba pikipiki mbovu pale Halmashauri, tunataka 

tuwatengenezee hiyo mbovu ndiyo watumie. Yule Afisa 

anajitahidi anafanyakazi nzuri juzi tumepata tukio la moto pale 

kwa Sadala, akaenda kufundisha wananchi pale kuzima moto 

kwa kutumia vumbi! Sasa kweli kwa nini tusikubali kwamba 

jamani tumeelemewa? Turejeshe Halmashauri ambao wana 

nguvu waweze kufanyakazi hii. 

 

Mheshimiwa Spika, najua Makamanda pale 

wananiangalia kwamba baada ya kurudishwa Halmashauri sijui 

tunaenda wapi! Bado ninyi ni Polisi kuna Majeshi mengine 

mtaenda huko, lakini ninyi mtafanyakazi ya kuratibu jambo hili. 

 

SPIKA: Mheshimiwa Mafuwe kuna taarifa kutoka kwa 

Nusrat Hanje. 

 

T A A R I F A 

  

MHE. NUSRAT S. HANJE: Mheshimiwa Spika, nashukuru. 

Naomba nimpe taarifa mzungumzaji kwamba 

anachokizungumza ni sahihi sana na ukizingatia...  

 

SPIKA: Ngoja ngoja, unajua hata mwanzo nilikuvumilia hiyo 

sentensi siyo kazi yako kujua yeye anasema uwongo ama 

sahihi, wewe nenda mueleze taarifa kwa sababu ukisema ni 

sahihi maana yake kuna mtu labda mwingine anazungumza 

ambayo siyo sahihi. Kwa hiyo wewe nenda mpe taarifa. 

 

MHE. NUSRAT S. HANJE: Mheshimiwa Spika, nashukuru 

naomba nimpe taarifa mzungumzaji kwamba kipindi cha 

karibuni hapa kumetokea kuungua kwa masoko makubwa 

kwenye Halmashauri ambazo zina uwezo wa kununua facilities 

za kwao za kuzima moto. Kwa hiyo ni kitu ambacho ni valid 

kabisa tunatakiwa Halmashauri zipewe uwezo huo, zipewe 

mamlaka zinunue zenyewe. (Makofi) 

 

SPIKA: Mheshimiwa Saashisha Mafuwe unaipokea taarifa 

hiyo? 

 

MHE. SAASHISHA E. MAFUWE: Mheshimiwa Spika, 

ninaipokea na mimi naomba niendelee.  

 

Mheshimiwa Spika, ushauri wangu ni kwamba sasa ifike 

mahali tufanye tu-review tena mfumo huu na wakubali tu 

wenzetu hawa inawezekana hiki ninachokishauri waende 

waboreshe zaidi kuona namna ambavyo tunaweza tukawa 

kweli na jeshi la zimamoto la hakika. Hebu fikiria eneo la Hai 

ambapo kuna uwanja wa ndege wa Kimataifa hakuna Wilaya 

ile haina gari, haina hata pikipiki, kwa hiyo ni vema wakapokea 

ushauri huu. 

 

Mheshimiwa Spika, niende kwenye Jeshi la Polisi 

wanafanya kazi nzuri, lakini sasa hizi nyumba Mheshimiwa Naibu 

Waziri aliwahi kunijibu hapa kwamba tukachangishane tuanze 

ujenzi kule kujenga nyumba za watumishi hii na yenyewe siyo 

sawa jamani tunachangishana kwenye maboma 

tunachangishana kwenye kila kitu, kwenye hili mimi niombe 

Serikali itusaidie. Hai hatuna nyumba tuna watumishi 150 

hakuna nyumba mpaka ya mkuu wa kituo wanapata taabu 

sana kwenye kutekeleza majukumu yao. 



5 MEI, 2022 

304 
 

 

Mheshimiwa Spika, pia kwa ujumla kuhusu stahiki za 

watumishi hawa kwa maana ya Majeshi yote, tuangalie namna 

ya kuwafanya wawe na mazingira bora Polisi na yeye ni mtu.  

Mimi naangaliaga mara nyingi sana ukipita barabarani wale 

ma-traffic wanasimama juani muda mrefu sana lakini 

wanaenda kujishikiza kwenye magari yao hebu tutafuteni 

utaratibu, hata kama ni kutengeneza mobile vinyumba 

ambavyo wanaweza kupeana wakati wanabadilishana shift, 

mmoja akapumue pale nao watu. Wadada wa watu 

wanaingia kule Jeshini wakiwa weupe wanatoka weusi kwa 

sababu ya jua, mimi naomba na wenyewe tuwatazame. 

(Makofi) 

 

Mheshimiwa Spika, mwisho niombe kwa umahsusi wake…  

 

SPIKA: Kengele imeshagonga Mheshimiwa ahsante sana. 

 

MHE. SAASHISHA E. MAFUWE: Mheshimiwa Spika, naomba 

kuunga mkono hoja. (Makofi) 

 

SPIKA: Mheshimiwa Esther Nicholaus Matiko, atafuatiwa na 

Mheshimiwa Ali King, Mheshimiwa Sudi Mohamed ajiandae. 

 

MHE. ESTHER N. MATIKO: Mheshimiwa Spika, ahsante nami 

naomba kuchangia kwenye Wizara hii muhimu sana.  

 

Mheshimiwa Spika, Sheria ya Magereza ya mwaka 2002, 

Kifungu cha 58 kinaonesha bayana kwamba Magereza 

yanatakiwa kuwa na miundombinu wezeshi kwa maana ya 

mifumo ya maji safi, majitaka, malazi na kwingineko. Ripoti ya 

CAG ambayo imetoka imeainisha mapungufu makubwa sana 

ya kiufanisi kwenye mlundikano wa mahabusu na wafungwa 

uhaba wa nyumba za Magereza, uhaba wa Magereza 

yenyewe lakini pia uhaba wa usafiri na kadhalika. 

Mheshimiwa Spika, kwa sababu ya muda nitaenda kwa 

haraka sana kwa kuanza na mlundikano wa wafungwa na 

mahabusu. Mwenzangu aliyepita ameainisha hapa, hata ripoti 

ya CAG imeainisha na hata nikitolea mfano kutoka kule kwetu 

Tarime, Gereza limejengwa enzi za mkoloni 1942 lenye uwezo 

wa kubeba watu 209 tu lakini sasa hivi ukienda unakuta saa 

nyingine wafungwa na mahabusu kati ya 460 mpaka 670 na hii 

ni hatari zaidi mara tatu zaidi ya uwezo uliopo. Kwa hiyo, ilikuwa 

dhahiri kabisa Serikali kutambua kwamba population ya sasa 

hivi ofcourse imeongezeka na population ikiongezeka hata rate 

of crimes zinaongezeka na watambue tu ni upeo wa kawaida, 

kwa hiyo hata haya majengo yaliyojengwa kipindi hicho 

yanatakiwa aidha yaboreshwe na yaongezwe yawe expanded 

kuweza ku-accommodate kiwango cha watu kilichopo. 

(Makofi) 

 

Mheshimiwa Spika, ripoti inaainisha kabisa kwamba Jeshi la 

Magereza lilikuwa na mpango mkakati ambao uliainisha 

kujenga Magereza kumi kwa miaka mitano, lakini haikuweza 

kufanya hicho badala yake ikajenga Magereza mawili ambayo 

hata hawakufanya needs assessment, hawakufanya uhakiki wa 

mahitaji wakaenda kujenga Ruangwa na Chato ambapo 

kiwango cha uhalifu kipo chini sana, wakaacha huku kwingine 

na wameainisha kabisa huo kwamba ni ubadhirifu na walikuwa 

hata hawana mpango katika bajeti yao ya mwaka kipindi 

wanajenga hayo Magereza.  (Makofi) 

 

Mheshimiwa Spika, ukiangalia huku kwingine mlundikano ni 

mkubwa sana wameainisha Keko na kwingineko ambapo 

tukiacha hivi tunasababisha magonjwa na kadhalika. Sasa mimi 

ningeshauri tu tuwe tunafanya needs assessment, uhakiki wa 

wahitaji wa haya Magereza unaenda kujenga wapi.  Kwa 

mfano, Gereza la Tarime limejengwa zamani nimesema linavuja 

lingeweza kukarabatiwa na kuweza kujengwa kisasa zaidi 

kuweza kuwapokea hawa watu. 



5 MEI, 2022 

306 
 

 

Mheshimiwa Spika, pia ukiangalia unakuta Rorya 

wanajenga Mahakama watu wa Rorya wanakuja kuhifadhiwa 

pale Gereza la Tarime, haya Magereza hayana usafiri kama 

nilivyosema mwanzo sasa mkishamaliza kujenga ile Mahakama 

Wilaya ya Rorya hawa watu watakuwa wanatoka vipi Tarime 

kwenda Rorya wakati hamna usafiri wa magari kwenye 

Magereza! Tangia walivyotoa mwaka 2008 walipewa misaada 

tena ni Arusha, Dodoma, Dar es Salaam sijui na Pwani magari 

mawili tu.  Serikali mpaka leo hamjawahi kununua magari ya 

Magereza kuweza kupeleka mahabusu Mahakamani, hii 

inapelekea mlundikano wa wafungwa na mahabusu 

kuendelea kuwepo. Mahabusu wasipoenda gerezani ina 

maana kesi inazidi kupelekwa mbele mlundikano unaendelea 

kuwepo. (Makofi) 

 

Mheshimiwa Spika, kama tunaweza tukanunua magari ya 

fire magari ya washawasha, ambayo ni zaidi ya Milioni 500, 

Milioni 600 huko, ina maana gari moja tu lingeweza kutumika 

kununua hata zaidi ya magari matano mpaka sita kwenye 

Magereza. Kama tunaweza kununua haya magari ambayo 

yanatumika mara moja baada ya miaka mitano hayana faida 

yoyote wala tija wakati wa uchaguzi tu ndiyo yanatumika 

kuzuia ghasia, kwa nini tusiweze kununua magari ya magereza 

kuweza kusafirisha hawa watanzania ambao wanasubiriwa 

kusikilizwa kesi zao waweze kwenda mahakamani na kuepusha 

mlundikano wa mahabusu kwenye magereza yetu. Kama 

tumeshindwa tuangalie possibility zingine haya magari 

yamekaa tu, mwaka ule Bunge lililopita Mheshimiwa Masauni 

akiwa Naibu Waziri anasema wanaangalia kuyafanya yawe 

magari ya zimamoto.  Sasa baada ya kuzima moto yapigeni tu 

mnada kama inawezekana mnunue magari mengine ya Jeshi 

la Magereza. (Makofi) 

Mheshimiwa Spika, kuhusu uhaba wa nyumba za 

wafanyakazi. CAG ameainisha kabisa kwamba kwenye 

mpango mkakati wenu mnaonyesha kwamba mtajenga 

nyumba takriban 14,000 na kukarabati nyumba 2,000 lakini 

hamkuweza kufanya hivyo na uhitaji huo wa nyumba za 

wafanyakazi ni zaidi ya 14,747, hii ni kinyume na Prisons Standing 

Order ya mwaka 2003 na wameainisha Gereza la Segerea 

mathalani zaidi ya wafanyakazi asilimia 65 wanakaa nje ya 

Magereza kinyume kabisa. (Makofi) 

 

Mheshimiwa Spika, Gereza la Wazo wamesema zaidi ya 

asilimia 72 wanakaa nje ya Magereza, sasa mipango yetu ni ipi? 

Tunapanga, tunaainisha lakini hatutekelezi! Yaani mpango 

mkakati wenyewe unakuwa kama uko tu yaani hautekelezeki, 

kama picha tu inakuja kwenye daftari ukipekua kitabu 

unafurahia lakini hamna utekelezaji wowote ule. (Makofi)   

 

Mheshimiwa Spika, kingine imeainishwa pia uhaba wa 

usafiri na hii naendelea ku-sement tukishindwa kuwa na usafiri 

kupeleka watu kwenye Mahakama basi tujenge hata mifumo 

ya kisasa kesi ziweze kusikilizwa kutoka kule wakiwa magerezani 

maana yake mahakamani tumeona wenyewe wanakuja na 

mifumo ya kisasa na kuna nchi zingine kama Zambia mahabusu 

wanasikilizwa kesi zao wakiwa kule, kama tumeshindwa 

kununua magari kwa gharama za magari, kama tumeshindwa 

kujenga magereza, kupunguza mlundikano wa mahabusu, 

tuweke mifumo ya kisasa iweze kutumika. 

 

Mheshimiwa Spika, kingine ni uhaba wa miundombinu na 

mifumo ya kiusalama. Ripoti imeainisha kabisa kwamba katika 

Magereza yote yaliyotembelewa 15 ni Magereza mawili tu 

yalikuwa na CCTV camera. Gereza hazina scanner, hazina 

metal ditactor, hazina hata satellite.  

Mheshimiwa Spika, nilishaisema hata mwaka jana nikapiga 

kelele, wengine sisi ni wahanga tumeshaenda huko, ukifika 

unavuliwa nguo zote unabaki kama ulivyozaliwa na Mama 

yako unaambiwa uruke kichura chura ili waone kama una 

object kwenye mwili wako ni udhalilishaji na unatweza utu wa 

binadamu! Kwanini msilichukue hili mlifanyie kazi muweze 

kuhakikisha kwamba mnaweka hivi vitu? (Makofi) 

 

SPIKA: Ahsante sana. Mheshimiwa Ali King atafatiwa na 

Mheshimiwa Sudi Mohamed, Mheshimiwa Stanslaus Nyongo 

ajiandae. 

 

MHE. ALI HASSAN OMAR KING: Mheshimiwa Spika, ahsante. 

 

Mheshimiwa Spika, kwanza nashukuru sana kupata nafasi 

ya kuweza kuchangia na mimi nataka moja kwa moja 

nijielekeze katika Jimbo langu la Jang’ombe maana nisije nikaja 

nikageuka Ngariba wa Kilwa kama msemo wa Kiswahili 

unavyosema.  Maana Ngariba wa Kilwa aliwatahiri wenzake 

wote halafu yeye akajisahau, sasa mimi naanza na Jang’ombe 

ambapo naanza Ziwani Polisi. 

 

Mheshimiwa Spika, pale Ziwani Polisi tuna Kituo cha Afya 

kile kituo cha afya, sasa hivi tumefungua maternity lakini 

tulipata shida moja hapa Mheshimiwa Waziri nisikilize vizuri. 

Tulipata shida moja ambulance ikawa hakuna lakini kuna ahadi 

ya mtu wa juu yako ameahidi hii ambulance. Kwa hiyo 

Mheshimiwa Waziri utakaposimama hapa useme kwamba 

utanifikishia hizi salamu.  Pia kukashindikana generator katika 

maternity ile kwa sababu sheria ni lazima kwamba uwe na hiyo 

automatic generator, Mbunge na mwakilishi wa Jimbo hilo la 

Jang’ombe tumesema hivi asilimia 50 ya generator hiyo bei 

yake tutatoa sisi, Mheshimiwa Waziri uje unijibu kama 

utatuambia kwamba na wewe asilimia 50 utatuletea. (Makofi) 

Mheshimiwa Spika, Ziwani polisi kuna Bwalo lile banda la 

Brass Band lile pale linavuja watu ndiyo wanapofanya mikutano 

pale, kwa hiyo tulipokwenda kuwatembelea safari hii tulikuta 

kidogo hakuko vizuri Mbunge na Mwakilishi tutatoa asilimia 50 

Mheshimiwa Waziri njoo uniambie na wewe utatoa ngapi ili 

tuweze kufanya vitu hivi.  (Makofi) 

 

Mheshimiwa Spika, Masheha wangu wamenituma nitoe 

shukrani kwa Jeshi la Polisi, nitoe shukrani kwa jambo moja 

kwamba tumepelekewa Wakaguzi Wasaidizi ndiyo Maaskari 

Shehia, pale sasa hivi uhalifu mambo ya udhalilishaji na mambo 

ya madawa ya kulevya yataondoka kwa haraka kwa sababu 

tunafahamu Assistant Inspectors wanakuwa na maamuzi. Kwa 

kuwa wana maamuzi kwa maana hiyo kila kitu kitafanyika kwa 

haraka, kwa hiyo tunalipongeza sana Jeshi la Polisi kupitia Mkuu 

wake Kamanda Sirro wamefanya vizuri sana katika hilo. (Makofi) 

 

Mheshimiwa Spika, mtemewa mate na wengi hulowa, 

wengi wamezungumzia masuala ya Magereza hasa 

msongamano. Ninazungumzia msongamano huo katika 

upande mmoja, kwamba tuna wageni tunawapokea 

tunawaweka, tunawalisha wanamaliza vifungo vyao hatuwatoi, 

namshukuru ndugu yangu Jumanne Sagini Naibu Waziri, 

tulilifuatilia hili ili liishe lakini halijamalizika kwa sababu 

linahusiana na Magereza, linahusiana na Uhamiaji linahusiana 

na Wizara ya Mambo ya Nje, wako wafungwa kutoka Ethiopia 

washamaliza vifungo, hawa haina haja ya kubakia hapa 

tukawahudumia ilitakiwa waondoke. Hili ninalisema kwa 

sababu mimi mwenyewe ni Mjelajela nimeacha kule nina cheo 

cha superintendent, sijajitangaza tu huko zamani lakini na mimi 

mngeniita mstaafu. (Makofi) 

 

Mheshimiwa Spika, kwa hiyo hili nalisema kwa sababu mimi 

mwenyewe ni mjela jela nimeacha kule nina cheo cha super 

intendent, kwa hiyo sijajitangaza tu huko zamani, lakini na mimi 

mngeniita mstaafu. (Makofi) 

 

Mheshimiwa Spika, sasa hili tunalielewa vizuri, huo 

msongamano huko unaosemwa, wengine hakuna hata haja ya 

kubakia ndani ya Magereza, kwa hiyo hili tunaomba lipatiwe 

ufumbuzi. 

 

Mheshimiwa Spika, jambo lingine maslahi kwa askari wa 

Polisi.  Kilitokea kisa hapa kimoja cha yule kijana Hamza na 

tuliwaona askari wetu walivyokuwa wakifanya kazi katika 

mazingira magumu.  Kwa hiyo hii posho ya mazingira magumu 

Mama atakapotikisha hiki kichupa cha tumbaku, tunaomba 

awaangalie hawa askari wetu, kwa sababu pale raia wote 

waliingia mitini, lakini wote tumeona ile video, askari 

anavyomwinda mhalifu amejitolea, kwa maana hiyo, 

angeweza kupigwa yeye au akapiga yeye kama alivyopiga.  

Sasa askari wetu hawa wanafanya kazi katika mazingira 

magumu, kwa hiyo tunawaombea waongezewe posho ya 

mazingira magumu. (Makofi) 

 

 Mheshimiwa Spika, nashukuru na naunga mkono hoja. 

(Makofi) 

 

SPIKA: Ahsante sana. Mheshimiwa Soud Mohammed, 

atafuatiwa na Mheshimiwa Stanslaus Nyongo na Mheshimiwa 

Jumanne Sagini, Naibu Waziri ajiandae. 

 

MHE. SOUD MOHAMMED JUMAH: Mheshimiwa Spika, 

ahsante sana kwa kunipa nafasi ya kuchangia katika Wizara 

yetu hii ya Mambo ya Ndani ya Nchi.  Niende moja kwa moja 

katika michango yangu kutokana na uchache wa muda.  La 

kwanza ningependa kumshukuru sana Mheshimiwa Waziri 

pamoja na watendaji wake kwa uwasilishaji mzuri ambao 

wameufanya. 

Mheshimiwa Spika, mwaka jana wakati nachangia bajeti 

kuu ya Serikali nilitoa indhari hapa kwamba kama sikuona 

mabadiliko katika matatizo ya wizi wa mazao ya kilimo na 

mifugo kule Zanzibar kama sikuona ufumbuzi wa kudumu katika 

bajeti hii ya Mheshimiwa Waziri basi nitashika mshahara wake, 

sasa Mheshimiwa kwa masikitiko makubwa kwa kweli katika 

bajeti hii sikuona sehemu ambayo kuna mkakati maalum 

kwamba tunakwenda kuondoa tatizo la wizi wa mazao ya 

kilimo na mazao ya mifugo kule Zanzibar. 

 

Mheshimiwa Spika, kwa hiyo Mheshimiwa Waziri 

atakapokuja hapa aje aniambie kuna mkakati gani wa kwenda 

kuondoa tatizo la wizi wa mazao, kwa sababu hili tatizo 

limekuwa ni kidonda sugu kule Zanzibar, wananchi wanalima 

sana, wanajitahidi kufuga, lakini wizi umekuwa mkubwa 

unawarudisha nyuma na hakujakuwa na suluhisho la kudumu 

ambalo linatia matumaini kwa wakulima wetu ambao 

wanajituma siku hadi siku kuweza kulima.   

 

Mheshimiwa Spika, tukizungumzia food security 

tunakusudia kwamba usalama wa chakula ambao 

unategemea asilimia zaidi 70 ya wakulima wetu ambao 

wanalima.  Sasa wewe unakwenda kwenye kilimo unalima, 

unakuta shamba lako limevunwa lote.  Unakwenda kwenye 

mifugo unakuta mifugo yako kama ni kuku au ng’ombe 

wameondoka wote. Hapa juzi Mheshimiwa Mbunge wa 

Chambani aliuliza swali hapa na akaelezea changamoto za 

Chambani, kwa hiyo nazungumzia katika Jimbo langu la 

Donge, lakini hili tatizo ni tatizo sugu kwa Zanzibar nzima.  Kwa 

hiyo ningependa Mheshimiwa Waziri aje anipe majibu ya 

kuridhisha hapa, tunakwenda kutatua vipi tatizo hili. 

 

Mheshimiwa Spika, suala lingine katika Jimbo langu la 

Donge ni sehemu ya machimbo ya mchanga, mchanga 

asilimia 90 unatoka katika Jimbo langu la Donge na Jimbo la 

Mheshimiwa Mbunge wa Bumbwini.  Sasa kuna ajali nyingi 

zimekuwa zikitokea kutokana na magari ya mchanga kwenda 

kwa kasi na hivi juzi nimeenda kwenye hizi sherehe za sikukuu, 

nimezika wananchi wangu wawili kutokana na ajali za 

barabarani.  Kwa hiyo ningeomba vile vile Mheshimiwa Waziri 

atakapokuja aniambie ana mpango gari wa kupunguza ajali 

katika eneo langu la Jimbo la Donge, lakini katika barabara ya 

Bububu - Mkokotoni ambayo kwa Zanzibar ndio inayoongoza 

kwa ajali. (Makofi) 

 

Mheshimiwa Spika, suala la tatu niongelee kuhusu Kituo 

changu cha Mahonda, Kituo cha Polisi Mahonda kimeanza 

kukarabatiwa na kuna ujenzi unaendelea hivi sasa lakini huu 

ujenzi unasuasua sana.  Kwa hiyo, vile vile ningeomba 

Mheshimiwa Waziri aje aniambie kwamba je, ujenzi huu 

utaratibu ukoje isije ikawa unasema zile Tuzo na Tozo ambazo 

mpaka zipatikane ndio ujenzi uendelee, ningependa ujenzi huu 

uwe endelevu na umalizike kwa wakati. (Makofi) 

 

Mheshimiwa Spika, mwisho ni suala la ajira ambazo 

Mheshimiwa Simai hapa amelizungumzia.  Kwa kweli ni tatizo 

kwa sababu imekuwa kama vile hii ajira wenzetu wa Makao 

Makuu wana mpango wao maalum ambao kwa kweli 

Majimbo, Wilaya na Mikoa hawaujui unaendaje.  Nafasi za 

Polisi, Uhamiaji yaani utaratibu haufahamiki vema, kwa hiyo 

ningependa Mheshimiwa Waziri angejitahidi kuwe na uwazi 

katika masuala ya ajira kwa nafasi hizo za Zanzibar. 

 

Mheshimiwa Spika, ahsante sana na naomba kuunga 

mkono hoja. (Makofi) 

 

SPIKA: Ahsante sana. Mheshimiwa Stanslaus Nyongo, 

atafuatiwa na Mheshimiwa Jumanne Sagini na Mheshimiwa 

mtoa hoja ajiandae. 

MHE. STANSLAUS H. NYONGO: Mheshimiwa Spika, ahsante 

sana kwa kunipa nafasi ya kuwa mchangiaji wa mwisho kwa 

siku hii ya leo kabla Serikali kuanza kujibu. 

 

Mheshimiwa Spika, Wabunge wengi wameongea 

kuhusiana na uadilifu wa Jeshi la Polisi na kweli wewe ni shahidi, 

malalamiko ya raia kwa askari yamekuwa ni mengi sana, lakini 

bado hata askari wenyewe wana malalamiko yao.  Wakati 

mwingine unakuta raia wanalalamikia askari kwa sababu ya 

kubambikwa kesi na mambo mengine.  Ukienda kule katika 

Majimbo yetu ukimkuta askari kwenye kijiji fulani labda askari 

Mkuu wa Kituo ni kama Mungu mtu hivi, yaani ukikorofishana na 

yeye ni kwamba wewe wakati wowote unaweza 

ukabambikiwa kesi na ukaozea ndani. (Makofi) 

 

Mheshimiwa Spika, lakini wakati mwingine kuna 

malalamiko kwa raia kuhusiana na ajira za askari, sasa hivi kila 

Mbunge hapa anaandikiwa ki-memo na wapiga kura wake, 

naomba unisaidie unifanyie mpango nipate ajira ya uaskari.  

Tatizo limekuwa kubwa, utaratibu wa ajira haueleweki, kuna hali 

fulani ya sintofahamu.  (Makofi) 

 

Mheshimiwa Spika, vile vile kuna malalamiko ya wafungwa 

magerezani, wafungwa na wenyewe ni binadamu wana haki 

zao, lakini vile vile kuna malalamiko ya maaskari wenyewe 

kupanda vyeo, wakati mwingine wanasema kabisa kuna 

kupanda vyeo kwa sababu ya upendeleo fulani. Kwa hiyo kuna 

sintofahamu, nimejaribu kufuatilia na kuona tatizo ni nini, kuna 

chombo tunatakiwa tukiunde na chombo hiki ni lazima kiwepo 

kwa ajili ya kusimamia kitu wanaita code of conducts kwa ajili 

ya askari wetu au jeshi letu la Polisi na Magereza.   

 

Mheshimiwa Spika, ni vizuri kama tungeanzisha kamisheni 

ambayo inaitwa Police Force and Prisons Service Commission 

ambayo itasimamia code of conducts ya askari, suala la 

kupanda cheo, kuhamishwa lisiwe suala la kufahamiana, uwe ni 

utaratibu ulio sahihi unaoeleweka na ulio wazi kwa Jeshi la Polisi. 

(Makofi) 

 

Mheshimiwa Spika, Kenya, Nigeria na nchi nyingine kama 

Jamaica na maeneo mengine wameunda kamisheni kama hii 

ambapo hata sisi tuna Tume ya Utumishi, mtumishi akiwa na 

malalamiko yake anapeleka kwenye Tume akiwa na kesi au 

tatizo anapeleka kwenye Tume, anatafutiwa haki yake, lakini 

Jeshi la Polisi ni kwamba, leo Rais wa nchi akitaka kutafuta IGP 

anatafuta wale watu ambao yupo karibu nao, wakati kumbe 

kungekuwa na chombo hiki, kingemsaidia Rais kupendekeza 

majina matatu au manne halafu Rais anasema katika haya 

mawili, matatu, manne mlioniletea yeye anakuwa na uhuru wa 

kuteua mmoja kuwa IGP.  

 

Mheshimiwa Spika, leo IGP akiwa na tatizo na askari wa 

chini, hawawezi kumlalamikia IGP, lakini pangekuwa na 

chombo hiki, angepeleka malalamiko yake, chombo kikampa 

haki.  Kwa hiyo naona kabisa kwamba tuna haja ya kuwa na 

kamisheni ya utumishi wa Jeshi la Polisi na Magereza, mfano 

mwingine kuna watu wanahamishwa kwa sababu tu ya ugomvi 

kati ya yeye na bosi wake, pangekuwa na chombo hiki 

kingeweza kusaidia kuondoa hayo matatizo. 

 

Mheshimiwa Spika, chombo hiki rahisi tu kuunda, 

tungetunga sheria, tungepitisha hapa, tukawa na chombo hiki 

kinachoweza kusimamia code of conducts ya maaskari wetu.  

Kkuna maaskari waliostaafu Jeshi, kwa mfano ma IGP 

waliostaafu muda mrefu, wangekuwa wanateuliwa 

wanaendesha chombo hiki kama ilivyo kwenye Tume ya 

Utumishi, kuna majaji wastaafu, wanasimamia taratibu za 

utumishi. (Makofi) 

Mheshimiwa Spika, tutaendelea kulalamika askari 

wanaonea raia, raia wanalalamikia askari kila mmoja 

anamlalamikia mwenzie na msuluhishi wa hili tatizo hatumwoni, 

njia kubwa ni kutunga sheria ya kusimamia au ya kuhakikisha 

kwamba tunakuwa na kamisheni hii. 

 

Mheshimiwa Spika, baada ya kusema hayo, ombi langu 

kwa Waziri wa Mambo ya Ndani, Maswa ni Wilaya Kongwe, 

hatujawahi kuwa na kituo cha Polisi, toka tumepata uhuru 

mwaka 1961.  Nilishawahi kuuliza swali hapa, Maswa Kituo cha 

Polisi cha kwanza kilichovunjwa kilikuwa ni jengo la halmashauri, 

sasa hivi tumepeleka kwenye jengo la misitu, Ofisi ya Misitu ndio 

imekuwa kituo cha Polisi.  Tunaomba watujengee kituo chetu 

cha Polisi ambacho kitasimamia shughuli zote za Polisi. (Makofi) 

 

Mheshimiwa Spika, vile vile nyumba za Polisi za Wilaya ya 

Maswa ni nyumba ambazo hazijakarabatiwa miaka na miaka, 

ni nyumba ambazo zimechoka, askari kupelekwa Maswa 

kwenda kufanya kazi,  ukimpa nyumba ya Askari kuishi ni kama 

vile umempa adhabu.  Tunaomba Wizara ya Mambo ya Ndani 

watujengee nyumba za wafanyakazi. 

 

Mheshimiwa Spika, ahsante sana na naunga mkono hoja. 

(Makofi) 

 

SPIKA: Ahsante sana.  

 

MICHANGO KWA MAANDISHI 

 

MHE. ATHUMAN A. MAIGE:  Mheshimiwa Spika, ni lini Wizara 

ya Mambo ya Ndani ya Nchi italeta Bungeni Sheria ya Sekta 

Binafsi ya Ulinzi? Miaka minne mimi nilileta Bungeni Muswada wa 

Sheria hii na Serikali iliuchukua Muswada ule kwa ahadi kuwa 

kupitia Wizara ya Mambo ya Ndani ya Nchi wangeleta Bungeni 

muswada ulioboreshwa wa sekta binafsi ya ulinzi. Leo ni mwaka 

wa tano na Serikali haijaleta muswada huo.  

 

Mheshimiwa Spika, naomba Serikali itoe tamko lini 

muswada wa The Private Security Industry Bill Bungeni 

 

MHE. DOROTHY G. KILAVE: Mheshimiwa Spika, napenda 

kumpongeza Amiri Mkuu Jeshi, Rais wa Jamhuri ya Muungano 

wa Tanzania Mheshimiwa Samia Suluhu Hassan na pili 

niipongeze Wizara na hasa Mheshimiwa Masauni na 

Mheshimiwa Sagini. 

 

Mheshimiwa Spika, naomba kuchangia kuhusu Gereza la 

Keko; hili gereza limekuwa la zamani na miundombinu yake 

hairidhishi kwani mahabusu ni wengi kuliko linavyoweza kubeba 

mahabusu hitajika kwa ukubwa wake. Naomba kuishauri Serikali 

kwamba ifanye maboresho ya gereza na ikiwezekana 

liongezwe kulingana na mahabusu wanaoingizwa pale ili 

kuweka hali ya afya yao vizuri, lakini pia Maafisa Magereza 

wanaoishi pale nyumba zao haziridhishi kwani ni chakavu pia 

magari yao ni ya muda mrefu. Niiombe Serikali iliangalie suala 

hili kwa makini. 

 

MHE ORAN M. NJEZA: Mheshimiwa Spika, napenda 

kuwashukuru na kuwapongeza Mheshimiwa Samia Suluhu 

Hassan, Rais wa Jamhuri ya Muungano wa Tanzania; 

Mheshimiwa Dkt. Philip Isdor Mpango, Makamu wa Rais wa wa 

Jamhuri ya Muungano wa Tanzania; Mheshimiwa Kassim 

Majaliwa Majaliwa, Waziri Mkuu wa Jamhuri ya Muungano wa 

Tanzania; Waziri, Naibu Waziri na viongozi wote kwa uongozi 

wao na utendaji uliotukuka wa Wizara ya Mambo ya Ndani. 

 

Mheshimiwa Spika, napenda pia kutumia fursa hii 

kukupongeza wewe binafsi, Naibu Spika na uongozi wote wa 

Bunge kwa uongozi wenu mahiri na wenye ubunifu wa hali ya 

juu katika kuongoza mhimili wa Bunge. 

 

Mheshimiwa Spika, katika kipindi kinachoishia mwezi Aprili, 

2022 Serikali kupitia Wizara ya Mambo ya Ndani imesimamia 

kwa uadilifu na ufanisi mkubwa masuala yote ya usalama wa 

raia hasa kurudisha uwabikaji kazini iliopelekea kupungua kwa 

uhalifu. Pia kwa kusimamia vizuri, rushwa na upendeleo 

umepungua kwa kiasi kikubwa kupelekea wananchi kushiriki 

kikamilifu shughuli za ujenzi wa Taifa. 

 

Mheshimiwa Spika, pamoja na mafanikio hayo makubwa 

ya ujenzi wa Kituo cha Polisi cha Mbalizi kwa kushirikisha 

wananchi, askari bado wanaendelea kufanya kazi katika 

mazingira magumu kutokana na kutokuwepo kwa nyumba za 

askari hasa katika eneo jirani na Kituo cha Polisi. Ni vigumu sana 

kwa Wilaya yenye askari zaidi ya 150 na inatoa huduma kwa 

wakazi karibu 500,000. Kunapotokea dharura, viongozi na hata 

askari inakuwa vigumu kujikusanya kwa muda muafaka. Pia 

wananchi wameonesha nia ya kushiriki kujenga vituo vingine 

katika miji midogo ya Ilembo, Isuto na Igoma. Kuna uhitaji 

mkubwa wa kuwepo vituo vya polisi katika maeneo haya 

kutokana na shughuli za kichumi na pia umbali toka makao 

makuu ya Wilaya. 

 

Mheshimiwa Spika, napendekeza Serikali ianze mchakato 

na itenge bajeti ya angalau shilingi milioni 300 kwa ajili ya ujenzi 

wa vituo vipya vya Ilembo, Isuto na Igoma. Kwa vile wananchi 

wameonesha nia ya kushiriki ujenzi wa vituo vitatu vipya vya 

polisi, bajeti hii inayoombwa ya shilingi milioni 300 itachochea 

kumaliza ujenzi wa maeneo muhimu ya vituo hivi na kuwezesha 

motisha na ufanisi kwa askari. Pia napendekeza kuongeza 

magari kwa ajili ya usafiri hasa ukizingatia jiografia ya Wilaya ya 

Kipolisi ya Mbalizi.  

Mheshimiwa Spika, naunga mkono hoja. 

 

MHE. PROF. PATRICK A. NDAKIDEMI: Mheshimiwa 

Spika, kwanza nimpongeze sana Waziri wa Mambo ya Ndani ya 

Nchi na wataalamu wa Wizara kwa kazi nzuri wanayofanya 

kulinda usalama wa raia. 

 

Mheshimiwa Spika, mimi mchango wangu utalenga 

kwenye zoezi la kusitisha ubandikaji wa bima katika vioo vya 

magari ambayo ililetwa na kanuni ya mwaka 1979 ikiitwa The 

Display of Road License and Evidence of Motor Vehicle 

Insurance Regulation, GN 79 of 1979. 

 

Mheshimiwa Spika, Mamlaka ya Usimamizi wa Bima 

Tanzania (TIRA) ilielekeza kwamba kuanzia Aprili Mosi, 2021 

ukataji wa bima kwa vyombo vya moto ufanyike bila mteja 

kubandika stika kwenye kioo cha gari kama ilivyozoeleka na 

badala yake mteja hupewa namba ya stika ya kielektroniki (e-

sticker). 

 

Mheshimiwa Spika, mteja anakapokata bima hupewa 

namba ya stika ya kielektroniki, risiti ya malipo EFD, hati ya bima 

pamoja na mkataba wa bima. 

 

Mheshimiwa, lengo la uboreshaji huu ilikuwa na nia ya 

kupata huduma haraka, kudhibiti upotevu wa mapato na 

uhalifu unaoweza kufanywa na watu wasio waaminifu. 

 

Mheshimiwa Spika, kabla ya mabadiliko haya, hapo 

zamani kabla ya mambo ya teknolojia, njia pekee ya kujua uhai 

wa bima ilikuwa ni kupitia hiyo sticker iliyokuwa inabandikwa 

kwenye kioo cha gari. Askari akisimamisha gari hukagua uwepo 

wa sticker iliyo hai na kumruhusu asiye na kosa kuendelea au 

kumkamata aliyevunja sheria. 

Mheshimiwa Spika, ujio wa matumizi ya bima mtandao 

ilitokana na uwepo wa makampuni yaliyokuwa yanatengeneza 

sticker fake na kuikosesha Serikali mapato na kuhatarisha 

usalama wa raia.  

 

Mheshimiwa Spika, sticker hizi ilikuwa zinarahisisha ukaguzi 

wa trafiki na kumsaidia kiurahisi mwenye gari kujua bima yake 

inamaliza muda wake lini. 

 

Mheshimiwa Spika, katika matumizi ya njia hii mpya ya 

kimtandao, madereva katika maeneo mengi ya nchi 

wamepata changamoto kwa sababu trafiki wa barabarani na 

TIRA hawajapeana mwongozo wa kutosha juu ya utaratibu 

mpya wa kutokubandika sticker, na ndio maana 

wanaoendelea kuumia ni baadhi ya wateja wenye magari. 

 

Mheshimiwa Spika, baada ya maelezo yangu hapo juu 

ninaishauri Serikali chini ya Mamlaka ya Bima na Polisi Tanzania 

wakae na kufanya yafuatayo; kwanza warudishe utaratibu wa 

zamani wa kubandika sticker za Bima ya Taifa kwenye vioo vya 

magari. Maeneo ambayo mifumo ya ukaguzi ya kielektroniki 

haisomi, madereva hupata bughudha na 

kusimama barabarani muda mrefu. Mara nyingine 

wameandikiwa faini pamoja na kwamba wamelipia bima kwa 

mfumo mpya. 

 

Mheshiiwa Spika, pili, sheria za nchi zitumike kutoa adhabu 

kali kwa makampuni au watu binafsi watakaojihusisha na 

utengenezaji wa sticker fake. 

 

Tatu, busara itumike ili usajili wa kielektroniki uwepo na pia 

iruhusiwe anayetaka sticker apewe na abandike kwenye gari 

lake. Mfumo wa kielektroniki ni muhimu sana kwenye kuhifadhi 

kumbukumbu sahihi za walipa bima. 

Mheshimiwa Spika, nne, mafunzo maalumu ya namna ya 

kutumia mifumo hii ifanyike ili mabadiliko yaliyotokea yaeleweke 

pande zote na mwisho wa siku watumiaji wa chombo kama 

kalipia bima yake asipate usumbufu wa aina yoyote 

barabarani. 

 

Mheshimiwa Spika, baada ya maelezo yangu hapo juu, 

naunga mkono hoja. 

  

MHE. DKT. RITTA E. KABATI: Mheshimiwa Spika, naomba 

nianze mchango wangu kwa kuwapongeza Waziri Mheshimiwa 

Masauni, Naibu Waziri Mheshimiwa Jumanne Sagini, pamoja na 

watendaji wote wa Wizara kwa kutuletea hotuba ya bajeti ili 

tuweze kuijadili na kuishauri Serikali yetu. 

 

Mheshimiwa Spika, nitaanza na mambo yafuatayo; 

kwanza ni uhusu Jeshi la Polisi; changamoto kubwa ni uchakavu 

mkubwa wa makazi na upungufu mkubwa. Katika Wilaya ya 

Kilolo hawana kabisa nyumba za askari wala ofisi ya OCD yalipo 

Makao Makuu ya Wilaya karibu miaka 20 sasa. 

 

Mheshimiwa Spika, kuna ofisi za Serikali zinatumika kama 

kituo cha polisi. Eneo lipo lakini halijalipiwa fidia. Sasa tunaomba 

Serikali itoe pesa ya kutosha kwa Mkoa wa Iringa ili kazi za Jeshi 

la Polisi ziendelee. 

 

Mheshimiwa Spika, kituo cha polisi Ruaha Mbuyuni ni kituo 

mtambuka, kinahudumia Jimbo la Mikumi na Jimbo la Kilolo, 

lakini hakina gari (eneo kutoka kituo kikuu ni mbali sana). Pia 

Kituo cha Polisi Kitonga ni muhimu sana na kinahitajika kutokana 

na ajali za mara kwa mara na ulinzi wa abiria na mali zao. 

 

Mheshimiwa Spika, jeshi hili lina upungufu mkubwa wa 

askari kwa sababu kuna kesi nyingi za mauaji na ubakaji 

upelelezi unachukua muda mrefu. 

Mheshimiwa Spika, kwa Jeshi la Zimamoto tunashukuru 

sasa hivi Kamanda ana usafiri pongezi, lakini jeshi hili halina 

magari ya kutosha ya kuzimia moto, yaliyopo ni machakavu 

sana. 

 

Mheshimiwa Spika, katika mkoa wetu tunayo misitu ya 

mazao ya mbao katika Wilaya ya Mufindi na Kilolo na 

kumekuwa na matukio ya mioto mara kwa mara, lakini sasa hivi 

Serikali imejenga shule, mabweni pia tunasambaza umeme 

vijijini kwa hiyo magari ya uokozi ni muhimu sana. 

 

Mheshimiwa Spika, pia tunayo barabara ya Kitonga 

ambayo mara nyingi kumekuwa na ajali za mara kwa mara na 

kusababisha barabara kutopitika karibu siku nzima, hivyo 

muhimu jeshi hili kupatiwa gari la uokozi (crane). 

 

Mheshimiwa Spika, jeshi hili lina uhitaji mkubwa wa nyumba 

na askari. Pia wana viwanja tayari katika Wilaya ya Kilolo na 

Mufindi lakini pesa ya ujenzi inahitajika. 

 

Kwa upande wa Jeshi la Uhamiaji; Jeshi hili lina 

changamoto ya kutokuwa na magari katika Ofisi za Wilaya ya 

Kilolo na Mufindi. Nyumba za watumishi pia wana viwanja 

Wilaya ya Mufindi lakini hawana pesa. Wana madeni mengi na 

magari mabovu. Waongezewe OC na wapatiwe kwa muda 

unaotakiwa. 

 

Mheshimiwa Spika, kuhusu Jeshi la Magereza; 

changamoto kubwa ya Jeshi hili ni makazi ya askari, 

msongamano wa mahabusu unaotokana na wahamiaji 

haramu, wanahitaji vitendea kazi vya kilimo kama matrekta ni 

machakavu, Mkoa wa Iringa ni baridi kali, wafungwa wanahitaji 

masweta mazito na mablanketi, wanapata nimonia na 

hawana bima za afya na pia wana zahanati lakini hakuna 

ruzuku ya Serikali ya kusikia pamoja na kusaidia raia. 

 

Mheshimiwa Spika, tunaiomba Serikali ibadilishe matumizi 

ya Gereza la Kihesa Mgagao lililopo Wilaya ya Kilolo, Mkoa wa 

Iringa kwa sababu maeneo yote waliyokaa wapigania uhuru 

wa Kusini mwa Afrika ikiwemo nchi za Afrika ya Kusini, Msumbiji 

na Angola katika mikoa yote wamejenga vyuo vikuu na shule 

na vyuo vya kawaida na nchi hizo zikisaidia kama maeneo ya 

Mazimbu kipo Chuo Kikuu, Dakawa ipo shule ya wasichana na 

chuo, Kongwa ipo shule; kwa nini Kilolo tu ndiyo liwekwe 

gereza? Tunaelewa yapo makubaliano kwa nini hayafanyiwi 

kazi? Kama sitapata majibu nitashika shilingi ya mshahara wa 

Mheshimiwa Waziri. 

 

Mheshimiwa Spika, wadau wanaosaidia Jeshi la Polisi 

Mkoa wa Iringa ni pamoja na Kampuni ya ASAS imesaidizi sana 

ujenzi wa vituo vya polisi na dawati la mkoa na kadhalika. Pia 

Kampuni ya Majembe Auction Mart imekarabati gari la polisi 

Kilolo ambalo litapelekwa kituo cha Ilula.  Aidha Silver Land 

wamesaidia gari la kituo cha polisi Ifunda. 

 

Mheshimiwa Spika, Dkt. Ritta Kabati amefanya ujenzi wa 

Kituo cha Polisi cha Semtema katika Kata ya Kihesa na 

kadhalika. Je, Serikali inautambua? Inahamasishaje wadau 

wengine waendelee kusaidia jeshi hili? 

 

Mheshimiwa Spika, kuhusu stika za Wiki ya Nenda kwa 

Usalama; je,  Serikali inatambua stika zinazouzwa katika Wiki ya 

Nenda kwa Usalama Barabarani zinauzwa na wala mtu halipi 

kwa control number wala risiti? 

 

Mheshimiwa Spika, naomba kuunga mkono hoja. 

MHE. ESTHER N. MATIKO: Mheshimiwa Spika, naomba 

kuchangia Wizara hii muhimu kwa mambo makuu saba.  

 

Mheshimiwa Spika, kulingana na sheria za kimataifa 

ambazo nasi tumeingia mkataba zinataka wafungwa na 

mahabusu waweze kupewa haki na heshima kama binadamu 

wengine. Pia Sheria ya Magereza ya mwaka 2002 kifungu cha 

58 kinaelekeza magereza kuwa na miundombinu wezeshi na 

toshelezi kuweza kutoa huduma bora ya afya, usalama 

maeneo ya gereza, usafiri imara, maji safi na salama, mfumo 

wa maji taka, majengo imara na salama, umeme na kadhalika, 

hayo yote yamekuwa ni kitendawili kwenye huduma za 

magereza. 

 

Mheshimiwa Spika, ripoti ya ukaguzi ya ufanisi iliyofanywa 

na Mdhibiti na Mkaguzi Mkuu wa Hesabu za Serikali (CAG) 

iligundua kutokuwepo na sera na mipango ya kitaifa ya 

huduma za magereza, licha ya kuwa kwenye Mpango Mkakati 

wa mwaka 2016/2017 hadi 2020/2021 kuonesha umuhimu wa 

kuwa na sera ya kitaifa ili kuwezesha utolewaji wa huduma za 

magereza nchini. 

 

Mheshimiwa Spika, kumekuwa na mrundikano mkubwa wa 

mahabusu na wafungwa kwenye magereza nchini ambapo 

hupelekea mlipuko wa magonjwa kama vile homa ya 

matumbo, UTI, amoeiba, kuhara na kadhalika. Haya yote 

yanasababishwa na kuchakaa kwa miundombinu ikiwemo 

mifumo chakavu ya maji safi na salama, maji taka, makazi na 

kadhalika. 

 

Mheshimiwa Spika, huu mrundikano unatokana na uhalisia 

kwamba magereza mengi yamejengwa tangu enzi za mkoloni, 

mfano Gereza la Tarime limejengwa tangu mwaka 1942 

ambapo uwezo wa gereza ilikuwa ni watu 209 lakini leo hii 

linabeba kati ya watu 460 hadi 600 zaidi ya mara tatu. Vilevile 

ripoti ya ukaguzi imeonesha mrundikano mkubwa kwenye 

Gereza la Keko ambalo lilikuwa na idadi ya mahabusu na 

wafungwa 999 badala ya uwezo wake wa 340. 

 

Mheshimiwa Spika, ili kutatua changamoto hii ni lazima 

Serikali ifanye ukarabati wa majengo na upanuzi ili uendane na 

hali halisi ya ongezeko la watu, ujenzi wa magereza walau kila 

Wilaya kwa kuzingatia uhalisia wa mahitaji kutokana na idadi ya 

uhalifu.  

 

Mheshimiwa Spika, mpango mkakati wa Jeshi la Magereza 

ilikuwa kujenga magereza kumi ndani ya miaka mitano, ila ripoti 

ya ukaguzi imegundua kuwa ni magereza mawili tu yalijengwa 

Chato mwaka 2018 na Ruangwa mwaka 2019 bila kufanya 

uhakiki wa mahitaji (needs assessments), ambapo walijenga 

magereza bila kuwa na mpango wa mwaka wala bajeti na 

hivyo kutojulikana hata chanzo cha fedha kwa ujenzi wa 

magereza hayo kwenye eneo ambalo halina idadi kubwa ya 

wahalifu. 

 

Mheshimiwa Spika, magereza nyingi zimechakaa sana na 

hazifai kwa binadamu kuishi, mfano Gereza la Tarime 

limechakaa sana, linavuja, miundombinu ya majitaka na maji 

safi na salama. Magereza nyingi hazina miundombinu ya 

kuvuna na kuhifadhi maji, miundombinu ya maji taka 

imechakaa na kuvuja, magodoro, miundombinu ya vyoo na 

kadhalika. 

 

Mheshimiwa Spika, Serikali ilisitisha kupeleka fedha kwenye 

Jeshi la Magereza tangu mwaka 2016/2017 na hivyo kupelekea 

ugumu katika kutekeleza na kuhudumia Jeshi la Magereza. Ni 

rai yangu sasa Serikali iwe inapeleka fedha kwani mapato ya 

ndani kwa magereza ni fedha ndogo sana. 

Mheshimiwa Spika, vilevile kumekuwa na uhaba wa 

nyumba za wafanyakazi kwenye Jeshi la Magereza. Ripoti ya 

ukaguzi iligundua upungufu wa nyumba za askari magereza 

ambapo uhitaji wa nyumba ni 14,747 na zilizokuwepo ni 

nyumba 4,221 sawa na 29%. Licha ya mpango mkakati wa Jeshi 

la Magereza kuonesha kujengwa kwa nyumba 14,000 na 

kukarabati 2,000, cha ajabu hakukuwahi kuwepo na mpango 

wa mwaka wala bajeti kwa ajili ya ujenzi wa nyumba hizi. 

Nyumba nyingi ni zile zilizojengwa tangu enzi za mkoloni mwaka 

1942 mfano Gereza la Tarime nyumba za wafanyakazi 

zimechoka na kuchakaa zilijengwa enzi ya mkoloni na ni full suit 

ya bati, zinavuja na hazina faragha ya kifamilia, walau Tarime 

kuna nyumba tatu ambazo zilijengwa kwa juhudi za aliyekuwa 

Mkuu wa Wilaya Ndugu Luoga kwa kushirikiana wadau 

mbalimbali mwaka 2018.  

 

Mheshimiwa Spika, ripoti ya ukaguzi iligungua uchakavu 

wa nyumba za askari magereza kulikopelekea miundombinu 

mbalimbali kuchakaa kama vile ya maji safi na maji taka. 

Ukosefu huu wa nyumba unapelekea askari magereza kukaa 

nje ya eneo la magereza kinyume na Prison Standing Order ya 

2003. Wafanyakazi wengi wanakaa nje ya gereza mfano 

Gereza la Wazo Hill askari zaidi ya 72% na Gereza la Segerea 

zaidi ya 65% wanakaa nje ya gereza. 

 

Mheshimiwa Spika, naomba pia kuzungumzia uhaba wa 

usafiri kwa mahabusu, wafungwa na askari magereza. Ni 

muhimu sana magari yakawepo walau moja kwenye kila 

gereza ili kurahisha upelekwaji wa mahabusu mahakamani na 

hivyo kuharakisha usikilizwaji wa kesi na kupunguza 

msongamano.  

 

Mheshimiwa Spika, Jeshi la Magereza halijawahi 

kununuliwa magari nje ya yale nane yaliyotewa kwenye mikoa 

ya Dar es Salaam, Arusha, Dodoma na Pwani kwa msaada wa 

Legal Sector Reform Programs ambapo magari nane 

yalikabidhwa mwaka 2008 ili kupeleka mahabusu mahakama.  

 

Mheshimiwa Spika, hii ni fedheha na kutokuweka 

vipaumbele kwenye maslahi ya Watanzania. Hivi kweli tunakosa 

fedha za kununua magari haya muhimu na ya bei nafuu ila 

tunapata fedha za kununulia magari ya washawasha ambayo 

yanatumika mara moja kila baada ya miaka mitano kwenye 

nyakati za uchaguzi tu, tena gari moja la washwasha ni zaidi ya 

gari nane za kutoa huduma ya kupeleka mahabusu 

mahakamani. Mfano ripoti ya ukaguzi imeonesha upungufu 

mkubwa wa magari mfano Gereza la Butimba wanaupungufu 

wa magari sita, Keko magari manne, Segerea magari manne, 

huku Gereza la Pangami likiwa halina gari kabisa. 

 

Mheshimiwa Spika, Tarime napo hamna gari, wanatumia la 

Jeshi la Polisi lakini gereza lile linachukua watu toka nje ya 

Tarime kama vile Wilaya ya Rorya walau kwa sasa kesi 

zinapelekwa kwenye Mahakama ya Wilaya ya Tarime. Sasa 

kuna ujenzi wa mahakama unaanza Wilaya ya Rorya na kule 

hamna gereza je, hawa mahabusu na wafungwa wenye rufaa 

watafikaje mahakamani Rorya toka Gereza la Tarime bila gari? 

Vinginevyo Serikali ifunge mifumo ya kisasa kama ile ya 

mahakamani ili kuweza kurahisisha usikilizwaji wa kesi bila 

mahabusu kwenda mahakamani, ili kupunguza mrundikano wa 

mahabusu. 

 

Mheshimiwa Spika, lakini pia Serikali iweze kutoa fedha kwa 

ajili kutengeneza magari machache yaliyopo kwenye baadhi 

ya magereza. Kuweza kununua magari ya ambulance kwa ajili 

ya huduma kwenye magereza zote nchini. 

 

Mheshimiwa Spika, magereza zinatumika kuhifadhi 

binadamu wanaostahili heshima kama binadamu wengine, 

lakini kumekuwepo na upungufu wa miundombinu na mifumo 

ya kiusalama kama vile scanner, metal detector, search light na 

CCTV camera kwenye magereza nyingi nchini. Mfano ripoti ya 

ukaguzi inaonesha kati ya magereza 15 zilizofanyiwa ukaguzi ni 

Gereza la Keko na Segerea tu ndio walikuwa wamefungwa 

CCTV camera tu. Hii sio sawa ikizingatiwa aina ya upekuzi 

inayofanyika katika magereza yetu yanatweza utu wa 

binadamu na tumekuwa tukisisitiza kubadilishwa kwa aina ya 

ukaguzi ili kuendana na dunia ya sasa. 

 

Mheshimiwa Spika, ni muda muafaka sasa Serikali 

kuhakikisha inatenga fedha ili kufunga scanner machine walau 

kwenye magereza ya Mikoa na Wilaya. 

 

Mheshimiwa Spika, mwisho kumekuwepo na muendelezo 

wa matabaka kwenye maslahi ya askari wa Jeshi la Magereza 

ikilinganishwa na askari wa Jeshi la Polisi wakati wapo kwenye 

Wizara moja. Mfano askari polisi mwenye degree analipwa 

shilingi 860,000 wakati askari magereza analipwa shilingi 770,000. 

Lakini pia mwanajeshi mwenye nyota moja na degree 

analipwa shilingi 1,200,000 na stahiki zingine lukuki kama vile 

posho ya pango, umeme, maji. Nashauri yafanyike marejeo ya 

mishahara na stahiki zingine ili kuondoa haya matabaka na 

kuongeza morali ya kazi. 

 

Mheshimiwa Spika, vilevile kuna askari magereza 

walipandishwa vyeo tangu mwezi Julai, 2021 lakini hawajaanza 

kulipwa mshahara mpya, je, tatizo ni nini? 

 

Mheshimiwa Spika, kwa upande wa Jeshi la Polisi 

wamekuwa wakifanya kazi kwa mazingira magumu, baadhi ya 

mambo ambayo yanahitaji jitihada za haraka ni maofisa na 

wakaguzi kuhamishwa bila kulipwa fedha za uhamisho, mfano 

kuna askari ambao wanahamishwa hadi mara tatu ila 

hawalipwi stahiki zao za uhamisho mpaka wanastaafu hadi 

wengine wanafariki dunia. 

Pili, vitendea kazi vimekuwa ni shida kwenye kutekeleza 

majukumu yao ya kulinda usalama wa raia na mali zao, hakuna 

magari mapya ambayo yamenunuliwa tangu mwaka 2015. 

Magari yaliyopo ni mabovu na fedha za kuyatengeneza 

hazitolewi, jeshi linageuka kuwa ombaomba kwa matajiri hata 

fedha za mafuta ya magari za operations za kila siku. Maana 

wakijaziwa basi nilita 10 au 20 tu ambazo si chochote. 

 

Mheshimiwa Spika, samani za ofisi za Jeshi la Polisi 

zimekuwa chakavu na za kuokoteza, yaani ofisini ni mabenchi 

yaliyochoka, viti vya plastic tofauti tofauti. Yaani zikishachokwa 

huko kwenye ofisi zingine ndio wanapewa hawa askari wa chini. 

Ukiingia kwenye ukumbi au bwalo la polisi utadhani store ya viti 

chakavu. 

 

Mheshimiwa Spika, stahiki za upelelezi, ujuzi na pango la 

nyumba, kuna askari polisi wanazungushwa stahiki zao hizi hadi 

wanastaafu. Pia outpost nyingi zimechakaa na mapaa 

yanavuja, wakati hizo outpost ndio zinasaidia sana. 

 

Mheshimiwa Spika, kumeanzishwa polisi kata wenye nyota 

moja lakini hawana hata usafiri wa pikipiki. Hii sio sawa maana 

hawa wanawajibika kwa usalama wa raia na mali zao kwa 

kata nzima. Inasikitisha jinsi Jeshi la Polisi halipewi kipaumbele 

mfano Mtendaji Kata ana pikipiki na hata Afisa Ustawi wa Jamii 

ila Afisa Polisi wa Kata hana kitu. 

 

MHE. JOSEPH Z. KAMONGA: Mheshimiwa Spika, 

naipongeza sana Serikali kwa kumalizia ujenzi wa kituo cha polisi 

na nyumba za askari pale Ludewa. Naomba sasa wapewe gari 

ili kuwaongezea ufanisi wa kazi. 

 

MHE. JANEJELLY J. NTATE: Mheshimiwa Spika, tumekuwa 

tunajenga nyumba za askari lakini kwa uchache na kasi ndogo 

sana. Askari kuishi na raia inapunguza heshima yao na kuleta 

wakati mwingine mazoea na wahalifu. Tuongeze kasi ya ujenzi 

wa nyumba za watumishi, lakini hata . 

 

MHE. ENG. STELLA M. MANYANYA: Mheshimiwa Spika, nitoe 

pongezi kwa Mheshimiwa Waziri Engineer Masauni na wasaidizi 

wake wote. 

 

Mheshimiwa Spika, kuna baadhi ya magereza nchini ni ya 

zamani sana na ni hatari kwa maisha watu. Mfano ni Gereza la 

Sumbawanga Mjini. 

 

Mheshimiwa Spika, Wilaya ya Nyasa ni kubwa na ina 

milima mingi. Urefu wa mwambao ni kilometa 157, umbali 

ukanda wa juu hadi Mitomoni kilometa140. Pia sisi tuko mpakani 

na Msumbiji na Malawi. 

 

Kuhusu magari, yaliyopo ni chakavu. Mimi mwenyewe 

niliona umuhimu nikawachangia pikipiki nne. 

 

Mheshimiwa Spika, tafadhali naomba msaada wa gari na 

nawasilisha. 

 

MHE. HIJA ABDI: Mheshimiwa Spika, mimi naomba nijikite 

kwa kuchangia katika eneo zima la usalama wa nchi yetu 

kiujumla hususan maeneo ya Zanzibar, maeneo ya Pemba kwa 

muktada huo naishauri Serikali ione umuhimu wa kununua boti 

ya kufanyia doria katika upande wa bahari ya Hindi kwa 

upande wa maeneo yale na boti hii ihusishe askari wa Jeshi la 

Polisi pamoja na Jeshi la Uhamiaji kwa pamoja kwa lengo la 

kuhahikisha usalama katika maeneo yale umedumishwa. 

Mheshimiwa Spika, la pili kuna malalamiko makubwa juu 

ya haki za askari wetu wanaofariki dunia au wakati mwingine 

kustaafu, naiomba Serikali ihakikishe kama hawa marehemu 

basi angalau iwaone hawa warithi wake ili waweze kupata hii 

haki ya mzazi wao na wao wajue kama mzazi wao alikuwa ni 

mtumishi sahihi wa Serikali. 

 

 Mheshimiwa Spika, lingine ni kuboresha miundombinu ya 

majengo pamoja na vitendea kazi; kiujumla kwa majeshi yetu 

yaliopo chini ya Wizara ya Mambo ya Ndani mtihani sana 

maana unaenda katika Kituo cha Polisi hata kompyuta ya 

kuwekea kumbukumbu hamna sasa na hili ni tatizo hasa 

ukiangalia na dunia ilivyo sasa. 

 

 Mheshimiwa Spika, naishauri Serikali ichukue juhudi za 

makusudi ilione hili ili angalau hawa askari wetu waweze 

kufanya kazi katika mazingira rafiki angalau. 

 

Mheshimiwa Spika, naunga mkono hoja. 

 

MHE. COSATO D. CHUMI: Mheshimiwa Spika, kuhamisha 

Gereza la Mgagao Kilolo na kuifanya sehemu ya makumbusho; 

kama Mjumbe wa Kamati napongeza jitihada za vyombo 

katika kuimarisha ulinzi na usalama wa raia na mali zao. Lakini 

pia viongozi wa Wizara hasa kwa ushirikiano na Kamati na 

wepesi wenu katika kupokea ushauri na ambavyo mko 

accessible. 

 

Mheshimiwa Spika, ninaomba kutoa ushauri ambao 

nimekuwa nikiutoa na kuuleta karibu kila mwaka, nawaomba 

sana mfikirie sana kuhusu kuhamisha gereza hili ambalo kwa 

mujibu wa historia, viongozi waliokuwa wapigania uhuru wa 

nchi za Kusini mwa Afrika walipata kuishi hapo kiasi kwamba 

watu wengi wakiwemo Mabalozi wa Afrika Kusini hapa nchini 

wametamani sana kupafanya eneo la kukumbuka historia yao, 

jambo hili tukiunganisha na jitihada za Mheshimiwa Rais kupitia 

Royal Tour, litasaidia kuvutia watalii. 

 

Mheshimiwa Spika, nafahamu kwamba jambo hili linagusa 

Wizara zaidi ya moja ikiwemo Maliasili na Utalii na pia Wizara ya 

Ardhi, hivyo nashauri Wizara ya Mambo ya Ndani iwe kiongozi 

katika hili ili lifikie mwisho. 

 

Mheshimiwa Spika, naomba kuwasilisha. 

 

SPIKA:Mheshimiwa Jumanne Sagini, Naibu Waziri, 

atafuatiwa na mtoa hoja. 

 

NAIBU WAZIRI WA MAMBO YA NDANI YA NCHI: 

Mheshimiwa Spika, awali ya yote nimshukuru Mwenyezi Mungu 

kwa kutuwezesha kiafya kuwepo hapa mchana huu kujadili 

wasilisho la Wizara ya Mambo ya Ndani ya Nchi.  Pia nimshukuru 

Mheshimiwa Rais Samia Suluhu Hassan na wasaidizi wake 

Makamu wa Rais, Waziri Mkuu kwa imani yao na hata wakaona 

nastahili kuteuliwa kuwa Naibu Waziri, kusaidia kwenye Wizara 

hii.  Ahadi yangu ni kwamba nitamsaidia ipasavyo Waziri wangu 

kutekeleza majukumu kwa bidii uaminifu na uadilifu mkubwa. 

 

Mheshimiwa Spika, shukrani kwa wananchi wa Butiama na 

Chama Cha Mapinduzi Wilaya ya Butiama kwa imani yao 

kwangu na leo ipo Kamati ya Siasa hapa, nawaahidi tu 

sitawaangusha.  Maendeleo ya Butiama yanabaki kuwa 

kipaumbele changu cha juu katika utekelezaji wa majukumu 

yetu.  

 

Mheshimiwa Spika, naungana na Wabunge wote 

waliozungumza, kwa kutambua mchango wa kazi nzuri 

inayofanywa na Wizara ya Mambo ya Ndani ya Nchi 

tunawashukuru sana na tutaendelea kuthamini mchango na 

mawazo yao ili kuboresha zaidi utendaji wetu. (Makofi) 

 

Mheshimiwa Spika, umetolewa ushauri na Kamati na 

wasemaji mbalimbali walipata nafasi ya kuzungumza.  Kwa 

uchache wa muda sitawataja, lakini itoshe tu kwamba majibu 

yetu bila shaka tutayaandaa kwa maandishi na kuwatambua 

wote waliochangia.  Kamati imezungumza na nitajikita kwenye 

maeneo mawili ya NIDA pamoja na Uhamiaji.  Imetajwa 

kwamba Wizara na Serikali ifanye juhudi za kupata shilingi bilioni 

5.3 ambazo hazijatolewa ili NIDA itekeleze majukumu yake. 

 

Mheshimiwa Spika, naomba nikueleze pamoja na Bunge 

lako Tukufu kwamba, baada ya ushauri huo katika robo ya tatu 

zaidi ya Sh.2,382,000,000 zimetolewa na kupelekwa NIDA ili 

kutekeleza majukumu yao na Wizara imewasilisha maombi 

Hazina ili Sh.2,712,000,000 zilizobaki pia ziweze kutolewa  katika 

robo ya nne kuwezesha NIDA kutekeleza mpango wao wa 

bajeti.  

 

Mheshimiwa Spika, kuhusu kuwafikia wananchi wenye 

vigezo vya kutambuliwa na kusajiliwa ili wapewe vitambulisho 

vya Taifa, hili linaendelea kufanyika.  Tunafahamu NIDA 

imeanza kwenye Wilaya zote 139 za  Jamhuri ya Muungano wa 

Tanzania na Wilaya za Zanzibar. Hata hivyo juhudi za kuboresha 

zile ofisi zinaendelea na kama tulivyosema katika bajeti ya 

mwaka ujao, uboreshaji wa bajeti umekuwa mkubwa kabisa, 

zaidi ya Shilingi Bilioni 56.4 zimetengwa kwa ajili ya shughuli za 

NIDA na humo ndani kuna zaidi ya Sh.42,000,000,000 

zinazokusudiwa kwenye vitambulisho vya uraia, matarajio yetu 

ni kwamba fedha hizi zitatoka hasa baada ya changamoto ya 

kimkataba iliyokuwepo kati ya NIDA pamoja na Mzabuni 

shughuli hizo sasa zinaweza zikaendelea kutekelezwa ipasavyo. 

Mheshimiwa Spika, hata hivyo vipo vitambulisho zaidi ya 

750,000 na Waziri amesema hapa asubuhi kuwahimiza 

wananchi ambao hawajachukua vitambulisho hivyo 

wakavichukue, ni matarajio yetu kwamba vitambulisho hivi 

vinatolewa kwa sababu vinahitajika hakuna sababu yoyote 

vitambulisho kubaki kwenye ofisi zetu za Wilaya.   

 

Mheshimiwa Spika, kuhusu wahamiaji haramu 

imezungumzwa hapa kwa uchungu sana na sisi linatugusa, 

lakini wakati mwingine nchi inabanwa na Sheria za Kimataifa na 

mikataba ambayo nchi imeingia duniani huko, kwamba 

ukishamkamata huwezi ukawezesha kama Mheshimiwa 

Muharami ameshauri pale.  Hata hivyo, tunatafakari hayo, 

kama nchi nyingine zinawasafirisha, zinawapitisha, kwa nini sisi 

ndio tuchukue mzigo wa kuwachukua na kuwahifadhi kwenye 

majela yetu, tuwalishe halafu kuondoka bado tuwagharamie. 

 

Mheshimiwa Spika, kwa mfano, sasa hivi hawa wafungwa 

wa Kiethiopia zaidi ya 4,025 waliopo kwa usafiri wa anga ndio 

unasema kwenye hii mikataba wanastahili kulipiwa nauli shilingi 

Bilioni 6.35 na tukiwapeleka kwa barabara si chini ya Shilingi 

Bilioni 3.2 sasa zote hizi zingeweza kufanya mambo mengine 

kwa ajili ya Watanzania.  Hata hivyo tunaendelea kuwasiliana 

na Serikali ya Ethiopia ili waje wachukue raia wao. 

 

Mheshimiwa Spika, kuhusu vitendea kazi kwenye Uhamiaji 

tunaendelea kuboresha mambo haya, mwaka huu pekee 

magari sita yamenunuliwa na mwaka ujao tumepanga 

kununua magari 30 na ujenzi wa makazi na Ofisi za Uhamiaji 

ngazi wa Wilaya na Mikoa kama tulivyosema kwenye bajeti 

yetu vitaendelea. 

 

Mheshimiwa Spika, baada ya kusema hayo, naunga 

mkono hoja na nashukuru sana kwa nafasi uliyonipa. (Makofi) 

SPIKA: Ahsante sana. Mheshimiwa Waziri wa Mambo ya 

Ndani ya Nchi, Mheshimiwa Hamad Masauni, mtoa hoja, uje 

uhitimishe hoja yako. 

 

WAZIRI WA MAMBO YA NDANI YA NCHI: Mheshimiwa Spika, 

awali ya yote naomba nichukue fursa hii kuwapongeza 

Waheshimiwa Wabunge kwa michango yao mizuri.  Kwa 

sababu ya muda hatutaweza kutoa ufafanuzi wa michango 

yote ambayo Waheshimiwa Wabunge wameiwasilisha, lakini 

niwaahidi kwamba tutaichukua na tutaifanyia kazi na mengine 

tutaweza kuwasilisha majibu yake kwa maandishi. 

 

Mheshimiwa Spika, katika michango ya Waheshimiwa 

Wabunge hasa hasa imejikita katika maeneo makubwa 

matatu, eneo la kwanza ni kuhusiana na changamoto ya 

mazingira ya askari wetu ambayo wanafanyia kazi, lakini lingine 

linahusu mazingira pamoja na vifaa ama zana za kufanyia kazi.  

Waheshimiwa Wabunge wengi wameonesha kuguswa kwao na 

jinsi ambavyo askari wetu wa vyombo vyote vya usalama 

vilivyopo chini ya Wizara ya Mambo ya Ndani ya Nchi, 

wanavyoishi katika mazingira ambayo ni duni, vituo vya 

kufanyia kazi hususani Vituo vya Polisi, Magereza na kadhalika, 

vikiwa katika hali mbaya na maeneo mengine havipo kabisa. 

Pia katika masuala yanayohusu vyombo vya usafiri, mitambo 

mbalimbali ya kisasa ya kufanyia shughuli zao zikawa nyepesi 

zaidi na mengineyo.   

 

Mheshimiwa Spika, jambo lingine la pili ambalo 

Waheshimiwa Wabunge wameligusa zaidi ni eneo la weledi wa 

askari wetu.  Kwa hiyo linagusa masuala ya umuhimu wa 

mafunzo, vifaa vile vile vya kufanyia hayo mafunzo stahiki ya 

askari wetu na mengineyo ambayo kwa ufupi nitayafafanua 

baadaye.   

Mheshimiwa Spika, lingine la tatu ni suala la uadilifu, 

ambapo hapa linahusisha mambo mengi ikiwemo suala zima la 

kuwa na mifumo ambayo inaweza ikasaidia kupunguza 

ubadhirifu hususani kwenye kukusanya maduhuli,  lakini pia 

katika eneo la enforcement kwenye suala la kusimamia sheria 

na eneo la mafunzo halikadhalika linaingia hapa.  Sasa haya 

ndio maeneo matatu ambayo nimeona nichukue muda huu 

wa dakika 10 ulizonipatia kuweza kuyatolea ufafanuzi kwa 

haraka haraka. 

 

Mheshimiwa Spika, nianze na hili eneo, lakini kabla 

sijazungumza nataka niwakumbushe suala moja.  Nilipokuwa 

nasoma hotuba leo asubuhi, nilieleza kitu kimoja kikubwa sana 

na nina hakika Waheshimiwa Wabunge watakikumbuka, 

nilieleza kwamba Mheshimiwa Rais Samia Suluhu Hassan mara 

hii amefanya mapinduzi makubwa ya kibajeti katika vyombo 

vya usalama vilivyopo Wizara ya Mambo ya Ndani ya Nchi.  

Nikatoa takwimu kuna ongezeko la fedha nyingi sana.  Kwenye 

fedha za maendeleo zimeongezeka kwa wastani wa zaidi ya 

Sh.112,942,900,000, lakini katika eneo linalohusu matumizi 

mengineyo na kwenye kuna zaidi ya Sh.80,000,000,000 

zimeongezwa kwa mara ya kwanza chini ya utawala wa Mama 

Samia Suluhu Hassan.  Hii ni dhamira yake ya dhati na mapenzi 

yake aliyokuwa nayo makubwa kwa vyombo vyake vya 

usalama. (Makofi) 

 

Mheshimiwa Spika, kwa hiyo, hiyo dhamira ya Mheshimiwa 

Rais ambayo leo Waheshimiwa Wabunge hapa wakipitisha 

bajeti hii tunakwenda kuona changamoto hizi walizozungumza 

kwa kiasi fulani zinaanza kupatiwa ufumbuzi, pamoja na 

mambo mengine ambayo nilieleza asubuhi yanayohusu 

ubunifu.  

Mheshimiwa Spika, katika suala la mafunzo ambalo lina 

mchango mkubwa sana katika kuimarisha weledi na uadilifu wa 

Askari wetu, hili na lenyewe limetendewa haki. Kwa mara ya 

kwanza katika historia, baada ya muda mrefu, leo hii Askari 

Polisi kama nilivyozungumza asubuhi, wametengewa bajeti ya 

zaidi ya shilingi bilioni 16.6 kwa ajili ya kwenda kwenye mafunzo 

bila ya kukatwa hata senti tano. Hili ni jambo ambalo kwa kweli 

linahitaji sana kumpongeza Mheshimiwa Rais wetu kwa kuweza 

kuwaona Askari wetu na hiki kilio chao cha muda mrefu kuweza 

kukipatia ufumbuzi. Ni imani yangu sasa hii itasaidia kujenga 

uwezo wa Askari wetu na kuimarisha vile vile morale ya Askari 

hawa katika kutekeleza majukumu yao. (Makofi) 

 

Mheshimiwa Spika, katika bajeti hii vile vile fedha hizi 

ambazo mmeziona zimeongezwa zimegusa katika maeneo 

yanayopelekea kuongeza ukusanyaji wa mapato na kuzuia 

uvunjifu wa ukusanyaji wa mapato hayo. Kwa mfano, katika 

maeneo ambayo yametajwa, nampongeza sana Mheshimiwa 

Deus Sangu, amezungumzia kuhusiana na suala la mfuko wa 

tuzo na tozo; bahati mbaya kwa sababu ya muda siwezi 

kueleza.  

 

Mheshimiwa Spika, katika jambo moja ambalo tunachukua 

hatua ya kibajeti, ni kuhakikisha kwamba sasa tunakuja na 

mfumo ambao utakuwa ni madhubuti katika kusimamia mfuko 

wa tuzo na tozo, badala ya utaratibu wa sasa hivi ili kuepusha 

kukutanisha binadamu ambao mara nyingi inaweza 

kuchochea mazingira fulani ya rushwa. Kwa hiyo, moja katika 

jambo ambalo tunafanya katika bajeti hii ni ku-address tatizo la 

Mheshimiwa Deus Sangu kwenye hilo tatizo la tozo. (Makofi) 

 

Mheshimiwa Spika, lingine la mifumo katika bajeti hii linakuja 

kuangaliwa kutokana na kazi nzuri ya Mheshimiwa Mama Samia 

Suluhu Hassan, ni eneo la kwenye masuala ya kinga na 

tahadhari za moto kwenye Jeshi la Magereza. Kumekuwa na 

kwenyewe kuna mianya fulani ya upoteaji wa fedha katika 

kutoa elimu na kwenda kufanya ukaguzi. Maeneo haya 

yameangaliwa na tunakuja sasa na mifumo ambayo itasaidia 

kupunguza upotevu huo. 

 

Mheshimiwa Spika, mifumo hii siyo tu katika masuala ya 

maduhuli na kadhalika, lakini hata katika kuimarisha utendaji 

kazi wa Askari wetu. Leo hii watu wamekuwa wakilalamika kuna 

msongamano Magerezani, lakini moja katika sababu hiyo ni 

ucheleweshaji wa upelelezi; na wakati mwingine ucheleweshaji 

wa upelelezi huo unaweza kuwa unachangiwa na kutokana na 

vitendea kazi duni.  

 

Mheshimiwa Spika, kwa hiyo, leo katika bajeti hii tumeweza 

kuweka fedha za kuridhisha kwenye kitengo cha Finance cha 

Jeshi la Polisi ili tuweze kuhakikisha kwamba tunasaidia 

kuongeza weledi katika kukusanya taarifa za kipelelezi na 

taarifa hizo ziweze kutumika kwa ufanisi zaidi katika kutoa 

maamuzi ya wahalifu ama kwenye kesi zinazoendelea 

Mahakamani. 

 

Mheshimiwa Spika, mambo ni mengi, hata katika mfumo 

wa kiintelejensia na mengineyo. Naomba niende haraka 

haraka kwa sababu ya muda, nisije nikaacha na mengine 

nisiyaguse.  

 

Mheshimiwa Spika, lingine ambalo lilizungumzwa ni hoja ya 

stahiki za Askari. Ni hoja ya msingi, lakini nataka nitoe mfano 

mmoja kwa haraka haraka. Katika bajeti hii tuna zaidi ya shilingi 

bilioni 1.56 ambazo zinatumika kwa ajili ya kulipa wastaafu. Kwa 

hiyo, utaona kwamba safari hii changamoto ya wastaafu 

kulipwa stahiki zao inapatiwa ufumbuzi kwa kuongeza fedha ya 

kiwango kikubwa katika bajeti yetu. (Makofi) 

Mheshimiwa Spika, lingine ambalo katika bajeti hii ya Mama 

(naiita) imefanya hoja za Waheshimiwa Wabunge ziweze 

kupatiwa ufumbuzi ni kwenye suala zima la kuimarisha 

mazingira ya makazi ya Askari wetu, mazingira ya vituo vyetu 

vya Polisi, mazingira ya vifaa vya kufanyia kazi, mazingira ya 

mitambo, Magereza yetu; yote haya mkiangalia kitabu cha 

bajeti mtaona kuna hatua kubwa sana imepigwa. 

 

Mheshimiwa Spika, kwa mfano, naomba nirudie kwa haraka 

haraka kwenye mambo ambayo nadhani tumeyagusa. 

Nikiangalia kwenye eneo la ujenzi wa Askari, tumekuja na 

mpango kabambe wa miaka 10 wa kukabiliana na 

changamoto ya makazi ya Askari. Katika mpango huo ambao 

utaanza mwaka 2022/2023 mpaka 2031/2032 mpango huo wa 

miaka 10 tunatarajia kujenga nyumba zaidi ya 51,780 za Askari. 

Tukifanya hivyo maana yake changamoto ya makazi ya Askari 

tutakuwa tumeipatia ufumbuzi kwa kiwango kikubwa sana. 

(Makofi) 

 

Mheshimiwa Spika, kana kwamba hiyo haitoshi, katika 

mpango wetu huo tunatarajia kujenga ofisi 44 za Makamanda 

wa Mikoa; ofisi 12 za Wakuu wa Vikosi; Ofisi 135 kwenye ngazi ya 

Wilaya; na zahanati na kadhalika. Kwa hiyo, hayo ni mambo 

ambayo ni makubwa sana, ingawa kuna mambo mengine 

ambayo tunajaribu kuyafikiria, sikutaka kuyazungumza kwenye 

bajeti kwa sababu ni masuala ambayo wakati muafaka 

utakapofika tutayazungumza.  

 

Mheshimiwa Spika, kwa sababu ya kuwaonesha 

Waheshimiwa Wabunge dhamira ya dhati ya Serikali katika 

kukabiliana na changamoto hizi za makazi, changamoto za 

vituo vya Polisi na kadhalika, tuna mipango mingine mbadala; 

na moja katika mpango ambao nataka niudokeze sasa hivi 

kwa haraka haraka, niliuzungumza katika hotuba asubuhi 

kwamba tunadhamiria kuimarisha mashirika yetu ya uzalishaji 

mali ili yaweze kufanya kazi kibiashara. 

 

Mheshimiwa Spika, mashirika haya yaliundwa kwa dhamira 

ya kusaidia kutatua changamoto za vyombo hivi. Kwa sasa hivi 

tumekuja kwa mpango madhubuti na mkakati thabiti wa 

kufanya mashirika haya yajiendeshe kibiashara. Ni imani yangu 

katika muda siyo mrefu sana, tutaona matunda makubwa ya 

contribution ya mashirika haya katika kutatua changamoto za 

Askari ikiwemo za makazi. 

 

Mheshimiwa Spika, kwa hiyo, mambo ni mengi ambayo 

nadhani katika kipindi kijacho tutaona mabadiliko makubwa 

sana ya vyombo vyetu hivi vya usalama kuanzia ujenzi wa 

Magereza, vituo vya zimamoto, ofisi za Uhamiaji na kadhalika. 

Hata magari haya ambayo yamezungumzwa, nina hakika 

katika bajeti hii tumefanya kwa kadri bajeti inavyoruhusu kwa 

mfano Waheshimiwa Wabunge wamezungumzia kuhusu 

changamoto ya Jeshi la Magereza katika kupeleka mahabusu; 

ingawa tumetenga fedha katika bajeti hii kwa ajili ya kununua 

magari 32 ikiwepo magari 10 kupeleka mahabusu.  

 

Mheshimiwa Spika, kwa kupitia mikakati hii ambayo 

nimeieleza, maana yake sasa tunakwenda kuzungumzia 

magari ya kutosha kwa Magereza kupeleka mahabusu, 

tunakwenda kuzungumzia kutatua changamoto nyinginezo 

ikiwemo na msongamano wa wafungwa Magerezani. (Makofi) 

 

Mheshimiwa Spika, katika hili eneo la zana; 

ninapozungumzia hoja ya msongamano wa wafungwa 

ambayo imezungumzwa sana na Waheshimiwa Wabunge; 

moja ya sababu kubwa inachangiwa na hivi vifaa vya kufanyia 

kazi ama zana za kufanyia kazi ama vitendea kazi ikiwemo 

Magereza yetu. Kwa hiyo, tuki-address hoja ya ujenzi wa 

Magereza, lakini wakati huo tuna mikakati mingine ambapo hili 

nimeona nilizungumze kipekee kwa sababu limeguswa sana na 

Waheshimiwa Wabunge la msongamano wa wafungwa, kwa 

hiyo, kuna mikakati mingine ya kipekee ambayo haihusiani na 

miundombinu peke yake, ni kama Serikali tunavyofanya.  

 

Mheshimiwa Spika, moja katika mikakati hiyo ni kutumia 

sheria zetu. Tuna sheria kama nne ikiwemo sheria ya EML, ya 

kifungo cha nje; kuna Sheria ya Parole, kuna Sheria ya Uangalizi, 

kuna Sheria ya Huduma ya Jamii.  Vile vile nataka nichukue 

fursa hii kumpongeza Mheshimiwa Rais, amekuwa akitumia 

mamlaka yake ya kikatiba kupunguza msongamano wa 

wafungwa kwa kiwango kikubwa.  

 

Mheshimiwa Spika, kwa mwaka uliopita peke yake 

tumeshuhudia zaidi ya wafungwa 9,730 wakiachiwa huru 

kupitia msamaha wa Mheshimiwa Rais. Kupitia hizi sheria nne 

nilizozitaja hapa, kuna wafungwa wengi ambapo kila mwaka 

wale ambao tutakuwa tumejiridhisha wamerekebika 

tutaendelea kuwaachia ili kupunguza msongamano wa 

mahabusu Magerezani. (Makofi) 

 

Mheshimiwa Spika, hali kadhalika tunaendelea kufanya 

utaratibu wa kushirikiana na mamlaka nyingine. Kwa mfano, 

tuna utaratibu ambao tunashirikiana na Ofisi ya DPP, Ofisi ya 

TAKUKURU ya kuharakisha ama kuhamasisha ushirikiano kwa 

kushughulikia mashauri ya kesi jinai. Katika kufanya hivyo, 

Kamati hii inapita katika Magereza kuweza kupitia na kuangalia 

uwezekano wa aidha kuwaachia wale mahabusu wanaostahili 

kuachiwa.  

 

Mheshimiwa Spika, hili jambo ni muhimu kwa sababu 

tunapozungumzia msongamano wa wafungwa haugusi katika 

eneo la wafungwa peke yake, sehemu kubwa vile vile ina 

mchango wa mahabusu. Kwa hiyo, tutaangalia njjia ambazo 

tutatumia kutatua changamoto ya msongamano wa 



5 MEI, 2022 

341 
 

wafungwa, lakini kwa utaratibu huu tunakwenda kutatua tatizo 

la msongamano wa mahabusu.  

 

Mheshimiwa Spika, kwa hiyo, hiyo ni miongoni mwa mikakati 

ambayo tunafanya. Pia katika eneo hili, tunaendelea kufanya 

mambo makubwa sana katika bajeti hii. Nilizungumza kwamba 

sasa katika Magereza yetu…. 

 

SPIKA: Mheshimiwa Waziri, dakika tatu, malizia. 

 

WAZIRI WA MAMBO YA NDANI YA NCHI: Mheshimiwa Spika, 

kuna hoja nyingine ambayo ilizungumzwa kuhusiana na ajali za 

barabarani na hususan ajali za bodaboda na hoja ya takwimu. 

Naomba nikiri kabisa, kama ambavyo hotuba yangu 

nilivyoisoma asubuhi, imeeleza kwamba kuna ongezeko kidogo 

la ajali za barabarani, ingawa nilieleza hatua ambazo kama 

Serikali tumechukua. Tokea hatua hizo tumeanza kuzichukua, 

tumeona kuna upungufu wa ajali barabarani. Ni imani yangu 

kwamba tukiendelea kusimamia mikakati ambayo tumeipanga, 

tutaweza kupunguza kwa kiwango kikubwa ajali za barabarani. 

 

Mheshimiwa Spika, tatizo la vijana wetu wa bodaboda 

linagusa maeneo mengi na Jeshi la Polisi kupitia Kikosi cha 

Usalama Barabarani limeendelea kufanya jitihada kubwa za 

kupambana na ajali za vijana wa bodaboda. Ajali za 

bodaboda mara nyingi zinachangiwa na vijana hawa 

kutokufata sheria. Kwa hiyo, kuna hatua za kujaribu kutoa elimu 

kupitia kwenye vijiwe vyao, kupitia kwenye stendi mbalimbali 

wanazokaa, kuwaelimisha juu ya umuhimu wa kufuata sheria za 

barabarani ili kuhakikisha kwamba wanasimamia sheria kwa 

wale ambao sasa baada ya kupewa elimu bado wanaendelea 

kukiuka sheria za barabarani.  

 

Mheshimiwa Spika, kubwa zaidi kama ambavyo 

nimezungumza katika hotuba yangu, ni kwamba sasa chini ya 

uongozi wa Serikali ya Awamu ya Sita ya Mama Samia Suluhu 

Hassan, tunataka kufanya vyombo vyetu vya usalama vifanye 

kazi kisasa. Hivyo tuna mpango katika bajeti hii ya mwaka 2023 

kupitia Bunge lako Tukufu kama ambavyo nimelieleza asubuhi, 

ni kwamba tuna mpango wa kuweka mifumo ya kisasa ya 

ufuatiliaji wa uvunjifu wa sheria. Kuna project kwa lugha ya 

Kiingereza wanaita safercity (Miji salama) ambayo itahusisha 

uwekaji wa Kamera za barabarani na mitambo ya kisasa ya 

kubaini uvunjifu wa sheria ikiwemo uvunjifu wa sheria za 

usalama barabarani. 

 

Mheshimiwa Spika, hayo ni miongoni mwa mambo ambayo 

tunadhani tukiyafanya kwa pamoja yatasaidia sana kuweza 

kupunguza ajali za barabarani kwa kiwango kikubwa. 

 

Mheshimiwa Spika, baada ya kusema hayo, naomba sasa 

kutoa hoja. 

 

 WAZIRI WA MIFUGO NA UVUVI: Mheshimiwa Spika, 

naafiki. 

 

(Hoja ilitolea iamuliwe) 

 

SPIKA: Waheshimiwa Wabunge, hoja imeungwa mkono. 

Sasa tutaendelea na utaratibu wetu. Katibu. 

 

NDG. BAKARI KISHOMA – KATIBU MEZANI: 

 

KAMATI YA MATUMIZI 

 

MWENYEKITI: Kamati ya Matumizi.  

 

Waheshimiwa, tukae.  

 

Katibu. 

NDG. BAKARI KISHOMA – KATIBU MEZANI: 

 

MWENYEKITI: Waheshimiwa tukae. Katibu. 

 

NDG. BAKARI KISHOMA – KATIBU MEZANI: 

 

KITABU CHA PILI 

 

MATUMIZI YA KAWAIDA 

 

Fungu 51 – Wizara ya Mambo ya Ndani ya Nchi 

 

Kifungu 1001 – Adminstration and Human Resources 

                         ManagementDivision....................Sh.19,568,574,000 

 

MWENYEKITI: Waheshimiwa Wabunge, kuna majina hapa. 

Hiki ndiyo kifungu chenye mshahara wa Waziri. Kwa hiyo, wapo 

Wabunge ambao wanataka kupata ufafanuzi. Tutaanza na 

Mheshimiwa Miraji Jumanne Mtaturu. 

 

MHE. MIRAJI J. MTATURU: Mheshimiwa Mwenyekiti, ahsante 

sana. Ni kama nilivyosema, kama nisipopata ufafanuzi wa 

kutosha, nakusudia kushika shilingi kwa maana ya mshahara wa 

Waziri, kwa sababu historia yake ni kwamba ile Wilaya ilikuwa ni 

Wilaya ya Singida na huko nyuma tulikuwa na Halmashauri tatu. 

Kwa hivi ninavyoongea, tulipata Wilaya mwaka 2013 

tukaanzisha pale Wilaya; tukaanza majengo; Kituo cha Polisi 

kikawa kwenye vihenge vile vya Chief vya kuwekea mazao. 

Kwa hiyo, tukaanza kwa muda tukasema imeanza Wilaya, 

tuanze tu, kwa sababu hata Ofisi ya Mkuu wa Wilaya tulianzia 

shuleni, ni jambo la kawaida kabisa.  

 

Kwa hiyo, ninavyoongea ni kwamba miaka saba iliyopita 

tulianza ujenzi wa jengo kubwa kabisa la Kituo cha Polisi cha 

Wilaya yetu. Kituo kile kilikuwa kinatumia tozo na tuzo na ni ya 

ghorofa moja. Sasa hivi ninavyoongea tunahitaji tupate karibia 

Shilingi milioni 600 ili tumalize lile jengo na bahati nzuri itakuwa 

pia na nyumba ya OCD. 

 

Mbaya zaidi, pale ilipo pale Seli yake ilipo; watu wa Haki za 

Binadamu waliwahi kuja pale wakasema hapafai kabisa 

kuwaweka wale mahabusu pale ndani.  

 

Mheshimiwa Mwenyekiti, kwa hiyo, kwa sababu ya kufuata 

haki za binadamu na mazingira mazuri ya kufanyia kazi, 

naomba nipate ufafanuzi Mheshimiwa Waziri, ni nini tutafanya ili 

tuweze kupata hicho kituo mapema ili tuweze kuboresha 

mazingira ya ufanyaji kazi? 

 

MWENYEKITI: Mheshimiwa Waziri, ufafanuzi. 

 

WAZIRI WA MAMBO YA NDANI YA NCHI: Mheshimiwa 

Mwenyekiti, kwanza nampongeza Mheshimiwa Mtaturu. Kwa 

kweli nakumbuka wakati nilipokuwa Naibu Waziri tulitembea 

pamoja kituo hiki na niliona jinsi ambavyo wanafanya jitihada 

kubwa za kuwasemea na kuwapambania Askari wetu waweze 

kufanya kazi katika mazingira mazuri. 

 

Mheshimiwa Mwenyekiti, nataka nimhakikishie Mheshimiwa 

Mtaturu kwamba katika bajeti yetu hii tumetenga fedha kwa 

ajili ya kumalizia Kituo cha Polisi Ikungi. Karibu Shilingi 

1,107,875,000.00 zinakuja kumaliza hicho kituo cha Ikungi. Kwa 

hiyo, bajeti yako ya shilingi milioni 600 nadhani kuna masalia 

yatabakia hapo. 

 

MWENYEKITI: Mheshimiwa Mtaturu naona ameridhika. 

Mheshimiwa Twaha Mpembenwe. (Makofi) 

MHE. TWAHA A. MPEMBENWE: Mheshimiwa Mwenyekiti, 

mwaka 2016/2017 Wilaya ya Kibiti tulikutwa na janga kubwa 

sana, tulipoteza ndugu zetu, waliuawa makada wa Chama cha 

Mapinduzi, Watendaji wa Serikali, wajomba zetu, shangazi zetu 

na bibi zetu.  

 

Mheshimiwa Mwenyekiti, kwa mtazamo huo huo, Serikali 

walifanya jitihada za msingi na mambo yale yakawa 

yameondoka kwa namna moja ama nyingine. Kwa kuona 

umuhimu wa jambo hilo, Serikali walikwenda mbali zaidi 

wakatangaza kwamba Wilaya ya Kibiti ni Kanda Maalum ya 

Kipolisi na itakuja kujengwa pale kituo chenye hadhi ya Kanda 

Maalum ya Kipolisi.  

 

Mheshimiwa Mwenyekiti, nina wazee wangu maarufu pale 

na ninapenda sana kunukuu jina la mzee wangu huyu, Mzee 

Said Rwambo; yeye ni Mzee mwenye kujitolea sana katika 

Wilaya ya Kibiti. Pamoja na wazee wenzie wengine walifanya 

jitihada za msingi, zikapatikana ekari 25 wananchi wale kazi yao 

ilikuwa ni kuzisafisha kila mwezi. Hivi ninavyozungumza, zile ekari 

25 bado zipo. Naomba tu nipate commitment ya Serikali:- 

 

Ni lini sasa Serikali wataamua kwenda kujenga kituo kile cha 

Kanda Maalum, nami nikiwa kama mwakalishi wa wananchi? 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana, kengele imegonga. 

 

MHE. TWAHA A. MPEMBENWE: Mheshimiwa Mwenyekiti, 

ahsante. 

 

MWENYEKITI: Mheshimiwa Waziri, ufafanuzi. 

WAZIRI WA MAMBO YA NDANI YA NCHI: Mheshimiwa 

Mwenyekiti, ni kweli Mheshimiwa Mpembenwe 

aliyoyazungumza kuhusiana na changamoto ambayo 

wananchi wenzake wa Kibiti walikabiliana nayo kipindi cha 

miaka ya nyuma, lakini nimefarijika sana kwa pongezi zake kwa 

Serikali na vyombo vyetu vya ulinzi na usalama kwa kazi kubwa 

na nzuri ambayo wamefanya ya kudhibiti hali ile na sasa ipo 

katika hali ya usalama na ya kuridhisha.  

 

Mheshimiwa Mwenyekiti, moja katika hatua ambazo 

tulichukua kuhakikisha kuwa na hali ya usalama ya kudumu ni 

kuanzisha Mkoa wa Kipolisi wa Rufiji na siyo Kanda Maalum. 

Sasa dhamira ya Serikali ya kujenga Kituo cha Polisi cha Mkoa 

wa Kipolisi Rufiji ipo na uwezo wa kufanya hivyo tunao, lakini 

changamoto iliyopo ni kumekuwa na mvutano kati ya 

wananchi wa Rufiji na wananchi wa Kibiti kwa Mheshimiwa 

Mpembenwe kuhusu wapi kituo hicho kijengwe? 

 

Mheshimiwa Mwenyekiti, kwa hiyo, namwomba 

Mheshimiwa Mpembenwe na Mheshimiwa Mchengerwa na 

wananchi wao wakubaliane; watakapokuwa wamekubaliana 

wapi kituo hicho kijengwe, basi tutaanza mchakato wa ujenzi 

wa kituo hicho haraka iwezekanavyo. 

 

MWENYEKITI: Waheshimiwa Wabunge, zimebaki dakika 10. 

Kwa mujibu wa kanuni zetu, tunaenda kwenye guillotine. 

(Makofi) 

 

Katibu. 

NDG. BAKARI KISHOMA – KATIBU MEZANI: 

 

Fungu 51 – Wizara ya Mambo ya Ndani ya Nchi 

 

Kifungu 1001 – Adminstration and Human Resources 

                         ManagementDivision....................Sh.19,568,574,000 

Kifungu 1002 - Finance and Accounts Unit............... Sh. 750,523,000 

Kifungu 1003 - Policy and Planning      

                        Division…………........…………………. Sh. 930,687,000 

Kifungu 1004 - Probation Service Division .............. Sh. 3,699,007,000 

Kifungu 1005 - Government Communication Unit ...Sh. 545,722,000 

Kifungu 1006 - Information and Comm Tech. Unit ....Sh. 668,603,000 

Kifungu 1007 - Internal Audit Unit.............................Sh. 520,272,000 

Kifungu 1008 - Procurement Management Unit....Sh.  691,382,000 

Kifungu 1009 - Complaints Unit..................................Sh. 441,074,000 

Kifungu 1010 - Legal Services Unit.............................Sh. 576,553,000 

Kifungu 2001 - Registrar of Societies Unit..................Sh. 694,698,000 

Kifungu 4001 - Refugees Service Unit.....................Sh.1,213,055,000 

Kifungu 4002 - Anti – Trafficking in Person Secretariat....Sh. 563,863,000 

 

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

 

Fungu 14 – Jeshi la Zimamoto na Uokoaji 

 

Kifungu 3001 - Fire and Rescue Service ................ Sh.12,550,717,733 

Kifungu 3002 - Fire and Rescue Service  

                          Training Institute.............................Sh. 1,806,170,767 

Kifungu 3003 - Fire Safety...........................................Sh. 466,584,000 

Kifungu 3004 – Operations.....................................Sh.  1,244,598,000 

Kifungu 3005 - Dar es Salaam Reginal Office ....... Sh.  1,779,314,000 

Kifungu 3006 - Arusha Regional Office.................Sh.  1,170,328,000 

Kifungu 3007 - Dodoma Regional Office .............. Sh.  1,391,188,000 

Kifungu 3008 - Mwanza Regional Office ............... Sh.  1,422,414,500 

Kifungu 3009 - Mbeya Regional Office ................. Sh.  1,044,808,000 

Kifungu 3010 - Kinondoni Regional ........................ Sh.  1,197,206,000 

Kifungu 3011 - Mara Regional  ................................... Sh. 486,068,000 

Kifungu 3012 - Kigoma Regional Office .................... Sh. 718,166,000 

Kifungu 3013 - Pwani Regional Office ................... Sh.  1,289,488,000 

Kifungu 3014 - Manyara Regional Office ................ Sh.   738,656,000 

Kifungu 3015 - Geita Regional Office ...................... Sh.   531,338,000 

Kifungu 3016 - Temeke Regional Office .................. Sh.1,645,732,000 

Kifungu 3017 - Singida Regional Office ................... Sh.   547,200,000 

Kifungu 3018 - Tabora Regional Office ................... Sh.   857,404,000 

Kifungu 3019 - Iringa Regional Office ...................... Sh.   835,120,000 

Kifungu 3020 - Rukwa Regional Office .................... Sh.   540,594,000 

Kifungu 3021 - Ruvuma Regional Office ................. Sh.   748,852,000 

Kifungu 3022 - Kagera Regional Office ................... Sh.   719,668,000 

Kifungu 3023 - Mtwara Regional Office .................. Sh.   713,132,000 

Kifungu 3024 - Lindi Regional Office ........................ Sh.   640,514,000 

Kifungu 3025 - Njombe Regional Office .................. Sh.   539,954,000 

Kifungu 3026 - Shinyanga Regional Office ............. Sh.   667,584,000 

Kifungu 3027 - Ilala Regional Office ........................ Sh.1,579,896,000 

Kifungu 3028 - Kilimanjaro Regional Office ............. Sh.   768,876,000 

Kifungu 3029 - Morogoro Regional Office .............. Sh.1,113,376,000 

Kifungu 3030 - Katavi Regional Office ..................... Sh.   576,166,000 

Kifungu 3031 - Tanga Regional Office .................... Sh.1,238,428,000 

Kifungu 3032 - Simiyu Regional Office ..................... Sh.   432,814,000 

Kifungu 3033 - Songwe Regional Office.................. Sh.   540,980,000 

  

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

 

Fungu 28 – Jeshi la Polisi 

 

Kifungu 1001 - Adm. and Human Resources MgtSh.  99,826,689,800.00 

Kifungu 1002 - Finance and Accounts .......... Shs.234,515,591,900.00 

Kifungu 1003 - Internal Monitoring and Evaluation UnitSh.       293,973,200.00 

Kifungu 1004 - Legal and Research Services UnitSh.       340,007,000.00 

Kifungu 1005 - Internal Audit Unit .................... Sh.       357,865,000.00 

Kifungu 1006 - Procurement Management Unit . .....Sh. 269,045,000 

Kifungu 2001 – Police Main Force ........................... Sh. 5,660,508,000 

Kifungu 2002 - Police Marine ................................... Sh. 1,301,523,000 

Kifungu 2003 - Railway Police Division .................... Sh. 3,164,316,400 

Kifungu 2004 - Police Signal Branch ....................... Sh. 1,750,368,000 

Kifungu 2005 - Police Zanzibar ................................ Sh. 7,428,633,500 

Kifungu 2006 - Police Air Wing ................................. Sh. 1,791,014,400 

Kifungu 2007 - TAZARA Police .................................. Sh. 1,669,101,000 

Kifungu 2008 - Field Force Unit ................................ Sh. 1,687,740,000 

Kifungu 2009 - Traffic Police  ....................................... Sh. 816,725,800 

Kifungu 2010 - Police Airport ................................... Sh. 2,442,035,800 

Kifungu 2011 - Police Dog and Horses.................... Sh. 1,006,950,000 

Kifungu 2012 - Dar es Salaam Special Zone .......... Sh. 8,206,934,000 

Kifungu 2013 - Police Ilala ...................................... Sh. 10,477,474,400 

Kifungu 2014 - Police Kinondoni ........................... Sh.  13,821,460,400 

Kifungu 2015 - Police Temeke ................................. Sh. 5,781,162,000 

Kifungu 2016 - Police Arusha ................................. Sh. 11,814,256,500 

Kifungu 2017 - Police Iringa ..................................... Sh. 7,911,457,000 

Kifungu 2018 - Police Kilimanjaro ......................... Sh.  11,219,940,400 

Kifungu 2019 - Police Kigoma ................................ Sh.   8,990,549,000 

Kifungu 2020 - Police Kagera ................................ Sh.   9,735,889,600 

Kifungu 2021 - Police Lindi ..................................... Sh.   6,817,974,600 

Kifungu 2022 - Police Mwanza .............................. Sh. 13,855,816,700 

Kifungu 2023 - Police Mara ...................................... Sh. 7,200,201,900 

Kifungu 2024 - Police Tarime – Rorya ...................... Sh. 5,965,592,600 

Kifungu 2025 - Police Mbeya ................................. Sh. 10,173,804,200 

Kifungu 2026 - Police Mtwara.................................. Sh. 6,871,181,600 

Kifungu 2027 - Police Morogoro ............................ Sh. 13,366,294,000 

Kifungu 2028 - Police Manyara ............................... Sh. 8,193,196,500 

Kifungu 2029 - Police Singida .................................. Sh. 7,873,450,300 

Kifungu 2030 - Police Pwani..................................... Sh. 7,902,273,200 

Kifungu 2031 - Police Ruvuma ................................. Sh. 7,374,596,300 

Kifungu 2032 - Police Rukwa ................................... Sh. 6,135,638,200 

Kifungu 2033 - Police Shinyanga ............................. Sh. 7,891,244,000 

Kifungu 2034 - Police Tabora ................................... Sh. 7,882,534,300 

Kifungu 2035 - Police Tanga .................................. Sh. 10,019,152,600 

Kifungu 2036 - Police Mjini Magharibi ................... Sh.   9,833,349,000 

Kifungu 2037 - Police Kusini Magharibi ................. Sh.   3,384,498,000 

Kifungu 2038 - Police Kaskazini Unguja ................ Sh.   3,080,712,100 

Kifungu 2039 - Police Kusini Pemba ...................... Sh.   2,674,367,800 

Kifungu 2040 - Police Kaskazini Pemba ................ Sh.   2,762,346,300 

Kifungu 2041 - Police Dodoma ............................. Sh. 15,447,990,000 

Kifungu 2042 - Police Geita ................................... Sh.   7,325,499,200 

Kifungu 2043 - Police Katavi .................................. Sh.   4,514,680,000 

Kifungu 2044 - Police Njombe ............................... Sh.   5,570,815,900 

Kifungu 2045 - Police Simiyu .................................. Sh.   4,846,018,600 

Kifungu 2046 - Police Songwe ............................... Sh.   4,388,944,200 

Kifungu 2047 - Police Rufiji ..................................... Sh.   3,950,586,500 

Kifungu 2048 - TPF Corporation Unit ........................... Sh. 215,904,000 

Kifungu 2049 - Police Bandari .................................. Sh. 2,425,841,400 

Kifungu 2050 - Police Band ...................................... Sh. 1,176,830,800 

Kifungu 2051 - Police Bohari .................................. Sh. 13,564,980,400 

Kifungu 3001 - Police College Moshi .................... Sh. 14,863,249,500 

Kifungu 3002 - Police College ................................. Sh. 1,921,180,000 

Kifungu 3003 - Operations and Training ................. Sh. 1,294,957,400 

Kifungu 3004 - Zanzibar Police College .................... Sh.  885,390,000 

Kifungu 3005 - Mwanza Marine Police College ...... Sh.  605,012,000 

Kifungu 3006 - Tanzania Police Staff  

                        College – Kidatu.................................Sh. 1,051,797,800 

Kifungu 4001 - Police Vehicles Maintenance ........ Sh. 2,333,464,400 

Kifungu 5001 - Police Medical Unit ......................... Sh. 1,817,016,400 

Kifungu 6001 - Police Ujenzi ........................................ Sh. 787,720,000 

Kifungu 7001 - Criminal Investigation Division ........ Sh. 5,294,977,000 

Kifungu 7002 - Stock Theft Prevention Unit ................ Sh. 550,342,200 

Kifungu 7003 - Criminal Intelligence Bureau .......... Sh. 1,814,666,000 

Kifungu 7004 - Forensic Intelligence Bureau .......... Sh. 2,340,014,000 

Kifungu 7005 - Community Engagement .................. Sh. 827,052,000 

 

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

Fungu 29 – Jeshi la Magereza 

 

Kifungu 1001 - Prisons Headquarters.............Sh. 37,237,022,000 

Kifungu 1002 - Finance and Accounts Unit....Sh. 1,444,310,000 

Kifungu 2001 - Parole Department .......................... Sh.1,178,491,000 

Kifungu 2002 - Prisons Welfare and  

                         Rehabilitation........................Sh.102,764,113,000 

Kifungu 2003 - Resettlement of Offenders ............. Sh. 1,085,129,000 

Kifungu 2004 - Prisons Arusha .................................. Sh. 4,065,332,000 

Kifungu 2005 - Prisons Dar es Salaam ..................... Sh. 9,741,305,000 

Kifungu 2006 - Prisons Dodoma ............................... Sh. 4,938,106,000 

Kifungu 2007 - Prisons Kigoma ................................. Sh. 2,445,391,000 

Kifungu 2008 - Prisons Tanga ................................... Sh. 1,556,836,000 

Kifungu 2009 - Prisons Kagera ................................. Sh. 2,363.559,000 

Kifungu 2010 - Prisons Mwanza ............................... Sh. 1,165,122,000 

Kifungu 2011 - Prisons Tabora ..................................... Sh. 954,486,000 

Kifungu 2012 - Prisons Mbeya .................................. Sh. 4,744,477,000 

Kifungu 2013 - Prisons Singida .................................. Sh. 1,946,591,000 

Kifungu 2014 - Prisons Coast .................................... Sh. 3,849,418,000 

Kifungu 2015 - Prisons Lindi .......................................... Sh. 534,167,000 

Kifungu 2016 - Prisons Manyara .............................. Sh. 2,119,475,000 

Kifungu 2017 - Prisons Mtwara ................................. Sh. 2,564,279,000 

Kifungu 2018 - Prisons Ruvuma ................................... Sh. 817,480,000 

Kifungu 2019 - Prisons Rukwa ................................... Sh. 1,624,805,000 

Kifungu 2020 - Prisons Mara ..................................... Sh. 3,030,689,000 

Kifungu 2021 - Prisons Iringa ..................................... Sh. 2,290,165,000 

Kifungu 2022 - Prisons Kilimanjaro ........................... Sh. 2,210,860,000 

Kifungu 2023 - Prisons Morogoro ............................. Sh. 4,545,677,000 

Kifungu 2024 - Prisons Geita .................................... Sh. 1,513,532,000 

Kifungu 2025 - Prisons Katavi ...................................... Sh. 984,184,000 

Kifungu 2026 - Prisons Njombe ................................ Sh. 1,083,100,000 

Kifungu 2027 - Prisons Simiyu .................................... Sh. 1,488,458,000 

Kifungu 2028 - Prisons Shinyanga ............................... Sh. 953,694,000 

Kifungu 3001 - Ukonga Prisons Staff College ......... Sh. 3,268,727,000 

Kifungu 3002 - Kingolwila Prisons Driving School.....Sh. 598,109,000 

Kifungu 3003 - Ruanda Prisons Trade School ............ Sh. 847,711,000  

Kifungu 3004 - Prisons College Kiwira...................... Sh. 1,423,192,000  

Kifungu 4001 - Prison Building Brigade ....................... Sh. 546,761,000  

Kifungu 4002 - Prison Industries  .................................. Sh. 663,957,000  

Kifungu 4003 - Prison Farms ......................................... Sh. 695,836,000  

 

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

 

Fungu – 93 Uhamiaji 

 

Kifungu 2001 - Immigration Zanzibar...............Sh.  8,235,056,000 

Kifungu 2002 - Immigration Head Quarter....Sh. 70,061,858,000 

Kifungu 2003 - Immigration Ilala............................Sh. 42,370,000 

Kifungu 2004 - Tanzania Reg. Immigration  

                          Training Acad..............................Sh. 550,000,000 

Kifungu 2005 - Immigration Kinondoni..................Sh. 42,370,000 

Kifungu 2006 - Immigration Temeke .....................Sh. 42,370,000 

Kifungu 2007 - Immigration Arusha .......................Sh. 95,370,000 

Kifungu 2008 - Immigration Dar Es Salaam...........Sh. 84,570,000 

Kifungu 2009 - Immigration Dodoma.....................Sh. 88,560,000 

Kifungu 2010 - Immigration Geita...........................Sh. 91,510,000 

Kifungu 2011 - Immigration Iringa...........................Sh. 90,050,000 

Kifungu 2012 - Immigration Kilimanjaro..................Sh. 96,110,000 

Kifungu 2013 - Immigration Kigoma.....................Sh. 114,790,000  

Kifungu 2014 - Immigration Katavi.........................Sh. 91,960,000 

Kifungu 2015 - Immigration Kagera.....................Sh. 112,020,000  

Kifungu 2016 - Immigration Lindi ...........................Sh. 91,260,000 

Kifungu 2017 - Immigration Mwanza.....................Sh. 95,010,000 

Kifungu 2018 - Immigration Manyara.....................Sh. 90,570,000  

Kifungu 2019 - Immigration Mbeya.........................Sh. 93,370,000 

Kifungu 2020 - Immigration Morogoro.....................Sh. 94,070,000 

Kifungu 2021 - Immigration Mtwara........................Sh. 96,745,000 

Kifungu 2022 - Immigration Mara............................Sh. 96,370,000 

Kifungu 2023 - Immigration Njombe........................Sh. 90,370,000 

Kifungu 2024 - Immigration Pwani.........................Sh. 93,370,000 

Kifungu 2025 - Immigration Ruvuma.....................Sh. 93,370,000  

Kifungu 2026 - Immigration Rukwa........................Sh. 94,945,000 

Kifungu 2027 - Immigration Simiyu ........................Sh. 86,170,000 

Kifungu 2028 - Immigration Singida .....................Sh. 93,630,000 

Kifungu 2029 - Immigration Shinyanga.................Sh. 88,610,000  

Kifungu 2030 - Immigration Tanga .......................Sh. 97,610,000 

Kifungu 2031 - Immigration Tabora ......................Sh. 98,110,000 

Kifungu 2032 - Immigration Songwe.....................Sh. 89,370,000 

 

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

 

KITABU CHA NNE 

 

MIPANGO YA MAENDELEO 

 

Fungu 14 – Jeshi la Zimamoto na Uokoaji 

 

Kifungu 3001 - Fire and Rescue Services ................ Sh. 9,930,000,000 

 

(Kifungu kilichotajwa hapo juu kilipitishwa na Kamati ya  

Matumizi bila mabadiliko yoyote) 

 

Fungu 28 – Jeshi la Polisi 

 

Kifungu 1002 - Finance and Accounts ................... Sh.    600,000,000 

Kifungu 2001 - Police Main Force ............................................... Sh. 00 

Kifungu 2004 - Police Signals Branch ...................... Sh. 1,424,750,000 

Kifungu 2005 - Police Zanzibar ..................................... Sh. 40,753,800 

Kifungu 2006 - Police Airwing  .................................................... Sh. 00 

Kifungu 2015 - Police Temeke .................................................... Sh. 00 

Kifungu 2020 - Police Kagera .................................. Sh. 1,700,000,000 

Kifungu 2021 - Police Lindi .......................................... Sh. 140,000,000 

Kifungu 2022 - Police Mwanza ................................................... Sh. 00 

Kifungu 2023 - Police Mara ................................................. Sh.  00 

Kifungu 2026 - Police Mtwara .......................... Sh.  1,300,000,000 

Kifungu 2029 - Police Singida........................... Sh.  2,075,023,000 

Kifungu 2030 - Police Pwani ................................................ Sh.  00 

Kifungu 2031 - Police Ruvuma ............................. Sh. 600,000,000  

Kifungu 2034 - Police Tabora ............................... Sh. 600,000,000  

Kifungu 2035 - Police Tanga ............................................... Sh.  00 

Kifungu 2036 - Police Mjini Magharibi ................. Sh. 459,863,750 

Kifungu 2037 - Police Kusini Unguja ..................... Sh. 158,000,000  

Kifungu 2038 - Police Kaskazini Unguja ............... Sh. 130,103,000  

Kifungu 2039 - Police Kusini Pemba .................... Sh. 350,000,000  

Kifungu 2040 - Police Kaskazini Pemba .............. Sh. 350,000,000  

Kifungu 2044 - Police Njombe ............................................. Sh. 00 

Kifungu 2045 - Police Simiyu ................................. Sh. 320,000,000 

Kifungu 2047 - Police Rufiji .................................... Sh. 400,000,000 

Kifungu 2051 - Police Bohari ........................... Sh. 20,000,000,000  

Kifungu 3002 - Police College ............................................. Sh. 00                   

Kifungu 3004 - Zanzibar Police College ................ Sh. 40,000,000                   

Kifungu 7004 – Forensic Intelligence Bureau ... Sh. 1,000,196,450  

Kifungu 7005 – Community Engagement .......... Sh. 811,310,000  

 

(Vifungu vilivyotajwa hapo juu vilipitishwa na Kamati ya 

Matumizi bila mabadiliko yoyote) 

 

Fungu 29 – Jeshi la Magereza 

 

Kifungu 1001 - Prisons Headquarters .................... .Sh.  5,000,000,000 

Kifungu 4001 - Prison Building Brigade .................. Sh. 11,069,600,000 

Kifungu 4002 - Prison Industries .................................................. Sh.  00 

Kifungu 4003 - Prison Farms ............................................. Sh. 5,300,000 

 

(Vifungu vilivyotajwa hapo juu vilipitishwa na Kamati ya  

Matumizi bila mabadiliko yoyote) 

Fungu 51 – Wizara ya Mambo ya Ndani ya Nchi 

 

Kifungu 1001 - Administration & Human Resources  

                         Management Division…….......…Sh. 63,178,100,000 

Kifungu 4002 - Anti-Trafficking in Person  

                         Secretariat….....................…………Sh. 1,200,000,000 

 

(Vifungu vilivyotajwa hapo juu vilipitishwa na Kamati ya  

Matumizi bila mabadiliko yoyote) 

 

Fungu 93 – Idara ya Uhamiaji 

 

Kifungu 2002 - Immigration Head Quarter ............ Sh.12,235,200,000 

  

(Kifungu kilichotajwa hapo juu kilipitishwa na Kamati ya 

Matumizi bila mabadiliko yoyote) 

 

(Bunge Lilirejea) 

 

 SPIKA: Waheshimiwa tukae.  

 

Mtoa hoja, taarifa. 

 

T A A R I F A 

 

WAZIRI WA MAMBO YA NDANI YA NCHI: Mheshimiwa Spika, 

kwa mujibu wa Kanuni 123 (3)(a) na (b) ya Kanuni ya Kudumu 

ya Bunge Toleo la Juni, 2020, naomba kutoa taarifa kwamba 

Bunge lako lilikaa kama Kamati Matumizi, limekamilisha kazi 

yake, hivyo naomba taarifa ya Kamati ya Matumizi ikubaliwe na 

Bunge zima. 

 

 Mheshimiwa Spika, naomba kutoa hoja. 

 

  WAZIRI WA MIFUGO NA UVUVI: Mheshimiwa Spika, naafiki. 

SPIKA: Waheshimiwa Wabunge, hoja imeungwa mkono. 

 

(Hoja Ilitolewa Iamuliwe) 

(Hoja Iliamuliwa na Kuafikiwa) 

 

(Makadirio ya Mapato na Matumizi ya Wizara ya Mambo ya 

Ndani ya Nchi kwa Mwaka wa Fedha 2022/2023 Yalipitishwa na 

Bunge) 

 

 SPIKA: Waheshimiwa Wabunge, nichukue fursa hii 

kumpongeza sana Mheshimiwa Waziri, Naibu Waziri na 

Watendaji wote katika Wizara hii kwa hotuba ambayo Bunge 

limeikubali na Makadirio ya Mapato na Matumizi. Nichukue 

fursa hii pia kuwatakia kila heri katika utekelezaji wa majukumu 

yenu ambayo mmeahidi kwa Bunge hili kwamba mnaenda 

kuyatekeleza baada ya kupitishiwa mafungu yenu. 

Tunawatakia kila heri. 

 

 Waheshimiwa Wabunge, pia nichukue fursa hii kuishukuru 

sana Kamati yetu ya Mambo ya Nje kwa kazi nzuri waliyoifanya 

ya kutazama hotuba hii kabla haijaja hapa na kuishauri Serikali 

mambo mengi ambayo wameichukua na pia mawazo yenu 

Waheshimiwa Wabunge wameyachukua hata yale ambayo 

hayakutokana na mawazo ya Kamati, nayo wameyachukua. 

Kwa hiyo tunaipongeza Kamati yetu kwa kazi nzuri ambayo 

wameifanya. Mwenyekiti pamoja na Wajumbe wote ahsanteni 

sana. (Makofi) 

 

 Pia Waheshimiwa Wabunge kwa mawazo ambayo 

mmeweza kuyatoa, nanyi tunawapongeza na tunawashukuru 

kwa sababu mawazo mliyoyatoa yote ni ya kuboresha ikiwa ni 

pamoja na yale ambayo mmeyasema kuhusu majimbo yenu. 

 Sasa kwa kusema hivyo Makadirio ya Mapato na Matumizi 

ya Wizara ya Mambo ya Ndani ya Nchi kwa Mwaka wa Fedha 

2022/2023 yamepitishwa na Bunge Rasmi. (Makofi) 

 

 Mheshimiwa Naibu Waziri Sagini hapa alisema Kamati ya 

siasa ipo, sasa nikaona watu wamenyanyua vichwa hivi, kila 

mtu alikuwa anaelekea kuangalia wako wapi? Wapo nje ya 

hapa, lakini wanatazama Bunge. Kwa hiyo, ndiyo maana 

alikuwa anawataja, lakini wako eneo la Dodoma. Kwa hiyo, 

wako mahali ambapo wanatazama, Bunge ndiyo maana 

imebidi awataje mahususi. Kwa hiyo, wale wataalamu kule juu 

wa kofia zile, siyo Wajumbe wa Kamati ya Siasa ya Butiama, 

ahsante sana. (Makofi) 

 

 Waheshimiwa Wabunge, baada ya kusema hayo, 

naahirisha shughuli za Bunge mpaka kesho saa tatu kamili 

Asubuhi. 

 

(Saa 1.45 Usiku Bunge Liliahirishwa hadi Siku ya Ijumaa, 

Tarehe 6 Mei, 2022 Saa Tatu Asubuhi) 

